
ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 68 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

(ᖁᑦᑎᒃᑐᖅ) 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᐊᖓᔪᖅᑳᖅ ᓗᐊᓐ ᑯᓱᒐᖅ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 7, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᒫᓂᑲ ᐃᐊᓪ, 

ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ ᑯᓱᒐᖅ, 

ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐅᖃᖅᑎ ᕼᐊᓐᑐ ᑐᑐ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ  (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ. ᑲᑎᒪᓐᓇᖅ ᒪᑐᐃᖅᑕᐅᓚᐅᕐᓕ 

ᑐᒃᓯᐊᕐᓂᒃᑯᑦ, ᒥᔅ ᐃᐊᓪ. 

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᖁᔭᓐᓇᒦᒃ, ᐃᖅᓱᒃᑏ. ᑖᒃᑯᐊ ᑲᑎᒪᔾᔪᑎᒃᓴᐃᑦ 

ᐅᓪᓗᒥ. 2. ᒥᓂᔅᑕᐃᑦ ᐅᓂᒃᑳᖏᑦ. 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 251 - 3(3): ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᐅᖅᓱᐊᓗᓕᕆᔨᖏᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᑕᐅᑐᑦᑐᑦ. (ᑐᓵᔨᑎᒍᑦ) 

ᑖᒃᑯᐊ ᐅᖃᐅᓯᕆᔪᒪᔭᒃᑲ ᐱᔾᔪᑎᖃᖅᑐᑦ  

ᐋᖅᑭᒃᑕᐅᓯᒪᓂᖓ ᒐᕙᒪᓕᕆᔨᒃᑯᑦ 

ᐅᖅᓱᐊᓗᓕᕆᔨᒃᑯᖁᑎᖏᑦ. 

 

ᑖᓐᓇ ᓂᓪᓕᐅᑎᒋᔭᐅᓚᐅᕐᒪᑦ ᑲᑎᒪᕋᓛᖑᑎᓪᓗᒋᑦ 

ᓅᑦᑕᐅᑐᐃᓐᓇᕆᐊᖃᕐᓂᖓ ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᑕᕝᕙᓂ 

ᒐᕙᒪᓕᕆᔨᒃᑯᓐᓃᓐᖔᖅᑐᑦ ᑕᐃᑲᓐᖓᑦ 

ᐊᖓᔪᖅᑳᒃᑯᕕᖕᒦᑦᑐᒥᑦ ᑲᖏᖅᖠᓂᕐᒥ ᐃᖃᓗᖕᓄᑦ. 

 

ᐅᖃᖅᑏ, ᑕᐃᒪ ᓇᓗᓇᓐᖏᑦᑎᐊᕐᓚᖓ ᑖᒃᑯᐊ 

ᑕᕝᕙᓃᑦᑐᑦ ᑲᑎᒪᔩᑦ ᐊᒻᒪᓗ ᑲᖏᖅᖠᓂᕐᒥ 

ᐃᖅᑲᓇᐃᔭᖅᑏᑦ ᒐᕙᒪᓕᕆᔨᒃᑯᑦ ᐱᔨᑦᑎᕋᕐᓂᖏᑦ 

ᐸᕐᓇᐃᓯᒪᓐᖏᑦᑐᑦ ᓅᑦᑐᒪᓪᓗᑎᒃ. ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᑕᐃᑲᓐᖓᑦ 

ᐊᖓᔪᖅᑳᖃᕐᕕᖓᓂᑦ ᑲᖏᖅᖠᓂᕐᒥᑦ ᐅᕝᕙᓘᓐᓃᑦ 

ᓅᓪᓗᑎᒃ. ᑖᒃᑯᐊ ᑎᑎᕋᕐᓂᖏᑦ ᐃᓚᖓ 

ᒥᑦᑎᒪᑕᓕᖕᒦᑦᑐᖅ ᑕᐃᑯᖓ 

ᐃᖃᓗᒃᑑᑦᑎᐊᕐᒧᐊᕐᓗᒍ. ᐸᕐᓇᐅᑎᑕᖃᓐᖏᓚᖅ 

ᑲᑎᑕᐅᓂᐊᕐᓗᑎᒃ ᓅᑦᑕᐅᓂᐊᕐᓗᑎᓪᓗ 

ᐅᖅᓱᐊᓗᓕᕆᔨᒃᑯᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐃᓗᐊᓐᓂ. 

 

ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᑕᐃᒪᐃᖏᓐᓇᕐᓂᐊᖅᑐᑦ. 

ᑖᓐᓇ ᐊᐅᓚᓗᑎᒃ ᒐᕙᒪᓕᕆᔨᒃᑯᑦ 

ᐱᔨᑦᑎᕋᕐᓂᖏᓐᓂᑦ. ᐊᒻᒪᓗ ᓇᓗᓇᐃᕈᒪᔭᒃᑲ 

ᑭᓇᑐᐃᓐᓇᑦᑎᐊᖅ ᑕᐃᒪᓐᓇᐃᑦᑐᒥ ᐃᒡᓗᖔᖓᓂ 

ᑐᓴᓚᐅᕈᓂ ᑖᒃᑯᐊ ᓇᓗᔾᔮᖏᑉᐳᓯ ᓱᓕᓐᖏᒻᒪᑕ. 

ᐅᖃᖅᑏ, ᑖᓐᓇᖃᐃ ᐃᓱᒫᓘᑎᒋᔭᐅᔾᔮᔪᓐᓃᖅᐳᖅ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᑕᐃᒃᑯᐊ ᓱᓕᓐᖏᑦᑐᑦ 

ᐅᒃᐱᕆᔭᐅᓐᖏᓪᓗᑎᒃ. 

 

ᐊᒻᒪᓗ ᑕᐃᒪ ᐱᕕᒃᓴᖃᕈᒪ ᖁᔭᓐᓇᒦᖅᐸᒃᑲ 

ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑏᑦ ᓄᓇᕗᒻᒥ. 

ᐊᒻᒪᓗ ᐊᒃᓱᓪᓛᓗᒃ ᐱᓕᕆᑦᑎᐊᓲᖑᖕᒪᑕ ᑖᒃᑯᓄᖓ 

ᐱᓕᕆᕕᑦᑎᓐᓄᑦ, ᓄᓇᕗᒻᒥᐅᓄᑦ ᓂᐅᕕᕋᓱᒃᖢᑎᒃ,  

ᐊᐅᓚᑦᑎᓪᓗᑎᒃ ᐅᓯᔭᐅᓪᓗᑎᒃ ᐊᒻᒪᓗ ᐅᖅᓱᐊᓗᐃᑦ 

ᑲᒪᒋᔭᐅᓪᓗᑎᒃ ᓄᓇᕗᒻᒥ.  

 

ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᖏᑦ 

ᑲᔪᓰᓐᓇᕐᓂᐊᖅᐳᒍᑦ ᐱᓕᕆᖃᑎᖃᕐᓗᑕ 

ᐅᖅᓱᐊᓗᓕᕆᔨᒃᑯᓐᓂᑦ ᑖᒃᑯᐊ ᐱᔭᐅᖁᔭᐅᔪᑦ 

ᐸᕐᓇᐅᑎᑦᑎᓐᓂᑦ ᑲᔪᓯᖁᓪᓗᒋᑦ ᓄᓇᕗᒻᒥ. 

ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

2. ᒥᓂᔅᑕᐃᑦ ᐅᓂᒃᑳᖏᑦ. ᒥᓂᔅᑕ ᓯᓚᑦᑐᖅᓴᕐᕕᖕᒧᑦ, 

ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 252 - 3(3): ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐅᖃᓕᒫᒐᕐᒥᒃ 

ᐊᒥᓲᓕᖅᑎᑦᑎᕗᑦ ᐃᓐᓂᓱᖅᓰᓂᕐᒥᒃ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᕕᐊᓱᑉᐳᖓ ᑕᕝᕙᓂ 

ᓂᓪᓕᐅᑎᖃᕐᓗᖓ ᑖᒃᑯᓇᓂ ᓯᓚᑦᑐᖅᓴᕐᕕᒃ 

ᐃᑲᔪᖅᑕᐅᓪᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓐᓂᑦ ᐅᖃᓕᒫᒐᕐᓂᑦ 

ᓴᖅᑭᑦᑎᕆᖃᑦᑕᓚᐅᕐᒪᑕ ᑕᒪᒃᑯᓄᖓ 

ᖃᐅᔨᒪᔭᐅᔪᑐᖃᐅᔪᓄᑦ ᐱᔾᔪᑎᖃᖅᑐᓂᒃ 

ᐃᓕᓐᓂᐊᕐᓂᓕᕆᓂᕐᒧᑦ ᓄᓇᕗᒻᒥ. ᑕᒃᑯᐊ 

ᐅᖃᓕᒫᒐᐃᑦ ᐃᓄᒃᑎᑑᖓᔪᑦ ᖃᓪᓗᓈᑎᑐᓪᓗ.  

 

ᐅᖃᖅᑏ, ᑖᓐᓇ ᓄᑖᖑᔪᖅ ᐃᓄᖕᓂᑦ 

ᐃᖅᑲᐅᒪᔭᐅᔪᖅ ᐊᒻᒪᓗ ᐃᕐᓂᓱᖕᓂᓕᕆᖃᑦᑕᖅᑐᑦ 

ᐱᐊᑦ ᐆᕗᕋᐃᔭᓐᒧᑦ ᓴᓇᔭᐅᓚᐅᖅᓯᒪᔪᖅ 

ᐋᓐᓂᐊᓯᐅᖅᑎ ᐊᒻᒪᓗ ᐃᕐᓂᓱᒃᓰᖃᑕᐅᓪᓗᓂ 

ᐋᓪᕘᑕ ᓯᓚᑦᑐᖅᓴᕐᕕᖓᓂ. ᑖᓐᓇ ᓄᓇᕗᒻᒥ 

ᐃᖅᑲᓇᐃᔭᖃᑦᑕᖅᓯᒪᔪᖅ 1980-ᖏᓐᓂᑦ ᐊᒻᒪᓗ 

ᑖᓐᓇ ᐆᕗᕋᐃᔭᓐ ᐋᖅᑭᒃᓯᓚᐅᖅᑐᖅ ᑕᒪᑐᒧᖓ 

ᐃᕐᓂᓱᒃᓰᓂᕐᒧᑦ ᐃᓕᓴᕆᔭᐅᓂᕐᒧᑦ ᐱᓕᕆᐊᒥᑦ.  

 

ᐅᖃᖅᑏ, ᑖᓐᓇ ᓄᑖᖑᔪᖅ ᐱᔭᕆᐊᖃᖅᑐᑦ 

ᓄᓇᕗᒻᒥ ᐃᕐᓂᓱᖕᓂᓕᕆᓂᕐᒧᑦ ᒪᓕᒐᒃᓴᖓᓂ  

ᐊᑐᐃᓐᓇᐅᓂᐊᖅᑐᑦ ᑕᒪᕐᒥᓕᒫᑦᑎᐊᑦ ᓄᓇᕗᒻᒥ 

ᐃᕐᓂᓱᒃᓰᔨᐅᖃᑦᑕᖅᑐᓄᑦ.  

 

ᑖᓐᓇ ᐊᑑᑎᖃᕐᓂᐊᕐᒪᑦ ᐅᖃᓕᒫᒐᖅ 

ᐃᓕᓐᓂᐊᖅᑎᐅᔪᓄᑦ ᐃᕐᓂᓱᒃᓰᓂᕐᒥᑦ ᑭᓯᐊᓂᑦᑕᐅᖅ 

ᐱᒻᒪᕆᐅᓂᐊᖅᑐᖅ ᑖᒃᑯᐊ ᐃᓄᑐᖃᐃᑦ 

ᖃᐅᔨᒪᓂᕆᔭᖏᑦ ᑲᔪᖏᖅᑎᑕᐅᔪᓐᓇᕐᓂᐊᕐᒪᑕ 

ᐊᒻᒪᓗ ᐅᖃᓕᒫᒐᐃᑦ ᐊᑐᐃᓐᓇᐅᓂᐊᖅᑐᑦ 

ᑕᒪᒃᑯᓂᖓ ᐃᕐᓂᓱᒃᓰᔨᐅᔪᑦ ᓄᓇᕗᒻᒥ. 

 

ᐅᖃᖅᑏ, ᑖᒃᑯᐊ ᓇᓗᓇᐃᕈᒪᔭᒃᑲ ᑮᓇᐅᔭᕐᒥᑦ 

ᐃᑲᔪᖅᑐᐃᓚᐅᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑖᒃᓱᒥᖓ ᐱᒻᒪᕆᐅᔪᒥᑦ ᐱᔨᑦᑎᕋᕈᑎᒃᓴᒥᑦ 

ᓴᖅᑭᑦᑎᓪᓗᑎᒃ. 

 

ᐅᖃᖅᑏ, ᑕᐃᒃᑯᐊ ᐃᓄᐃᑦ ᐊᒻᒪᓗ ᐃᓐᓇᑐᖃᐃᑦ 

ᖁᔭᓐᓇᒦᕈᒪᔭᒃᑲ ᖃᐅᔨᒪᓂᕐᒥᓂᒃ ᐊᑐᖅᖢᑎᒃ 

ᑲᔪᓯᑦᑎᐊᕈᓐᓇᓚᐅᕐᒪᑦ. ᐅᖃᖅᑏ, ᐅᑯᐊᖑᕗᑦ 

ᐅᖃᑦᑎᐊᖏᒃᑯᒃᑭᑦ ᒪᒥᐊᓇᖅ: 

 

ᖄᐱᒃ ᐊᑕᒍᑦᑎᐊᖅ, ᑭᒍᑎᒃᑳᕐᔪᒃ ᓴᐸ ᐃᒃᐱᐊᕐᔪᖕᒥᑦ; 

ᐋᓂ ᐸᑭᓐ, ᖂᔪᖅ ᐳᓪᓚᑦ, ᕘᓇᑕᑦ ᐅᑕᒃ ᐊᒻᒪᓗ 

ᒫᑎᐅ ᐅᑕᒃ ᑕᓗᕐᔪᐊᕐᒥ; 

ᓖᓇ ᐃᕙᓕᒃ ᐊᒻᒪ ᒥᐊᓕ ᑲᓇᒃ ᐸᐃ ᐸᐃᑦᓴᐃᒨᒥᒃ; 

ᐱᐅᓯ ᐃᒥᓐᖓᖅ ᐱᐅᕆ ᕆᕗᒥᑦ ᐊᒻᒪᓗ 

ᐃᖃᓗᒃᑑᑦᑎᐊᕐᒥ; 

ᒪᐃᐳᓪ ᐃᑎᒋᑦ, ᓖᓇ ᖃᒪᐅᔪᒃ, ᓄᐊᕋ ᐃᕙᓗᒃ, 

ᒥᐊᓕ ᐃᕙᓕᒃ ᐊᒻᒪᓗ ᐄᕙ ᐃᑦᑐᑦᑎᐊᖅ 

ᐃᖃᓗᒃᑑᑦᑎᐊᕐᒥ; 

ᐊᓛᓯ ᔫᒥ ᐸᖕᓂᖅᑑᒥ; 

ᓇᑦᑎᖅ ᖃᓐᖑᖅ ᐃᖃᓗᖕᓂᒃ; 

ᐅᓘᑕ ᐊᒃᐸᓕᐊᐱᒃ ᖃᕆᑕᖅ ᐊᕐᕕᐊᓂ; 

ᐅᖅᓱᕋᓕᒃ ᐅᑦᑐᕿ ᑭᓐᖓᕐᓂ; 

ᒥᐊᓕᐊᓐ ᑕᐹᖅᑎ ᐊᒻᒪᓗ ᓇᐅᔪᖅ ᕕᓕᐊᒻᔅ 

ᑲᖏᖅᖠᓂᕐᒥ,  

ᐋᓂ ᓇᐸᔪᖅ ᐊᒻᒪᓗ ᐋᒡᒐᔅ ᑲᓂᐅ ᑕᐃᑲᓐᖓᑦ 

ᑎᑭᕌᕐᔪᖕᒥ. 

 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 2. 

ᒥᓂᔅᑕᐃᑦ ᐅᓂᒃᑳᖏᑦ. ᒥᓂᔅᑕ ᐊᕐᓇᐃᑦ 

ᑲᑐᔾᔨᖃᑎᒌᖏᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 253 - 3(3): ᓯᓚᕐᔪᐊᕐᒥ 

ᐊᕐᓇᐃᑦ ᐅᓪᓗᖓᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔩ. 

ᐅᓐᓄᓴᒃᑰᖅᐸᒃᑲ ᑕᐃᒃᑯᐊ ᑭᒡᒐᖅᑐᕐᕕᒋᔭᒃᑲ ᐃᖃᓗᐃᑦ 

ᐱᖓᓐᓈᓂᑦ. ᖃᐅᑉᐸᑦ ᒫᔅᓯ 8-ᖑᑎᓪᓗᒍ ᑖᓐᓇ 

ᐃᓕᑕᕆᔭᐅᓂᐅᓚᖓᒻᒪᑦ ᐊᕐᓇᓄᑦ ᐅᓪᓗᖓ 

ᓇᒥᑐᐃᓐᓇᖅ ᑖᒃᑯᐊ ᐃᓚᖏᓐᓂ ᓄᓇᓕᕐᔪᐊᓂ 

ᕿᑲᕐᓇᐅᑎᑕᐅᒻᒪᕆᑉᐸᑦᑐᖅ ᑖᒃᑯᐊ ᐊᕐᓇᐃᑦ 

ᐱᔪᓐᓇᕐᓂᖏᓐᓂᑦ ᓯᕗᓕᖅᑎᐅᓂᕐᒧᑦ, 

ᐱᕈᖅᐸᓪᓕᐊᔪᓕᕆᓂᕐᒧᑦ, ᐃᓅᓯᓕᕆᓂᕐᒧᓪᓗ 

ᐃᓕᑕᕆᔭᐅᑎᓪᓗᒋᑦ ᓇᓪᓕᐅᓂᖅᓴᐅᖅᑕᐅᑎᓪᓗᒋᑦ. 

 

ᑕᐃᒃᑯᐊᓗ united nations-ᖑᓂᕋᖅᑕᐅᔪᐃᑦ 

ᑖᑦᓱᒥᖓ ᐅᓪᓗᕆᔭᐅᔪᒥᑦ ᓇᒥᑐᐃᓐᓇᖅ ᓄᓇᕐᔪᐊᕐᒥ 

ᐊᕐᓇᐃᑦ ᐅᓪᓗᕆᔭᖓᓂ ᑖᓐᓇ ᐃᒪᐃᓕᔭᐅᓲᖅ 

ᖃᓪᓗᓈᑎᑐᑦ a promise is a promise (ᑐᓵᔨᑎᒍᑦ) 

ᓲᕐᓗ ᑖᒃᑯᐊ ᐃᓱᓕᑦᑕᕆᐊᖃᓕᖅᑐᑦ ᐊᕐᓇᐃᑦ 

ᐋᓐᓂᖅᓯᖅᑕᐅᖃᑦᑕᕐᓂᖏᑦ.  

 

ᐅᖃᖅᑏ, ᑕᐃᒪᓐᓇ ᓂᓪᓕᐅᑎᒋᖃᑦᑕᖅᓯᒪᒐᑦᑎᒍᑦ 

ᐊᕐᓇᐃᑦ ᐋᓐᓂᖅᓯᖅᑕᐅᖃᑦᑕᖅᑐᑦ ᓄᓇᕗᒻᒥ 13-

ᖏᓐᓃᖦᖢᑎᐅᓪᓗᐊᖅᑐᒍ ᐊᖏᓂᖅᓴᐅᖕᒪᑦ ᑕᕝᕙᓂ 

ᑲᓇᑕᒥ ᐊᑐᖅᑕᐅᒐᔪᒃᑐᒥᑦ. ᑕᒪᕐᒥᓕᒫᑦᑎᐊᖅ ᒐᕙᒪᒃᑯᑦ 

ᐱᓕᕆᐊᖃᕋᓱᐊᖅᑐᑦ ᑖᔅᓱᒥᖓ ᐱᓕᕆᐊᖃᕈᒪᓪᓗᑎᒃ 

ᐃᓗᐊᓐᖏᓕᐅᕈᑕᐅᔪᒥᑦ.  

 

ᑖᒃᑯᓄᖓ ᐋᓐᓂᖅᓯᕆᖃᑦᑕᕐᓂᕐᒧᑦ ᐱᔾᔪᑎᓕᒃ ᐊᒻᒪᓗ 

ᑖᓐᓇ ᒥᑭᓪᓕᒋᐊᖅᑎᑦᑐᓐᓇᖅᑕᕗᑦ ᐊᕐᓇᐃᑦ 

ᐋᓐᓂᖅᓯᖅᑕᐅᖃᑦᑕᕐᓂᖏᑦ ᓄᓇᕗᒻᒥ. 

ᐊᒻᒪᓗᑦᑕᐅᕐᓗᖃᐃ ᐅᖃᑐᐃᓐᓇᕐᓗᑕ ᒐᕙᒪᒃᑯᓐᓂᑦ 

ᖃᓄᐃᓕᐅᖅᑕᐅᔭᕆᐊᓕᒃ.  

 

ᑖᓐᓇ ᐱᐅᓐᖏᓗᐊᕐᒪᑦ ᐊᕗᖔᓘᖅᓯᒪᒐᑦᑕ 

ᐃᓱᒪᒃᓴᖅᓯᐅᕈᑎᒋᓗᒍ ᐊᕐᓇᐃᑦ 

ᓂᕈᐊᕈᓐᓇᖅᑎᑕᐅᓚᐅᓐᖏᒻᒪᑕ ᐊᒻᒪᓗ ᓲᕐᓗ 

ᑲᑎᒪᔨᐅᔪᓐᓇᓚᐅᖅᓯᒪᓐᖏᖦᖢᑎᒃ. ᐊᕐᓇᐃᑦ 

ᐱᔪᓐᓇᕐᓂᖏᑦ ᐱᕚᓪᓕᖅᓯᒪᔪᑦ ᐊᒻᒪᓗ ᐅᕙᒍᑦ 

ᑲᔪᓰᓐᓇᕈᓐᓇᖅᑐᒍᑦ ᓂᓪᓕᐅᑎᖃᖅᐸᒡᓗᑕᓗ  

ᐅᖃᖃᑎᒌᒡᓗᑕ ᐊᒻᒪᓗ ᐃᓗᐊᓐᖏᓕᐅᕈᑎᓂᒃ 

ᑖᒃᑯᓂᖓ ᓄᖑᑎᑦᑎᔪᓐᓇᕐᓂᕐᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 2. 

ᒥᓂᔅᑕᐃᑦ ᐅᓂᒃᑳᖏᑦ. 3. ᒪᓕᒐᓕᐅᖅᑏᑦ ᐅᓂᒃᑳᖏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 419 - 3(3): 

ᐅᓪᓗᖃᖅᑎᑕᐅᓂᖏᑦ ᑭᒃᑯᓕᒫᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᐅᓐᓄᓴᒃᑰᖅᐸᒃᑲ ᓂᕈᐊᖅᑎᒋᓯᒪᔭᖓᒃᑲ, 

ᑭᒡᒐᖅᑐᖅᑕᒃᑲᐃᓛᒃ ᐊᒥᑦᑐᕐᒥᐅᑦ ᐃᒡᓗᓕᒃ ᐊᒻᒪᓗ 

ᓴᓂᕋᔭᖕᒥ. ᐅᖃᖅᑎᑦᑎᔩ, ᐅᕙᖓᓗᑦᑕᐅᖅ 

ᐅᐱᒍᓱᖃᑕᐅᔪᒪᒋᕗᖓ ᒫᔅᓯ 8, ᓄᓇᕐᔪᐊᓕᒫᒥ 

ᐃᓕᑕᖅᓯᓂᐊᕐᒪᑕ ᑕᒪᒃᑯᓂᖓ ᐊᕐᓇᓂᒃ. ᐅᓪᓗᖅ 

ᑖᓐᓇ ᖁᕕᐊᓲᑕᐅᖃᑦᑕᖅᑐᖅ ᑕᒪᒃᑯᓂᖓ 

ᐊᓐᓇᐅᒪᓇᓱᐊᕐᓂᕐᒧᑦ ᐃᓚᐅᔪᓐᓇᕐᓂᖓ 

ᓂᕈᐊᖅᑕᐅᓂᕐᒧᓪᓗ, ᓂᕈᐊᒐᒃᓴᐅᖃᑕᐅᔪᓐᓇᕐᓂᒧᓪᓗ, 

ᓯᕗᓕᐅᖅᑎᐅᖃᑕᐅᔪᓐᓇᕐᓂᕐᒧᑦ ᐃᓚᐅᔪᓐᓇᕐᓂᖓ 

ᐊᒻᒪᓗ ᐃᓅᓯᓕᕆᓂᕐᒧᑦ, ᐱᓗᐊᖅᑐᒥᑦ 

ᐃᓚᐅᖃᑦᑕᓪᓚᕆᖕᓂᖓᑦ ᐃᓕᓴᕆᕙᕗᑦ.  

 

ᐅᖃᖅᑎᑦᑎᔩ, ᑖᓐᓇ ᐃᓕᓴᕆᔪᒪᑦᑎᐊᕆᕙᕋ 

ᐊᔾᔨᒌᓐᖏᑦᑐᑦ ᑐᓐᖓᕕᓖᑦ ᓲᕐᓗ, ᐊᔾᔨᒌᓐᖏᑦᑐᓂᑦ 

ᓄᓇᓖᑦ ᐊᔾᔨᒌᓐᖏᑦᑐᒥᑦ ᐊᑲᐃᓪᓕᐅᕈᑎᖃᓲᖑᖕᒪᑕ 

ᓇᓗᓇᓐᖏᑦᑐᖅ. ᐊᒻᒪᓗ ᐃᓕᓴᖅᓯᒋᕗᖓ 

ᐊᒥᓱᑲᓪᓚᐃᑦ ᐱᐅᓰᑦ ᐃᓕᖅᑯᓰᑦ ᐱᕙᓪᓕᐊᖏᓐᓇᕐᒪᑕ 

ᐊᒻᒪᓗ ᐱᓕᕆᐊᒃᓴᐃᑦ ᑕᒪᒃᑯᓄᖓ 

ᐊᕕᒃᑐᖅᑕᐅᓯᒪᕙᓚᐅᕐᒪᑕ ᐊᕐᓇᐃᓪᓗ ᐊᖑᑏᓪᓗ ᓲᕐᓗ 

ᑕᐅᑐᒃᖢᒋᑦ ᐊᒻᒪᓗ ᐊᕐᕌᒍᖃᕐᓂᖓ.  

 

ᑭᓯᐊᓂ ᑕᒪᒃᑯᓂᖓ ᐃᒃᐱᒍᓱᒋᐊᖃᕐᒥᒐᑦᑕᑦᑕᐅᖅ, 

ᐃᓅᖃᑎᒌᑦ ᑕᒪᒃᑯᓂᖓ ᐊᑲᐃᓪᓕᐅᕈᑎᓂᒃ 

ᑕᑯᔭᕆᐊᖃᕐᒪᑕ ᓲᖃᐃᒻᒪ, ᐊᕐᓇᐃᓪᓘᓐᓃᑦ 

ᐊᖑᑎᓪᓘᓐᓃ ᐊᕕᒃᓯᒪᓗᐊᕐᓂᖏᑦ ᓇᓕᐊᒃ 

ᐱᔭᐅᓐᖏᓗᐊᕐᓂᖏᑦ ᑕᒪᒃᑯᓂᖓ 

ᐃᒃᐱᒋᔭᕆᐊᖃᕋᑦᑎᒍᑦ ᐊᒻᒪᓗ ᐊᔪᕈᓐᓃᖅᐹᓪᓕᕈᑎᖏᑦ 

ᒪᑭᑉᐹᓪᓕᕈᑎᖏᑦ ᐊᒻᒪᓗ ᐃᑲᔪᖅᓯᐅᑎᒋᓯᒪᓕᖅᑕᖏᑦ 

ᑕᒪᒃᑯᓄᖓ ᐃᓅᖃᑎᒌᖕᓄᑦ. ᑖᒃᑯᐊᑦᑕᐅ 

ᐃᓕᓴᕆᖕᒥᔭᒃᑲ. ᑭᓯᐊᓂᓕ ᐅᖃᖅᑎᑦᑎᔩ, ᑕᒪᓐᓇ 

ᓲᕐᓗ ᑐᖓᐅᑦᑎᓯᒪᓇᓱᒋᔭᕋ, ᐊᒃᓱᕈᒃᑲᓐᓂᕆᐊᖃᖅᑐᒍᑦ 

ᑕᒪᒃᑯᓂᖓ ᐃᓚᔮᕇᖕᓄᑦ ᐱᐅᓯᕗᑦ, ᐃᓕᖅᑯᓯᕗᑦ 

ᑕᐅᑐᒃᖢᒋᑦ ᐃᓚᔮᕇᓕᒫᑦ ᑕᒪᕐᒥᒃ ᑕᒪᒃᑯᐊ 

ᑕᐅᑐᒋᐊᖃᕋᑦᑎᒍᑦ...  

ᐅᖃᖅᑎᑦᑎᔩ, ᐃᓚᔮᕇᑦ ᓇᓗᓇᐃᕈᑕᐅᓯᒪᓲᖑᖏᒻᒪᑕ 

ᐅᖃᖅᑎᑦᑎᔩ ᐊᖏᖅᑕᐅᔪᒪᒐᓗᐊᕋᒪ ᐅᖃᐅᓯᒃᓴᒃᑲ 

ᐱᐊᓂᒍᒪᒐᓗᐊᖅᖢᒋᑦ ᖁᔭᓐᓇᒦᒃ.  
 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᑕᐸᕐᔪᒃ.  ᑖᓐᓇ 

ᐊᖏᖅᑕᐅᔪᒪᖕᒪᑦ ᑲᔪᓰᓐᓇᕈᒪᓗᓂ, ᐋᒃᑲᖅᑐᖃᖅᐹ? 

ᐱᑕᖃᖏᒻᒪ ᑲᔪᓯᖏᑦ ᒥᔅᑕ ᑕᐸᕐᔪᒃ. 
 

ᑕᐹᕐᔪᒃ: ᖁᔭᓐᓇᒦᒃ ᓂᕈᐊᖅᑕᐅᔾᔪᑎᒋᓯᒪᔭᒃᑲ 

ᑲᔪᓯᑎᑕᐅᔪᓐᓇᕋᒪ ᖁᔭᓐᓇᒦᒃ. 
 

ᐅᖃᖅᑎᑦᑎᔩ, ᑕᒪᒃᑯᐊ ᐃᓚᔮᕇᑦ ᓲᕐᓗ 

ᓄᓇᓕᓕᒫᑦᑎᐊᑦ ᑭᓇᐅᒐᓗᐊᕈᕕᑦ ᖃᔅᓯᓂᒡᓗ 

ᐊᕐᕌᒍᖃᕋᓗᐊᕈᕕᑦ ᐃᓚᔮᕇᑦ ᐃᓗᐃᑦᑑᖕᒪᑕ. ᑖᒃᑯᐊᓗ 

ᐃᓚᔮᕇᑦ ᑭᓇᒧᑦ ᑐᕌᖓᒐᓗᐊᕐᒪᖔᑕ ᑭᒃᑯᓐᓂᒡᓗ 

ᑐᓐᖓᕕᖃᕋᓗᐊᕐᒪᖔᑕ ᑖᒃᑯᐊ 

ᐃᓚᔮᕇᖑᓚᐅᑐᐊᖅᐸᑕ ᐃᓗᐃᑦᑑᖕᒪᑦ ᑖᒃᑯᐊ 

ᐊᕐᓇᐃᓪᓗ ᐊᖑᑏᓪᓗ ᐊᒻᒪᓗ ᕿᑐᕐᖓᖏᓪᓗ, 

ᓂᖏᐅᖏᓪᓗ, ᐊᒪᐅᖏᓪᓗ.  
 

ᐅᖃᖅᑎᑦᑎᔩ, ᐊᕐᕌᒍᑦ ᐊᒥᓱᑦ ᐊᓂᒍᖅᓯᒪᓕᖅᑐᑦ 

ᐃᒻᒪᖄᓘᓐᓃᑦ ᑕᐅᓴᓐᔅᓂᒃ ᐅᖃᕈᓐᓇᖅᐳᒍᑦ. ᐊᕐᕌᒍᑦ 

ᐊᑐᖅᓯᒪᓕᖅᑕᕗᑦ ᐃᓅᓪᓗᑕ, ᐃᓄᐃᑦ ᐱᐅᓯᖏᑦ, 

ᐃᓕᖅᑯᓯᖏᑦ ᒫᓐᓇᒧ ᑎᑭᑎᑕᐅᔾᔪᑎᒋᒐᑦᑎᒍᑦ. ᑕᒫᓄᑦ 

ᐅᑭᐅᖅᑕᖅᑐᒥ ᐊᒃᓱᕉᕐᓇᖅᑐᐊᓗᖕᒦᒃᑲᓗᐊᖅᑎᓪᓗᒋᑦ 

ᒫᓐᓇᒧᑦ ᑎᑭᑎᑕᐅᓯᒪᒐᑦᑕ ᐃᓚᔮᕇᖕᓄᑦ ᑭᓯᐊᓂ 

ᐱᔾᔪᑎᒋᓪᓗᒍ. ᑖᓐᓇ ᐃᓚᔮᕇᖕᓂᖅ 

ᓴᓐᖏᔾᔪᑎᒋᒻᒪᕆᒃᑲᑦᑎᒍᑦ ᒫᓐᓇᒧ 

ᑎᑭᑎᑕᐅᔾᔪᑎᒋᓯᒪᒐᑦᑎᒍᑦ ᐊᒻᒪ ᑖᒃᑯᐊ ᐃᓚᔮᕇᒃᑐᑦ 

ᑭᓯᐊᓂ ᑕᐃᒪᓐᓇᐃᑦᑐᓐᓇᕋᑦᑕ. 
 

ᒫᓐᓇ ᓄᓇᕘᑉ ᒐᕙᒪᒋᔭᖏᑦ ᐊᑐᐊᒐᖃᕐᒪᑕ 

ᑐᓐᖓᕕᖃᕐᒪᑕ ᐊᔾᔨᒌᖏᑦᑐᓂᒃ ᐃᓄᐃᑦ ᐱᐅᓯᖏ, 

ᐃᓕᖅᑯᓯᖏᓐᓂ ᑐᓐᖓᕕᒋᔭᐅᓇᓱᐊᖅᖢᒋᑦ. ᑖᒃᑯᓄᖓ 

ᐃᓚᔮᕇᑦ ᓲᖃᐃᒻᒪ ᐃᓚᒋᔭᐅᓪᓗᑎᒃ. ᑖᒃᑯᐊ ᐱᐅᓯᑦᑕ 

ᐃᓗᐊᓃᒻᒪᕆᖕᒪᑕ ᐊᓐᓂᕆᔭᒃᑲ ᐃᓕᖅᑯᓯᒃᑲ. 

ᐅᖃᖅᑎᑦᑎᔩ, ᐆᒥᖓ ᓇᓗᓇᐃᖅᓯᒪᔪᕗᖓ ᒐᕙᒪᒃᑯᑦ 

ᑎᑎᖅᑲᖁᑎᖓᑦᑕ ᐃᓗᐊᓃᑦᑐᑦ ᐃᓚᔮᕇᑦ 

ᑐᓐᖓᕕᒋᔭᐅᓂᐊᕐᒪᑕ ᐃᒪᓐᓇ ᐅᖃᖅᓯᒪᔪᖅ, ᐃᓚᔮᕇᑦ 

ᐋᖅᑭᒃᓯᒪᓂᖓ ᑖᓐᓇ ᐃᓄᐃᑦ ᑐᓐᖓᕕᖓᑦ ᐃᓄᐃᑦ 

ᐱᐅᓯᖏᑕ ᑐᓐᖓᕕᒋᒻᒪᕆᒃᐸᐃᑦ. 
 

ᐃᓚᔮᕇᑦ ᑕᒪᒃᑯᐊ ᓄᑕᖅᑲᓂᒃ ᐱᕈᖅᓴᐃᕙᒃᑐᑦ 

ᓄᑕᖅᑲᐅᓪᓗᖓ ᐱᓐᖑᖅᑎᑕᐅᕙᓪᓕᐊᔪᑦ ᐃᓚᔮᕇᑦ 

ᑕᒪᕐᒥᒃ ᐃᑲᔪᖅᑎᒌᖕᓂᒃᑯᑦ ᑕᕝᕘᓇ 

ᐱᕙᓪᓕᐊᒻᒪᕆᖕᒪᑕ. ᐅᐃᖏᖅᑎᑕᐅᕙᒃᑐᑦ 

ᓄᓕᐊᖏᖅᑎᑕᐅᕙᒃᑐᑦ, ᐃᓐᓇᕆᔭᐅᔪᑦ, ᐃᑦᑐᕆᔭᐅᔪᑦ 

ᓂᖏᐅᕆᔭᐅᔪᑦ, ᑲᒪᒋᔭᐅᔪᑦ, ᓄᓇᓖᓪᓗ ᐃᓗᐊᓐᓂᑦ 

ᑖᒃᑯᐊ  ᑕᐱᕇᓕᒃᐸᒃᑐᑦ ᐃᑲᔪᖅᑎᒌᓕᖅᐸᒃᑐᑦ 

ᓄᓇᓕᑦᑕ ᐃᓗᐊᓂ ᐃᓚᔮᕇᖕᓂᖅ ᒪᓕᒃᖢᒋᑦ. 
 

ᑕᒪᒃᑯᐊᓕᒫᖅ ᑕᐅᑐᒃᑕᐅᓇᔭᖅᐸᑕ ᐆᒥᖓ 

ᓇᓗᓇᐃᒃᑯᑦᑎᖅᑕᐅᔪᑦ ᐃᓚᔮᕇᑦ ᑐᓐᖓᕕᐅᕗᖅ.  

ᐅᖃᖅᑎᑦᑎᔩ ᑲᓇᑕᒥ ᒐᕙᒪᐅᖃᑎᒋᔭᐅᕗᑦ 

ᐊᔾᔨᖏᑦᑐᑦ, ᐋᓪᐴᑕ, ᓴᔅᑳᑦᓱᐋᓐ ᐊᓐᑎᐅᕆᔫ 

ᓇᓗᓇᐃᖅᓯᓯᒪᖕᒪᑕ ᐃᓚᔮᕇᑦ ᐅᓪᓗᖓᓐᓂᒃ, 

ᐊᒻᒪᓗ ᑖᓐᓇ ᕼᐋᓚᑕᐃᕐᕕᐅᕙᒃᖢᓂ. ᐱᓇᓱᐊᕈᓯᑦ 

ᐱᖓᓱᑦ ᐊᔪᓕᖅᓯᒪᓕᖅᑐᑦ ᒐᕙᒪᒃᑐᑦ ᑕᐃᑲᓂ 

ᐳᐃᑎᔅ ᑲᓚᒻᐱᐊᒥ ᓯᕗᓪᓕᖅᐹᑦᑎᐊᕐᒥ 

ᖁᕕᐊᓲᑎᖃᓚᐅᖅᐳᑦ ᓄᖅᑲᖓᕝᕕᐅᓪᓗᓂ 

ᕖᕝᕗᐊᕆ 11 2013 ᐃᓚᔮᕇᖕᓂᕐᒧᑦ 

ᑕᐃᒍᖅᑕᐅᓪᓗᓂ.  

 

ᐅᖃᖅᑎᑦᑎᔨ, ᒐᕙᒪᒃᑯᑦ ᑎᓕᐅᒻᒪᕆᒃᑲᓗᐊᖅᐸᒃᑲ 

ᑖᒃᑯᐊ ᑐᓐᖓᕕᖃᕐᓂᐊᕈᑎᒃ ᐃᓚᔮᕇᖕᓄᑦ, ᐊᑏᒃ 

ᑕᒫᓂ ᓄᓇᕗᒻᒥ ᐃᓱᒪᒃᓴᖅᓯᐅᕈᑕᐅᓕ 

ᐃᓚᔮᕇᓕᒫᓄᑦ ᑐᕌᖓᔪᒥᒃ ᐅᓪᓗᖃᕈᓐᓇᖁᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 

ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕈᑎᒃ ᖁᑦᑎᑦᑐᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐃᑲᔪᖅᑐᒻᒪᕆᖕᓂᕆᔭᕐᓂᒃ ᐱᓕᒻᒪᒃᓴᖅᑕᐅᒍᑕᐅᔪᓂᑦ 

ᖁᑦᑎᒃᑐᒥ. 

 

ᐅᖃᖅᑎ, ᐅᖃᓚᐅᕋᒪ ᑕᕝᕙᓂ ᑲᑎᒪᓂᑦᑎᓐᓂ 

ᐱᓕᕆᐊᖑᕙᓪᓕᐊᔪᓂᑦ ᐱᓕᒻᒪᒃᓴᐃᓂᐊᕐᓂᕐᒧᑦ 

ᖁᑦᑎᒃᑐᒥ ᐃᖃᓗᒐᓱᒍᒪᒐᔭᖅᑐᓄᑦ. ᐅᓪᓗᒥ 

ᐅᖃᐅᓯᕆᓗᐊᕈᒪᕙᕋ ᐱᓕᒻᒪᒃᓴᕐᓂᖃᕆᐊᖃᕐᓂᐅᑉ 

ᐅᔭᕋᖕᓂᐊᓂᕐᒥ. 

 

ᐅᖃᖅᑎ, ᖃᐅᔨᒪᕗᑎᑦ ᐹᕕᓐᓛᒃᑯᑦ ᓄᓘᔮᖕᓂ 

ᐅᔭᕋᖕᓂᐊᕐᕕᒃᓴᖅ ᓂᕆᐅᒋᔭᐅᓯᒪᕗᖅ ᐊᖏᔪᒥᒃ 

ᐊᒃᑐᐃᓂᖃᕐᓂᐊᕋᓱᒋᔭᐅᖕᒪᑦ ᑮᓇᐅᔭᓕᐅᕐᓂᑎᒍᑦ 

ᓄᓇᕗᒻᒥ. ᐅᖃᖅᑎ, ᖃᐅᔨᒪᕗᑎᓪᓗ ᐃᒃᐱᐊᕐᔪᒃ 

ᐃᓚᒋᔭᐅᖕᒪᑦ 6-ᓄᑦ ᓄᓇᓕᐅᔪᓄᑦ 

ᐃᖅᑲᓇᐃᔭᖅᑎᑖᕐᕕᐅᒐᔭᖅᑐᓂᑦ ᓄᓘᔭᖕᓂᑦ 

ᐅᔭᕋᖕᓂᐊᕐᕕᒃᓴᒧᑦ. 

 

ᐃᒃᐱᐊᕐᔪᖕᒥ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔨᑦ ᑭᓕᐊ 

ᑲᐃᓐ ᐊᒃᓱᕈᖅᓯᒪᖕᒪᑦ ᐊᑐᐃᓐᓇᖅᑕᖃᓕᖁᓪᓗᒍ 

ᓄᓇᖃᖅᑐᖁᑎᑦᑎᓐᓄᑦ. 



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕐᓂᖏᓐᓄᓪᓗ ᒪᑯᐊ ᑲᑭᕙᒃ ᑲᑐᔾᔨᖃᑎᒌᒃᑯᑦ 

ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ, ᐆᒃᑐᕋᐅᑎᑦ 

ᐱᓕᒻᒪᒃᓴᖅᑕᐅᖁᓪᓗᒋᑦ 

ᐃᑯᒪᓕᐅᕐᕕᓕᕆᔨᐅᒐᔭᖅᑐᓂᑦ 

ᐱᒋᐊᖅᑎᑕᐅᓯᒪᓕᕐᒪᑦ ᓄᓇᓕᖕᓂ. 

 

ᐅᖃᖅᑎ, ᖁᑦᑎᒃᑐᒥᐅᑦ ᐃᓕᑕᖅᓯᕗᑦ 

ᐅᔭᕋᖕᓂᐊᕐᕕᓕᐅᕐᓂᐊᕐᓂᕐᒧᑦ ᐃᓕᖅᑯᓯᒃ ᓄᓘᔭᓂ 

ᐊᑯᓂᐅᓂᐊᕐᒪᑦ ᐱᔭᕆᑐᔫᓪᓗᓂᓗ. 

ᑕᐃᒪᓐᓇᐃᓐᓂᖓᓄᑦ ᖁᕕᐊᒋᓪᓗᒍ 

ᐱᓕᕆᖃᑕᐅᔪᖅᑕᖃᕐᒪᑦ ᑎᒥᓂᓪᓗ 

ᖃᓄᖅᑑᖅᐸᓪᓕᐊᔪᓂᑦ ᑕᒪᒃᑯᐊ ᓄᓇᓕᖁᑎᕗᑦ 

ᐅᐸᓗᖓᐃᔭᖅᑎᑕᐅᑦᑎᐊᖁᓪᓗᒋᑦ 

ᐃᖅᑲᓇᐃᔮᒃᓴᐅᒐᔭᖅᑐᓄᑦ. 

 

ᓇᓗᓇᐃᕆᔪᒪᒋᓪᓗᖓᓗ 

ᐃᓕᓐᓂᐊᖅᑎᑦᑎᔪᓐᓇᕐᓂᖅ ᐱᓕᕆᔪᓐᓇᕐᓂᕐᓗ 

ᓄᓇᓕᖕᓂ ᓯᕗᐊᓃᑎᑕᐅᖃᑦᑕᖁᓪᓗᒍ ᓯᕗᓂᒃᓴᒥ 

ᐱᕙᓪᓕᐊᔪᖃᕐᓂᐊᖅᑐᓂᑦ 

ᐊᖏᖃᑎᒌᒍᑎᑕᖃᖁᓪᓗᒍ ᓄᓇᕗᑦ ᒐᕙᒪᒃᑯᑦ ᐊᒻᒪ 

ᐹᕙᓐᓛᒃᑯᑦ. 

 

ᐅᖃᖅᑎ, ᐃᓚᒋᔪᒪᕙᒃᑲ ᓂᕈᐊᖅᑕᐅᓯᒪᔪᖁᑎᒃᑲ 

ᐃᑲᔪᖅᑐᖅᑕᐅᖁᓪᓗᒋᑦ ᐱᓕᕆᐊᖑᕙᓪᓕᐊᔪᑦ 

ᖁᑦᑎᒃᑐᒥ ᐱᓕᒻᒪᒃᓴᕐᓂᕐᒥ ᐅᔭᕋᖕᓂᐊᓂᕐᒥ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᒥᑦᑎᒪᑕᓕᖕᒧᑦ, ᒥᔅᑕ ᐃᓄᒃ. 

ᐃᓕᓴᖅᓯᓂᖅ ᒥᑦᑎᒪᑕᓕᒻᒥ ᐊᕙᑎᓕᕆᓂᕐᒧᑦ 

ᐃᓕᓐᓂᐊᕈᑎᒥᒃ (ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᖑᖃᑎᒃᑲᓗ. 

(ᑐᓵᔨᑎᒍᑦ) ᐅᖃᖅᑎ, ᓇᖏᖅᓯᕗᖓ ᐅᓪᓗᒥ 

ᐅᖃᐅᓯᖃᕈᒪᓪᓗᖓ ᑐᓴᖅᑎᑦᑎᔪᒪᓪᓗᖓ ᑲᓇᑕᒥ 

ᐃᓕᓴᕆᔭᐅᓚᐅᕐᒪᑦ ᒥᑦᑎᒪᑕᓕᖕᒥ ᐊᕙᑎᓕᕆᓂᕐᒧᑦ 

ᐃᓕᓐᓂᐊᖅᑕᐅᖃᑦᑕᖅᑐᖅ. 

 

ᐅᖃᖅᑎ, ᐅᓐᓅᓚᐅᖅᑐᖅ ᑐᕌᓐᑐᒥ Tides Canada 

ᑐᓴᖅᑎᑦᑎᓚᐅᕐᒪᑕ ᖁᓕᓂᑦ 

ᖁᓪᓕᖅᐹᖑᓇᕋᖅᑕᒥᓂᑦ 2012-ᒥ ᐱᓕᕆᐊᕆᔭᓄᑦ. 

 

ᐅᖃᖅᑎ, Tides Canada ᑲᓇᑕᓕᒫᒧᐊᖓᔫᓪᓗᓂ 

ᑐᕌᒐᖃᖅᑐᖅ ᐊᔾᔨᐅᖏᑦᑐᓂᑦ 

ᖃᓄᖅᑑᕈᑎᖃᖅᑎᑦᑎᕙᒃᑐᓂᒃ ᑕᒪᐃᓐᓄᑦ 

ᐱᐅᓂᖃᖅᑐᓂᒃ ᓯᕗᓕᐅᕆᖃᑦᑕᕐᓂᒃᑯᑦ 

ᐃᑲᔪᖃᑦᑕᕐᓂᒃᑯᓪᓗ ᐊᑐᖅᑕᐅᔪᓂᑦ 

ᐊᕙᑎᖃᑦᑎᐊᖁᓪᓗᑕ ᐊᒻᒪ ᓯᕗᒧᐊᖅᑕᐅᖁᓪᓗᒍ 

ᐃᓅᖃᑎᒌᑎᒍᑦ ᐱᑦᑎᐊᕐᓂᕐᒥᒃ. ᐅᖃᖅᑎ, 

ᐅᑭᐅᒐᓴᐅᓕᖅᑐᓂᑦ Tides Canada 

ᐃᓕᓴᖅᓯᖃᑦᑕᖅᓯᒪᓕᕐᒪᑕ ᐊᔾᔨᐅᖏᑦᑐᓂᑦ 

ᓄᑖᓂᓪᓗ ᐱᓇᓱᐊᖅᑕᐅᓯᒪᔪᓂᑦ ᑲᓇᑕᓕᒫᒥ. 

 

ᓇᓗᓇᐃᖅᓯᑎᓪᓗᒋᑦ ᒥᑦᑎᒪᑕᓕᖕᒥ 

ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎᒥᒃ ᐅᖃᓚᐅᖅᐳᑦ 

ᑕᒪᓐᓇ ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎ 

ᐱᔪᓐᓇᖅᓯᕙᓪᓕᐊᒍᑎᖃᕐᒪᑦ ᑭᒡᓕᓯᓂᐊᕐᓂᕐᒧᑦ 

ᐊᑐᐊᒐᑎᒍᓪᓗ ᕿᒥᕐᕈᐃᓂᕐᒥᒃ 

ᐊᕙᑎᓕᕆᓂᕐᒧᐊᖓᔪᓂᑦ ᐊᐅᓚᑕᐅᓪᓗᓂ 

ᓄᓇᓕᖕᓂ ᓄᓇᕗᒻᒥ. 

 

ᓇᓗᓇᐃᖅᓯᒋᓪᓗᑎᑦ ᑕᒪᓐᓇ ᐃᓕᓐᓂᐊᕈᑎᒃ 

ᐃᓕᓴᐃᒍᑎᐅᖃᑦᑕᕐᒪᑦ ᐃᓕᓐᓂᐊᖅᑐᓂᑦ 

ᐃᖅᑲᓇᐃᔮᖃᕋᓱᖕᓂᕐᒥᒃ ᐊᕙᑎᓕᕆᔨᐅᓂᕐᒥᒃ 

ᑲᑎᑦᑐᒋᑦ ᐃᓕᓐᓂᐊᕕᖕᒥ ᑕᖅᑳᓂᓗ 

ᐃᓕᓐᓂᐊᕈᑕᐅᔪᓂᑦ ᐊᔪᕈᓐᓃᕈᑎᑖᖁᓪᓗᒋᑦ 

ᐃᖅᑲᓇᐃᔮᓂ ᓲᕐᓗ ᐃᖃᓗᓕᕆᓂᕐᒥ 

ᐆᒪᔪᓕᕆᓂᕐᒥᓪᓗ, ᒥᕐᖑᐃᖅᓯᕐᕕᓕᕆᓂᕐᒥ, 

ᐊᕙᑎᒥᓪᓗ ᖃᐅᔨᓴᐃᓂᕐᒥ ᐊᒻᒪᓗ 

ᐊᑦᑕᖅᑕᐅᔪᓕᕆᓂᕐᒥ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ, ᐱᒃᑯᒋᓪᓚᕆᒃᑐᖓ 

ᑖᓐᓇ ᓄᓇᕗᒻᒥ ᓴᖅᑭᑕᐅᓯᒪᔪᖅ 

ᓄᓇᕐᔪᐊᓕᒫᒦᓐᖔᖅᑐᒥᒃ ᐃᓕᓴᕆᔭᐅᓯᒪᔪᓐᓇᕐᒪᑦ. 

ᑖᓐᓇ ᐃᓕᓴᕆᔭᐅᔪᓐᓇᐅᑎᖃᖅᐳᖅ 

ᑲᔪᓯᑎᑕᐅᑦᑎᐊᖅᓯᒪᓪᓚᕆᓚᐅᕐᒪᑦ  

ᐱᓕᕆᖃᑎᒌᑦᑎᐊᖅᑎᓪᓗᒋᑦ ᒥᑦᑎᒪᑕᓕᖕᒥᐅᑦ 

ᐃᓕᓐᓂᐊᖅᑏᑦ, ᐃᓕᓴᐃᔨᖏᑦ ᖃᐅᔨᓴᖅᑏᑦ 

ᐱᓕᕆᕝᕕᐅᔪᑦ ᐊᒻᒪᓗ ᐊᓯᖏᑦ. 

 

ᐅᖃᖅᑎ, ᑕᐃᔅᓱᒪᓂᑦᑎᐊᖅ ᑕᖅᑭᑦ ᖃᔅᓯᑦ 

ᐊᓂᒍᖅᑎᓪᓗᒋᑦ ᐃᖅᑲᐅᒪᓚᐅᕋᑦᑕ 

ᖁᕕᐊᓲᑎᖃᖅᖢᑕᓗ ᐊᕐᕌᒍᓂᑦ 25-ᓂᑦ ᑖᓐᓇ 

ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᖅ ᓴᖅᑭᔮᓕᕐᒪᑦ 

ᓄᓇᕗᒻᒥ. ᒫᓐᓇ ᖁᔭᓐᓇᒦᕈᒪᓪᓚᕆᒃᖢᖓ 

ᐱᕕᖃᕐᓂᕐᓂ ᒥᓂᔅᑐᒧᑦ ᓯᓚᑦᑐᖅᓴᕐᕕᒃᑯᓐᓄᑦ 

ᐊᒻᒪᓗ ᑲᑎᒪᔨᖏᓐᓄᑦ ᑕᒪᓐᓇ ᓴᖅᑭᔮᖅᑎᑕᐅᖕᒪᑦ 

ᐊᒻᒪᓗ ᑖᓐᓇ ᒥᑦᑎᒪᑕᓕᖕᒥ ᑲᔪᓯᑎᑕᐅᔪᓐᓇᓚᕐᒪᑦ 

ᖁᔭᓐᓇᒦᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 3. 

ᒪᓕᒐᓕᐅᖅᑏᑦ ᐅᓂᒃᑳᖏᑦ. ᓇᓄᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 422 - 3(3): 

ᐱᒃᑯᒋᔭᐅᓂᖏᑦ ᑲᓇᑕᒦᓐᖔᖅᑐᑦ 

ᑲᑎᒪᖃᑕᐅᔪᐃᑦ ᓯᓚᕐᔪᐊᕐᒥ ᐆᒪᔪᕐᓂᑦ 

ᐊᑦᑕᓇᖅᑐᒦᑦᑐᓂᑦ ᐊᖏᖃᑎᒌᒍᒻᒧᑦ 

ᑲᑎᒪᖃᑕᐅᓚᐅᖅᑐᓄᑦ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᓪᓕᕐᒥᐅᑦ 

ᐃᒡᓗᓕᒑᕐᔪᒻᒥᐅᓪᓗ ᐊᒻᒪᓗ ᓄᓇᕗᒻᒥᐅᑦ 

ᐅᓐᓄᓴᒃᑰᖅᐸᒃᑲ. (ᑐᓵᔨᑎᒍᑦ) ᖁᕕᐊᓱᑉᐳᖓ ᑖᒃᑯᐊ 

ᐅᐱᒋᔪᒪᓪᓗᒋᑦ ᑖᒃᑯᐊ ᑲᓇᑕᒧᑦ 

ᑲᑎᒪᔭᖅᑐᖅᓯᒪᖃᑕᐅᔪᑦ ᑕᐃᑲᓂ 16-ᒋᓕᖅᑕᖓᓂᑦ 

ᑲᑎᒪᔪᑦ ᓲᕐᓗ ᑕᐃᒃᑯᓄᖓ CITES-

ᖑᓂᕋᖅᑕᐅᕙᒃᑐᓄᑦ ᐆᒪᔪᐃᑦ 

ᐊᑦᑕᕐᓇᖅᑐᒦᓕᖅᑎᑕᐅᓂᖏᓐᓄᑦ. 

 

ᐅᖃᖅᑏ, ᑖᓐᓇ ᐅᓪᓛᖅ ᑐᓴᖅᑎᑕᐅᖅᑲᐅᒐᑦᑕ 

ᑖᒃᑯᐊ ᐊᒥᐊᓕᒃᑲᓂᑦ ᐱᔭᐅᔪᒪᓚᐅᖅᑐᖅ 

ᓵᓚᐅᓚᐅᕐᒪᑦ 42-38... 

 

>>ᐸᑦᑕᑐᖅᑐᑦ 

ᓇᓄᐃᑦ ᐊᑦᑕᕐᓇᖅᑐᒦᑎᑕᐅᖁᓪᓗᒋᑦ. ᑖᒃᑯᐊ 46 

ᓂᕈᐊᖏᖦᖢᑎᒃ. 

 

ᐅᖃᖅᑏ, ᑖᓐᓇ ᑎᑎᕋᖅᑕᐅᓯᒪᔪᖅ 

ᓂᕈᐊᕐᓂᐅᓚᐅᖅᑐᖅ ᐃᖅᑲᐅᒪᔭᕆᐊᖃᕐᓂᐊᖅᑕᕗᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᓂᖏᐅᖓᓐ: ᐅᖃᖅᑏ, ᑕᒪᕐᒥᓕᒫᑦᑎᐊᖅ 

ᒪᓕᒐᓕᐅᖅᑎᐅᔪᑦ ᑖᒃᑯᐊ ᐊᒃᓱᕐᓛᓗᒃ 

ᐃᑲᔪᖅᑐᐃᑦᑎᐊᕐᒪᑕ ᑲᓇᑕᒥ ᑲᑎᒪᔭᖅᑐᖅᓯᒪᔪᑦ 

ᑕᐃᑲᓂ ᑲᑎᒪᓂᕐᒥᑦ. 

 

ᑕᐃᒃᑯᐊ ᐃᒃᐱᒋᔪᒪᔭᒃᑲ ᒪᓕᒐᓕᐅᖅᑏᑦ ᓄᓇᕐᔪᐊᑉ 

ᐊᑭᐊᓄᑦ ᐊᐅᓪᓚᓚᐅᖅᑐᑦ ᑖᒃᑯᓂᖓ 

ᑐᓴᖅᑎᑦᑎᔪᒪᓪᓗᑎᒃ ᓄᓇᕐᔪᐊᕐᒥᐅᓕᒫᓂᑦ 

ᐊᒻᒪᑦᑕᐅᖅ ᐃᒃᐱᒋᔪᒪᔭᒃᑲ ᑎᒦᑦ ᓯᕗᓕᖅᑎᖏᑦ 

ᐃᓄᐃᑦ ᑕᐱᕇᑦ ᑲᓇᑕᒥ, ᓄᓇᕗᑦ ᑐᓐᖓᕕᒃᑯᑦ 

ᑎᒥᖏᑦ ᐊᒻᒪᓗ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ. ᑖᒃᑯᐊ 

ᐱᓕᕆᖃᑎᒌᑦᑎᐊᕈᓐᓇᓚᐅᕐᒪᑕ ᓲᕐᓗ 

ᓴᓐᖏᔪᐊᓗᖕᒥᑦ ᑲᑎᓐᖓᔪᒥᑦ 

ᑐᓴᖅᑎᑦᑎᔪᓐᓇᓚᐅᕐᒪᑕ ᑕᐃᑲᓂ ᑲᑎᒪᓂᕐᒥᑦ. 

 

ᐅᖃᖅᑏ, ᑖᓐᓇ ᓵᓚᒃᓴᕐᓂᐊᓚᐅᕋᓗᐊᖅᑎᓪᓗᒍ 

ᑭᓯᐊᓂᓕ ᐱᓕᕆᐊᕗᑦ ᓱᓕ ᐱᔭᕇᖏᒻᒪᑦ. 

ᖃᐅᔨᒪᒐᑦᑕ ᑖᒃᑯᐊ ᓇᓄᖁᑎᕗᑦ ᓲᕐᓗ 

ᐊᐅᓚᑕᐅᑦᑎᐊᕐᒪᑕ ᐊᒻᒪᓗ ᖃᐅᔨᒪᒐᑦᑕ ᑖᓐᓇ 

ᐱᐅᖕᒪᑦ ᐅᕙᑦᑎᓐᓄᑦ ᐊᒻᒪᓗ ᖃᐅᔨᒪᒐᑦᑕ ᑖᓐᓇ 

ᐊᐅᓚᑦᑎᖃᑎᒌᖕᓂᕗᑦ ᐱᐅᖕᒪᑦ ᐅᕙᑦᑎᓐᓄᑦ. 

ᒫᓐᓇᐅᔪᖅ ᓲᕐᓗ ᐊᒃᓱᕈᒃᑲᓐᓂᕆᐊᖃᖅᑐᒍᑦ ᐊᒻᒪᓗ 

ᓇᓗᓇᐃᖅᓯᓗᑕ ᓄᓇᕐᔪᐊᕐᒥᐅᓄᑦ.  

 

ᐅᖃᖅᑏ, ᐊᐱᕆᕗᖓ ᑖᒃᑯᐊ ᑕᒪᕐᒥᓕᒫᑦᑎᐊᖅ 

ᒪᓕᒐᓕᐅᖅᑏᑦ ᐅᐱᒋᔪᒪᓪᓗᒋᑦ ᑕᐃᒃᑯᓄᖓ 

ᑭᒡᒐᖅᑐᐃᔨᒋᔭᑦᑎᓐᓄᑦ ᐱᓕᕆᑦᑎᐊᕐᓂᖏᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. 3. ᒪᓕᒐᓕᐅᖅᑏᑦ ᐅᓂᒃᑳᖏᑦ. 

ᑭᒡᒐᖅᑐᐃᔪᖅ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 423 - 3(3): 

ᐱᒃᑯᒋᔭᐅᓂᖓ ᓯᑖᒻᐱᓐ ᑖᒻ ᑳᓄᔅ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᓂᑦ 

ᖃᐅᔨᒪᔭᐅᔪᒻᒪᕆᐅᔪᓂᑦ ᑎᒻ ᕼᐅᐊᑕᓐᔅ ᕼᐋᑭ 

ᐊᒻᒪᓗ ᓯᑖᒻᐱᓐ ᑖᒻ ᑳᓄᔅ. 

 

ᒫᓐᓇ ᒪᒥᐊᑦᑐᒪᕗᖓ ᑖᓐᓇ ᓯᑖᒻᐱᓐ ᑖᒻ ᑳᓄᔅ 

ᐃᓅᔪᓐᓃᓚᐅᕐᒪᑦ ᐃᑉᐸᒃᓴᖅ 77-ᓂᒃ 

ᐅᑭᐅᖃᓕᖅᑐᓂ. ᐊᒃᓱᓪᓛᓗᒃ 

ᑲᓇᑕᒥᐅᑕᓪᓚᕆᐅᓚᐅᖅᑐᖅ ᐊᒻᒪᓗ ᑖᒃᑯᐊ 

ᐃᓐᖏᐅᑎᖃᖃᑦᑕᓚᐅᖅᓯᒪᔪᖅ ᑕᒪᕐᒥᓕᒫᑦᑎᐊᖅ 

ᑲᓇᑕᒥᐅᓂᒃ. ᐄ, ᑖᒃᑯᐊᑦᑕᐅᖅ 97.6 ᐳᓴᓐ 

ᑲᓇᑕᒥᐅᑦ ᑖᒃᑯᐊ ᖃᐅᔨᓚᐅᖅᑐᑦ ᐊᒻᒪᓗ 58 

ᐳᓴᑐᐃᓐᓇᑦ ᖃᐅᔨᒪᓪᓗᑎᒃ ᑲᓇᑕᒥ 

ᐊᖓᔪᖅᑳᒻᒪᕆᖓᓐᓂᒃ. 

 

ᑖᓐᓇ ᑖᒪᔅ ᓵᕈᔅ ᑳᓄᔅ ᐃᓅᓚᐅᖅᓯᒪᔪᖅ ᐅᑐᐱᕆ 

9, 1936 ᑖᓐᓇ ᓱᕈᓯᕈᓘᑎᓪᓗᒍ 

ᐊᐅᓪᓚᓚᐅᖅᓯᒪᔪᖅ ᐊᒻᒪᓗ ᑎᒍᐊᕆᔭᐅᓚᐅᖅᓯᒪᔪᖅ 

13-ᖑᕋᓱᓐᓂᖓᓂ. 

 

ᐊᔪᖅᓴᖃᑦᑕᓚᐅᖅᓯᒪᔪᖅᑕᐅᖅ ᐊᒻᒪᓗ ᐱᓱᑲᑕᑦᑐᓂ. 

ᐃᓛᒃ ᐃᑭᒪᖃᑦᑕᓚᐅᖅᓯᒪᔪᖅ. ᐊᒻᒪᓗ ᑲᓇᑕᒥᐅᓄᑦ 

ᖃᐅᔨᒪᔭᐅᓕᖅᑐᖅ ᐊᒻᒪᓗ 1976-ᒥ ᑖᒃᑯᐊ 

ᐅᑎᖅᑎᓚᐅᖅᓯᒪᔭᖏᑦ ᓵᓚᒃᓴᐅᓯᐊᕆᖃᑦᑕᖅᑕᖏᑦ 

ᓈᒻᒪᒃᓴᖏᑦᑐᓂᑦ ᐊᒥᐊᓕᑲᒥᐅᑦ 

ᐃᓐᖏᖃᑦᑕᕐᓂᖏᓂ. 

 

ᑖᓐᓇ ᑲᓇᑕᒥ ᐃᓕᓴᕆᔭᐅᓯᒪᔪᖅ ᐊᒻᒪᓗ 

ᖃᖓᑦᑕᐅᑎᓂᒃ ᐊᔾᔨᓐᖑᐊᖅᑕᖃᖅᑐᓂ ᐊᒻᒪᓗ 

ᑯᐃᓐᒧᑦ ᐃᓕᓴᕆᔭᐅᓯᒪᓪᓗᓂ ᒪᕐᕉᓐᓂᒃ. 

 

ᐊᐃᑉᐸᕐᒥᓂᒃ ᒪᕐᕉᖕᓂᓪᓗ ᐃᕐᓃᖕᓂᒃ, ᒪᕐᕉᓂᓪᓗ 

ᐸᓃᓐᓂᒃ ᕿᑐᕐᖓᖏᓐᓂᓪᓗ ᕿᒪᒃᓯᔪᖅ. ᑖᓐᓇ ᒫᔅᓯ 

13-ᒥ ᖁᕕᐊᓲᑎᖃᓛᖅᑐᑦ ᐋᓐᑎᐅᕆᐅᒥ ᐊᒻᒪᓗ 

ᑖᒃᑯᐊ ᐃᓚᒋᔭᖏᑦ ᑐᓂᓯᖃᑦᑕᖁᓪᓗᒋᑦ ᓄᓇᓕᖕᓂ 

ᓂᕿᒃᑯᕕᖕᓄᑦ ᐊᒻᒪᓗ ᐊᖏᕐᕋᖃᓐᖏᑦᑐᓄᑦ 

ᐱᕈᖅᓴᐃᔾᔪᑎᒋᔭᖏᑦ. 

ᑖᒃᑯᐊ ᕼᐋᑭᒥᒃ ᐱᐅᒃᓴᖅᑎᒻᒪᕇᒃᑏᑦ 

ᓂᓪᓕᐊᑎᑕᐅᓕᕌᖓᑦ ᐃᓐᖏᖅᑐᐊᓘᖃᑦᑕᕐᓂᐊᖅᑐᑦ 

ᓇᓗᓇᓐᖏᑦᑐᖅ.  

 

ᑖᒃᑯᐊ ᐃᓚᒋᔭᖏᑦ ᓯᑖᒻᐱᓐ ᑖᒻ ᑳᓄᔅ 

ᑐᓴᖅᑎᑕᐅᖁᔨᓚᐅᕐᒪᑕ ᐃᓅᔪᓐᓃᖅᑎᓪᓗᒍ ᐊᑏᒃ 

ᖁᔭᓐᓇᒦᖅᐸᒃᑲ ᑕᐃᒃᑯᐊ ᑐᓴᕐᓂᕈᓱᓲᑦ 

ᐱᑕᖃᓚᐅᓐᖏᒃᑯᓂ ᓯᑖᒻᐱᓐ ᑖᒻ. 

 

ᑖᓐᓇ ᐊᒃᓱᕈᕐᓇᓚᐅᖅᑐᓂ ᐅᐸᒐᓱᒃᖢᒍ ᑭᓯᐊᓂ 

ᑖᔅᓱᒥᖓ ᐃᓱᒪᑎᑦᑎᔪᓐᓇᑦᑎᐊᓚᕐᒪᑦ 

ᑲᔪᓰᓐᓇᕈᓐᓇᖁᓪᓗᖓ ᐊᒻᒪᓗ 

ᐃᓐᖏᐅᑎᖃᕈᓐᓇᖁᓪᓗᖓ ᐃᓄᖏᓐᓂᑦ. ᑖᓐᓇ 

ᑲᓇᑕ ᓄᓇᕐᔪᐊᖅᑎᐊᕙᐅᓂᖅᐹᖑᖕᒪᑦ. 

 

ᑐᓂᕗᖅ ᑖᓐᓇ ᐃᓕᔅᓯᓐᓄᑦ ᒪᐃᐳ ᓖᕝ ᓴᐃᒻᒪᑎ 

ᐅᐱᒋᔭᐅᑦᑎᐊᖁᓪᓗᒍ ᑲᓇᑕᒥ ᐊᒻᒪᓗ ᒫᓐᓇ 

ᓯᕗᓂᒃᓴᒥᓪᓗ. 

 

ᖁᔭᓐᓇᒦᑦᑎᐊᖅᐸᔅᓯ ᑭᖑᓪᓕᖅᐹᒥ 

ᐊᖏᕐᕋᓯᓐᓄᐊᕈᓐᓇᓚᐅᕋᒪ ᐊᒻᒪᓗ 

ᑲᔪᓰᓐᓇᕐᓂᐊᖅᐳᖓ ᖁᕕᐊᓱᑦᑎᑦᑎᔪᒥᑦ 

ᐃᓅᓯᔅᓯᓐᓂᑦ ᐱᓕᕆᐊᓐᓄᑦ. 

 

ᐄ, ᒦᐳᓪ ᓖᕝᔅ-ᒎᖅ ᓵᓚᒃᓴᕐᓂᐊᖅᐳᕉᖅ. ᖁᔭᓐᓇᒦᒃ 

ᐅᖃᖅᑎ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᕗᕆᑦ ᓯᐊᓪ. 

3. ᒪᓕᒋᕆᔭᐅᔪᑦ ᐅᖃᐅᓯᖏᑦ. ᐊᕐᕕᐊᓄᑦ 

ᑭᒡᒐᖅᑐᐃᔪᖅ, ᒥᔅᑕ ᑖᓂᐊᓪ ᓯᐅᑦᓴᒃ. 

ᐊᕐᕕᐊᓂ ᐊᕙᑎᒥ ᐳᓚᕋᖅᑐᓕᕆᓂᖓᑦ 

(ᓯᐅᑦᓴᒃ) 

ᐊᖓᔪᖅᑕᖅ ᑖᓂᐊᓪ ᓯᐅᑦᓴᒃ (ᑐᓵᔨᑎᒍ): 

ᖁᔭᓐᓇᒦᒃ ᐅᖃᖅᑎ. ᐄ, ᑖᒃᑯᐊ ᒥᓕᒃᑕᒃᑲ ᐃᓅᑉ 

ᐅᖃᐅᓯᒋᖅᑲᐅᔭᖓ ᑖᓐᓇ Tides Canada-ᑯᑦ 

ᐃᓕᓴᖅᓯᔾᔪᑎᖏᓐᓂᒃ ᐱᔾᔪᑎᒋᓪᓗᒋᑦ. 

 

ᖁᕕᐊᓱᒃᐳᖓ ᑖᒃᑯᐊ ᑐᓴᖅᑎᑦᑎᔭᕇᕋᒪ ᐊᕐᕕᐊᒥ 

ᐆᒪᔪᓕᕆᓂᕐᒧ ᐱᓕᕆᐊᖓ ᐅᓐᓄᒃ 

ᐃᓕᓴᕆᔭᐅᓚᐅᕐᒪ ᑕᕝᕙᓂ 2012-ᒥᒃ.  

 

ᐅᖃᖅᑏ, ᐊᕐᕕᐊᕐᒥᐅᑦ ᑖᔅᓱᒧᖓ 

ᐳᓚᕋᑦᑐᓕᕆᓂᕐᒧᑦ ᑖᓐᓇ ᐊᕐᕌᒍ ᑕᓪᓕᒪᓂᒃ 

ᐱᓕᕆᐊᖑᖕᒪ ᓴᖅᑭᑕᐅᔪᖃᖁᓪᓗᒍ ᓄᓇᓕᖕᓂ 

ᐳᓚᕋᑦᑐᓕᕆᓂᕐᒧ ᐊᕐᕕᐊᓂ. 50 ᐃᓄᐃᑦ - 

ᒪᒃᑯᒃᑐᑦ, ᐃᓐᓇᐃᑦ, ᐃᓄᑐᖃᐃᑦ ᑭᒃᑯᑐᐃᓐᓇᐃᓪᓗ 

ᐱᓕᕆᖃᑕᐅᖃᑦᑕᖅᓯᒪᖕᒪᑕ 

ᐃᓕᓐᓂᐊᖅᑎᑕᐅᓪᓗᑎᒃ ᑖᑯᓂᖓ 

ᐱᔭᐅᔭᕆᐊᖃᖅᑐᓂ ᑲᔪᓯᑦᑎᐊᖅᑐᓂᒃ 

ᐳᓚᕋᑦᑐᓕᕆᓂᑦᒥᒃ ᐱᓕᕆᐊᖃᖁᓪᓗᒋᑦ.  

 

ᐅᖃᖅᑏ, ᑮᓇᐅᔭᓕᐅᕐᓂᕐᒧ ᓴᖅᑭᑦᑎᓯᒪᖕᒪᑕ 

ᖁᕕᐊᓲᑎᖃᕈᓐᓇᖁᓪᓗᒋᑦ ᐃᓄᐃᑦ ᐃᓕᖅᑯᓯᖓᓂᒃ 

ᐊᒻᒪᓗ ᑮᓇᐅᔭᓕᕆᓂᕐᒧ ᓴᖅᑭᑎᑲᓐᓂᖁᓪᓗᑎᒃ 

ᐊᒻᒪᓗ ᓂᕐᔪᑏ ᑲᒪᒋᔭᐅᑦᑎᐊᕈᓐᓇᕐᓂᖏᑦ. 

ᐊᒻᒪᑦᑕᐅᖅ ᓄᓇᕘᒥ ᐱᐅᓂᖅᐹᒥᒃ ᓴᖅᑭᑎᖁᓪᓗᒋᑦ. 

 

ᐅᖃᖅᑎ, ᑕᐃᒃᑯᐊ ᐅᐱᒋᓚᕗᑦ ᐊᕐᕕᐊᓄᑦ 

ᐱᓕᕆᐊᕆᓚᐅᖅᑐᑦ ᐊᒻᒪᑦᑕᐅᖅ ᑖᓐᓇ 

ᐃᓕᓴᕆᔭᐅᓯᒪᓪᓗᓂ ᑕᕝᕙᓂ 10-ᓂᒃ 

ᐅᐱᒋᔭᐅᓂᖅᐹᖅ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᑖᓂᐊᓪ 

ᓯᐅᑦᓴᒃ. 3. ᒪᓕᒐᓕᐅᖅᑎᓄᑦ ᐅᓂᒃᑳᑦ. ᐊᑯᓪᓕᕐᒧᑦ 

ᑭᒡᒐᖅᑐᐃᔪᖅ, ᒥᔅᑕ ᓂᓐᖓᕐᒃ. 

ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᖓᑦ (ᓂᓐᖓᖅ) 

 

ᓂᓐᖓᕐᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᖓᔪᖅᑳᖅ 

ᒫᓂᑲ ᐃᐊᓪ ᐅᖃᓪᓚᖅᑲᐅᒻᒪ ᖃᐅᒃᐸᑦ ᑕᐃᒃᑯᐊ 

ᐊᕐᓇᐃᑦ ᐃᖏᕐᕋᒋᔭᐅᔾᔪᑎᒋᓂᐊᕐᒪᒋᑦ ᐊᒻᒪᓗ 

ᓂᕈᐊᕈᓐᓇᓚᐅᓐᖏᕐᓗᑎᒃ. 

 

ᐅᓪᓗᒥ ᑰᒑᕐᔪᒻᒥᐅᓂᒃ ᐃᓕᓴᖅᓯᔪᒪᕗᖓ ᒫᓐᓇ 

ᐊᕐᓇᒥᒃ ᑯᐊᐸᓄᑦ ᐃᒃᓯᕙᐅᑕᖃᕐᓂᕋᖅᑕ. ᑯᐊᐸᓪᓗ 

ᑖᓐᓇ ᓄᓇᓕᖕᓂ ᓂᐅᕕᕐᕕᖃᖅᖢᓂ ᐊᒻᒪᓗ ᑖᓐᓇ 

ᑯᐊᐸ ᓄᓇᓕᖕᓂ ᓯᓂᒃᑕᕐᕕᖃᖅᖢᓂ ᐊᒻᒪᓗ 

ᐱᕙᓪᓕᐊᑎᐊᖅᓱᓂ ᐊᒻᒪᓗ ᐃᓄᐃᑦ ᑕᐃᑲᓂ ᐊᒥᓱᑦ 

ᑯᐊᐸᓂᒃ ᐃᓚᐅᔾᔪᑎᖃᖅᑐᐃᑦ. 

 

ᒫᓐᓇ ᓗᒡᔭᐅᑦ ᐊᖑᑎᓐᖑᖕᓂᕐᒥᒃ ᐊᕐᓇᒥᒃ 

ᐃᒃᓯᕙᐅᑕᖃᕐᒪᑕ ᑕᐃᒃᑯᐊ ᓂᕈᐊᓚᐅᖅᑐᖅ 

ᖁᔭᓐᓇᒥᖅᖢᒋᑦ ᐊᒻᒪ ᑖᓐᓇ ᓗᒡᔭᐅᑦ 

ᐊᖑᑎᓐᖑᕐᓂᖅ ᐃᓕᓐᓂᐊᕐᕕᖕᒥᒃ ᑰᒑᕐᔪᒃ 

ᐃᓕᓐᓂᐊᕐᕕᒃ, ᐃᓕᓴᕐᕕᐊᓂ ᐃᓱᒪᑕᐅᑉ 

ᑐᒡᓕᕆᓪᓗᓂᐅᒃ. 

 

ᑕᐃᑲᓂ ᐃᓕᓐᓂᐊᕐᕕᒻᒥ ᑰᒐᕐᔪᒃ ᐃᓂᓪᓕᐊᕐᕕᒃ 

ᐃᓗᐊᓂ ᐊᕐᓇᒥᒃᑕᐅᖅ ᐃᒃᓯᕙᐅᑕᖃᖅᖢᑎᒃ. ᑖᓐᓇ 

ᐃᒃᓯᕙᐅᑕᖓ ᒫᓐᓇ ᐅᓐᓄᓴᒃᑰᖅᐸᕋ ᓱᓕ ᓂᖓᕐᒃ 

ᑕᐅᑐᒃᑐᒃᓴᐅᖕᒪᑦ ᐊᒻᒪ ᖁᔭᓐᓇᒦᖅᖢᒋᑦ ᐃᓄᐃᑦ 

ᓂᕈᐊᓚᐅᖅᑐᐃᑦ. 

 

ᐊᑏᒃ ᐊᕐᓇᐃᑦ ᓄᓇᕗᒻᒥ ᐆᒃᑐᖃᑦᑕᕐᓕᑦ ᐊᒻᒪᓗ 

ᓂᕈᐊᕐᕕᒃᓴᖅ ᖃᓂᑦᑐᑯᓘᓕᕐᒪᑦ. ᐊᑏᒃ 

ᐃᑲᔪᖅᓱᖅᐸᒃᑲ ᐆᒃᑐᖃᑦᑕᕆᑦᑎ ᑕᒫᓂ ᓄᓇᕗᒻᒥ 

ᐊᒻᒪᓗ ᐱᕙᓪᓕᐊᑐᐃᓐᓇᕐᒪᑕ ᑕᒪᒃᑯᐊ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ ᒥᔅᑕ ᔮᓐ ᓂᖓᕐᒃ. 

3. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᑲᔪᓰᓐᓇᕐᓗᑕ. 4. 

ᑭᐅᔾᔪᑏᑦ ᐅᖃᐅᓯᒃᑯᑦ. 5. ᐃᓕᑕᖅᓯᓂᖅ  

ᐳᓛᕆᐊᖅᓯᒪᔪᓂᒃ. ᒥᓂᔅᑕ ᒫᓂᑲ ᐃᐊᓪ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ. 

ᑖᒃᑯᐊ ᖁᓪᓖᑦ ᓄᓇᕗᑦ ᐊᕐᓇᐃᑦ ᑲᑎᒪᔨᖏ 

ᑕᕝᕙᓂ ᑲᑎᒪᕕᑦᑎᓃᑦᑐᑦ. ᐃᓕᑕᕆᒍᒪᒐᒃᑭ ᒦᑲ 

ᖃᖁᓪᓗᖅ, ᔭᐃᒻᔅ ᓯᒪᐃᓚᒃ, ᒥᐊᓕ ᖃᔭᑦᓵᖅ, ᓵᓕᑦ 

ᐳᐊᒃ, ᑯᕇᓐ ᑎᐳᐃᔭᖕ, ᐅᓘᓯ ᑰᐸᓕ ᐊᒻᒪᓗ ᑖᓐᓇ 

ᐊᐅᓚᑦᑎᔨᒋᔭᖓ ᒫᓐᓇ ᐊᐅᓚᑦᑎᔨᐅᑲᐃᓐᓇᖅᑐᖅ 

ᐱᐊᑦ ᐲᑎ. ᓇᑯᕐᒦ ᑕᕝᕙᓃᒃᑲᑦᓯ ᐊᒥᓲᒐᓗᐊᑦ, 

ᑖᒃᑯᐊ ᐃᓕᓴᕆᒐᒃᑭ. ᖁᔭᓐᓇᒦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᐃᐊᓪ. 

ᖁᔭᓐᓇᒦᒃ ᐊᑏᒃ ᑕᕝᕗᖓ ᑐᓐᖓᓱᒋᔅᓯ 

ᐳᓛᕆᐊᖅᓯᒪᔪᑦ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒥᓂᔅᑕ ᑯᓯᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ. 

ᐃᑉᐸᒃᓴᖅ ᐊᐱᕆᔭᐅᓚᐅᕋᒪ ᑲᑎᒪᔨᐅᖃᑎᓐᓂᑦ 

ᑕᐅᕙᓂ ᑕᐃᒪ ᐅᓪᓗᒥ ᐸᕐᓇᓯᒪᑦᑎᐊᕐᓂᖅᓴᐅᓕᕋᒪ 

.ᑕᕝᕙᓂ ᑖᒃᑯᐊ 17 ᓄᓇᓕᖕᓂ ᒐᕙᒪᓕᕆᔨᒃᑯᓐᓂᑦ 

ᐱᓕᕆᔨᐅᖕᒪᑕ ᖁᔭᓐᓇᒦᖅᐸᒃᑲᓗ 

ᐱᓕᕆᕐᔪᐊᖃᑦᑕᖅᓯᒪᖕᒪᑕ ᑕᐃᒫᒃ. 

 

ᐅᖃᖅᑏ, ᐃᓕᑕᕆᒍᒪᔭᒃᑲ ᐅᑯᐊ: ᒥᔅᑕ ᔭᐃᓴᓐ 

ᑐᓗᒐᕐᓈᖅ ᑖᓐᓇ ᑲᖏᖅᖠᓂᕐᒥ ᑐᓄᓐᓂ, ᕼᐋᓚ 

ᖃᓗᔾᔭᖅ, ᕙᓂᓚᓐ ᐊᓚᐃᓐ, ᒫᓂᑲ ᒪᓚ, ᒐᐃᓪ 

ᑎᒃᕼᐊᒃ, ᒨᓇ ᑲᓲᓂ, ᐊᕗᓕᓐᑕ ᑕᒪᑎᐅᓪ, ᓚᒃᓯ 

ᒧᐊᕆᓐ, ᔩ ᓕᐅ, ᑐᕋᕗ ᕋᐃᕼᐅᐊᓴᒃ, ᕇᑕ ᐊᒡᓚᒃ, 

ᓗᐊᓇ ᐆᑦᑐᕙᒃ, ᑳᑎ ᐱᐅᒑᑦᑐᐊᓗᒃ, ᓯᑏᕙᓐ 

ᒥᖅᑯᓵᖅ, ᓘᓯ ᐊᒡᓚᒃ, ᐸᑭ ᑕᐅᑭ ᐊᒻᒪᓗ ᑖᓂᐅᓪ  

ᑳᒪᓚᐃᔭᓐ. 

 

ᐅᖃᖅᑏ, ᖁᔭᓐᓇᒦᒃ ᑖᒃᑯᐊ ᐱᓕᕆᕐᔪᐊᖃᑦᑕᕐᒪᑕ 

ᐃᓕᒃᓯᓗ ᖁᔭᓐᓇᒦᖅᑐᒃᓴᐅᕗᓯ ᐊᒻᒪᓗ ᑐᓐᖓᓱᒋᔅᓯ 

ᑕᕝᕗᖓ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ 

ᐊᒻᒪᓗ ᑐᓐᖓᓱᒋᔅᓯ ᑕᕝᕗᖓ ᐳᓛᕆᐊᖅᓯᒪᔪᖅ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. 

ᐃᓕᓴᖅᓯᔪᒪᓪᓗᖓᑦᑕᐅᖅ ᒥᓂᔅᑕ 

ᐅᖃᕋᑖᖅᑑᒐᓗᐊᖅ ᐃᖅᑲᓇᐃᔭᖅᑎᑦᑎᐊᕚᓗᐃᒡᒎᖅ 

ᐅᕙᓃᒻᒪᑕ ᓄᓇᖅᑲᑎᑦᑎᐊᕚᓗᒃᑲᑦᑕᐅᖅ 

ᐃᓕᓴᕆᔪᒪᓪᓗᒋᑦ ᐱᖓᓱᑦ. ᕇᑕ ᐊᓪᓚᒃ, ᓗᐊᓇ 

ᐆᑦᑐᕙᒃ ᐊᒻᒪᓗ ᑳᑎ ᐱᐅᒑᑦᑐᐊᓗᒃ. ᑐᓐᖓᓱᒋᑦᑎ. 

ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 5. 

ᐳᓛᕆᐊᖅᓯᒪᔪᑦ ᑐᓐᖓᓱᒋᔅᓯ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑕᐃᒪᓐᓇᑦᑕᐅᖅ ᑕᕝᕙ ᐃᓕᑕᖅᓯᒍᒪᔪᖓ 

ᐃᖃᓗᑦᑑᑦᑎᐊᕐᒥᐅᑕᐅᔪᓂᒃ, 

ᐃᓕᓴᕆᔭᐅᕌᓂᑦᑑᒐᓗᐊᑦ ᒫᓂᑲ ᒥᐊᓚ, ᒨᓂ 

ᑲᓵᓕᑭᓕᐊᖅ ᐊᒻᒪ ᒐᐃᓪ ᑎᒃᕼᐊᒃ, ᑐᓄᓐᓃᑦᑐᖅ. 

ᑕᐃᒪ ᓂᑯᕕᒃᑯᕕᑦ ᐊᔾᔨᓕᐅᕈᑎᒃᑰᕐᓂᐊᕋᕕᒃ. 

 

ᖃᐅᔨᒪᓪᓗᖓᑦᑕᐅᖅ ᑕᐃᑲᓂ 

ᐱᓕᕆᕙᓪᓕᐊᖃᑦᑕᖅᓯᒪᖕᒪᑕ ᑭᒃᑯᑐᐃᓐᓇᐃᑦ 

ᐃᓕᑕᕆᔪᒪᔭᕋ ᔭᐃᓴᓐ ᑐᓗᒐᕐᓈᖅ 

ᑲᖏᖅᖠᓂᕐᒥᐅᑕᐅᓕᖅᑐᖅ. 

ᑖᓂᐅᖑᔪᖅ ᐃᖃᓗᑦᑑᑦᑎᐊᕐᒥ ᐱᒋᐊᓚᐅᖅᓯᒪᔪᖅ. 

ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᓄᓇᓕᖕᒥ 

ᐃᓄᓕᕆᓂᕐᒥᓪᓗ ᐃᖅᑲᓇᐃᔭᖅᑎᐅᓕᖅᑐᖅ, 

ᖃᐅᔨᒪᔭᕋ ᐃᖅᑲᓇᐃᔭᑦᑎᐊᕐᓂᐊᕐᒪᑦ ᒐᕙᒪᒃᑯᑦ 

ᐱᔨᑦᓯᕋᖅᑎᑯᓪᓗ ᐱᓕᕆᕝᕕᖏᓐᓄᑦ. ᖁᔭᓐᓇᒦᒃ 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. 

 

ᑕᐃᒪᑦᑕᐅᖅ ᑕᕝᕙ ᐅᕙᖓᑦᑕᐅᖅ 

ᓇᓪᓕᐅᓂᖅᓯᐅᖁᔭᕋ ᑖᓐᓇ ᐊᕐᓇᖅ ᐸᓂᒐ ᑏᐊ, 

ᐊᒻᒪᓗᑦᑕᐅᖅ ᑕᑯᔾᔮᓐᖏᑦᑑᒐᓗᐊᖅ ᑭᓯᐊᓂ 

ᕕᒃᑐᐊᕆᐊᒥ ᐃᓕᓐᓂᐊᕆᐊᖅᓯᒪᖕᒪᑦ 18-ᓂᒃ 

ᐊᕐᕌᒍᖃᓕᕐᒪᑦ ᐅᓪᓗᒥ ᐊᒻᒪᓗ 

ᓇᓪᓕᐅᓂᖅᓯᐅᑦᑎᐊᖁᕙᕋ ᐅᓪᓗᒥ ᐊᒻᒪᓗᑦᑕᐅᖅ 

ᓇᓪᓕᐅᓐᓂᖅᓯᐅᑦᑎᐊᖁᓪᓗᒍ ᕇᑕ ᓇᓱᒃ 

ᓇᓪᓕᐅᓂᖅᓯᐅᕐᒪᑦ. 

 

>>ᐸᑦᑕᑐᖅᑐᑦ 

 

6. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 540 - 3(3): ᐅᖅᓱᐊᓗᖃᐅᑎᖃᕐᕖᑦ 

ᓄᓇᕗᒻᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᒻᒪᓗᑦᑕᐅᖅ ᑕᐃᒪᓐᓇ ᓯᕗᓪᓕᖅᐹᖑᓪᓗᖓ 

ᐊᐱᕆᓂᐊᕋᒪ, ᐊᐱᖅᑯᑎᒋᔭᑦ ᑖᒃᑯᐊ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᒃᑯᓐᓄᓪᓗ. 

 

2013-14 ᐊᑭᑐᔫᑎᖅᑐᕈᑎᒃᓴᐃᑦ ᓄᓇᓕᓐᓂ  

ᒐᕙᒪᓕᕆᔨᒃᑯᓐᓄᑦ $20 ᒥᓕᐊᑲᓴᐅᒻᒪᑕ 

ᐊᑭᑐᔫᑎᓄᑦ ᐊᑐᖅᑕᐅᔪᒃᓴᐃᑦ. ᓄᓇᕗᒻᒥ ᑕᒪᒃᑯᐊ 

ᐅᖅᓱᐊᓗᖃᐅᑎᖃᕐᕖᑦ ᓴᓇᔭᐅᓂᖏᓐᓄᑦ ᐊᒻᒪᓗ 

$300,000 ᐃᑉᐱᐊᕐᔪᒻᒧᑦ. 

 

ᑕᐃᒪᓐᓇᐃᑦᑑᑎᓪᓗᒍ ᐊᑲᐅᓐᖏᓕᐅᕈᑎᖃᓚᐅᕐᒪᑕ 

ᖃᐅᓱᐃᑦᑐᒥ ᖃᓄᐃᓕᐅᖅᐸᓪᓕᐊᓂᐊᖅᐸᑦ ᓄᑖᒥᒃ 

ᐅᖅᓱᐊᓗᖃᐅᑎᖃᕐᕕᓐᓂᑦ ᓄᓇᕗᒻᒥ ᑕᐃᒪᓐᓇ 

ᑯᕕᕐᓗᑦᑕᐃᓕᒪᔪᓐᓇᖁᓪᓗᒋᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ 

ᐱᔨᑦᑎᕋᕐᓂᕐᒧᓪᓗ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑖᒃᓱᒥᖓ 

ᐊᐱᕆᖕᒪᑦ. ᑕᒪᒃᑯᐊᖏᓛᒃ ᐅᖅᓱᐊᓗᖃᕐᕖᑦ 

ᓴᓇᔭᐅᔭᕌᖓᑕ ᐱᕈᔪᒌᒃᑯᑎᓗᒃᑖᓂᒃ 

ᖃᐅᔨᒪᔭᖏᓐᓂᑦ ᒪᓕᒋᐊᖃᖅᑐᓂᓪᓗ ᐊᑐᓲᖑᖕᒪᑕ 

ᑕᒪᒃᑯᐊ ᓈᒻᒪᓐᖏᓕᐅᕈᑎᑕᖄᓪᓚᖕᓂᕌᖓᑦ 

ᐃᓕᑦᑎᕝᕕᒋᕙᒃᑲᑦᑎᒍᑦ ᓇᓗᓇᓐᖏᑦᑐᖅ. ᑕᐃᒃᑯᐊ 

ᐃᖢᐊᓐᖏᓕᐅᕈᑎᑕᖃᓚᐅᕐᓂᖅᐸᑕ 

ᐱᕈᔪᓐᖏᒃᑯᑕᐅᕚᓪᓕᕋᔭᖅᑐᓂᑦ ᐱᑕᖃᓚᐅᕐᓂᖅᐸᑦ 

ᑖᒃᑯᓄᖓ ᓄᓇᓕᓐᓄᑦ 

ᐅᖅᓱᐊᓗᖃᕐᕕᒃᓴᐅᓂᐊᖅᑐᓄᑦ 

ᓴᓇᔭᐅᕝᕕᐅᓂᐊᖅᑐᓄᑦ ᐊᑐᓕᖅᑕᐅᓇᔭᕐᒥᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪ 

ᐊᕐᕌᒎᓯᒪᔪᓂ ᐅᖃᐅᓯᖃᖅᑎᓪᓗᑕ 

ᐊᑭᑐᔪᖅᑐᕈᑎᒃᓴᖏᓐᓂᑦ ᐅᖃᐅᓯᖃᖃᑦᑕᖅᓯᒪᒻᒪᑕ 

ᒐᕙᒪᑐᖃᒃᑯᑦ ᐱᖁᔭᕋᓛᖏᓐᓂᑦ 

ᐅᖅᓱᐊᖃᐅᑎᖃᕐᕖᑦ. ᑕᒪᒃᑯᐊ ᐊᓯᔾᔨᖅᑕᐅᓯᒪᓕᖅᐹᑦ 

ᐊᑭᑐᔫᑎᓄᓪᓗ ᖃᓄᖅ ᐋᖅᑭᒃᓱᖅᑕᐅᓯᒪᓕᖅᐸᑦ? 

ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᒃᑯᐊ 

ᐊᓯᔾᔨᖅᐸᓪᓕᐊᖑᔭᓲᖑᒻᒪᑕᐃᓛᒃ ᒪᓕᒐᐃᑦ 

ᓴᓐᖏᑦᑎᑉᐸᓕᐊᔭᐅᓂᖏᓐᓂ ᑕᒪᓐᓇ 

ᑕᐃᒪᓐᓇᐃᑦᑐᒃᑰᖃᑕᐅᖃᑦᑕᕐᒥᒻᒪᑦ. ᒫᓐᓇ 

ᓵᒻᓃᑦᑐᖃᓐᖏᒻᒪᑦ ᐅᖃᖅᓯᒪᔪᓂᑦ ᐅᑯᐊ ᑕᕝᕙ 

ᐊᓯᔾᔨᖅᓯᒪᔪᑦ. ᓵᒻᓄᐊᑐᐊᖅᐸᑦ ᖃᐅᔨᑎᑦᑐᒫᕐᒥᔭᕋ 

ᑲᑎᒪᔨᐅᖃᑎᒐ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖅᓱᐊᓗᒻᒥᒃ ᑯᕕᔪᖃᓚᐅᖅᑎᓪᓗᒍ ᖃᐅᓱᐃᑦᑐᒥ, 

ᐃᓱᒫᓗᒍᑎᖃᓚᐅᕐᒪᑕ ᑕᒪᒃᑯᐊ ᓵᖓᓃᑦᑐᑦ. ᒥᓂᔅᑕ 

ᐅᖃᕈᓐᓇᖅᐹ ᖃᓄᖅ ᖃᐅᔨᓴᖅᑕᐅᖃᑦᑕᕐᒪᖔᑕ 

ᐊᕐᕌᒍᑕᒫᑦ ᑕᒪᒃᑯᐊ ᐅᖅᓱᐊᓗᖃᐅᑎᖃᕐᕖᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᒃᑯᐊ ᐅᖅᓱᐊᓗᖃᕐᕖᑦ 

ᑯᕕᓐᓂᖅᐸᑕ ᓴᑉᓘᑕᖏᑦ ᖃᐅᔨᓴᖅᑕᐅᓲᖑᒻᒪᑕ 

ᑕᒪᒃᑯᐊᓗ ᑕᒪᑐᒥᖓ ᐅᖅᓱᐊᓗᖃᖅᑐᓕᕆᔩᑦ 

ᓄᓇᓕᓐᓄᐊᕌᒐᒥᒃ ᑕᒪᒃᑯᓂᖓ ᕿᒥᕐᕈᖃᑦᑕᕐᒪᑕ. 

ᑖᒃᑯᐊ ᐃᓗᓕᓪᓚᑦᑖᑯᓗᖏᓐᓂᑦ ᑕᑯᔪᒪᑉᐸᑦ 

ᖃᐅᔨᑎᑦᑎᔪᓐᓇᕋᓗᐊᕐᒥᔭᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓄᓇᓖᑦ ᐊᕐᕌᒍᑕᒫᖅᓯᐅᑎᒥᒃ ᐃᒪᓐᓇᒃ 

ᐅᖅᓱᐊᓗᒃᑖᕈᒪᖃᑦᑕᕐᒪᑕ. ᑎᑭᕝᕕᐅᒑᖓᑕ 

ᐱᒻᒪᕆᐅᒻᒪᑦ ᑕᒪᒃᑯᐊ ᑲᒪᒋᔭᐅᑦᑎᐊᕆᐊᖃᕐᒪᑕ.  

ᖁᔭᓐᓇᒦᖅᐸᕋ ᒥᓂᔅᑕ ᑕᐃᒪᓐᓇᒃ 

ᓇᓗᓇᐃᔭᖅᓯᒪᔪᓂᑦ 

ᐱᑕᖃᖅᑐᒃᓴᐅᓂᐊᓐᖏᑦᑑᒐᓗᐊᖅ ᐅᓂᒃᑳᒃᓴᓂᑦ. 

ᐊᔾᔨᖏᓐᓂᖃᐃ ᑐᓂᒍᓐᓇᖅᐹᖓ ᑖᒃᑯᓂᖓ 

ᐱᓕᕆᑎᑕᐅᖃᑦᑕᖅᑐᓂᑦ ᐊᕐᕌᒍᑕᒫᖅᓯᐅᑎᒥᒃ 

ᐅᖅᓱᐊᓗᖃᐅᑎᖃᕐᕕᓐᓄᑦ ᐊᔾᔭᖅᑐᐃᓕᕌᖓᑕ 

ᐱᖓᓱᓄᑦ ᓄᓇᓕᓐᓄᑦ ᐊᐅᓱᐃᑦᑐᖅ ᖃᐅᓱᐃᑦᑐᖅ 

ᐊᒻᒪ ᐃᒃᐱᐊᕐᔪᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᓐᓇᐃᓛᒃ ᐅᖅᓱᐊᓗᓐᓂᑦ 

ᐊᔾᔭᖅᑐᐃᓂᖅ ᓄᓇᕗᑦ ᐃᓗᐊᓂ 

ᐱᓐᖑᐊᖑᓐᖏᑦᑐᐊᓘᒻᒪᑦ. ᑖᒃᑯᐊ ᐅᒥᐊᕐᔪᐊᒥ 

ᓄᓇᒧᐊᖅᑕᐅᓇᓱᓐᓂᖏᑦ 

ᐅᔾᔨᖅᑐᖅᑕᐅᑦᑎᐊᓲᖑᒻᒪᑕ ᐅᖅᓱᐊᓗᓕᕆᔨᑉᑎᓐᓄᑦ 

ᐊᓪᓛᑦ ᐅᒥᐊᕐᔪᐊᖅ ᐃᖏᕐᕋᔭᓕᕌᖓᑦ 

ᐅᖅᓱᐊᓗᓕᕆᔨᑉᑎᓐᓂᑦ ᐱᓕᕆᔨᓂᑦ 

ᐃᑭᒪᔪᖃᓲᖑᒻᒪᑦ ᓄᓇᓕᓐᓄᐊᕌᖓᓪᓗ ᑕᒪᓐᓇ 

ᐅᖅᓱᐊᓗᓕᕆᔨᑕᖃᐃᓐᓇᓲᖑᑉᓗᓂ ᐊᒥᓱᓂᑦ 

ᖃᐅᔨᓴᖅᑐᖃᖃᑦᑕᖅᑐᖅ ᑕᐃᑲᓂ ᐅᒥᐊᕐᔪᐊᒥ 

ᐊᒻᒪᓗ ᓄᓇᒥ ᑕᒪᓐᓇ ᐅᖅᓱᐊᓗᒃ 

ᑯᕕᓕᓐᖏᒃᑲᓗᐊᕐᒪᖔᖅ ᑕᒪᐅᓐᖓᒥᐊᖅ. ᑕᒪᓐᓇ 

ᖃᐅᔨᓴᖅᑕᐅᓂᖅ ᓄᖅᑲᕈᓐᓇᓐᖏᒻᒪᑦ ᑕᐃᑲᓐᖓᑦ 

ᐅᒥᐊᕐᔪᐊᒧᑦ ᐅᓯᓕᖅᑐᖅᑕᐅᓂᖏᓐᓄᑦ 

ᓂᐅᕋᖅᑕᐅᓂᖏᓐᓄᑦ ᓄᓇᓕᓐᓂ. ᑕᒪᓐᓇ 

ᐃᓗᓕᖏᓐᓂᑦ ᑕᑯᔪᒪᑉᐸᑦ ᖃᓄᖅ 

ᐱᕈᔭᔪᐃᒃᑯᑎᖃᒻᒪᖔᑕ ᑕᐃᒃᑯᓄᖓ ᓄᓇᓕᓐᓄᑦ 

ᐊᔪᕐᓇᕈᓐᓃᑐᐊᖅᐸᑦ ᑕᑯᑎᑦᑐᒫᖅᐸᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᑭᒡᒐᖅᑐᐃᔪᖅ 

ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 541 - 3(3): ᒐᕙᒪᐅᖃᑎᒌᑦᑐᑎᒍᑦ 

ᐃᖅᑲᖅᑐᐃᔪᓕᕆᓂᕐᒧᑦ ᐱᓕᕆᐊᖑᔪᐃᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐊᐱᕆᔪᒪᓪᓗᒍ ᒥᓂᔅᑐᒋᔭᐅᔪᖅ 

ᐃᖅᑲᖅᑐᐃᓂᓕᕆᔨᒃᑯᓐᓄᑦ. 

 

ᐊᕐᕌᓂ ᓅᕕᒻᐴᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 

ᐊᕕᒃᑐᖅᓯᒪᔫᔪᓪᓗ ᒐᕙᒪᒃᑐᑦ ᐃᓚᐅᓪᓗᑎᒡᓗ. ᑖᒃᑯᐊ  

ᑎᐅᕆᑐᐊᕆᒥ ᐱᖓᓲᔪᓂᑦ ᒥᓂᔅᑐᒋᔭᐅᔪᑦ 

ᐃᖅᑲᖅᑐᐃᔨᓕᕆᔨᒃᑯᓐᓄᑦ ᑲᑎᓚᐅᖅᓯᒪᖕᒪᑕ 

ᐋᑐᐊᒥ. ᑲᑎᐊᓂᒃᓯᒪᓕᖅᑎᓪᓗᒋᑦ ᐅᓂᒃᑳᖅᓯᒪᔪᓂᑦ 

ᑭᓱᓂᑦ ᐱᔾᔪᑎᖃᓚᐅᕐᒪᖔᑕ ᓴᖅᑮᓚᐅᕐᒪᑕ ᑖᒃᑯᐊᓗ 

ᐱᖓᓱᑦ ᑎᐅᕆᑐᐊᕆᐊᒥ ᒐᕙᒪᒃᑐᑦ 

ᓇᓗᓇᐃᓚᐅᖅᖢᑎᒃ ᐃᒪᓐᓇᒎᖅ, 

ᐃᓚᐅᔪᒪᖦᖤᕋᓗᐊᖅᐳᒍᑦ ᑖᒃᑯᓇᓂ ᑲᓇᑕᐅᑉ 

ᒐᕙᒪᒃᑯᖏᑕ ᑲᒪᒋᔭᖏᓐᓂᒃ ᓄᓇᖃᖅᑳᖅᓯᒪᔪᑦ 

ᐸᓖᓯᓄᑦ ᐃᓚᒋᔭᐅᓂᕐᒧᑦ ᐅᕝᕙᓘᓐᓃᑦ 

ᐸᓖᓯᓕᕆᔨᒃᓴᐅᓂᕐᒧᑦ. ᒥᓂᔅᑐ, ᖃᓄᕐᓕᑭᐊᖅ 

ᓄᓇᕗᒻᒥᐅᑦ ᑖᔅᓱᒧᖓ 

ᐃᑲᔪᖅᑕᐅᕚᓪᓕᖅᑎᒋᓯᒪᕙᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᒥᔅᑕ ᑕᐹᕐᔫᑉ 

ᐊᐱᖅᑯᑎᒋᔭᖓᓄᑦ ᖁᔭᓐᓇᒦᖅᐸᕋ. ᓱᓕᑦᑎᐊᖅᑐᖅ 

ᐅᕙᒍᑦ ᐅᑭᐅᖅᑕᖅᑐᒥ ᒥᓂᔅᑕᐅᓪᓗᑕ 

ᐃᖅᑲᖅᑐᐃᔪᓕᕆᔨᒃᑰᓪᓗᑕ ᐅᐱᕐᖔᖑᓚᐅᖅᑐᒥ 

ᐋᑐᐊᒥ ᑲᑎᒪᓚᐅᕋᑦᑕ ᐅᖃᐅᓯᖃᓚᐅᖅᑐᑕᓗ 

ᑕᒪᒃᑯᓂᖓ ᐊᔾᔨᒌᒋᔭᑦᑎᓐᓂᑦ ᑕᒫᓂ ᐅᑭᐅᖅᑕᖅᑐᒥ 

ᐃᓗᐊᓐᖏᓕᐅᕈᑎᒋᖃᑦᑕᖅᑕᑦᑎᓐᓂᑦ 

ᐅᓗᕆᐊᓇᖅᑕᐃᓕᒪᖁᓪᓗᒋᑦ ᓄᓇᕗᒥᐅᑦ. 

 

ᐊᓪᓚᐃᑦ ᐸᓖᓯᓐᖑᖅᑎᑕᐅᓂᖏᓐᓄᑦ 

ᐅᖃᐅᓯᕆᓚᐅᕋᑦᑎᒍ ᐃᖅᑲᓇᐃᔭᖅᑎᑖᖃᑦᑕᕈᒪᓪᓗᑕ 

ᓄᓇᕗᒥᐅᑕᐅᔪᓂᑦ. ᐸᓖᓯᖃᕐᓂᕐᒧᑦ 

ᐅᑭᐅᖅᑕᑐᒥᐅᑕᓂᑦ 

ᓇᓗᓇᐃᔭᑦᑎᐊᖅᓯᒪᓚᐅᓐᖏᒻᒪᑦ ᐃᓄᐃᑦ 

ᐱᔾᔪᑎᒋᓪᓗᒋᑦ ᐅᑭᐅᖅᑕᖅᑐᒥᐅᑕᐅᔪᓪᓗ ᐊᓯᖏᑦ. 

ᐊᐱᖅᓱᕈᓘᔭᖃᑦᑕᓚᐅᕋᑦᑕ ᐊᒻᒪᓗ 

ᐅᖃᐅᑎᔭᐅᓚᐅᕋᑦᑕ ᐃᓄᐃᑦ ᓄᓇᓕᖕᓃᑦᑐᑦ 

ᐃᓚᒋᔭᐅᓂᐊᓕᕐᒪᑕ, ᑭᓯᐊᓂ 

ᑮᓇᐅᔭᖅᑖᖅᓯᒪᓐᖏᓇᑦᑕ ᑕᒪᑐᒧᖓ. ᐸᓖᓯᒃᑯᓐᓂᑦ 

ᐱᓕᕆᖃᑎᖃᕋᓗᐊᖅᑐᒍᑦ ᑕᒪᓐᓇ 

ᑮᓇᐅᔭᖅᑖᕈᑎᒋᔪᓐᓇᕋᔭᕐᒪᖔᑦᑎᒍᑦ 

ᐱᓕᕆᑦᑎᐊᕈᓐᓇᕋᔭᕐᒪᖔᑕᓗ ᐸᓖᓰᑦ 

ᓄᓇᕗᒥᐅᑕᐅᔪᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᒪᓐᓇ 

ᐱᓇᓱᐊᕈᓯᖅ ᐱᐊᓂᓵᖅᑎᓪᓗᒍ ᑲᓇᑕᐅᑉ ᒐᕙᒪᒃᑯᖓᑕ 

ᒥᓂᔅᑐᖓᑦ ᐃᓄᓕᒫᓂᑦ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ 

ᓇᓗᓇᐃᖅᓯᓚᐅᕐᒪᑦ ᑮᓇᐅᔭᓂᒡᒎᖅ ᐃᑲᔫᑕᐅᓂᐊᖅᑐᑦ 

ᐸᓖᓯᖃᖅᑎᑦᑎᓂᕐᒧᑦ ᐊᖏᕈᑎᓂᑦ 

ᓄᓇᖃᖅᑳᖅᓯᒪᔪᓄᑦ ᐃᓅᓂᕋᖅᑕᐅᔪᑦ ᓄᓇᖏᓐᓄᑦ. 

ᑖᒃᑯᐊᒎᖅ ᑮᓇᐅᔭᖃᖅᑎᑦᑏᓐᓇᕐᓂᐊᕐᒪᑕ ᑖᒃᑯᓇᓂ 

ᐊᓪᓚᓂᑦ ᐸᓖᓯᓕᕆᔾᔪᑎᒧᑦ ᐊᕐᕌᒍᓄᑦ ᑕᓪᓕᒪᓄᑦ 

ᑖᒃᑯᓄᖓ ᐊᑐᕐᓂᐊᖅᑕᑦᑎᓐᓄᑦ. ᑕᐃᓐᓇᖃᐃ ᒥᓂᔅᑐ 

ᐅᖃᖅᐳᖅ ᑖᒃᑯᐊ ᓄᓇᕗᑦ ᐊᖏᕈᑎᐅᑉ ᐃᓗᐊᓂ 

ᐃᓚᒋᔭᐅᓂᐊᕆᐊᒃᓴᖏᓐᓂᒃ ᑐᑭᓯᑎᒃᑲᓐᓂᕐᓛᖓ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ ᐊᐱᕆᖕᒪᑦ. 

ᑕᐃᒪ ᐅᖃᐅᑎᔪᒪᔭᕋ ᐃᒫᒃ ᑐᑭᓯᐅᒪᒐᒪ ᑖᒃᑯᐊ 

ᐃᓄᐃᑦ ᓄᓇᕗᒥᐅᑕᐅᔪᐃᓪᓗ 

ᑮᓇᐅᔭᖅᑖᕈᓐᓇᖅᑎᑕᐅᓂᐊᓕᕐᒪᑕ. 

ᑕᐃᔅᓱᒪᓂᐅᓚᐅᖅᑐᒥ ᓇᓗᓇᒐᓚᓚᐅᕐᒪᑦ 

ᑮᓇᐅᔭᖅᑖᖅᑎᑕᐅᓂᐊᕋᓗᐊᕐᒪᖔᑕ ᐃᓄᐃᑦ 

ᐃᓕᑕᕆᔭᐅᓯᒪᓕᕐᒪᑕ ᑕᐃᒪᓐᓇᒃ ᑮᓇᐅᔭᓂᑦ 

ᐱᑎᑕᐅᒍᓐᓇᕐᓂᐊᓕᖅᑐᑦ ᓄᓇᕗᒥᐅᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᓪᓕᐊᓂ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᒪᑐᒪᓂ 

ᐊᕐᕌᒍᕆᔭᑦᑎᓐᓂ ᔮᓄᐊᕆᒥ ᐊᑐᓵᖅᑐᒥ 

ᑲᑎᒪᓂᖅᑕᖃᓚᐅᖅᓯᒪᖕᒪᑦ 

ᖁᑦᑎᖕᓂᖅᐹᖑᓂᕋᖅᑕᐅᓪᓗᓂ ᑕᒪᒃᑯᐊ ᐸᓖᓯᖃᕐᓂᖅ 

ᐊᒻᒪ ᐸᓖᓯᖃᕐᓂᐅᑉ ᐊᑭᖏᑦ, ᓲᕐᓗ 

ᐊᑭᑦᑐᖅᐸᓪᓕᐊᓗᐊᕐᓂᖏᓐᓅᔪᒃᓴᐅᔪᖅ ᑖᓐᓇ 

ᓇᓗᓇᐃᒃᑯᑕᖃᓚᐅᕐᒪᑦ ᑲᑎᒪᓂᐅᓚᐅᖅᑐᖅ 

ᐸᓖᓯᓕᕆᓂᐅᑉ ᑮᓇᐅᔭᓕᕆᔭᐅᓂᖓᓂᒃ. ᒥᓂᔅᑐᖃᐃ 

ᐅᖃᐅᑎᔪᓐᓇᖅᐹᖓ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᑖᒃᑯᓇᓂ ᐃᓚᐅᓚᐅᖅᐸᑦ, 

ᐃᓚᐅᓚᐅᖅᑐᕕᓂᐅᓐᓂᖅᐸᑕ ᑕᕝᕙᓂ ᑲᑎᒪᓂᖓᑦᑕ 

ᐃᓗᐊᓐᓂ. ᑭᓱᒥᒃ ᑐᑭᑖᕈᑎᒥᒃ ᐅᕙᑦᑎᓐᓄᑦ 

ᐅᓐᓂᖅᓯᐅᕈᑎᖃᕈᓐᓇᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ ᐊᒻᒪᓗᑦᑕᐅᖅ ᒥᔅᑕ ᑕᐹᕐᔪᒃ  



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᖅᐸᕋ. ᑕᐃᒪ ᖃᐅᔨᒪᓂᕋ ᒪᓕᒡᓗᒍ ᑕᐃᒪ 

ᐃᓚᐅᒍᑦᑕ ᐃᓚᐅᓐᖏᒃᑲᓗᐊᕈᑦᑕᓘᓐᓃᑦ ᑖᒃᑯᐊ 

ᑐᑭᓯᒋᐊᕈᑏᑦ ᐱᒋᐊᕐᓂᐊᐸᒃᑲ ᐊᒻᒪᓗᑦᑕᐅᖅ 

ᑭᐅᔾᔪᑎᒋᒍᒫᖅᐸᕋ ᖃᐅᔨᒍᒃᑭᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᑕᐃᒪ ᓂᕆᐅᖕᓂᐊᖅᐳᖓ 

ᑖᒃᑯᐊ ᐊᐱᖅᑯᑎᒋᓵᖅᑕᒃᑲ ᑭᐅᔾᔪᑎᖏᓐᓂᒃ. ᐊᕐᕌᓂ 

ᓰᑏᕝᕙ-ᒥᐅᓚᐅᖅᑐᖅ ᑖᒃᑯᐊ ᐱᖓᓲᔪᑦ 

ᓄᓇᖅᑲᑎᒌᒡᔪᐊᓂᑦ ᒥᓂᔅᑕᒋᔭᐅᔪᑦ ᒐᕙᒪᑦᓄᑦ, 

ᐅᐊᐃᑦᕼᐅᐊᔅ-ᒥ ᑲᑎᓚᐅᖅᓯᒪᖕᒪᑕ ᐱᔾᔪᑎᖃᖅᖢᑎᑦ 

ᑕᒪᒃᑯᐊ ᐃᖅᑲᖅᑐᐃᓂᓕᕆᓂᖅ, 

ᐊᑦᑕᕐᓇᖅᑕᐃᓕᒪᑎᑦᑎᓂᖅ ᑕᒪᐅᖓ 

ᐅᑭᐅᖅᑕᖅᑐᒧᑦ ᑐᕌᖓᔪᓂᒃ ᐱᔾᔪᑎᖃᖅᖢᑎᑦ. 

ᑖᒃᑯᐊ ᑲᑎᒫᓪᓚᓚᐅᖅᖢᑎᒃ ᑭᖑᓂᐊᒍᑦ ᑖᒃᑯᐊ 

ᒥᓂᔅᑕᐅᔪᑦ ᑲᑎᒪᖃᑕᐅᓕᓚᐅᕐᒥᖕᒪᑕ ᑖᒃᑯᓇᓂ 

ᑕᒫᓂ ᐅᑭᐅᖅᑕᖅᑐᒥ ᑎᔅᓯᒃᑐᒥᐅᓂ ᐅᕝᕙᓘᓐᓃᑦ 

ᑕᒫᓂ ᐅᐸᒋᐊᒃᓴᖅ ᐊᔪᕐᓇᕈᔪᒃᑐᓂᒃ ᓄᓇᓕᖕᓂ 

ᐱᔾᔪᑕᐅᓪᓗᑎᑦ. ᒥᓂᔅᑕᖃᐃ ᐅᕙᑦᑎᓐᓄᑦ 

ᐅᓂᒃᑳᕈᓐᓇᖅᐳᖅ ᐅᖃᕈᓐᓇᖅᐳᖅ ᑭᓱᒥᑭᐊᖅ ᑕᐃᒪ 

ᑲᑎᒫᓪᓚᓚᐅᖅᑐᑎᒃ ᐱᓕᕆᓕᖅᐸᑦ ᑖᒃᑯᐊ 

ᐃᖅᑲᖅᑐᐃᓂᓕᕆᔨᒃᑯᑦ ᓄᓇᕗᒻᒥ ᑖᒃᑯᓇᓐᖓᑦ 

ᑐᑭᑖᕈᑕᐅᔪᕕᓂᕐᓂᒃ? ᑭᓱᒥᒃ ᐅᓐᓂᖅᓯᐅᕈᓐᓇᖅᐱᑦ 

ᐃᒪᓐᓇᐃᓕᐅᓕᖅᐳᒍᑦ ᑖᓐᓇ ᑲᑎᒪᓂᐅᓚᐅᖅᑐᖅ 

ᐊᑐᐊᓪᓚᓚᐅᖅᑎᓪᓗᒍ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ ᐊᒻᒪᓗᑦᑕᐅᖅ 

ᖁᔭᓐᓇᒦᒃᑲᓐᓂᖅᐸᕋ ᑖᓐᓇ ᑕᐹᕐᔪᒃ ᐊᐱᕆᖕᒪᑦ. 

ᓱᓕᑦᓯᐊᖅᐳᖅ ᓰᑏᕝᕙ-ᖑᓚᐅᖅᓯᒪᔪᒥ 

ᑲᑎᒪᔭᖅᑐᖃᑕᐅᓚᕋᒪ ᐸᓖᓯᓕᕆᓂᕐᒧᑦ 

ᐅᐊᐃᑦᕼᐅᐊᔅ, ᔫᑳᓂᒥ ᐊᒻᒪᓗᑦᑕᐅᖅ ᑖᒃᑯᐊ ᔫᑳᓐ-

ᒥᐅᑕᐃᑦ ᒐᕙᒪᒃᑯᖏᑦ ᐊᒻᒪᓗᑦᑕᐅᖅ ᓄᓇᑦᓯᐊᖅ 

ᒐᕙᒪᒃᑯᖏᓪᓗ ᐅᕙᒍᓪᓗ. ᐊᓯᖏᑦᑕᐅᖅ 

ᐱᑕᖃᕈᓘᔭᓚᐅᕐᒪᑕ ᐊᓛᓯᑲᒥ ᐊᑯᑭᑦᑐᒥᒃ 

ᐊᒻᒪᓗᑦᑕᐅᖅ ᐅᑭᐅᖅᑕᖅᑐᖓᓐᓂ ᑕᕆᐅᑉ ᐊᑭᐊᓂ. 

ᑕᐃᒪᓐᓇ ᐊᔾᔨᒌᐸᓗᖕᓂ ᐅᖃᐅᓯᖃᓚᐅᕋᑦᑕ 

ᐊᔾᔨᒌᐸᓗᖕᓂᓪᓗ ᐃᖢᐃᓪᓕᐅᕈᑎᖃᖅᖢᑕ 

ᐱᓗᐊᖅᑐᒥ ᐅᕙᒍᑦ ᓄᓇᕗᒥᐅᑕᐅᓪᓗᑕ 

ᐊᑲᐅᓂᖅᓴᐅᒐᑦᑕ ᐸᓖᓯᖃᕋᑦᑕ. ᐸᓖᓯᖃᓗᑦᑖᕋᑦᑕ 

ᓄᓇᓕᓗᒃᑖᓂ ᓄᓇᕗᒻᒥ, ᓄᓇᑦᑎᐊᒥ ᓄᓇᓖᑦ.  

ᑕᐃᒃᑯᐊ ᐊᓯᖏᑦ ᑕᐃᒫᒃ ᐱᑕᖃᓐᖏᓐᓂᖅᓴᐅᖕᒪᑕᓕ 

ᐅᖓᓯᖕᓂᖅᐹᖑᔪᑦ.  

 

ᑕᐃᒪ ᑖᒃᑯᐊ ᐅᖃᐅᓯᕆᓗᒃᑖᓚᐅᖅᑕᕗᑦ 

ᐱᔾᔪᑎᖃᓚᐅᕐᒪᑕ ᑖᒃᑯᐊ ᓄᓇᓖᑦ 

ᐃᓚᒋᔭᐅᒋᐊᖃᕐᒪᑕ ᐊᒻᒪᓗᑦᑕᐅᖅ 

ᓯᕗᓪᓕᖅᐸᐅᖁᔭᐅᔪᑦ ᓄᓇᓕᖕᓂ ᑕᒪᒃᑯᐊ 

ᐋᖅᑭᒃᑕᐅᖃᑦᑕᕐᓗᑎᑦ. ᑕᒪᒃᑯᐊ 

ᓯᕗᓪᓕᖅᐸᐅᑎᑕᐅᖁᔭᐅᔪᑦ 

ᐱᓕᕆᐊᕆᔭᐅᑦᓯᐊᕈᓐᓇᖃᑦᑕᖁᓪᓗᒋᑦ 

ᐅᓗᕆᐊᓇᓐᖏᑦᑐᒦᖁᓪᓗᒋᓪᓗ ᓄᓇᓕᖕᓂᒥᐅᑦ.  

 

ᑕᒪᓐᓇ ᑲᒪᒋᔭᐅᕙᓪᓕᐊᖅᑰᕐᒪᑦ ᐱᕙᓪᓕᐊᓂᖃᕐᒪᑕ 

ᐸᓖᓯᒃᑯᑦ ᓄᓇᕗᒻᒥ ᑕᐃᒪᓐᓇ ᐅᖃᖅᓯᒪᖕᒪᑕ 

ᐋᖅᑭᒃᓯᒪᔪᒃᑯᑦ ᑕᒪᒃᑯᐊ ᐊᖓᔪᖅᑲᐅᑎᒋᔭᐅᔪᑦ 

ᓄᓇᓕᖕᓂ ᐸᓖᓯᒃᑯᑦ ᐃᓚᐅᑎᑦᑎᒋᐊᖃᕐᒪᑕ 

ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᐊᕐᕌᒍᑕᒫᑦ. 

 

ᑕᐃᒪᓐᓇ ᐱᕚᓪᓕᕈᑎᒋᓯᒪᔭᖅᐳᑦ ᐊᒻᒪᓗᑦᑕᐅᖅ 

ᑕᐃᒪᓐᓇ ᐱᓕᕆᐊᖃᐃᓐᓇᕋᓱᖕᓂᐊᖅᐳᒍᑦ 

ᓄᓇᓕᓐᓂ ᑕᒪᒃᑯᐊ ᐸᓖᓯᒃᑯᑦ 

ᐱᓕᕆᑦᑎᐊᖏᓐᓇᖁᓪᓗᒋᑦ ᐊᒻᒪᓗᑦᑕᐅᖅ 

ᑐᓴᐅᒪᑎᑦᑎᖁᓪᓗᒋᑦ ᓄᓇᓕᖕᓂᒥᐅᑕᐅᔪᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

6. ᐊᐱᖅᑯᑏᑦ ᐅᖃᐅᓯᒃᑯᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᐊᐱᖅᑯᑦ 542 - 3(3): ᓄᓇ ᑎᓲᖃᑦᑕᕐᓂᖓ 

ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

(ᑐᓵᔨᒃᑰᕈᓐᓃᖅᑐᖅ) ᐊᐱᖅᓱᕈᒪᔪᖓ ᒐᕙᒪᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᖅᑏ, ᒥᓂᔅᑕᖓᑦ ᒐᕙᒪᓕᕆᔨᒃᑯᑦ ᖃᐅᔨᒪᖕᒪᑦ 

ᒥᑦᑎᒪᑕᓕᖕᒥ ᐅᖃᐅᓯᖃᖃᑦᑕᖅᓯᒪᒐᑦᑕ 

ᐃᓱᒫᓘᑎᖃᖅᖢᑕᓗ ᓄᓇᑦᑎᓐᓂ 

ᑎᓲᖅᑐᖃᔭᓐᓂᖓᓂᒃ. ᒥᑦᑎᒪᑕᓕᐅᓪᓗ  

ᖃᓂᒋᔭᑦᑎᐊᖓᓂ ᓄᓇ ᑕᒪᓐᓇ 

ᑎᓲᖃᑦᑕᖅᓯᒪᖕᒪᑕ. ᐃᓱᒫᓘᑎᖃᕋᑦᑕ ᒥᑦᑎᒪᑕᓕᖕᒥ 

ᑕᐃᒪᐃᑦᑐᖃᒃᑲᓐᓂᑐᐃᓐᓇᕆᐊᖓᓂᒃ 

ᐃᓱᒫᓗᓇᓗᐊᕈᑎᒋᔮ ᒥᑦᑎᒪᑕᓕᖕᒥᓪᓚᑦᑖᖅ 

ᑕᐃᒪᐃᑦᑐᖃᕐᓂᖅᐸᑦ ᐱᖁᑎᓂᒃ 

ᓱᕋᑦᑎᔪᖅᑲᖅᑐᒻᒪᕆᐊᓘᔪᓐᓇᖅᑰᕐᒪᑦ ᐊᒻᒪᓘᓐᓃᑦ 

ᐃᓅᓯᕐᒧᑦ ᐊᑦᑕᕐᓇᕈᓐᓇᖅᑰᕐᒪᑦ.  

 

ᖃᐅᔨᒪᓪᓗᖓᓗ ᑕᒪᓐᓇ ᒥᓂᔅᑕᐅᑉ 

ᐱᓕᕆᐊᕆᓇᓱᒃᓯᒪᔭᖓ ᑭᓯᐊᓂ ᒫᓐᓇ ᑐᓴᕈᒪᔪᖓ 

ᐱᓇᓱᒍᓐᓇᖅᑐᖃᕐᒪᖔᑦ ᐊᐱᖅᑯᑎᓂᒃ 

ᓴᖅᑭᑦᑐᖃᓚᐅᖅᓯᒪᖕᒪᑦ ᑐᒃᓯᕋᐅᑎᓕᐅᖁᔨᔾᔪᑎᓂᑦ 

ᑕᒪᓐᓇ ᑕᑯᓇᒃᑕᐅᔪᓐᓇᕐᒪᖔᖅ. ᒥᓂᔅᑕ 

ᐊᐱᕆᔪᒪᔭᕋ, ᐅᖃᖅᑏ ᑕᐃᒪᓐᓇ ᑕᒪᓐᓇ 

ᑕᑯᓇᒃᑕᐅᓚᐅᖅᐸ ᐊᒻᒪᓗ ᑕᑯᓇᒃᑕᐅᓚᐅᖅᐸᑦ 

ᑕᒪᓐᓇ ᖃᓄᐃᓕᐅᕈᑎᒃᓴᐅᒐᔭᕐᒪᖔᑦ, 

ᖃᓄᐃᓕᐅᕆᐊᖃᖁᔨᖕᒪᖔᓪᓘᓐᓃᑦ 

ᑕᑯᓇᒃᑕᐅᓪᓗᑎᐅᓚᐅᖅᑐᖅ ᐅᖃᐅᓯᐅᓂᑰᓕᖅᐹ 

ᐊᒻᒪᓗ ᑐᓴᐅᒪᓕᖅᐹᑦ 

ᖃᓄᐃᓕᐅᕆᐊᖃᖁᔨᖕᒪᖔᓪᓘᓐᓃᑦ 

ᑕᑯᓇᒃᑕᐅᔾᔪᑎᐅᓚᐅᖅᑐᖅ ᐅᖃᐅᓯᐅᓂᑰᓕᖅᐸ 

ᐊᒻᒪᓗ ᑐᓴᐅᒪᑎᑕᐅᓕᖅᐸᑦ ᒥᑦᑎᑕᒪᓕᖕᒥᐅᑦ 

ᐊᐅᓚᑦᑎᔨᖏᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᓄᓇᓕᖕᓂ ᒐᕙᒪᓕᕆᔨᒃᑯᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᒃᓱᒥᖓ ᐊᐱᖅᓱᕋᕕᑦ. 

ᑕᐃᓐᓇᐃᓛᒃ ᓯᑑᒃᑲᓐᓂᖁᓐᓇᖏᑦᑐᐊᓘᖕᒪᑦ 

ᐅᓗᕆᐊᓇᖅᑐᐊᓘᖅᑰᕐᒪᑦ ᑕᐃᑲᓂ ᓄᓇᒥᑦ 

ᐅᖃᐅᓯᕆᔭᐃᑦ. ᑕᐃᓐᓇ ᖃᓪᓗᓈᑎᑐᑦ 

geotechnical report ᓄᓇᐅᑉ ᒥᒃᓵᓄᑦ 

ᖃᐅᔨᓴᕐᓂᖅ ᐃᓃᖅᑕᐅᓚᐅᕐᒪᑦ ᔮᓐᓄᐊᕆᐅᑎᓪᓗᒍ 

ᐃᑉᐸᒃᓵᓂ. ᑖᓐᓇᓕ ᐃᒪᓐᓇᐃᑦᑐᒥᓇᖅᑐᖅ, 

ᐃᒪᓐᓇᐃᓕᐅᕆᐊᖃᖅᑐᒎᖅ ᑕᐃᓐᓇ ᐅᖃᓕᒫᒐᖅ 

ᓴᖅᑭᑕᖓ ᑐᓵᓚᐅᕋᑦᑎᒍ ᐊᒻᒪᓗ ᑖᒃᑯᐊ ᐃᓗᐊᓂ 

ᐃᒪᓐᓇᐃᓕᐅᕆᐊᖃᖅᑐᓰᕈᑎᖏᑦ ᒪᓕᖕᓂᐊᖅᑕᕗᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕᐅᖅᑲᐃ 

ᑐᓴᖅᑎᒃᑲᓐᓂᕈᓐᓇᖅᐹᑎᒍᑦ ᖃᐅᔨᒪᒐᓗᐊᖅᑐᖓ 

ᐅᖃᕋᑖᖅᑐᕐᓗ ᐱᕋᑖᕐᓂᑯᒋᖕᒪᔾᔪᒡᒎᖅ ᐃᓗᐊᓃᑦᑐᑦ  

ᐃᓚᖏᓐᓂᑦ ᑐᓴᑲᐅᑎᒋᓐᓇᖅᑐᖅᑕᖃᖅᐳᖃᐃ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᒐᕙᒪᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐆᑦᑑᑎᒋᓗᒍ ᓄᓇ 

ᐊᐅᓚᔾᔭᓕᓐᖏᒃᑲᓗᐊᕐᒪᖔᑦ ᐃᔨᒌᓐᓈᓗᓐᖏᑦᑐᒍᑦ, 

ᑕᐅᑐᐃᓐᓈᓗᓐᖏᑦᑐᒍ ᓇᓗᓇᓲᖑᒻᒪᑦ 

ᐊᐅᓚᔾᔭᓕᖏᒃᑲᓗᐊᕐᒪᖔᑦ 

ᓇᓗᓇᐃᒃᑯᑦᑎᖅᑐᖅᑕᐅᓂᐊᖅᑐᖅ 

ᐱᑐᒃᑕᐅᖃᑦᑕᕐᓗᓂᖃᐃ ᓄᓇᒧᑦ. ᑕᐃᒃᑯᐊ 

ᖃᐅᔨᓴᕈᑕᐅᓗᑎᒃ ᓄᓇ ᐊᐅᓚᓕᓐᖏᒃᑲᓗᐊᕐᒪᖔᑦ, 

ᐊᐅᓚᔾᔭᒃᐸᓪᓕᐊᓂᐊᓂᓪᓗ ᖃᐅᔨᓴᕐᓂᐊᖅᖢᑎᒃ 

ᐊᐅᓚᔾᔭᒃᑐᖃᕌᓪᓚᓐᓂᖅᐸᓪᓗ 

ᐃᒪᐃᓐᓇᐅᓕᐊᕐᓂᐊᖅᑐᕉᕈᑎᓂᒃ ᑕᐃᒪ ᒫᓐᓇ 

ᐸᕐᓇᑦᑐᑦ. ᑕᐃᒃᑯᐊ ᐊᔪᕐᓇᕈᓐᓃᑐᐊᖅᐸᑦ ᓄᓇ 

ᐊᔪᕐᓇᕈᓐᓃᑐᐊᖅᐸᓂᓛᒃ ᓇᓗᓇᐃᒃᑯᑕᕐᓂᒃ 

ᐃᓕᐅᖅᑲᐃᕝᕕᐅᓂᐊᖅᑐᖅ ᖃᐅᔨᓴᕈᑕᐅᓂᐊᖅᑐᓂᒃ 

ᓄᓇ ᐊᐅᓚᓕᓐᖏᒃᑲᓗᐊᕐᒪᖔᑦ. ᑖᓐᓇ 

ᐆᒃᑑᑎᒋᒫᖅᑕᕋ, ᑕᐃᒪᓐᓇᐃᑦᑐᓂᒃ ᐱᑕᖃᐅᖅᑐᖅ 

ᐃᓗᐊᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᖏᓕᐊᓂᒃ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ 

ᒥᓂᔅᑕ ᐊᒻᒪᓗ ᐊᐱᕆᔪᒪᓪᓗᖓ ᑕᒪᓐᓇ 

ᐱᓕᕆᐊᖑᕙᓪᓕᐊᓂᐊᖅᑎᓪᓗᒍ. ᖁᔭᓐᓇᒦᒃ ᐆᒥᖓ 

ᐊᐱᕆᔪᒪᔪᖓ ᐃᒡᓗᑕᖃᐅᕐᒪᓂᓛᒃ ᑖᔅᓱᒪ ᓄᓇᐅᑉ 

ᖄᖔᖓᓂ ᐊᑖᓂᓗ. ᑖᒃᑯᐊᖃᐃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᒥᑦᑎᑕᒪᓕᖕᒥ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᑕᒪᑐᒥᖓ 

ᑐᓴᐅᒪᑎᑕᐅᑦᑎᐊᖅᐸᑦ ᐊᒻᒪᓗ ᒥᓂᔅᑕ 

ᐅᖃᐅᑎᔪᓐᓇᖅᐱᖔ ᖃᖓ ᑖᒃᑯᐊ, ᑖᒃᑰᓗᓯᓘᓐᓃᑦ 

ᑲᑎᒪᖃᑎᒌᓛᕐᒪᖔᔅᓯ ᑕᒪᑐᒥᖓ ᐅᖃᐅᓯᖃᕐᓗᓯ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᒃᑯᓐᓄᓪᓗ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊ ᑐᓴᐅᒪᖃᑎᒌᑦᑎᐊᕐᓗᑎᒃ  

ᑭᓯᐊᓂᐅᖕᒪᑦ ᕼᐋᒻᓚᒃᑯᑦ, ᐃᒡᓗᓕᕆᕐᔪᐊᒃᑯᑦ ᐊᒻᒪᓗ 

ᐱᓕᕆᔨᕗᑦ. ᑕᒪᓐᓇ 

ᐅᓗᕆᐊᓇᖅᑐᒦᖏᓐᓇᕐᓂᐊᖅᑐᖅ ᐱᔾᔪᑎᒋᓪᓗᒍ 

ᑐᓴᐅᒪᖃᑎᒌᑦᑎᐊᕐᓗᑕ ᑭᓯᐊᓂ ᑕᒪᓐᓇ 

ᓯᕗᒧᐊᑦᑎᐊᕈᓐᓇᖅᑰᖅᑐᖅ. ᑖᒃᑯᐊᓗ 

ᓴᖅᑭᑕᐅᓂᕆᔭᖏᑦ ᑖᒃᑯᓄᖓ 

ᑐᓴᐅᒪᖃᑎᒌᒋᐊᖃᕐᓂᕐᒧᑦ ᓇᓗᓇᓐᖏᑦᑐᖅ 

ᓯᐊᖕᒪᒃᑎᑕᐅᓇᔭᖅᖢᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑖᓐᓇ ᑭᖑᓪᓕᖅᐹᖓ ᐃᓚᒋᐊᕈᑏᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒥ ᐅᖃᖅᑎᑦᑎᔩ. ᐅᖃᖅᑎ, 

ᑕᒪᓐᓇᐃᓛ ᐱᒻᒪᕆᐊᓘᒋᒐᑦᑎᒍ 

ᐅᓗᕆᐊᓇᖅᑐᒻᒪᕆᐊᓗᒻᒥ ᒥᑦᑎᒪᑕᐅᓪᓗᓂ, 

ᓯᕗᓂᒃᓴᖅ ᓇᓗᓇᒃᕐᓚᖅᐳᖅ. ᐆᒥᖓ 

ᐊᐱᕆᔪᒪᒐᓗᐊᖅᑐᖓ ᐃᓛᓐᓂ 

ᑐᓴᐅᒪᑐᐃᓐᓇᖅᒃᓗᑕ 

ᑕᐅᑐᖅᑰᓕᕈᓐᓇᖃᑦᑕᖏᓐᓇᑦᑕ ᐊᖓᔪᖅᑳᖅ 

ᐊᐱᕆᔪᒪᒐᓗᐊᕋᒃᑭ ᒥᑦᑎᒪᑕᓕᒻᒧᐊᕈᓐᓇᓕᑐᐊᕈᕕᑦ 

ᑕᒪᓐᓇ ᑕᐅᑐᖅᑰᑐᐃᓐᓇᖏᓪᓗᒍ 

ᐱᓕᕆᐊᕆᔭᐅᔭᕆᐊᖃᒻᒪᕆᒃᑲᔅᓯᐅᒃ. 

ᑕᑯᔭᖅᑐᕈᓐᓇᔅᓱᑐᐊᕈᕕ 

ᒥᑦᑎᒪᑕᓕᖕᒧᐊᕈᓐᓇᖁᕐᓚᕋᓗᐊᖅᐸᒋᑦ 

ᐊᖏᕈᓐᓇᕈᕕᖓ. ᖁᔭᓐᓇᒦ ᐅᖃᖅᑎ.   

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᐃᓄᒃ. 

ᐊᖓᔪᖅᑳᖅ ᓄᓇᓖ ᒐᕙᒪᓕᕆᔨᖏ ᐱᔨᑦᓯᖅᑎᓄᒡᓗ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦ ᐅᖃᖅᑎ. 

ᐅᓪᓛᖅ ᕿᑭᖅᑖᓗᖕᒥ ᒪᐃᔭᒃᑯ ᑲᑎᒪᑎᒡᓗᒋ, ᒪᐃᔭᓯ 

ᓯᐊᕐᕆᔮᕈᓐᓇᕐᓂᖏ ᓯᐊᕐᕆᔮᕐᓇᓚᐅᕐᓂᖓᓂᒎ 

ᕼᐋᑭᕐᕕᐊᓄ ᐃᑎᖁᖅᒃᓚᕋᓗᐊᖅᐹᖔᖅᑲᐅᖕᒪᖓ, 

ᑕᐃᑯᖓᐅᔪᒫᖅᒃᓗᖓᓗ ᐊᔪᕐᓇᕈᓐᓂᖅᐹᖅᓯᒪᓪᓗᒍ 

ᐊᒻᒪ ᑖᓐᓇ ᑲᑎᒪᔨᐅᖃᑎᒐ 

ᐊᓇᐅᓕᒑᕆᐊᖅᑐᖁᔨᓚᐅᖅᓱᓂ ᐃᑉᐸᒃᓵᓂ. ᐄ, 

ᑖᒃᑭᐊ ᐊᑯᓐᓂᖏᓐᓂ ᖃᐃᒋᐊᕈᒫᖅᐳᖓ 

ᑕᒪᓐᓇᐃᓛ ᐊᓯᖏᓐᓂ ᑎᑉᓯᓇᕈᓐᓇᖅᑑᒐᓗᐊ 

ᑭᓯᐊᓂ ᑖᓇ ᐱᒻᒪᕆᐊᓘᒻᒪ 

ᐊᐅᔭᒻᒪᕆᐅᓚᐅᖅᑎᓐᓇᒍ ᐃᑲᕐᕋᖃᓕᑐᐊᕈᑦᑕ 

ᖃᐃᓐᓇᓱᒍᒫᖅᑐᐊᓘᔪᖓ ᒥᑦᑎᒪᑕᓕᖕᒧ. ᖁᔭᓐᓇᒦ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᑯᓱᒐᖅ. 6. 

ᐅᖃᐅᓯᒃᑯ ᐊᐱᖅᑯᑎᑦ. ᒪᓕᒐᓕᐅᖅᑏᑦ ᓇᓄᓕᒻᒧᑦ, 

ᒥᔅᑕ ᓂᖏᐅᖓᓐ.  

 

ᐊᐱᖅᑯᑦ 543 - 3(3): ᖃᓄᐃᓕᖓᓂᖓ ᓄᑖᖅ 

ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᑎᒍᑎᒃ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍ): ᖁᔭᓐᓇᒦ ᐅᖃᖅᑎ. 

(ᑐᓵᔨᒃᑰᕈᓐᓃᖅᑐᖅ) ᒥᑦᑎᒪᑕᓕᒻᒧᐊᕈᒥᓇᐅᒐᓗᐊᖅ. 

 

>>ᐃᓪᓚᖅᑐᑦ 

 

ᑖᒃᑯᐊ ᐊᐱᖅᑯᑎᒐ ᓄᓇᓖ ᒐᕙᒪᓕᕆᔨᖏᓐᓂ 

ᐱᔨᑦᓯᓄᒡᓗ. 

 

ᑖᒃᑯᓇᓂ ᑮᓇᐅᔭᖅᑑᑎᒃᓴᓂ ᐅᖃᐅᓯᖃᖅᓱᓂ 

ᐊᖓᔪᖅᑳᖅ ᑮᓇᐅᔭᓕᕆᓂᕐᒧ ᑐᓴᖅᑎᑦᑎᓚᐅᕐᒪ 

ᒐᕙᒪᒃᑯ ᓴᖅᑭᑎᑦᓯᓂᐊᕐᖓᑕ ᓄᑖᓂ ᓄᓇᓕᖕᓄ 

ᑮᓇᐅᔭᖃᕈᑕᐅᓂᐊᖅᑐᓂᒃ 

ᐃᓚᒋᐊᖅᑎᑦᓯᔾᔪᑕᐅᓪᓗᑎᒃ $4.2 ᒥᓕᐊᓐ 

ᕼᐋᒻᓚᒃᑯᓐᓄᓂᐊᖅᑐᑦ ᑕᒫᓂ ᐊᕐᕌᒍᒥ ᑖᓐᓇ 

ᐊᖓᔪᖅᑳᖅ ᓄᓇᓖ ᒐᕙᒪᓕᕆᔨᖏᓐᓄ 

ᐱᔨᑦᓯᖅᑎᓄᓪᓗ ᓇᓗᓇᐃᖅᓯᒍᓐᓇᖅᑲ ᑭᓱ 

ᐊᓯᔾᔨᐅᑕᐅᓚᐅᕐᒪᖔᑕ ᑖᒃᑯᓄᖓ 

ᑮᓇᐅᔭᖅᑖᑎᑦᓯᔾᔪᑎᓐᓄ. ᖁᔭᓐᓇᒦ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᓂᖏᐅᖓᓐ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦ ᐅᖃᖅᑎ. 

ᑕᒪᒃᑯᐊᐃᓛ ᕼᐋᒻᓚᑦ ᑮᓇᐅᔭᓂᒃᑕᐅᖃᑦᑕᕐᓂᖏ 

ᐊᑯᓂᐊᓗ ᐊᓯᔾᔨᖅᓯᒪᓐᖏᒻᒪᑕ ᐊᒥᓱᓂᒃ ᐃᓗᐊᓂᒃ 

ᐃᓱᒪᒃᓴᖅᓯᐅᕈᑎᓂᒃ ᑮᓇᐅᔭᓂᒃᑕᐅᖃᑦᑕᕐᓂᖏᑦᑕ 

ᒥᒃᓵᓄᑦ ᐊᓯᓐᖏᒐᓛᒃᓯᒪᖕᒪᑕ ᓄᓇᓕᐅ ᐊᒥᓲᓂᖏᑦ 

ᓇᓃᓐᓂᖏ, ᐊᑭᑎᓂᖏ ᐱᖁᑎᖃᐅᓂᖏᑦᑕᓗ 

ᒥᒃᓵᓄᑦ ᐊᐅᓛᕆᐊᖃᕐᓂᖏᑦᑕᐅ ᒥᒃᓵᓄᑦ 

ᑕᒪᒃᑯᓂᖓᓗᐊᖅ ᓴᐃᒻᒪᒋᐊᖅᓯᒪᔪᓂᒃ ᐊᓯᔾᔩᓯᒪᖕᒪ 

ᑖᓐᓇ ᑮᓇᐅᔭᓂᒃᑕᐅᒍᓐᓂᕆᔭᖏ ᐊᐃᔅᓱᒪᓂ 

ᑮᓇᐅᔭᓂᒃᑕᐅᒍᓂᕆᓚᐅᖅᑕᖏ 

ᐅᖃᖅᓯᒪᓂᖅᓴᐅᓚᐅᕐᒪᑕ ᐃᒪᓐᓇᐃ ᐃᓄᖃᖅᐸᑦ 

ᐃᒪᓐᓇᓂ ᑮᓇᐅᔭᓂᒃᑕᐅᓐᓇᔭᒃᑑᖅᓯᒪᔪᓂᒃ. ᒫᓐᓇᓕ 

ᐃᓗᐊᓃᖃᓯᐅᑎᓂᖅᓴᐅᖕᒪᑕ ᑕᒪᒃᑯᐊ 

ᐱᖁᑎᕐᔪᐊᖏᓪᓗ ᐊᑭᖏᓪᓗ ᒪᑯᐊᓗ 

ᐃᓄᒋᐊᕐᓂᐊᓗ ᐃᓚᐅᖃᑕᐅᓯᓐᓈᖅᓱᓂ. ᖁᔭᓐᓇᒦ 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍ): ᖁᔭᓐᓇᒦ ᐅᖃᖅᑎ. ᑖᒃᑯᐊ 

ᒫᓐᓇ ᓄᓇᓖ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᓐᓄ 

ᐊᑐᐊᒐᐃᑦ ᐃᓱᓕᓚᐅᕐᒪᑕ ᔫᓂ 3, 2012 ᑖᓐᓇ 

ᐊᖓᔪᖅᑳᖅ ᐅᖃᕈᓐᓇᖅᑲ ᓄᑖᓂ 

ᐊᑐᐊᒐᖃᓕᕐᓂᐊᕐᒪᖔ ᖃᓐᖓ. ᖁᔭᓐᓇᒦ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᓂᖏᐅᖓᓐ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦ ᐅᖃᖅᑎ. 

ᓇᓗᓇᐃᖅᓯᒪᔪᒃᑯᑦ ᖃᐅᔨᑐᐊᕈᒃᑯ 

ᐅᖃᐅᑎᓂᐊᖅᐸᕋ ᑲᑎᒪᔨᐅᖃᑎᖓ. ᖁᔭᓐᓇᒦ. 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍ): ᖁᔭᓐᓇᒦ ᐅᖃᖅᑎ. 

ᒪᑐᐃᖅᓯᔾᔪᑎᖓᓂ ᑲᑎᒪᔨᕋᓛᓄ 

ᐱᓇᓱᐊᕈᓯᐅᓚᐅᖅᑐᒥ ᑖᓐᓇ ᒥᓂᔅᑕᐅᔪᖅ 

ᐅᖃᓚᐅᕐᒪᑦ ᑖᒃᑯᐊ ᓄᑖᓄᑦ 

ᑮᓇᐅᔭᖃᕈᑕᐅᓂᐊᖅᑐᑦ ᓄᓇᓕᖕᓄᑦ 

ᐋᖅᑭᒃᓱᐃᓯᒪᖕᒪᑕ ᑕᐃᒫᒃ ᐋᔩᖃᑕᐅᓪᓗᑎᒃ ᓄᓇᓖᑦ 

ᐊᒻᒪᓗ ᓴᖅᑭᑎᔾᔪᑕᐅᓪᓗᑎᒃ ᓄᓇᓕᖕᓄᑦ 

ᑮᓇᐅᔭᖃᕈᑕᐅᓂᐊᖅᑐᓂᒃ ᑖᒃᑯᐊ ᒥᓂᔅᑕᑉ 

ᓴᖅᑭᒍᓐᓇᖅᐸᖐᑦ ᑭᖑᓪᓕᖅᐹᒥ 

ᐅᓂᒃᑳᓕᐊᕆᔭᐅᓚᐅᖅᑐᑦ ᐱᔾᔪᑎᒋᓪᓗᒍ 

ᑮᓇᐅᔭᖅᑖᕈᑎ ᕿᒥᕐᕈᓂᖓ ᒪᓕᒐᓕᐅᕐᕕᐅᑉ? 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᓂᖏᐅᖓᓐ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᓴᖅᑭᑎᑕᐅᑐᐊᖃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐱᖓᔪᐊᓐᓂ ᑭᖑᓪᓕᖅᐹᕐᓗ ᐃᓚᒋᐊᕈᑎ ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, 

ᑖᒃᑯᐊ ᑮᓇᐅᔭᒃᑲᓐᓃᑦ ᐱᑕᖃᕈᑕᐅᔪᑦ ᓄᓇᓖᑦ 

ᒐᕙᒪᖏᓐᓄᑦ ᑕᒪᒃᑯᓄᖓ ᐃᑲᔪᖅᑎᓄᑦ 

ᐊᑐᖅᑕᐅᓂᐊᖅᑐᑦ ᑐᓐᖓᓇᖅᑑᒍᓗᐊᑦ ᑕᐃᒫᒃ 

ᓈᓴᐃᓂᕋ ᑕᒻᒪᖏᑉᐸᑦ ᑖᒃᑯᐊ $4.2 ᒥᓕᐊᓐ ᓲᕐᓗ 

ᑕᒫᓂ $168,000 ᐊᕐᕌᒍᑕᒫᖅ ᐊᑕᐅᓯᖅ ᓄᓇᓕᒃ 

ᑖᓐᓇ ᒥᓂᔅᑕᓕ ᐅᖃᕈᓐᓇᖅᑲ ᑖᓐᓇᒃᑲᓐᓂᖅ $4.2 

ᒥᓕᐊᓐ ᐊᒡᒍᖅᑕᐅᓂᐊᕐᒪᖔᑦ ᓄᓇᓕᖕᓄᑦ? 

 

ᐅᖃᖅᑎ (ᑐᓵᔨᑎᒍ): ᖁᔭᓐᓇᒦ ᒥᔅᑕ ᓂᖏᐅᖓᓐ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᖃᖅᑎᑦᑎᔨ, 

ᑖᒃᑯᐃᓛᒃ ᑮᓇᐅᔭᓂᒃᑕᐅᓂᖏᑦ ᓄᓇᓖᑦ 

ᐊᔾᔨᒌᖏᑦᑑᑕᐅᖕᒪᑕ ᑕᒪᒃᑯᐊ ᑮᓇᐅᔭᐃᑦ 

ᐊᑐᕐᓂᐊᕐᓂᖏᓐᓂᒃ ᐊᕕᒃᑐᖅᓯᒪᔪᓄᑦ ᐊᑕᐅᓯᐅᓗᒋᑦ 

ᓇᓗᓇᖤᖅᐳᖅ ᐅᖃᖅᓯᕆᓂᖅ. ᑕᒪᓐᓇ 

ᕿᒥᕐᕈᒃᑲᓐᓂᕈᓐᓇᕐᓂᐊᖅᑕᕗᑦ ᐊᐱᖅᑯᑎᒋᔮ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 544 - 3(3): ᓴᓂᑭᓗᐊᕐᒥ 

ᐃᓕᓐᓂᐊᕐᕕᐅᑉ ᐃᒐᓛᖏᑦ 

ᑕᐅᖅᓯᖅᑕᐅᓂᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐆᒃᑐᖅᑰᓕᕋᑦᑎᒍᑦ ᑕᐃᖕᓇ ᒥᓂᔅᑕᐅᑉ ᖃᐅᔨᒪᓂᖓ  

ᑖᓐᓇᑦᑕᐅᖅ ᓄᓇᓕᓕᕆᔨᒃᑯᓐᓄᑦ ᐊᐱᖅᑯᑎᒐ. 

 

ᑕᐃᒪ ᖃᐅᔨᕋᑖᓚᐅᕋᒪ ᑕᒫᓂ ᑐᒃᓯᕋᐅᑎᓂᒃ 

ᑐᓂᓯᖁᔨᓂᖅ ᑖᒃᑯᐊ ᐃᓇᖏᕈᑕᐅᓂᐊᖅᑐᑦ 

ᓄᐃᔭᐅᑉ ᐃᓕᓐᓂᐊᕐᕕᐊᓂ ᑖᒃᑯᐊᓗ ᑲᓐᑐᕌᒃᒥ 

ᑐᓂᓯᖁᔨᔾᔪᑏᑦ ᒪᑐᓚᐅᖅᑐᑦ ᕕᑉᕗᐊᕆ 22 ᒥᓂᔅᑕ 

ᐅᖃᐅᔾᔨᒍᓐᓇᖃ ᑕᒪᓐᓇ ᖃᓄᐃᓕᖓᓕᕐᒪᖔᑦ 

ᑳᓐᑐᕌᒃᕈᑎᒃᓴᓂᒃ ᑐᓂᓯᖁᔨᒍᑎᒋᖁᔭᐅᓚᐅᖅᑐᖅ 

ᐊᒻᒪᓗ ᑭᓇᒃᑯᑦ ᑲᓐᑐᕌᒃᑖᕐᓂᐊᕐᒪᖔᑕ ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᑖᓐᓇ 

ᐱᓕᕆᕕᕗᑦ ᐋᖅᑭᒃᓱᐃᕙᓪᓕᐊᔪᑦ ᑖᒃᑯᓂᖓ 

ᑎᑎᖃᓂᒃ ᑐᓂᓯᔾᔪᑕᐅᓂᐊᖅᑐᓂᒃ ᑳᓐᑐᕌᒃᑖᖅᑐᓄᑦ 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᒥᓂᔅᑕᐅᓪᓗᓂ ᑕᐃᒪ ᐃᖅᑲᐅᒪᔪᒃᓴᐅᖕᒪᑦ ᑕᒪᓐᓇ 

ᓴᖅᑭᑎᓚᐅᕐᒥᒐᒃᑯᑦ ᐊᒃᑐᐸᒥ ᕿᒥᕐᕈᑎᓪᓗᑕ 

ᒐᕙᒪᒃᑯᑦ ᐱᖁᑎᕐᔪᐊᓄᑦ ᑮᓇᐅᔭᖅᑑᑎᒃᓴᖏᓐᓂᒃ 

ᑕᐃᒪ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐅᖃᓚᐅᕐᒪᑦ 

ᑖᒃᑯᐊ ᐃᓇᖏᖅᓯᔾᔪᑏᑦ ᑲᔪᓯᓯᒪᓂᕋᖅᓱᒋᑦ ᐊᒻᒪᓗ 

ᑖᒃᑯᐊ CGS-ᑯᓐᓄᑦ ᐱᓕᕆᐊᖑᓂᐊᓚᐅᖅᓱᑎᒃ 

ᑕᒪᓐᓇ ᓯᕗᓪᓕᖅᐹᖑᖏᒻᒪᑦ ᑕᒡᕗᖓ 

ᑳᓐᑐᕌᒃᑖᖅᑎᑦᑎᒐᓱᐊᕈᑎᐅᔪᑦ ᑭᓱᓂ ᐊᒃᓱᕈᑎᖃᕋᔅᓯ 

ᐊᒃᓱᕉᑎᖃᕐᒪᑦ ᐱᓕᕆᕕᓯ ᑕᒪᓐᓇ 

ᐱᐊᓂᒃᑕᐅᔾᔪᑎᒋᒍᓐᓇᐃᓪᓕᔭᖓᓂᒃ ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᖃᑦᓯᑲᓪᓚᐅᖏᓐᓇᓲᖑᖕᒪᑕ ᑕᒪᒃᑯᐊ 

ᐊᒃᓱᕈᕈᑎᒋᔭᕗᑦ ᐱᓕᕆᐊᒃᓴᖅᑕᖃᓕᑐᐊᕌᖓᑦ 

ᓴᓇᔭᐅᕙᓪᓕᐊᑎᓪᓗᒋᑦ ᑕᒪᒃᑯᐊ ᓄᓇᕗᒥ ᑭᓱᐃᑦ 

ᑭᓯᐊᓂ ᐃᑲᔪᖅᑎᒌᒋᐊᖃᕋᑦᑕ ᓱᓇᐃᓪᓗ 

ᐃᓇᖏᖅᑕᐅᒋᐊᖃᕐᒪᖔᑕ ᖃᖓᓗ ᐊᔾᔨᒌᖏᑦᑐᓂᒃ 

ᓱᒃᑲᐃᔾᔪᑎᖃᖃᑦᑕᖅᑐᑦ ᐃᓛᒃ 

ᓇᒦᓐᓂᖓᑐᐃᓐᓇᖏᑦᑐᑦ ᖃᖓᓗ ᓱᕋᖕᓂᖏᑦ 

ᖃᖓᓗ ᐃᓇᖏᖅᑕᐅᒋᐊᖃᕐᓂᖏᑦ ᑕᒪᒃᑯᐊᖑᖕᒪᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᒃ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ 

ᑕᒪᒃᑯᐊ ᓱᓇᐃᒃ ᐃᒐᓛᒃᓴᐃᑦ ᐅᑕᖅᑭᓕᕐᒪᑕ ᒪᕐᕉᖕᓂ 

ᐊᕐᕌᒎᖕᓄᑦ ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᐃᓇᖏᖅᑕᐅᓂᐊᕐᒪᖔᑕ ᖃᖓ ᐃᒐᓛᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒪ ᑖᒃᑯᐊ 

ᐱᐊᓂᖕᓂᐊᖅᓯᒪᔪᒪᔭᕋᓗᐊᕗᑦ 

ᐅᑭᐊᒃᓵᕈᓚᐅᖏᓐᓂᖓᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, 

ᒥᔅᑕ ᐅᓲᑖᐱᒃ.  



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 545 - 3(3): ᐱᕋᔭᖅᑕᐃᓕᒋᐊᕈᑎᒃ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᓯᕋ 

ᑐᕌᖅᑎᓂᐊᖅᑕᕋ ᑕᕝᕗᖓ ᐃᖅᑲᖅᑐᐃᕕᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᑕᐃᒪ ᓱᖅᑯᐃᓱᒻᒪᑦ ᒥᓂᔅᑕ 

ᑕᐃᔅᓱᒪᓂ ᐊᐱᕆᓚᐅᖅᓯᒪᒻᒥᒐᒪ ᑕᕝᕙᓂ ᔫᓂ 6, 

2012. 

 

ᐃᑉᐸᔅᓴᖅ ᒥᓂᔅᑕ ᐅᖃᐅᓯᖃᓚᐅᕐᖓᑦ ᑖᒃᑯᐊ 

ᐱᓕᕆᕕᒋᔭᖏᑦ ᑲᑐᔾᔨᖃᑎᖃᕐᓂᐊᖅᑐᓂᒋᑦ 

ᐃᓕᓴᖅᓯᕕᒃ ᓴᓴᐃᔭᑎ ᑲᖏᖅᑐᒑᐱᒻᒥ. ᑖᒃᓱᒥᖓ 

ᓴᖅᑭᑎᑦᑎᓗᑎᑦ ᓈᓚᐅᑎᒃᑯᑦ ᓈᓚᐅᑎᒃᑰᕕᔅᓴᓂᑦ 

ᐅᖃᐅᓯᖃᖃᑦᑕᓂᐊᕐᖓᑎ ᐃᓅᓱᑦᑐᓄᑦ ᑐᕌᖓᔪᒧᑦ.  

ᒥᓂᔅᑕᐅᖅᑲᐃ ᐅᖃᐅᑎᔪᓐᓇᖅᑳᑎᒍᑦ 

ᓇᓗᓇᐃᖅᓯᒪᑦᑎᐊᖅᑐᓂᒃ ᑖᑯᐊ ᖃᓄᖅ 

ᐱᕕᖅᑯᓯᖃᓪᓚᕆᓪᓗᑎᑦ ᐊᒻᒪᓗ ᖃᓄᐃᑦᑐᓂᒃ 

ᓂᕈᐊᖅᓯᒪᓂᐊᕐᒪᖔᑕ ᐅᖃᐅᑎᖃᕐᓂᐊᓕᕈᑎᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᒪᓕᒐᓕᕆᓂᕐᒧᑦ, ᒥᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ 

ᐊᐱᕆᔪᖅ. ᑖᔅᓱᒪ ᓂᕈᐊᖅᓯᕙᓪᓕᐊᑎᓪᓗᒋᑦ 

ᐅᕕᒃᑲᕐᒥᒃ ᐃᓚᐅᓕᐊᖅᑐᒥᒃ. ᑖᒃᑯᐊ 

ᑐᑭᓯᒋᐊᕈᑎᔅᓴᐃᑦ ᐱᓯᒪᓐᖏᓇᒃᑭᑦ. ᑖᓐᓇ 

ᐅᑎᕐᕕᒋᒍᓐᓇᓂᐊᖅᑕᒋᑦ ᐱᑕᖃᓕᑐᐊᖅᐸᑦ. 

 

ᐅᑉᐱᕈᓱᑦᑐᖓ ᒫᓐᓇ ᕿᓂᕐᓂᐊᕐᖓᑕ ᑕᒪᒃᑯᐊ 

ᓄᓇᓕᓐᓂ ᐊᕕᒃᑐᖅᓯᒪᔪᓂᓪᓗ. ᑖᒃᑯᐊ 

ᑲᑎᒪᔨᕋᓛᖑᔪᑦ 

ᐅᕕᒃᑲᖅᑕᖃᕐᓂᐊᖅᑐᒃᓴᐅᔾᔮᖏᑦᑑᒐᓗᐊᑦ 

ᓄᓇᓕᓕᒫᓂ ᑭᓯᐊᓂ ᐱᑕᖃᕐᓂᐊᖅᑐᖅ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕ 

ᐅᖃᕈᓐᓇᖅᑳ ᑕᒪᓐᓇ ᓈᓚᐅᑎᒃᑰᑎᑦᑎᓂᖅ ᖃᖓ 

ᑐᓴᖅᓴᐅᓛᕐᒪᖔᑦ ᐃᓘᓐᓇᖏᓐᓄᑦ ᓄᓇᕗᒻᒥ 

ᓄᓇᓕᐅᔪᓂ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᒪᓕᒐᓕᕆᓂᕐᒧᑦ, ᒥᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᐅᓪᓗᖓᓂ 

ᐅᖃᕈᓐᓇᖏᓐᓇᒪ. ᒫᑦᓯ 28-ᒥᑦ ᑕᒫᓃᓐᓂᐊᒥᒻᒪᑕ 

ᑲᖏᖅᑐᒑᐱᒻᒥ. ᖃᖓᐅᓂᐊᕐᒪᖔᑦ ᑖᒃᑯᐊ 

ᓈᓚᐅᑏᑦ ᑐᓴᖅᑕᐅᒐᔭᓕᕐᒪᖔᑕ ᖃᐅᔨᒪᓐᖏᓇᒃᑯ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᒥᓂᔅᑕᐅᔪᖅ ᓇᓗᓇᐃᔭᐃᒍᓐᓇᖅᑲ ᖃᓄᖅ ᐸᓖᓯᒃᑯᑦ 

ᐊᒻᒪᓗ ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ 

ᑲᑎᒪᔨᕋᓛᑦ ᐃᓚᐅᓂᖃᕐᓂᐊᕐᒪᖔᑕ ᑕᒪᑐᒧᖓ 

ᐱᒋᐊᖅᑎᑕᐅᔪᒧᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᒪᓕᒐᓕᕆᓂᕐᒥ, ᒥᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐃᒫ ᐅᖃᕈᓐᓇᖅᐳᖓ ᑖᒃᑯᐊ 

ᐸᓖᓯᒃᑯᑦ ᐊᒻᒪᓗ ᑲᑎᒪᔨᕋᓛᖑᔪᐃᑦ ᓄᓇᓕᓐᓂ 

ᐃᓚᐅᓂᐊᕐᒪᑕ ᐃᑲᔪᕐᓗᑎᑦ ᐃᑲᔪᖅᓱᐃᓗᑎᓪᓗ 

ᐅᕕᒃᑲᕐᓂᒃ ᐋᖅᑭᓱᐃᕙᓪᓕᐊᑎᓪᓗᒋᑦ ᑖᒃᑯᐊ 

ᓈᓚᐅᑎᒃᑰᕋᑦᑕᕈᑕᐅᓂᐊᖅᑐᓂᒃ 

ᐃᑲᔪᖅᓱᖅᑎᐊᑦᓯᐊᖁᓪᓗᒋᑦ ᑕᒪᒃᑯᐊ ᐅᖃᐅᓯᔅᓴᖏᑦ  

ᑐᓴᖅᑕᐅᒍᓐᓇᖁᓪᓗᒋᑦ ᐅᕕᒃᑲᐅᖃᑎᖏᓐᓄᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ ᓄᓇᕗᑦ 

ᒐᕙᒪᖏᓐᓄᑦ ᑖᒃᑯᑎᒎᓇ ᑕᒪᑉᑕ 

ᐋᖅᑭᓱᖅᑕᐅᕙᓪᓕᐊᓂᐊᖅᑎᓪᓗᒍ ᑖᒃᑯᐊ 

ᐱᕋᔭᒃᑕᐃᓕᑎᑦᑎᓂᕐᒧᑦ ᐸᕐᓇᐅᑕᐅᓂᐊᖅᑐᖅ 

ᒪᓕᓪᓗᒋᑦ ᐃᓄᐃᑦ ᐅᒃᐱᕆᔭᖏᑦ ᐃᓚᐅᑎᓪᓗᒋᓪᓗ 

ᓄᓇᕗᒻᒥᐅᑦ ᑕᒪᒃᑯᐊ ᒥᑭᓪᓕᕚᓪᓕᖁᓪᓗᒋᑦ 

ᐃᑲᔪᕋᓱᐊᖅᑏᑦ ᒪᓕᒐᓕᕆᓂᒃᑯᑦ. ᑖᓐᓇ ᒥᓂᔅᑕ 

ᐅᖃᐅᑎᒍᓐᓇᖅᐹᖓ ᖃᖓ ᓴᖅᑭᑎᑦᑎᓂᐊᕐᒪᖔᕐᒥ 

ᑖᒃᑯᓂᖓ ᓈᒪᔪᓂᒃ ᐋᖅᑭᑎᐊᖅᓯᒪᔪᓂᒃ 

ᐱᕋᔭᒃᑕᐃᓕᑎᑦᑎᓂᕐᒧᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᓕᒃ ᒪᓕᒐᓕᕆᓂᕐᒧᑦ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑕᒪᓐᓇ 

ᐱᔭᕆᐊᑦᑕᐃᓕᑎᑦᑎᓂᖅ ᒐᕙᒪᐅᓪᓗᑕ, 

ᓄᓇᕗᒻᒥᐅᖑᓪᓗᑕ ᓄᓇᓕᓕᒫᓪᓗ 

ᑕᐅᑐᒐᒋᒋᐊᖃᖅᑰᕋᑦᑐᒍ ᐱᕋᔭᑦᑕᐃᓕᑎᑦᑎᓂᖅ 

ᐸᓖᓯᒃᑯᓪᓗ ᐱᓕᕆᐊᖃᖅᑐᑎᒃ 

ᐃᓕᓐᓂᐊᖅᑎᑦᑎᕙᓪᓕᐊᓪᓗᑎᒃ ᓄᓇᕗᒻᒥᐅᓂᑦ. 

ᑕᐃᒪᑦᑕᐅᖅ ᐋᖅᑭᒃᓱᐃᕙᓪᓕᐊᒐᑦᑕ ᓄᓇᓖᓪᓗ 

ᑕᐃᒃᑯᐊ ᐃᑲᔪᖅᑎᐅᔪᑦ ᕼᐋᒻᓚᒃᑯᓪᓗ ᑕᒪᓐᓇ 

ᐱᕋᔭᑦᑕᐃᓕᑎᑦᑎᓂᖅ ᐱᒻᒪᕆᐊᓘᒻᒪᑦ 

ᐃᓘᓐᓇᖏᓐᓅᕆᐊᖃᕐᒪᑦ. 

 

ᒫᓐᓇ ᑭᐅᒍᓐᓇᖏᓐᓇᒃᑯ ᑖᓐᓇ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᓯᐊᓪ. 

ᓄᓇᓯᐅᑎᓄᑦ ᐊᑐᐊᒐᖅ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑎᒃᑯᐊᖅᑐᖅᑖᓗᒋᔮᓕᕋᑦᑎᒍ ᑕᐃᓐᓇ ᒥᓂᔅᑕ. 

ᑕᐃᒪᐃᓕᓚᐅᖅᑎᓪᓗᖓ ᐊᐱᖅᑯᑎᒐ ᒥᓂᔅᑕ 

ᒐᕙᒪᓕᕆᔨᒃᑯᓐᓄᑦ. 

 

ᑕᐃᒪ ᐃᓱᒫᓘᑎᖃᖅᓯᒪᒐᑦᑕ ᑖᓐᓇ ᐊᑐᐊᒐᕐᒥᑦ 

ᑖᒃᑯᐊ ᓄᓇᓯᐅᑏᑦ ᐊᑐᖅᑕᐅᖃᑦᑕᕆᐊᖃᕐᒪᑕ 

ᒐᕙᒪᒃᑯᓐᓄᑦ ᐱᓕᕆᐊᖏᓐᓄᑦ ᐱᔨᑦᓯᐅᑎᖏᓐᓄᓪᓗ. 

 

ᐅᖃᖅᑏ, ᑖᒃᑯᐊ ᓄᓇᓯᐅᑎᖃᕐᓂᖅ ᐊᑐᐊᒐᖅ 

ᐋᖅᑭᒋᐊᖅᑕᐅᓚᐅᓐᖓᑦ ᐄᐳᕈ 21, 2010-ᒥ. 

ᑖᒃᑯᐊ ᐊᑐᐊᒐᐃᑦ ᐃᓱᓕᓐᓂᐊᕐᒪᑕ ᒪᐃ 31, 2015 

ᑕᒪᒃᑯᐊ ᓈᓚᑦᑐᑦ ᖃᐅᔨᒪᖁᓪᓗᒋᑦ ᑭᓲᕙᑦ ᑖᒃᑯᐊ 

ᐊᓯᔾᔨᖅᑕᐅᓚᐅᖅᑐᑦ ᐊᑐᐊᒐᕐᓂᑦ 2010-ᒥᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐊᓪ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇ ᐅᑎᕐᕕᒋᒋᐊᖃᕐᓂᐊᖅᑕᕋ ᑖᒃᑯᐊ 

ᕿᒥᕐᕈᓚᐅᓐᖏᓇᒃᑭᑦ ᓱᓕ ᓄᓇᓯᐅᑏᑦ 

ᐊᑐᖅᑕᐅᓂᖏᓐᓄᑦ ᐊᑐᐊᒐᐃᑦ ᐊᑯᓂᕈᓗᒃ 

ᑕᑯᓂᐊᓚᐅᓐᖏᓐᓇᒃᑭᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ.  

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐅᖃᕈᓐᓇᖅᑳ ᖃᓄᐃᓕᐅᕐᓂᐊᕐᒪᖔᑕ 

ᖃᐅᔨᓴᖅᑐᑎᒃ ᑖᒃᑯᐊ ᐊᑐᐊᒐᐃᑦ 

ᓄᓇᓯᐅᑎᓕᕆᓂᕐᒧᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᐊᑐᐊᒐᐃᑦ 

ᓄᓇᓯᐅᑎᓕᕆᓂᕐᒧᑦ ᑖᒃᑯᐊ ᐊᑐᓂ ᐱᓕᕆᕕᐅᔪᑦ 

ᐊᖓᔪᖅᑳᖓᓐᓄᑦ ᖃᐅᔨᒪᔭᐅᒐᓱᐊᖃᑦᑕᖅᑐᑦ. 

ᐅᕙᒍᑦ ᓄᓇᓯᐅᑎᕗᑦ ᑖᒃᑯᐊ ᐊᖓᔪᖅᑳᕆᔭᐅᔪᓄᑦ 

ᑲᒪᒋᔭᐅᒐᔭᖅᑐᑦ. ᑖᒃᑯᐊ ᑮᓇᐅᔭᓕᕆᔨᒃᑯᑦ ᒥᓂᔅᑕ 

ᑕᐃᒃᑯᐊ ᐊᖓᔪᖅᑳᖓᑦᑕ ᑕᐃᒪ 

ᖃᐅᔨᒪᒋᐊᕋᔭᕐᒥᔭᖓ ᓄᓇᓯᐅᑏᑦ 

ᐊᑐᖅᑕᐅᑲᒻᒪᓕᓐᖏᒃᑲᓗᐊᕐᒪᖔᑕ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᒥᓂᔅᑕ ᐅᖃᕈᓐᓇᖅᑳ ᖃᑦᑎᓂᒃ 

ᖃᐅᔨᓴᖅᓯᒪᓕᕐᒪᖔᑦ ᑖᒃᑯᐊ ᓄᓇᓯᐅᑏᑦ 

ᐊᑐᖅᑕᐅᑲᒻᒪᑦᑎᓪᓗᒋᑦ ᐊᕐᕌᓂ? ᐊᒻᒪᓗ ᑕᐃᒃᑯᐊ 

ᐊᓯᖏᑦ ᐱᓕᕆᕕᐅᔪᑦ ᑕᐃᒪᐃᑦᑑᒥᑉᐸᑕ 

ᐅᓄᕐᓂᖏᓐᓂᑦᑕᐅᖅ ᐱᒍᒪᒻᒥᔪᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐊᓪ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑕᐃᒪᓐᓇ ᖃᑦᑎᐅᒐᔭᕐᒪᖔᑕ 

ᖃᐅᔨᓴᖅᓯᒪᔪᖃᕐᒪᖔᑕ ᒐᕙᒪᒃᑯᓐᓂᑦ ᓄᓇᓯᐅᑏᑦ 

ᑖᒃᑯᐊ ᐊᑐᖅᑕᐅᑦᑎᐊᖃᑦᑕᖏᑦᑐᕕᓂᐅᑉᐸᑕ 

ᒐᕙᒪᒃᑯᑦ ᓄᓇᓯᐅᑎᖏᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᑦ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐅᖃᕈᓐᓇᖅᑳ ᑖᓐᓇ ᐱᓕᕆᕕᐊ ᖃᑦᑏᑦ 

ᐃᓂᖅᑎᖅᑕᐅᓯᒪᓕᖅᑲᑦ ᑕᒪᒃᑯᓂᖓ ᓄᓇᓯᐅᑎᓂᑦ 

ᐊᑐᑦᑎᐊᖃᑦᑕᖏᓐᓂᕐᒧᑦ ᐊᕐᕌᒎᓚᐅᖅᑐᒥᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑕᐃᒪ ᐅᖃᖅᑲᐅᒐᒪ, 

ᐅᖃᖃᑦᑕᖅᓯᒪᔭᕋᐃᓛᒃ ᐅᖃᓕᒪᑎᓪᓗᑕ ᑕᒪᒃᑯᐊ 

ᓄᓇᓯᐅᑎᓕᕆᓂᕐᒧᑦ ᐊᑐᐊᒐᐃᑦ ᐊᐅᓚᑕᐅᖃᑦᑕᕐᒪᑕ 

ᐱᓕᕆᕕᐅᔪᐃᑦ ᐊᖓᔪᖅᑳᖏᓐᓄᑦ ᐊᑐᓂ 

ᐱᓕᕆᕕᐅᔪᑦ ᐊᖓᔪᖅᑳᖏᓐᓄᑦ. 

ᑕᐃᒪᐃᓕᖓᓂᐊᕐᒪᑦ ᐊᑐᐊᒐᖅ ᐊᒻᒪᓗ ᑖᒃᑯᐊ 

ᒪᓕᑦᑕᐅᑎᑦᑎᒐᓱᐊᖃᑦᑕᖅᑐᑦ ᑖᒃᑯᓇᓐᖓᑦ 

ᐊᑐᐊᒐᕐᓂᑦ. ᐊᒻᒪᓗ ᒪᓕᑦᑎᐊᖏᑦᑐᑦ 

ᐃᓂᖅᑎᕈᑎᖃᖅᑐᑎᒃ ᓇᒻᒥᓂᖅ ᑖᒃᑯᐊ 

ᐱᓕᕆᕕᐅᔪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ.  

ᖃᒥᖃᑖᓚᐅᕐᓂᖏᑦ ᖃᐅᓱᐃᑦᑐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒐ ᑖᓐᓇ ᒥᓂᔅᑕᒧᑦ ᐱᓕᕆᐊᖃᖅᑐᖅ 

ᖁᓪᓕᖅ ᐆᒻᒪᖁᑎᓕᕆᔨᒃᑯᓐᓄᑦ. 

 

ᒫᓐᓇᒫᖅ ᑕᐃᒪ ᖃᒥᑦᑐᖃᓚᐅᕐᒪᑦ ᖃᐅᓱᐃᑦᑐᒥ 

ᐊᑯᓂᑲᓪᓚᕈᓗᒃ ᑖᒃᑯᐊ ᓄᓇᓖᑦ ᐃᒪᖃᖅᑐᑦ 

ᑕᒪᒃᑯᑎᒎᓇᖅ ᓱᓪᓗᓕᒃᑯᑦ ᐃᒪᓐᓇ ᐊᑯᓂᓗᐊᖅ 

ᖃᒥᖓᒃᐸᑦ ᑖᒃᑯᐊ ᖁᐊᕈᓐᓇᕐᒪᑕ ᓱᓪᓗᓕᖏᑦ  

ᐱᔨᑦᓯᐅᑎᖃᕈᓐᓃᕐᓗᑎᒃ. ᒥᓂᔅᑕ 

ᑐᑭᓯᒋᐊᖅᑎᑦᓯᔪᓐᓇᖃᑦ ᑕᒪᓐᓇ 

ᖃᒥᑦᓯᒪᓂᐅᓚᐅᖅᑐᒧᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᖁᓪᓕᑯᓐᓄᑦ, ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ. 

ᑖᓐᓇ ᑐᓴᐅᒪᔪᔭᕋ ᖃᐅᓱᐃᑦᑐᕐᒥ 

ᖃᐅᒻᒪᖁᑎᖃᖏᑲᐃᓐᓇᖅᑎᓪᓗᒋᑦ 

ᐃᖅᑲᓇᐃᔭᖅᑎᓂᒃ ᓄᓇᓕᐅᑉ ᐊᓯᐊᓂᒃ 

ᑕᑉᐸᐅᖓᖅᑐᖃᕐᓗᓂ ᑭᓯᐊᓂ 

ᓴᓇᔭᖅᑐᖃᕆᐊᖃᕈᓐᓇᔪᒻᒪᑦ ᑕᐃᒫᒃ 

ᐃᓕᖅᑯᓯᖃᖅᐸᒻᒪᑕ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᓄᓇᓕᓐᓂ ᐱᖓᓱᐃᓐᓇᕐᓂ ᐅᐸᖃᑦᑕᕐᒪᑕ 

ᓄᓇᕗᒻᒧᑦ ᓲᕐᓗ ᐃᖃᓗᓐᓂ ᑕᐃᑲᓂᓗ ᓄᓇᓖᑦ 

ᕿᑎᕐᒥᐅᓃᑦᑐᒧᑦ ᐊᒻᒪ ᑭᕙᓪᓕᕐᒦᑦᑐᒧᑦ ᑖᒃᑯᐊ 

ᑕᐃᒫᒃ ᐃᓕᖅᑯᓯᖃᖅᐸᒻᒪᑕ ᑖᓐᓇ 

ᑕᐃᒪᐃᓕᖓᓚᐅᖅᑐᖅ. ᓇᑯᕐᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. 

ᑐᑭᓯᐅᒪᒐᒪᑦᑕᐅᖅ ᑖᒃᑯᐊ ᐱᑐᖃᐅᓗᐊᓕᕐᓂᖏᓐᓄᑦ 

ᑕᒪᑐᒧᖓ ᐊᑲᐅᖏᓕᐅᕈᑕᐅᔪᒧᑦ 

ᐃᓚᒋᐊᕈᑎᓚᐅᖅᑐᑦ ᑖᒃᑯᐊ ᖃᐅᔨᓚᐅᖃ ᒥᓂᔅᑕ 

ᑕᒪᒃᑯᐊ ᐊᑲᐅᖏᓕᐅᕈᑕᐅᓚᐅᖅᑐᑦ 

ᓴᖅᑭᔾᔮᖏᒃᑲᓗᐊᕐᒪᖔᑕ ᖃᐅᔨᒪᓕᖅᐸᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᖁᓪᓕᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᑖᓐᓇ ᓇᓗᓇᐃᕈᓐᓇᖏᒻᒪ 

ᖃᓄᐃᓕᐅᕐᓂᐊᕐᒪᖔᑕ ᓯᕗᓂᒃᓴᒥ ᑖᒃᑯᐊ 

ᐊᐅᓚᐅᑎᖃᕐᕖᑦ ᓯᕗᓂᒃᓴᒥ ᑕᑯᒍᓐᓇᖏᓐᓇᑦᑕ 

ᐅᕙᖓᓖᓛᒃ ᑭᓯᐊᓂ ᓇᓗᖏᓚᖓ ᑕᐃᒫᒃ 

ᖃᒥᑦᑐᖃᕌᖓᑦ ᓄᓇᓕᐅᔪᓂ ᐊᒃᓱᕈᖃᑦᑕᖅᑐᒍᑦ 

ᓄᓇᓕᖕᓅᕋᓱᐊᖅᑐᑕ ᑖᒃᑯᐊ ᐋᖅᑭᒃᑕᐅᓵᓕᖁᓪᓗᒍ 

ᑕᒫᓂ ᑲᒪᔨᖃᖅᑐᑦ ᐃᖃᓗᖕᓂ ᐃᖃᓗᒃᑑᑦᑎᐊᒥ 

ᐊᒻᒪᓗ ᑲᖏᖅᖠᓂᕐᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪ 

ᓄᓇᓕᖕᓂ ᐃᑲᔪᖅᑕᐅᓚᐅᕐᒪᑕ ᑕᐃᒫᒃ 

ᖃᒥᖃᑦᑕᕐᓂᐅᔪᐃᑦ ᖁᑦᓯᒃᑐᒥᐅᑕᐃᑦ ᐃᓛᓐᓂᒃᑯᑦ 

ᕿᓚᒥᕈᓗᒃ ᑎᑭᑕᐅᖃᑦᑕᖅᑐᑦ ᐊᓯᖏᓐᓂᒃ 

ᓄᓇᓕᐅᔪᓂᒃ ᓴᓇᒋᐊᖅᑐᖅᑐᓂᒃ ᑖᒃᑯᐊ QEC-ᑯᑦ 

ᐋᖅᑭᒃᓯᒐᔭᕐᓂᕐᒥᓂᒃ ᐊᓯᐊᓂᒃ ᖁᑦᓯᒃᑐᒥ 

ᐅᖃᖅᓯᒪᕚᑦ? 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᖁᓪᓕᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᑕᒪᓐᓇ ᐅᖃᐅᓯᐅᓯᒪᔪᒃᓴᐅᔫᒐᓗᐊᖅ 

ᑕᒪᒃᑯᐊ ᐃᖅᑲᓇᐃᔭᖅᑎᒃᑲᓄᑦ 

ᑲᒪᒋᔭᐅᑎᓐᓂᐊᖅᐸᕋ ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ,  ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦ. 

ᐊᐱᖅᑯᑎᒋᓂᐊᖃᐅᔭᕋ ᓇᓗᓇᐃᑦᑎᐊᕐᓗᒍ ᒥᓂᔅᑕ 

ᓇᓗᓇᐃᖅᓯᒍᓐᓇᖅᐸ ᖃᓄᖅ ᐊᑭᖃᕋᔭᕐᒪᖔᑦ  

ᖃᓄᖅ ᐊᑭᖃᖃᑦᑕᕐᒪᖔᑦ ᐱᔨᑦᓯᕐᓗᓂ ᖁᑦᓯᒃᑐᒥ 

ᑖᒃᑯᐊ ᐋᖅᑭᒃᓯᒐᔭᖅᐸᑕ ᐱᔨᑦᓯᖅᑎᐅᔪᓂ 

ᐱᔭᕆᐊᑐᔪᓄᑦ ᖁᑦᓯᒃᑐᓂ ᐃᒃᐱᐊᕐᔪᖕᓄᑦ 

ᖃᐅᓱᐃᑦᑐᒧᓪᓗ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᑦ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᒃ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑎ. ᑖᓐᓇ ᖁᔭᓐᓇᒦᕆᕙᕋ ᑖᓐᓇ 

ᐊᐱᖅᓱᕋᑖᖅᑐᖅ ᑕᐃᒃᑯᐊ ᐊᖓᔪᖃᖁᑎᒃᑲ 

ᕿᒥᕐᕈᖁᓂᐊᖅᐸᒃᑲ ᑕᒪᒃᑯᓂᖓ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓗᑉ 

ᓂᒋᐊᓄᑦ, ᒥᔅᑕ ᓯᐊᓪ. 

ᑲᖏᖅᖠᓂᕐᒥ ᑎᒍᔭᐅᒪᕕᒃ (ᓯᐊᓪ) 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᐊᐱᖅᑯᑎᒐ ᐃᖅᑲᖅᑐᐃᔩᑦ ᒪᓕᒐᓕᕆᔨᒃᑯᓐᓄᑦ. 

 

ᐊᕐᕌᒍᑦᑕ ᐱᒋᐊᕐᓂᖓᓂ, ᑕᐃᓐᓇ ᑲᖏᖅᖠᓂᕐᒥ 

ᒪᑐᐃᖅᑕᐅᓚᐅᕐᒪᑦ ᑎᒍᔭᐅᓯᒪᕕᒃ. 

ᓂᕆᐅᒍᒪᓚᐅᕋᓗᐊᕐᒪᑕ ᐃᑲᔪᕋᔭᕐᓂᖏᑦ ᑕᒪᓐᓇ 

ᕿᑭᖅᑖᓗᑉ ᐃᑲᔪᖅᑕᐅᕕᐊᓂᒃ 

ᐃᓄᒋᐊᓗᐊᓕᖅᑐᓄᑦ. ᖃᑦᓯᐅᓕᖅᐸᑦ ᑎᒍᔭᐅᓯᒪᔪᑦ 

ᓄᒃᑎᖅᑕᐅᓯᒪᔪᑦ ᐊᓄᓪᓚᒃᓰᕕᐊᓄᑦ ᑲᖏᖅᖠᓂᐅᑉ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐄ, ᑖᓐᓇ  

ᐊᐱᖅᑯᑎᒋᔭᐅᕋᑖᕐᒪᑦ ᖃᑦᓯᐅᓕᕐᒪᖔᑕ ᑕᐃᑲᓂ 

ᑎᒍᔭᐅᓯᒪᕕᖕᒥ, 17-ᖑᔪᑦ ᑕᐃᑲᓂ ᑎᒍᔭᐅᕕᖕᒥ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓇᓪᓕᐊᑦ ᑎᒍᔭᐅᓯᒪᔪᑦ 

ᓄᒃᑎᖅᑕᐅᓂᐊᕐᒪᖔᑕ ᑲᖏᖅᖠᓂᕐᒧᑦ ᐊᒻᒪᓗ 

ᓇᓗᓇᐃᖅᓯᓗᓂ ᓇᓪᓕᐊᑦ ᑎᒍᔭᐅᓯᒪᔪᑦ 

ᐊᖏᕐᕋᐅᒍᓐᓇᕐᓂᐊᕐᒪᖔᑕ ᑲᖏᖅᖠᓂᕐᒥ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᒻᒪᑦ. ᒫᓐᓇᐅᔪᖅ ᕿᒥᕐᕈᔪᑦ ᑕᐃᒪ 

ᓄᒃᑎᖅᑕᐅᓚᐅᓐᖏᓐᓂᖏᓐᓂᒃ ᑕᐃᑯᖓ ᓄᑖᒧᑦ 

ᑲᖏᖅᖠᓂᕐᒥ ᑎᒍᔭᐅᓯᒪᕕᖕᒧᑦ. ᐃᒪᓐᓇ 

ᐊᑦᑕᕐᓇᖅᑐᒦᑉᐸᑕ, ᐊᑦᑕᕐᓇᓗᐊᖅᐸᑕ, 

ᐅᓗᕆᐊᓇᖅᐸᑕ, ᖃᓄᐃᓐᖏᑉᐸᑕ ᑕᒪᒃᑯᐊ 

ᕿᒥᕐᕈᔭᐅᖕᒪᑕ ᐊᒻᒪᓗ ᐃᑲᔪᖅᑕᐅᔾᔪᑎᒋᓂᐊᖅᑕᖏᑦ 

ᐋᖅᑭᒃᓱᖅᑕᐅᕙᓪᓕᐊᓪᓗᑎᒃ. ᑕᐃᒪᓕ ᐱᖓᔪᐊᑦ 

ᑐᓐᖓᕕᒋᔭᐅᓂᐊᖅᑐᖅ ᑭᕙᓪᓕᕐᒦᓐᖔᖅᓯᒪᖕᒪᖔᑕ 

ᑖᒃᑯᐊ ᑕᒡᒐ ᐊᑐᖅᑕᐅᓂᐊᖅᑐᑦ. 

 

ᓄᒃᑎᕆᓂᐊᖅᐸᑕ ᓇᓪᓕᐊᓂᒃ ᕿᑭᖅᑖᓗᖕᒦᑦᑐᓂᒃ, 

ᑖᓐᓇ ᖃᐅᔨᒪᓐᖏᑕᕋ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ,  

ᑭᐅᒐᕕᑦ ᑕᒪᒃᑮᒃ ᐊᐱᖅᑯᑏᓐᓂᒃ. ᐊᐃᑉᐹᓂᒃ 

ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥᒧᑦ 

ᖃᑦᓯᐅᓕᖅᑲᑦ ᑖᒃᑯᐊ ᐅᓪᓗᓕᒫᖅᑐᑦ 

ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᓯᒪᓕᖅᑐᑦ ᑕᐃᑲᓂ 

ᐃᑲᔪᖅᑕᐅᕕᖕᒥ ᑲᖏᖅᖠᓂᕐᒥ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. 45-ᖑᖅᑰᖅᑐᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᓂᖏᑦ, 37-ᖑᓪᓗᑎᒃ 

ᐃᓄᒃᓯᒪᓕᖅᑐᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᓇᐅᕙᓕ 

ᑕᐃᒪ ᑕᐃᑲᓂ ᐊᖓᔪᖅᑳᖑᓚᖓᕙ ᑕᒡᕙᓂ 

ᐃᑲᔪᖅᑕᐅᕕᖕᒥ, ᒪᒥᓴᕐᕕᖕᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᒫᓐᓇᐅᔪᖅ ᑖᓐᓇ 

ᐊᖓᔪᖅᑳᕆᔭᐅᓂᐊᖅᑐᖅ ᑲᖏᖅᖠᓂᖅ ᒫᓐᓇ 

ᐃᓐᓄᒃᓯᒪᓐᖏᑦᑐᖅ. 

 

ᐊᒻᒪᓗ ᐃᓚᒋᐊᕆᓗᖓ, ᖁᕕᐊᓱᑦᓯᐊᖅᑐᒍᑦ 

ᐊᐅᓚᑦᓯᐊᓕᕐᖓᑦ ᐃᑲᔪᖅᑕᐅᕕᐅᔪᖅ 

ᒪᒥᓴᕐᕕᐅᓯᓐᓈᖅ ᑎᓯᐱᕆᒥ 

ᒪᑐᐃᖅᑕᐅᓚᐅᖅᑎᓪᓗᒍ. ᐊᒻᒪᓗ ᓄᓇᓕᖕᓄᑦ 

ᒪᑐᐃᖅᓯᓂᖃᓚᐅᕆᓪᓗᑕ ᒥᓂᔅᑕ 

ᑕᐃᑲᓃᖃᑎᒋᓚᐅᖅᑕᕋ ᔮᓄᐊᕆᐅᑉ ᓄᓐᖑᐊᓂ. 

 

ᑖᓐᓇ ᐊᔾᔨᐅᒐᓂ, ᐱᐅᔪᒻᒪᕆᒃ, ᓄᓇᓕᖕᓄᓪᓗ 

ᐊᖏᕈᑕᐅᓯᒪᑦᑎᐊᖅᓱᓂ. ᐅᔾᔨᕈᓱᓐᓇᑦᑎᐊᖅᑐᖅ  

ᑲᖏᖅᖠᓂᕐᒥᐅᑦ ᐃᓚᐅᑎᑕᐅᑦᓯᐊᕐᖓᑕ ᑖᒃᑯᓄᖓ 

ᐃᑲᔪᖅᑎᒋᔭᐅᑦᓯᐊᖅᓱᑎᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 549 - 3(3): ᒐᕙᒪᒃᑯᑦ ᓄᓇᓕᓐᓂ 

ᐱᓕᕆᖃᖅᑎᑦᑎᓂᖓᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ ᒥᓂᔅᑕᖓᓄᑦ.  

 

ᑖᓐᓇ ᑐᓪᓕᕆᓕᕐᒪᒍ ᑖᒃᑯᐊ ᒐᕙᒪᒃᑯᓐᓄᑦ 

ᐃᓄᖕᓄᓪᓗ ᑐᖅᑲᖅᑕᕐᕖᑦ. ᒥᓂᔅᑕ 

ᑐᓴᖅᑎᑦᓯᒍᓐᓇᖅᑲ ᑖᓐᓇ ᐃᑲᔫᑕᐅᔪᖅ ᖃᓄᖅ 

ᑐᓴᐅᒪᑎᑦᓯᓂᐊᕐᒪᖔᑦ ᑕᒪᒃᑯᓂᖓ ᒐᕙᒪᒃᑯᑦ 

ᐱᔨᑦᓯᐅᑎᖏᓐᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓂᑦ ᒐᕙᒪᐅᖃᑎᒌᑦᑐᓕᕆᓂᕐᒧᓪᓗ, ᒫᑕᒻ 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᒃᑯᐊ ᒐᕙᒪᒃᑯᓐᓄᑦ ᐃᓄᖕᓄᓪᓗ ᑐᖅᑲᖅᑕᖅᑐᐃᔪᑦ, 

GLO-ᖑᓂᕋᖅᑕᐅᖃᑦᑕᖅᑐᑦ, ᒫᓐᓇᒧᑦ ᑎᑭᖦᖢᒍ 

ᐊᐅᓚᑦᓯᐊᖅᑐᑦ. ᒫᓐᓇᐅᔪᖅ 16 ᓄᓇᓖᑦ 

ᒐᕙᒪᒃᑯᓐᓄᑦ ᐃᓄᖕᓄᓪᓗ ᑐᖅᑲᖅᑕᕐᕕᖃᖅᑐᑦ 

ᐊᒻᒪᓱᓕ ᐃᓚᖏᑦ ᐃᓐᓄᒃᐸᓪᓕᐊᔪᑦ ᓱᓕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒫᒃ 

ᑲᔪᓯᕙᓪᓕᐊᑎᓪᓗᑕ, ᕿᒥᕐᕈᑎᓪᓗᑕ ᐊᐅᓚᔾᔪᑎᓂᒃ 

ᐋᖅᑭᐅᒪᐃᓐᓇᕈᑎᓂᓪᓗ ᑮᓇᐅᔭᖅᑑᑎᒃᓴᓂᒃ 2013-

14-ᒧᑦ, ᑐᓴᖅᑎᑕᐅᕙᓪᓕᐊᒐᑦᑕ ᑖᒃᑯᓇᓂ 

ᒐᕙᒪᒃᑯᓐᓄᑦ ᐃᓄᖕᓄᓪᓗ ᑐᖅᑲᖅᑕᕐᕕᓄᑦ 

ᐱᓕᕆᐊᖑᓂᐊᖅᑐᖅ. 

 

ᐆᑦᑐᑎᒋᓗᒍ ᐃᒃᐸᒃᓵᓂ ᕿᒥᕐᕈᑎᓪᓗᑕ ᒪᕐᕉᒃ 

ᐊᓪᓘᓂᖅᑑᑦ ᐋᓐᓂᐊᖅᑐᓕᕆᓂᕐᒥᑦ ᒥᓂᔅᑕ 

ᐅᖃᓚᐅᕐᒪᑦ GLO-ᑯᑦ ᐃᑲᔪᕈᓐᓇᕐᓂᖏᓐᓂᑦ 

ᓇᓪᓕᐅᓐᓂᖅᓯᐅᑎᓄᑦ ᐸᐃᑉᐹᖅᑕᕋᓱᐊᖅᑎᓪᓗᒋᑦ.  

 

GLO-ᑯᑦ ᑖᒃᑯᐊ ᑐᒃᓯᕋᖅᑐᓄᑦ 

ᐊᑐᖅᑕᐅᒍᓐᓇᕋᔭᖏᓐᓂ, ᐱᓕᕆᐊᒃᓴᓂᒃ 

ᑎᑎᕋᖅᓯᒪᒃᓯᐊᕐᒪᑕ ᑭᓱᓂᕐ ᒪᓕᒋᐊᖃᕐᒪᖔᑕ, 

ᑭᓱᓂ ᐱᓕᕆᐊᕆᒋᐊᖃᕐᒪᖔᑕ ᑕᒪᒃᑯᐊ ᓄᑖᓂᒃ 

ᐱᓕᕆᐊᖅᑖᖅᑎᑕᐅᕙᓪᓕᐊᓂᐊᖅᑎᓪᓗᒍ 

ᓇᓗᓈᕿᓕᖃᑦᑕᕐᖓᑦ, ᑖᒃᑯᐊ ᓄᓇᓕᖕᓂ 

ᑐᓴᐅᒪᑎᑦᓯᔩᑦ ᑭᓱᓂᒃ ᐱᓕᕆᐊᖃᖅᑐᒃᓴᐅᖕᒪᖔᑕ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 

ᒥᓂᔅᑕ ᐊᐅᑦᑎᔨᓄᑦ ᒐᕙᒪᖃᑎᒌᓕᕆᔨᓄᓪᓗ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᑖᒃᑯᐊ ᐊᒃᓱᒻᒪᕆᐊᓗᒃ ᐊᑑᑎᖕᒪᑕ GLO-ᖑᔪᑦ 

ᓄᓇᓕᖕᓂ ᑐᓴᐅᒪᖃᑦᑕᐅᑎᓂᕐᒧᑦ 

ᑐᑭᓯᐅᒪᖃᑦᑕᐅᑎᓂᕐᒧᓪᓗ ᒥᒃᓵᓄᑦ. 

 

ᑕᐃᒪᓐᖓᑦ ᓄᓇᓕᖕᒥᐅᑦ ᐊᐱᖅᑯᑎᒃᓴᖃᓕᕌᖓᑕ 

ᐅᕝᕙᓘᓐᓃᑦ ᑎᑎᖅᑲᐅᓯᐊᕌᖓ 

ᑐᑭᓯᐅᒪᓐᖏᑕᒥᖕᓂᒃ ᖃᓪᓗᓈᑎᑑᖓᑐᐃᓐᓇᖅᐸ 

ᐅᕝᕙᓘᓐᓃᑦ ᐃᑲᔪᒃᑎᖃᕆᐊᖃᕈᑎᒃ ᒪᑯᓂᖓ 

ᐸᐃᒃᐹᓂᒃ ᑎᑎᕋᕆᐊᓕᖕᓂᒃ 

ᑕᑕᑎᕆᐊᓕᐅᓂᕋᖅᑕᐅᕙᒃᑐᑦ ᐃᓚᖏᓐᓄᑦ. 

ᑕᒪᒃᑯᓄᖓ ᐊᔾᔨᒌᖏᑦᑐᓄᑦ ᐃᑲᔪᖅᑎᓪᓚᕆᐅᕙᖕᒪᑕ  

ᐃᓛᓐᓂᓪᓘᓐᓃᑦ ᓄᓇᕗᑦ 

ᒐᕙᒪᒃᑯᓐᓃᓐᖔᖏᑦᑑᒐᓗᐊᓂᒃ ᐃᑲᔪᕈᒪᓂᕐᒥᖕᓄᑦ 

ᐱᖃᑦᑕᕐᒪᑕ. ᑐᓴᐅᒪᖃᑦᑕᐅᑎᓂᕐᒧᑦ 

ᐊᔾᔨᒌᓐᖏᑦᑐᓂᒃ ᐱᔭᒃᓴᖃᖅᑐᑦ. 

 

ᐊᒻᒪᑦᑕᐅᖅ ᓄᓇᓖᑦ ᐊᑐᓂ ᐱᓕᕆᐊᕆᔪᒪᔭᖏᓐᓄᑦ 

ᒪᓕᒃᖢᒍ ᓲᕐᓗ ᐊᔾᔨᒋᓐᖏᑉᐸᒍ ᑖᓐᓇ 

ᓯᐊᒻᒪᖅᑎᕐᕕᐅᓯᒪᔪᖅ ᓯᐊᒻᒪᖅᑎᕐᕕᐅᓯᒪᓐᖏᑦᑐᒥᒃ 

ᐱᓕᕆᐊᕆᔭᕆᐊᖃᖅᑕᖏᓐᓂᒃ 

ᐊᔾᔨᒋᓐᖏᐊᕐᔪᓲᕆᖕᒪᒋᑦ ᒪᓕᒃᑕᐅᓪᓗᑎᒃ 

ᐱᔭᒃᓴᖏᓐᓂᒃ ᐱᓕᕆᐊᖃᓲᑦ. ᖁᔭᓐᓇᒦᒃ 

ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏᑦ, 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑖᓐᓇ 

ᐊᐱᖅᑎᒋᓂᐊᖅᑕᕋ ᐱᔾᔪᑎᓕᒃ ᑕᐃᒃᑯᐊ 

ᒐᕙᒪᒃᑯᓐᓄᑦ ᐊᑯᓐᓂᖅᓲᖅᑏᑦ 

ᐃᓕᓐᓂᐊᖅᑎᑕᐅᑦᑎᐊᕋᓗᐊᕐᒪᖔᖏᑦ ᐅᕝᕙᓘᓐᓃᑦ 

ᓴᓇᕐᕈᑎᖃᖅᑎᑕᐅᑦᑎᐊᕋᓗᐊᕐᒫᖏᑦ, ᑕᒪᓐᓇ 

ᐊᐱᖅᑯᑎᒋᔭᕋ ᐊᐅᓱᑦᑐᓕᐊᕋᒪ ᖃᐅᓱᐃᑦᑐᒧᓪᓗ 

ᐃᖅᑲᓇᐃᔭᒡᒐᓚᐅᖅᓯᒪᔪᑦ 

ᐊᓪᓚᕕᖃᖅᑎᑕᐅᑐᐃᓐᓇᒧᑦ ᑭᓯᐊᓂ 

ᖃᕆᔭᐅᓴᖃᓚᐅᓐᖏᑦᑐᑦ ᐅᖄᓚᐅᑎᖃᓚᐅᓐᖏᑦᑐᑦ 

ᑭᓱᖃᓗᐊᖃᓚᐅᖏᑦᑐᑦ 

ᓴᓇᕐᕈᑎᖃᑦᑎᑕᐅᓚᓐᖏᑦᑐᑦ. ᓈᒪᔪᓂᒃ 

ᐱᖃᖅᑎᑕᐅᒐᓗᐊᖅᑲᑦ, ᖁᔭᓐᓇᒦᒃ ᐅᖃᖅᑎ.                                                                                                                                     

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᑖᒃᑯᐊ ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᑦ 

ᐱᒻᒪᕆᐊᓘᑎᒋᔭᕗᑦ GLO 

ᐃᖅᑲᓇᐃᔭᖅᑎᑕᐅᓕᕌᖓᑕ.  

ᐃᖅᑲᓇᐃᔭᓕᓵᖅᑎᓪᓗᒋᑦ ᑭᓯᐊᓂ ᐃᓛᓐᓂᑦ 

ᓱᒃᑲᐃᑦᑐᒥᒃ ᐊᐅᓚᔾᔭᒋᐊᖃᑦᑕᖅᑐᑦ 

ᐱᔭᕆᐊᖃᖅᑕᓕᒫᖏᑦ ᖃᕋᓴᐅᔭᐃᓪᓗᑦ, ᓱᒃᑲᔪᒃᑯᓪᓗ 

ᐊᐅᓪᓚᖅᑎᔾᔪᑎ ᒪᒃᑯᐊ ᐱᔭᐅᔭᕆᐊᖃᖃᑦᑕᕐᒪᑕ 

ᐊᑕᐅᑦᑎᒃᑯᑲᐅᑎᒋ ᐃᓛᓐᓂᒃᑯᑦ ᐃᓚᖏᑦ 

ᐱᓯᒪᕙᓐᖏᑦᑑᒐᓗᐊᑦ. 

 

ᑭᓯᐊᓂ ᑕᕝᕙᓂ ᐃᖃᓗᖕᓂ ᑲᑎᑎᑕᐅᓪᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ, ᑕᐃᒃᑯᐊᓗ ᓱᓕ 

ᐃᖅᑲᓇᐃᔭᓕᖅᑎᑕᐅᓂᐊᑐᐃᓐᓇᖅᑐᑦ ᓯᕗᓂᑦᑎᓐᓂ 

ᑕᐃᒫᒃ ᓱᓕ ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒥᔪᑦ 

training-ᖑᓗᑎᒃ. 

 

ᐊᒻᒪ ᐅᖃᒃᑲᓐᓂᕐᒥᓗᖓ ᐅᖃᖅᑎᑦᑎᔩ ᑕᒪᒃᑯᐊ 

ᐱᓕᕆᐊᖏᑕ ᐃᓚᖏᑦ ᖃᓪᓗᓈᑎᑐᖅᑲᐃ ᐅᖃᕐᓗᒍ 

(ᑐᓵᔨᑎᒍᑦ) ᒐᕙᒪᒃᑯᓐᓂ ᐊᑯᓐᓂᖅᓱᖅᑏᑦ, ᒐᕙᒪᒃᑯᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᓴᖅᑭᑦᑕᐅᓯᒪᔪᓂᒃ 

ᓯᐊᒻᒪᑎᕆᔨᐅᖃᑦᑕᖅᑐᑦ ᓄᓇᓖᑦ ᐃᓗᐊᓂᑦ 

ᑐᓴᐅᒪᑎᑦᑎᔨᐅᖃᓪᓗᑎᒃ. ᑖᓐᓇ ᐃᓚᒋᐊᖅᑕᕋ 

ᑐᑭᓯᒃᑲᓐᓂᖅᑎᑕᐅᔪᒪᖅᑲᐅᖕᒪᑦ 

ᖃᓄᐃᓕᐅᖃᑦᑕᕋᓗᐊᕐᒪᖔᑦ ᑕᒃᑯᐊ ᐊᑯᓐᓂᓱᖅᑏᑦ. 

 

ᑐᑦᑕᕐᕕᖃᕐᒥᔪᑦ ᓄᓇᓖᑦ ᐱᐅᓂᖅᐹᓂᒡᓗ 

ᐃᖅᑲᓇᐃᔭᖅᑎᐅᓂᐊᖅᖢᑎᒃ ᐱᔨᑦᑎᕈᑎᓂᒡᓗ 

ᓴᖅᑭᔮᖅᑎᑦᑎᔨᐅᓗᑎᒃ ᒐᕙᒪᒃᑯᑦ 

ᐱᓕᕆᐊᓐᖑᖅᑎᓯᒪᔭᖏᑦ ᐊᑐᐃᓐᓇᐅᓂᐊᕐᒪᑕ 

ᑕᒪᒃᑯᓄᖓ ᐃᓄᓐᓄᑦ ᖃᓪᓗᓇᐅᔭᕐᓗᑎᒃ 

ᐃᓄᑦᑎᑑᕐᓗᑎᓪᓗ ᐊᒻᒪᓗ ᑐᓴᐅᒪᔾᔪᑏᑦ 

ᓯᐊᕐᒪᖅᑎᖅᑕᐅᕙᓪᓗᑎᒃ ᐃᓄᓐᓄᑦ ᐊᒻᒪᓗ ᐃᓄᐃᑦ 

ᐅᖃᐅᓯᒃᓴᖏᓐᓂᑦ ᓄᐊᑦᑎᔨᐅᓗᑎᒃ ᐊᒻᒪᓗ 

ᐱᓕᕆᐊᓐᖑᖅᑎᑕᐅᓯᒪᔪᑦ ᓄᓇᓕᓐᓂ ᑕᐃᒃᑯᓂᖓ 

ᑲᒪᔨᐅᓯᓐᓈᕐᒥᓗᑎᒃ.  

 

ᑖᒃᑯᐊ ᐊᑯᓐᓂᖅᓱᖅᑏᑦ ᐱᕐᔪᐊᕌᓗᐃᑦ 

ᐊᑐᓕᖅᑎᑦᑎᕙᓪᓕᐊᔨᐅᒻᒪᑕ ᓄᓇᕗᑦ ᒐᕙᒪᒃᑯᖏᑦᑕ 

ᐱᓐᖑᖅᑎᓯᒪᔭᖏᓐᓂᑦ ᐊᒻᒪᓗ ᓄᓇᓕᓐᓂ ᑐᕌᒐᓪᓗ  

ᑕᒪᒃᑯᐊ ᓴᖅᑭᖅᐸᓪᓕᐊᒐᓗᐊᕐᒪᖔᖏᑦ 

ᑕᐃᒪᐃᑦᑐᓕᕆᔨᒋᔭᐅᔪᖅ, ᑐᑭᒧᐊᑦᑎᒋᔭᐅᔪᖅ ᐊᒻᒪᓗ 

ᐱᓕᕆᐊᖑᔪᓂᑦ ᑲᒪᔨᐅᔪᖅ ᐊᒻᒪᓗ 

ᐊᑐᓕᖅᑎᑦᑎᔨᐅᓪᓗᑎᒃ ᒐᕙᒪᒃᑯᑦ 

ᐱᔭᒃᓴᖅᑖᕆᓯᒪᔭᖏᑦ. ᑕᐃᒪᐃᑦᑐᓕᕆᔨᐅᕗᑦ 

ᑕᐃᒃᑯᐊ ᒐᕙᒪᒃᑯᓐᓄᑦ ᐊᑯᓐᓂᖅᓱᖅᑏᑦ 

ᓄᓇᓕᕐᓃᑎᑕᐅᖃᑦᑕᖅᑐᑦ ᐊᒻᒪᓗ ᓄᓇᓕᓐᓂᕐᒦᑦᑐᖅ 

ᐃᖅᑲᓇᐃᔮᖓ ᓇᓗᓇᐃᔭᖅᑕᐅᓯᒪᔪᖅ ᑕᐃᒃᓱᒪ 

ᐱᔭᒃᓴᖏᓐᓄᑦ ᐃᓂᖅᑎᖅᑕᐅᓯᒪᓪᓗᑎᒃ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᑭᐅᒐᕕᑦ. ᖃᐅᔨᒪᔪᒃᓴᐃᒐᔅᓯ 

ᓂᕿᓕᕆᓂᖅ ᑕᒪᓐᓇ ᐊᒃᓱᐊᓗᒃ 

ᐅᖃᐅᓯᐅᖏᓐᓇᕐᒪᑦ ᑲᓇᑕᓕᒫᒧᓪᓗ ᓄᓇᕐᔪᐊᕐᒥᓗ.  

 

ᐅᓪᓛᖑᔪᒥ ᒥᔅᑕ ᑕᑉᑑᓇ ᓇᓗᓇᐃᖅᓯᖅᑲᐅᓪᓗᓂ 

ᖁᓕᓂᒎᖅ ᓄᓇᓕᓐᓂ ᐆᑦᑑᑎᓂᒃ ᐊᑐᕐᓗᑎᒃ 

ᓄᓇᓖᑦ ᖁᓕᓂᒃ ᖃᑦᑎᑖᓚᕌᖃᑦᑕᕐᒪᖔᑦ ᓂᕿᖏᑦ 

ᖃᐅᔨᓴᖅᑕᐅᓂᐊᕐᒪᑕ, ᐊᑭᑦᑐᖅᐸᓪᓕᐊᓂᖏᓪᓗ 

ᓇᓗᓇᐃᔭᖅᑕᐅᓗᑎᒃ. ᐊᑭᓕᖅᓱᖅᑕᐅᖏᓪᓗᑎᒃ 

ᑕᐃᒃᑯᐊ ᓂᐅᕕᕐᕕᓐᓄᑦ ᓂᖀᑦ ᐊᑭᖏᓐᓂᑦ 

ᓄᐊᑦᑎᕙᓪᓕᐊᖃᑦᑕᕐᓂᐊᖅᑐᑦ 

ᖃᐅᔨᓇᓱᑦᑎᐅᓗᑎᓪᓗ.  

 

ᓯᕗᓕᖅᑎᖃᐃ ᐅᖃᖅᑲᐅᒻᒪᑦ 16-ᖑᒻᒪᑕᒎᖅ 

ᓄᓇᕗᑦ ᒐᕙᒪᒃᑯᑦᑕ ᐊᑯᓐᓂᖅᓱᖅᑎᖏᑦ ᓄᓇᓕᓐᓂ 

ᐃᖅᑲᓇᐃᔭᖅᑐᑦ. ᐃᒻᒪᖃ 

ᑕᐃᒪᐃᓕᐅᖅᑎᒋᔭᐅᔪᓐᓇᖅᐳᑦ 16-ᖑᒻᒪᑕ ᓄᓇᓖᑦ, 

ᖁᓕᓂᒃ ᐊᑭᓕᖅᓱᖅᑕᐅᓐᖏᑦᑐᓂᒃ 

ᕿᓂᓐᖏᖔᕐᓗᑎᒃ ᑕᐃᒃᑯᐊᖃᐃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᒋᔭᐅᔪᑦ ᐊᑐᖅᑕᐅᖔᕈᓐᓇᖅᐸᑦ  

ᑐᑭᓯᔪᒪᒐᑦᑕ ᑭᓪᓕᓯᓂᐊᖅᑕᕕᓂᕐᓂᑦ ᐊᒻᒪᓗ 

ᓂᕿᑦᑎᐊᕙᓕᕆᓂᖅ ᑕᒪᓐᓇ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᓴᖅᑭᑕᐅᓚᐅᖅᓯᒪᔪᖅ 

ᐃᖏᕐᕋᑦᑎᐊᓐᖏᓐᓂᖓ ᑐᑭᓯᔭᐅᓂᐊᕐᒪᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ, ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᒫᓐᓇᑲᐅᑎᒋ ᑕᐃᒪᓐᓇᐃᓐᓂᐊᖅᐳᒍᑦ 

ᐅᖃᕈᓐᓇᓐᖏᓚᐅᑲᑦᑐᖓ, ᑭᓯᐊᓂ ᑖᒃᑯᐊ 

ᐱᓕᕆᐊᖃᖅᑐᑦ ᑕᐃᑲᓂ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐱᓕᕆᕝᕕᖓᓂ 

ᑖᒃᑯᓂᖓ ᑲᑎᒪᔨᕋᓛᖃᕐᒪᑕᓗ 

ᓂᕿᖃᑦᑎᐊᖅᑐᓕᕆᔩᑦ ᑕᐃᒃᑯᐊ 

ᐱᓕᕆᔪᒻᒪᕆᐅᒻᒪᑕ ᒫᓐᓇ ᑕᐃᒃᑯᐊ 

ᐸᕐᓇᑉᐸᓪᓕᐊᓇᓱᑦᑐᑦ ᖃᓄᐃᓕᐅᕆᐊᖃᖅᑐᓂᒃ 

ᑕᒪᓐᓇᑦᑕᐅᖅ ᖃᓄᖅ GLOs 

ᐃᓚᐅᔪᓐᓇᑦᑕᕋᔭᕐᒪᖔᑕ 

ᐋᔩᕈᑕᐅᒃᑲᓐᓂᕈᓐᓇᕋᔭᖅᑐᑦ ᑭᓯᐊᓂ ᒫᓐᓇ 

ᐅᖃᕈᓐᓇᖏᑦᑐᖓ ᒪᓐᓇᓪᓚᑦᑖᖅ  

ᐃᓚᐅᔾᔪᑕᐅᖃᑦᑕᕐᓂᐊᖅᑐᓂᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. 

ᑲᔪᓯᒋᐊᒃᑲᓐᓂᓕᕐᓗᑕ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᑎᕈᒪᔪᖓ 5-ᒧᑦ ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑖᓐᓇ ᐅᑎᕈᒪᔪᖅ 5-ᒧᑦ ᒪᓕᒐᓕᐅᕐᕕᒻᒧᑦ  

ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᖅ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ. ᐊᑏ, ᒥᔅᑕ ᐃᐊᓕᐊᑦ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓇᖏᖅᓯᒐᓱᓐᖏᑦᑐᓪᓛᓘᒐᒪ ᐃᓕᓴᖅᓯᒐᓱᑦᑐᖓ. 

ᒥᔅᑕ ᑕᐹᕐᔪᒃ ᐅᖃᐅᓯᕆᖅᑲᐅᔭᖓ ᐅᓪᓛᖅ ᒪᓕᑦᑐᒍ 

ᐃᓚᒌᑦ, ᐊᖏᖃᑎᒋᑦᑎᐊᖅᐸᕋ ᒥᔅᑕ ᑕᐹᕐᔪᒃ 

ᐅᖃᐅᓯᕆᖅᑲᐅᔭᖓ ᐃᓚᒌᑦ ᒪᑯᐊ ᖁᑦᑎᑦᑐᕐᒥᐅᑦ 

ᒪᓕᒐᓕᐅᖅᑎᐅᓪᓗᖓ ᓄᓇᓖᑦ ᐱᖓᓱᑦ 

ᐊᑕᐅᓯᓐᖑᖅᐸᓪᓕᐊᑐᐃᓐᓇᕐᒪᑕ.  

 

ᖁᕕᐊᓱᑦᑐᖓ ᐃᓕᓴᖅᓯᔪᓐᓇᕋᒪ 

ᐃᖅᑲᓇᐃᔭᖅᑐᕐᔪᐊᕌᓗᒃ, ᐃᖅᑲᓇᐃᔭᒃᑳᓗᒃ 

ᐸᓖᓯᐅᖃᑕᐅᓪᓗᓂᓗ ᒪᓕᒐᓕᕆᔨᒃᑯᓪᓗ 

ᐸᓖᓯᒃᑯᓐᓄᑦ ᐃᓚᒋᔭᐅᖃᑕᐅᔪᖅ ᕋᓱ ᐊᕿᐊᕈᖅ 

ᐊᐅᓱᐃᑦᑐᕐᒥᐅᑕᖅ ᒫᓐᓇ ᐃᖃᓗᖕᓃᑦᑐᖅ 

ᑕᕝᕙᓃᖃᑎᒋᔭᖓ ᑕᐃᓗ ᐃᕐᓂᖓ ᑖᒃᑯᐊᒃ 

ᐊᑐᕚᒥᖔᓵᖅᑑᒃ ᑕᐃᓗ ᕼᐋᑭᖅᑏᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᐃᓚᐅᖃᑦᑕᕐᒪᑦ ᐊᒻᒪᓗ 

ᓄᑲᖓ ᔭᐃᐱ ᐊᕿᐊᕈᖅ ᐸᓂᖓᓗᖅᑰᖅᑐᕐᖏᓐᓇ 

ᓯᓂᓕᖂᕐᒪᑦ. 

 

ᑐᓐᖓᓱᒃᑎᑕᐅᓕᐅᑯᐊ ᒪᓕᒐᓕᐅᖅᑎᓕᒫᓄᑦ, 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑐᓐᖓᓱᒋᔅᓯ. ᐃᖅᑯᒪᓵᖅᑐᑯᓗᖂᕐᒪᓂᓐᓇ ᐸᓂᑯᓗᐊ. 

>>ᐃᓪᓚᖅᑐᑦ 

 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ (ᑐᓵᔨᒃᑯᑦ):ᖁᔭᓐᓇᒦᒃ 

ᐅᖃᖅᑎ. ᐅᕙᖓᑦᑕᐅᖅ ᐃᓕᓴᖅᓯᔪᒪᒐᒪ ᒥᔅᑕ 

ᐃᐊᓕᐊᑦ ᐃᓕᓴᕆᓵᖅᑕᖏᓐᓂᒃ ᐱᓗᐊᕐᓗᒍ ᕋᓱ 

ᑖᓐᓇ ᐸᓖᓯᒃᑯᓐᓃᓯᒪᓕᕐᒪᑦ ᐊᖏᖅᓯᒪᑦᑎᐊᖅᖢᓂᓗ 

ᓄᓇᕗᒻᒥ ᐃᖅᑲᓇᐃᔭᕐᓂᐊᕐᓂᕐᒥ ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐅᓴᒃ. 

ᑐᓐᖓᓱᒋᑦ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᑲᔪᓯᓗᑕ. 7. ᑎᑎᖃᑎᒍᑦ 

ᐊᐱᖅᑯᑏᑦ. 8. ᑎᑎᖃᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ. 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᑭᐅᔾᔪᑏᑦ 

ᐊᑐᕈᒫᕐᓂᐊᖅᑐᑦ ᐅᓂᒃᑳᖏᓐᓄᑦ. 11. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 12 ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᓄᑦ ᑭᐅᔾᔪᑏᑦ. 13. ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᒪᓕᒐᒃᓴᑦ ᐊᓯᖏᓪᓗ. 

14. ᑎᑎᖃᑦ ᓴᖅᑭᑕᐅᓂᖏᑦ. 15. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. ᒥᔅᑕ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 044 - 3(3): ᐃᓚᔭᐅᓂᖏᑦ 

ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ - 

ᖃᐅᔨᒃᑲᐃᒍᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒃᑲᐃᔪᒪᕗᖓ ᓇᒡᒐᔾᔭᒥ ᒫᑦᓯ 11, 2013ᒥ 

ᐆᒥᖓ ᐱᖁᔨᕗᖔᓕᐅᕈᑎᖃᕐᓂᐊᕋᒪ: 

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓗᖓ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕋᕐᔪᐊᕐᒧᑦ ᐅᖃᖅᑎ 

ᐱᔪᓐᓇᕐᓂᖅᑖᖅᑎᑕᐅᖁᓪᓗᒍ ᒪᓕᒐᓕᐅᕐᕕᒡᔪᐊᕐᒥ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ  

ᐃᓱᒪᖅᓲᑎᒋᓗᓂᒋᑦ ᐋᖅᑭᒋᐊᖁᓪᓗᒋᑦ ᐅᑭᐅᒃᑯᑦ 

ᑲᑎᒪᕐᔪᐊᖅᑎᓪᓗᒋᑦ 2013-ᒥ. 

 

ᓈᒻᒪᒃᓴᖅᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖅ ᑖᓐᓇ ᐱᖁᔨᕗᖔᕈᑦ 

ᑲᒪᒋᔪᓐᓇᕐᓂᐊᕋᑦᑎᒍᑦ ᐅᓪᓗᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 15. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. 

16. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᑎᓪᓗᒋᑦ ᒪᓕᒐᒃᓴᓂᑦ. 

17. ᐱᖁᔨᕗᖔᕈᑎᑦ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᕗᖓ 

ᐱᖁᔨᕗᖔᓕᐊᕋ ᐅᓪᓗᒥ ᑲᒪᒋᔭᐅᔪᓐᓇᕐᓂᐊᕐᒪᑦ.  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐳᑦ. 

ᐃᓗᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᖁᔨᕗᖔᖅ 

ᑲᒪᒋᓂᐊᕐᒪᒍᑦ, ᐋᒃᑳᖅᑐᖃᖅᐸ? ᐋᒃᑳᖅᑐᖃᖏᒻᒪᑦ 

ᐊᑏᒃ, ᒥᔅᑕ ᕋᒻᐳᑦ. ᐅᐊᑦᑎᐊᕈᐃ. 

 

ᒪᒥᐊᓇᐅᒐᓗᐊᖅ ᐊᑲᐅᓐᖏᓕᐅᕈᑎᖃᑲᐃᓐᓇᕋᑦᑕ. 

ᐊᑏᒃ ᒥᔅᑕ ᕋᒻᐳᑦ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 044 - 3(3): ᐃᓚᔭᐅᓂᖏᑦ 

ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ (ᕋᒻᐴᑦ) 

 

ᕋᒻᐳᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᕐᒧᑦ ᐅᖃᖅᑎ 

ᐱᔪᓐᓇᕐᓂᖅᑖᖅᑎᑕᐅᖁᓪᓗᒍ ᐃᓱᒪᖅᓲᑎᒋᓗᓂᒋᑦ 

ᐅᓪᓗᑦ ᐃᑲᕐᕋᓪᓗ ᐋᖅᑭᒋᐊᖁᓪᓗᒋᑦ ᐱᔭᒃᓴᕗᑦ 

ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ 2013-ᒥ 

ᐱᔭᕇᖅᑕᐅᒍᓐᓇᕐᓂᐊᕐᒪᑕ. 

 

ᖁᔭᓐᓇᒦᒃ ᐅᖃᖅᑎ. 

3760 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐳᑦ. ᑖᓐᓇ 

ᐋᖅᑭᒃᓯᒪᑦᑎᐊᕐᒪᑦ ᐱᖁᔨᕗᖔᕐᒧᑦ ᓂᕈᐊᕈᒪᓕᕐᒪᑕ. 

ᐊᖏᖅᑐᐃᓐᓇᐃᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᑐᒡᓕᐊᓂ ᐅᖃᐅᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 54 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒥ ᑖᒃᓯᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ 

ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 54, ᐃᓐᑲᒥ 

ᑖᒃᓯᓕᕆᓂᕐᒧᑦ ᐋᖅᑭᒋᐊᕈᑦ ᒪᓕᒐᖅ, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᐋᖅᑭᒋᐊᖅᓯᓂᐊᖅᑐᖅ ᐃᓐᑲᒥ ᑖᒃᓯᓕᕆᓂᕐᒧᑦ 

ᒪᓕᒐᕐᒥᒃ ᒪᓕᒃᓯᒪᓕᕐᓂᐊᕐᒪᑦ ᑲᓇᑕᐅᑉ 

ᒐᕙᒪᒃᑯᖏᑦᑕ ᒪᓕᒐᖓᓐᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐋᖅᑭᒃᓯᒪᖕᒪᑦ. ᐱᖁᔨᕗᖔᕐᒧᑦ ᓂᕈᐊᕈᒪᓕᕐᒪᑕ. 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᒪᓕᒐᒃᓴᖅ 54 ᑐᒡᓕᐊᓂ 

ᐅᖃᓕᒫᖅᑕᐅᓕᕐᒪᑦ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓅᖅᑕᐅᕗᖅ. 

 

19. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 56 - ᒪᓕᒐᖅ ᖁᔭᓈᕆᓂᕐᒧᑦ 

ᐱᖁᑎᓂᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ 

ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 56, ᐱᖁᑎᓂᑦ 

ᖁᔭᓈᖅᓯᓂᕐᒧᑦ ᒪᓕᒐᖅ, ᓈᓴᐅᑎᓕᒃ 1, 2011-

2012, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

ᑖᓐᓇ ᒪᓕᒐᒃᓴᖅ ᐱᔪᓐᓇᕐᓂᖅᑖᖅᑎᑕᐅᔪᖅ ᑕᒪᒃᑯᐊ 

ᐱᖁᑎᒋᔭᐅᔪᑦ ᓴᒃᑯᑕᐅᒍᓐᓇᕐᓂᐊᕐᒪᑦ 24 ᐊᒻᒪᓗ 

82 ᒪᓕᒃᑕᐅᓗᑎᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 

ᒪᓕᒐᐅᑉ ᐃᓗᐊᓃᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐋᖅᑭᑦᑎᐊᖅᓯᒪᖕᒪᑦ. ᐱᖁᔨᕗᖔᕐᒧᑦ 

ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᑲᔪᓯᕗᖅ. ᒪᓕᒐᒃᓴᖅ 56 ᐅᖃᓕᒫᖅᑕᐅᓯᒪᓕᖅᐳᖅ 

ᑐᒡᓕᐊᓂ ᐊᒻᒪ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ 

ᑐᓐᓂᖅᑯᑕᐅᕗᖅ.  

 

19. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

20. ᑲᑎᒪᔪᑐᐃᓐᓇᕐᓂᐊᖅᑎᓪᓗᒋᑦ 

ᐃᓱᒪᒃᓴᓯᕆᑕᐅᔪᑦ ᒪᓕᒐᒃᓴᐃᑦ ᐊᓯᖏᓪᓗ. 

ᒪᓕᒐᒃᓴᖅ 47, 48, 49, ᒥᔅᑕ ᐃᓄᒃ 

ᐃᒃᓯᕙᐅᑕᕆᔭᐅᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ 21 ᒥᓂᔅᓯᒥᒃ 

ᓄᖅᑲᖓᓚᐅᑲᖕᓂᐊᖅᑐᒍᑦ.  

 

>>ᓄᖅᑲᑲᐃᓐᓇᖅᑐᑦ 15:12ᒥ ᑲᔪᓯᓪᓗᑎᓪᓗ 

15:41ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᒋᐊᕈᓐᓇᖅᓯᖕᒥᒐᑦᑕ. ᑲᑎᒪᓂᕐᓗ 

ᐱᒋᐊᖁᓕᖅᖢᒍ. ᑖᓐᓇ ᐱᓕᕆᐊᕆᓂᐊᖅᑕᕗᑦ 

ᒪᓕᒐᒃᓴᖅ 47, 48 ᐊᒻᒪᓗ 49. ᑲᑎᒪᔩᑦ 

ᖃᓄᐃᑦᑐᒪᕕᓯ? ᒥᔅᑕ ᕋᒻᐳᑦ. 

 

ᕋᒻᐳᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑲᔪᓯᑐᐃᓐᓇᕈᒪᔪᒍᑦ ᕿᒥᕐᕈᓇᒡᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᑦ ᐊᒻᒪᓗ 

ᒐᕙᒪᓕᕆᔨᒃᑯᑦ. ᐱᕕᖃᕈᓐᓇᕈᑦᑕ  



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᕈᒪᓂᐊᖅᐳᒍᑦ ᕿᒥᕈᓂᐊᕐᓗᒋᑦ ᐃᓚᒌᓄᑦ 

ᐱᔨᑦᑎᕋᐅᑎᓕᕆᔨᒃᑯᓐᓂᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐳᑦ. ᐊᖏᖅᐱᑖ 

ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᓄᑦ 

ᐊᑐᕋᒃᓴᖏᓐᓄᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᐊᖏᖅᐱᓰ ᑖᓐᓇ ᒥᓂᔅᑐ ᐋᕆᐊᒃ 

ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᖁᓪᓗᒋᑦ? ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑖᒻ ᒥᓂᔅᑐ, 

ᑕᑲᓄᖓᕈᕕᑦ. ᐃᖅᓱᖅᑎ, ᐃᖅᑲᓇᐃᔭᖅᑎᖏᓪᓗ 

ᐃᑲᔪᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ ᐃᖅᓱᒃᑎ. ᒥᓂᔅᑐ ᐋᕆᐊᒃ, ᖁᔭᓐᓇᒦᒃ 

ᑕᕝᕗᓐᖓᕈᓐᓇᓕᕐᒥᒐᔅᓯ ᐃᖅᑲᓇᐃᔭᖅᑎᑎᓪᓗ. 

ᒥᓂᔅᑐ ᐋᕆᐊᒃ, ᑎᑎᕋᖅᓯᒪᓂᐊᕐᒥᖕᒪᑦ 

ᓇᓗᓇᐃᖅᓯᒪᑦᑎᐊᕐᓂᐊᕐᒪᓪᓗ ᑖᒃᑯᐊ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᑎᑦ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑐ ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᓐᓄᓴᒃᑯᑦ. ᓴᐅᒥᖔᓐᓃᑦᑐᖅ 

ᑐᖏᓕᕋ, ᑳᑎ ᐅᒃᐱᒃ ᐊᒻᒪ ᑕᓕᖅᐱᖔᓐᓃᑦᑐᖅ 

ᕼᐃᑐ ᒫᕕᑦ, ᑮᓇᐅᔭᓕᕆᔨᒃᑯᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪᑖᒻ ᒥᓂᔅᑐ, ᑐᓴᑦᑎᐊᖃᑖᓐᖏᓇᒃᑭᑦ  

ᑭᓱᓕᕆᓇᓱᒧᓪᓗ ᑭᒃᑯᒡᒎᖅ ᑕᕝᕙᓃᖃᑎᒋᕕᒋᒃ? 

ᒥᓂᔅᑐ ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᓴᐅᒥᖔᓐᓃᑦᑐᖅ ᑐᖏᓕᕋ, ᑳᑎ 

ᐅᒃᐱᒃ ᐊᒻᒪ ᑕᓕᖅᐱᖔᓐᓃᑦᑐᖅ ᕼᐃᑐ ᒫᕕᑦ, 

ᑮᓇᐅᔭᓕᕆᔨᒃᑯᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. 

ᓈᓚᑦᑎᐊᕐᔫᒥᓕᕋᒪᓗ ᑐᑭᓯᑦᑎᐊᕋᒪ ᖁᔭᓐᓇᒦᒃ, 

ᑐᓐᖓᓱᒋᑦᑎᒃ. ᑲᑎᒪᔩᑦ, ᐃᑉᐸᒃᓴᖅ 

ᐱᓕᕆᐊᕆᓚᐅᖅᑕᑦᑎᓐᓂᒃ ᐃᖅᑲᐃᑎᑐᐃᓐᓇᕐᓗᓯ 

ᑕᕝᕙᓂ ᖃᓪᓗᓈᑎᑑᖓᔪᓂ G-6-ᒦᒃᑲᑦᑕ, 

ᐃᓄᒃᑎᑑᖓᔪᓂ C-6. ᐃᓄᒃᑎᑐᑦ ᓯ-ᖑᖅᑰᕐᒪᑦ. 

ᑖᒃᑯᐊ ᓇᓂ ᐃᓄᒃᑎᑑᖓᔪᓂᑦ ᐅᖃᐅᓯᕆᕋᑖᖅᑕᕋ 

ᐳᐃᒍᖅᑕᐅᓕ ᑕᕝᕙᓂᐅᖏᑦᑐᖅ ᒪᒃᐱᖅᓯᒪᖕᒪᑦ, 

ᖃᓪᓗᓈᑎᑐᖓᔪᐃᓐᓇᕐᖓᐃᑦ 

ᐃᔨᒋᑲᐃᓐᓇᓚᐅᕐᓚᖓ ᒪᒃᐱᖅᓯᒪᑦᑎᐊᕐᓂᖏᒻᒪᑦ 

ᐃᓄᒃᑎᑑᖓᔪᑦ. ᖃᓪᓗᓈᑎᑑᖓᔪᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ, ᓇᐃᓈᖅᓯᒪᔪᖅ. 

ᑮᓇᐅᔭᓕᕆᔾᔪᑎᑦ. G-6 ᒪᒃᐱᖅᑐᒐᖓ 

ᐊᑎᖁᑎᖃᕋᒪ ᓱᓕ ᒪᕐᕉᖕᓂᒃ. ᐱᒋᐊᕈᓐᓇᖁᓪᓗᒍ 

ᐱᒋᐊᕈᒪᒃᐸᑦ ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐃᓗᓕᖃᖃᓯᐅᔾᔨᖦᖤᖅᐳᖅ ᖃᕋᓴᐅᔭᓕᕆᓂᕐᒥᑦ 

ᐊᓪᓚᕕᓕᕆᓂᕐᒥᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ 

ᐱᔨᑦᑎᕈᑎᓂᑦ. ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑦ, ᐅᖃᐅᓯᓕᕆᓂᕐᒥᑦ 

ᖃᐅᔨᒪᑦᑎᐊᖅᑐᓂᑦ ᐱᑕᖃᐅᕆᐊᖃᕐᒪᑦ ᐊᒻᒪ 

ᐅᓄᖅᑐᑦ ᒪᒃᑯᑦᑐᖁᑎᕗᑦ ᑕᐃᒃᑯᐊᓘᓐᓃᑦ ᒍᓚᐃᑦ 

10, 11, 12-ᒦᑦᑐᑦ. ᐃᖅᑲᓇᐃᔭᕐᓂᐊᕈᑎ 

ᑎᑎᕋᕈᓐᓇᑎᐊᖏᑉᐸᑕ ᐅᖃᓕᒫᕆᐅᔅᓴᑎᐊᖏᑉᐸᑕ 

ᐱᔭᕐᓂᖏᓐᓂᖅᓴᐅᓇᔭᖅᑐᖅ ᐃᓐᓄᐃᓇᓱᓐᓂᐊᕐᓗᓂ 

80 ᐳᓴᖏᓐᓂ ᐃᖅᑲᓇᐃᔮᓂᑦ ᓄᓇᕗᑦ ᒐᕙᒪᒃᑯᑦ 

ᐃᓗᓕᖏᓐᓃᑦᑐᓂᑦ. 

 

ᐊᖏᕋᒥ ᐊᓈᓇᒋᔭᐅᔪᑦ ᕿᑐᓐᖓᓖᓪᓗ ᓱᕈᓯᐊᓛᓂᑦ 

ᐃᓕᓐᓂᐊᓕᓵᖅᑐᑯᓗᓐᓂᑦ ᖁᕝᕙᓯᓐᓂᓕᒃ 7-ᒧᑦ 

12-ᒧᓪᓘᓐᓃᑦ. 15-ᖑᖅᓯᒪᖏᑦᑐᑦ 

ᖃᓪᓗᓇᐃᔭᐃᓐᓇᐅᔭᕐᒪᑕ ᕿᑐᓐᖓᒥᓐᓄᑦ. 

ᕿᑐᓐᖓᒥᓄᑦ ᖃᓪᓗᓇᐅᔭᖅᑐᑦ ᑕᐃᒪᖓᓕᒫᑦᑎᐊᖅ 

ᖃᓪᓗᓚᐅᔭᐸᓗᑦᑎᐊᖅᑐᑦ ᐊᒻᒪᓗ ᑎᑎᕋᖃᑦᑕᐅᑎᔪᑦ 

ᖃᕋᓴᐅᔭᒃᑯᑦ ᖃᓪᓗᓇᐅᔭᑐᐃᓐᓇᑎᐊᖅᑐᑦ ᐃᒻᒪᖃ  

8-ᓄᑦ ᐃᑲᕐᕋᓄᑦ ᐅᓪᓗᖅ ᐊᑕᐅᓯᖅ ᐅᓪᓗᓄᑦ 

ᖁᓕᓄᑦ ᐃᑲᕐᕋᓄ ᑎᑭᒃᖢᒍ. ᑕᒪᓐᓇ ᐱᔾᔪᑎᒋᓪᓗᒍ 

ᐅᓗᕆᐊᓇᕈᑎᒋᔭᖓ ᐃᓄᑦᑎᑑᕆᐊᖃᕐᓂᖏᓐᓄᑦ. 

ᖃᓄᖅ ᖃᐅᔨᒪᖏᑦᑐᖓ ᒪᑯᐊ ᒪᒃᑯᑦᑐᑦ 

ᐃᓕᓐᓂᐊᕐᕕᐊᓗᒻᒥᑦ ᐱᔭᕇᖅᐸᓪᓕᐊᔪᑦ, 

ᐅᖃᓕᒪᑦᑎᐊᕈᓐᓇᕋᓗᐊᕐᒪᖔᖏᓐᓂ ᓇᓗᔪᖓ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᓄᖅ 

ᖃᓄᖅᑑᕆᐊᕈᑎᔅᓴᑲᓐᓂᕐᓂᑦ ᐸᕐᓈᕆᓯᒪᒻᒪᖔᑦ 

ᓇᓗᔪᖓ ᐃᓕᓐᓂᐊᕐᕕᑦᑎᓐᓂ. ᐱᒋᐊᓕᓵᖅᑐᓂᑦ 

ᒍᓚᐃᑦ 12-ᒧᑦ ᖁᕝᕙᓯᓐᓂᓕᒻᒧᑦ ᑎᑭᓪᓗᒍ 

ᐃᓕᓐᓂᐊᑎᐊᓂᐊᕐᒪᑕ ᐅᖃᓕᒪᒃᓴᓂᕐᒥᑦ 

ᑎᑎᕋᕆᐅᖅᓴᓂᕐᒥᓪᓗ., 

ᐃᖅᑲᓇᐃᔭᖅᑎᑖᕆᕙᓪᓕᐊᓂᐊᕋᑦᑎᒃᑯᑦ ᒐᕙᒪᒃᑯᑦ 

ᐃᓗᐊᓂ. ᐊᑭᑦᑐᕋᐅᑎᖁᒐᑦᑎᒃᑯᑦ ᑕᒫᓂ 

ᓄᓇᕗᒻᒥᐅᑐᐃᓐᓇᐅᖏᑦᑐᖅ ᐊᓯᖏᓐᓂᑦᑕᐅᖅ 

ᒐᕙᒪᖃᕐᕕᓐᓂᑦ ᐅᑭᐅᑕᖅᑐᒥᑦ ᐊᒻᒪᓗ ᖃᓪᓗᓈᑦ 

ᓄᓇᖏᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓂᓐᖓᖅ. ᓯᕗᓕᖅᑎ. 

 

ᓯᕗᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ 

ᖁᔭᓐᓇᒦᖅᑕᕋᓗ ᑖᓐᓇ ᐊᐱᕆᖅᑰᕐᒪᑦ 

ᐸᕐᓇᐃᓯᒪᖕᒪᖔᑦᑕ ᑕᒪᒃᑯᓄᖓ 

ᐅᖃᐅᓯᕆᕋᑖᖅᑕᖓᓄᑦ. 

 

ᐃᒃᓯᕙᐅᑖᖅ, ᖃᓄᐃᒃᓴᖏᒃᑯᕕᑦ ᐃᑉᐸᒃᓴᖅ 

ᐅᖃᓚᐅᖅᑕᓐᓂᑦ ᑕᐃᒪᓐᓇ ᓈᓴᐅᓯᕆᓂᕐᒧᑦ 

ᑕᒻᒫᕐᔪᓚᐅᖅᑕᓐᓂᑦ ᖃᓄᐃᒃᓴᖏᒃᑯᕕᑦ 

ᐅᖃᖅᑳᕈᓐᓇᖅᐳᖓ? ᑭᐅᓚᐅᖏᓐᓂᓐᓂᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒃ, ᐱᕕᖃᖅᑎᑉᐸᒋᑦ.  

 

ᓯᕗᓕᖅᑎ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᑉᐸᒃᓴᖅᑕᐃᒪ 

ᒪᒃᐱᕆᐊᕈᑎᓂᑦ ᐅᖃᓪᓚᒃᑎᓪᓗᖓ ᑕᐃᒃᑯᐊ 

ᐃᓂᐅᔪᑦ 88.1-ᓂᒃ ᐃᓂᐅᔪᑦ ᑕᐃᑯᖓ 

ᐃᓄᓕᕆᔨᒃᑯᓐᓄᐊᓛᖅᑐᑦ ᑮᓇᐅᔭᖏᓐᓂᒃ 

ᐅᖃᖅᑎᓪᓗᖓ ᑕᒻᒪᖅᖢᖓ ᐅᖃᓚᐅᕋᒪ 

$57,645,000-ᓂᒃ ᐱᔭᕆᐊᖃᕋᓗᐊᖅᐳᖓ. 

$57,000-ᖑᓂᕋᓚᐅᕋᒃᑭᑦ $57 

ᒥᓕᐊᓐᖑᓐᓂᖅᖢᑎᒃ. ᖁᔭᓐᓇᒦᒃ 

ᐱᕕᖃᖅᑎᓐᓇᕕᖓ. 

ᓇᓗᓇᐃᕆᕗᖓ. ᑖᓐᓇᓗ ᐊᐱᖅᑯᑎᒋᔭᖓ 

ᓂᕈᐊᑕᐅᖃᑎᒋᓯᒪᔭᒪ ᐊᑐᓂ 

ᐃᓕᓐᓂᐊᖅᑐᓂᕆᔨᒃᑯᑦ ᑲᑎᒪᓂᕕᓂᖏᑦ ᓄᓇᓕᖕᓂ 

ᐋᖅᑮᓲᖑᖕᒪᑕ ᖃᓄᖅ ᐅᖃᐅᓯᖃᕐᓗᑎᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᖔᑕ. ᑕᐃᒫᒃ 

ᐊᖅᑭᒃᓱᐃᕙᓪᓂᐊᖃᑦᑕᕐᒪᑕ ᑕᕝᕙᓂ. ᐊᒻᒪ 

ᐃᓱᒫᓗᒋᔭᖓ ᖃᕋᓴᐅᔭᑎᒍᑦ 

ᐅᖄᓚᐅᑎᕋᓛᒃᑯᓪᓗᓐᓃᑦ 

ᑎᑎᕋᖃᑦᑕᖅᑐᐃᓐᓇᐅᓕᕋᑦᑕ. ᐃᓛᑎᒍᑦ ᐃᓄᒃᑎᑐᑦ 

ᖃᕋᓴᐅᔭᑎᒍᑦ ᐅᖃᓪᓚᒡᓗᑕ 

ᑎᑎᕋᖃᑦᑕᐅᑎᔪᒪᔭᕌᖓᑦᑕ ᑕᐃᒃᑯᓂᖓ 

ᐃᓅᔨᖓᔪᑎᑐᑦ ᑎᑎᕋᖃᑦᑕᕋᓗᐊᖅᑐᒍᑦ ᑭᓯᐊᓂ 

ᑖᓐᓇ ᑭᐅᔪᓐᓇᖅᑕᐸ ᓄᓇᓖᑦ ᑲᑎᒪᔨᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓯᓲᖑᔪᑦ ᐅᖃᐅᓯᕐᒥᒃ 

ᐃᓕᓴᐃᔾᔪᑕᐅᓂᐊᖅᑐᒥᒃ. ᐅᖃᐅᓯᖓ ᖃᓄᐃᑦᑑᓗᒍ 

ᐃᓕᓴᐃᖃᑦᑕᕐᓂᐊᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᖅᐸᕋ ᓯᕗᓕᖅᑎ. ᑕᐃᒃᑯᐊ 

ᒫᓐᓇ ᓴᓇᔨᑖᖃᑦᑕᕋᑦᑕ ᒐᕙᒪᒃᑯᑦ ᐊᒻᒪᓗ 

ᓇᖕᒥᓂᖅᓲᖅᑎᑦ, ᑕᒪᒃᑯᐊ ᒐᕙᓚᐅᖏᑦᑐᑦ 

ᓇᖕᒥᓂᓖᑦ ᑳᓐᑐᕌᖃᐅᖅᑐᑦ ᓄᓇᓕᖕᓂ. 

ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᑦᑎᐊᕈᓐᓇᖅᐸᑕ 

ᓄᓇᕗᑦ ᐃᓗᐊ ᓄᓇᓕᕋᓛᓂᑦ ᐊᖏᓐᓂᖅᓴᓂᒃ 

ᒐᕙᒪᒃᑯᓐᓂ ᐊᕕᒃᑐᖅᓯᒪᔪᓂ. ᓄᓇᕗᒧᑦ 

ᐱᕙᓪᓕᐊᓂᖃᕋᔭᕐᒪᑦ. 

 

ᑕᒪᒃᑯᓂᖓ ᐅᖃᓕᒫᕈᓐᓇᓗᐊᖏᑦᑐᓂᓪᓗ 

ᑎᑎᕋᕐᕕᐅᑉ ᐃᓗᐊᓂᑦ ᓴᓇᕝᕕᐅᖃᖅᑕᖅᑐᓂᒃ 

ᐃᓄᒃᑐᓪᓘᓐᓃᑦ ᖃᓪᓗᓈᑐᓪᓘᓐᓃᑦ. ᑕᒪᒃᑯᐊ 

ᓴᓇᕝᕕᒋᔭᒥᓂᒃ ᓱᒃᑲᐃᑎᑦᑎᔪᓐᓇᕐᒥᖕᒪᑕ. 

ᓴᓇᖁᓐᓇᐅᒐᓗᐊᖅ ᓄᓇᕗᒥᐅᑦ ᑕᒪᕐᒥᐅᒐᓗᐊᖅ. 

ᑭᓯᐊᓂᑦᑕᐅᖅ ᐱᒋᐊᖅᑎᑦᑎᔭᕆᐊᖃᕋᑦᑕ 

ᐅᖃᕆᐅᕐᓂᕐᒥᒃ ᒫᓐᓇᓗ ᐊᑐᖅᑕᐅᕙᓪᓕᐊᓕᖅᖢᓂ 

ᑕᒪᒃᑯᓂᖓ ᐱᓕᕆᔾᔪᑎᒃᓴᓂᒃ ᐊᔾᔨᒌᖏᑦᑐᓂᒃ. 

ᐊᒻᒪᓗ ᑕᐃᒃᑯᐊ ᐅᕋᒃᑕᕆᐊᑦ 

ᓴᓇᑎᑦᑎᕙᓪᓕᐊᓕᖅᖢᑎᒃ ᓄᓇᒃᑰᕈᑎᓄᑦ 

ᐊᖏᔪᓄᑦ ᐃᓚᖏᓪᓘᓐᓃᑦ ᖃᕋᓴᐅᔭᓄᑦ 

ᐊᑐᓕᖅᖢᑎᒃ ᐊᒻᒪᓗ ᐅᔭᕋᒃᑕᕆᐊᑦ ᑕᒪᒃᑯᐊ. 

ᑭᓯᐊᓂ ᖁᐊᖅᓵᕐᓇᖂᓐᖏᑦᑎᐊᖅᑐᒥᒃ 

ᓴᓇᔨᖃᖃᑦᑕᕈᒪᖕᒪᑕ. ᓲᖃᐃ 

ᐋᓐᓂᖅᑕᐅᖁᔨᓐᓇᖏᒻᒪᑦ. ᑕᐃᒪᓐᓇᐃᖁᔭᐅᖕᒪᑦ 

ᐅᐱᓐᓇᕋᓂ. ᖁᐊᖅᓵᕐᓇᖅᑐᒃᑰᖏᓐᓇᕋᑦᑕ. 

ᐊᑏᒃ ᐃᑲᔪᕈᓐᓇᕐᓂᕕᑦ ᐊᑐᕐᓗᑎᒃᑯᑦ 

ᐃᓕᓐᓂᐊᕐᓂᑯᓗᐊᓂ ᑕᒪᐅᖓ ᐃᓐᓇᐅᓕᕐᓂᖓᓄᑦ. 

ᑕᒪᒃᑯᐊ ᑲᒪᒋᑦᑎᐊᕋᓱᓚᐅᕐᓚᕗᑦ.  

 

ᒐᕙᓚᒃᑯᐊᑦ ᑕᐃᒪᐃᑦᑐᒥᒃ ᐋᖅᑭᒃᓯᔪᓐᓇᖏᒻᒪᑖ? 

ᓄᓇᓕᐅᔪᑦᑕᐅᖅ ᐃᓄᐃᑦ ᐊᖏᔪᖅᑳᖑᔪᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᐅᔪᑦ ᑲᑎᒪᔨᖏᑦ 

ᐃᓕᓐᓂᐊᖅᑎᑦᑎᔨᐅᔪᓪᓗ. ᐊᒻᒪ ᐅᓇ 

ᐃᑲᔪᕐᓂᖃᓪᓚᑦᑖᑐᐊᓗᒃ ᐃᓅᓯᓕᕆᔨ. ᑕᒪᒃᑭᕐᓗᑕ 

ᑕᒪᓐᓇ ᐋᖅᑭᒍᓐᓇᕋᑦᑎᒍ. ᑖᓐᓇ ᑎᑎᕋᖅᓯᒪᖕᒪᑦ 

ᑐᓴᕈᑎᓯᐅᑎᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᐅᑎᑦ 

ᐊᒻᒪᓗ ᑎᑎᕋᕐᕕᓕᕆᓂᖅ ᐅᖃᐅᕆᖦᖤᖅᐸᕋ.  

 

ᒫᓐᓇᓗ ᑖᒃᓱᒧᖓ ᐅᖃᐅᓯᒃᓴᖃᕈᓐᓃᑲᓚᐅᖅᖢᖓ 

ᐅᖃᓪᓚᒍᓐᓇᕋᒪ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ, 

ᐊᐱᖅᑯᑎᒥᒃ ᑐᓴᖏᓐᓇᒪ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᖃᕋᓴᐅᔭᓕᕆᓂᖅ ᑖᓐᓇ ᐅᖃᐅᓯᕆᓪᓗᐊᑕᕈᒪᒐᒃᑯ 

ᑮᓇᐅᔭᓕᕆᔨᒃᑯᑦ ᐱᔨᑦᑎᕋᑎᖏᑦᑕ ᐊᑖᓂ 

ᐃᓕᓐᓂᐊᕐᕕᖕᓂ ᐊᑐᖅᑕᐅᖃᑦᑕᖅᑐᑦ ᑕᒪᒃᑯᐊ 

ᖃᕋᓴᐅᔭᐃᑦ ᐱᔾᔪᑎᒋᓪᓗᒋ ᐃᓕᓐᓂᐊᖅᑐᓕᕆᔨᒃᑯᑦ. 

ᐱᑐᒃᓯᑎᓂᒃ ᐱᔨᑦᑎᕈᑎᓂᒡᓘᓐᓃᑦ 

ᐊᑭᓕᖅᓱᐃᔨᐅᖃᑦᑕᖅᐹᑦ 

ᐋᖅᑭᒃᓱᐃᔨᐅᖃᑦᑕᖅᐸᓪᓘᓐᓃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐄ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪᓗ ᒪᒃᑯᒃᑐᑦ ᐃᓕᓐᓂᐊᖅᑐᑦ 

ᐃᑭᐊᖅᑎᕿᕕᖕᒥᓪᓗ ᐊᑐᖅᐸᒃᑐᑦ, ᑭᒃᑯᓐᓄ ᑕᒪᒃᑯᐊ 

ᑲᒪᒋᔭᐅᖃᑦᑕᕐᒪ ᐃᓕᓐᓂᐊᖅᑐᓕᕆᔨᒃᑯᓐᓄᓪᓘᓐᓃᑦ 

ᐃᓕᓐᓂᐊᑐᓕᕆᔨᑦ ᑲᑎᒪᔨᖏᑦ, ᐃᓕᓴᕐᕖᑦ 

ᐊᖏᔪᖅᑳᖏᑦ, ᓇᓗᓈᕿᓕᓲᖑᖕᒪᑦ ᑭᒃᑯᑦ 

ᑲᒪᔨᐅᖃᑦᑕᕐᒪᖔᑦ ᒪᑯᓂᖓ ᖃᕋᓴᐅᔭᓂᒃ  

ᐃᑭᐊᖅᑭᕕᖕᓂᒡᓘᓐᓃᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑕᒪᒃᑯᐊ ᑲᒪᒋᔭᐅᖃᑦᑕᖅᐹ ᐅᕝᕙᓘᓐᓃᑦ ᓄᓇᓖᑦ 

ᑲᑎᒪᔨᖏᓐᓄᑦ, ᖃᕋᓴᐅᔭᕐᓂᒃ ᐊᑐᕐᓂᐊᑎᓪᓗᒋᑦ 

ᐃᑭᐊᖅᑭᕕᑰᖅᑎᑕᐅᔪᓂᒡᓗ ᐊᑐᕐᓂᐊᕈᑎᒃ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᓐᓇ ᐃᓕᓐᓂᐊᕐᕕᐅᑉ ᐃᓗᐊᓂ ᐊᐅᓚᓂᖓᓄᑦ 

ᑐᕌᖓᓪᓚᕆᖕᒪᑦ ᖁᔭᓐᓇᒦᕆᕙᕋ ᓂᕈᐊᖅᑕᐅᓯᒪᔪᑦ. 

ᐃᒃᓯᕙᐅᑖᖅ ᐅᖃᖅᑎᑦᑐᓐᓇᖑᐊᑕᖅᓯᓐᓇᕈᕕᐅᒃ 

ᑐᖓᓕᕋ ᒥᔅ ᐅᒃᐱᒃ ᑭᐅᖁᔭᕋᓗᐊᕋ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᐊ ᐋᕆᐊᒃ, ᒥᔅ 

ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ, (ᑐᓵᔨᑎᒍᑦ) 

ᒫᓐᓇᐅᔪᖅ ᑖᒃᑯᐊ ᖃᕋᓴᐅᔭᐃᑦ ᐃᓕᓐᓂᐊᕐᕕᖕᓂ 

ᐊᒻᒪᓗ ᑖᒃᑯᐊ ᖃᓄᖅ ᐋᖅᑭᒃᓯᒪᓂᖏᑦ ᐱᖓᓱᓂᒃ 

ᐃᖅᑲᓇᐃᔭᖅᑎᑕᖃᖅᑐᑦ ᑕᐃᑲᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ, ᐊᒻᒪᓗ ᐊᕕᒃᑐᖅᓯᒪᔪᓂ 

ᑲᒪᖃᑦᑕᖅᑐᑦ 5,000-ᓂᒃ ᖃᕋᓴᐅᔭᓂᒃ ᓄᓇᕗᑦᒥ 

ᐊᒻᒪᓗ ᒫᓐᓇᐅᔪᑦ ᑖᒃᑯᐊ 5,000 ᖃᕋᓴᐅᔭᐃᑦ 

ᑖᒃᑯᓄᖓ ᓄᓇᓕᖕᓄᑦ ᑖᒃᑯᐊ ᐊᑐᖅᑕᐅᖃᑦᑕᖅᑐᑦ 

ᐊᒻᒪᓗ ᑖᒃᑯᐊ ᐃᓕᓴᐃᔨᓂᒃ ᐊᓱᖅᑕᐅᓲᑦ ᐊᒻᒪᓗ 

ᐃᓕᓐᓂᐊᖅᑎᓂ ᐊᒻᒪᓗ ᐊᑐᖅᐸᒃᖢᑎᒃ ᑖᒃᑯᓂᖓ 

ᒐᕙᒪᒃᑯᓐᓅᖓᓐᖏᑦᑐᓂᒃ First Class-

ᖑᓂᕋᖅᑕᐅᔪᖅ ᖃᕋᓴᐅᔭᐃᑦ ᐊᒻᒪᓗ ᑖᒃᑯᐊ 

ᓯᓚᒃᑐᖅᓴᕐᕕᖕᓂᒃ ᐊᑐᖅᑕᐅᓲᑦ ᐊᒻᒪᓗ ᑖᒃᑯᓂᖓ 

ᐅᖃᓕᒫᒐᖃᕐᕕᖕᓂᒃ ᐋᓐᓂᐊᕕᖕᓂᓗ, ᑕᕝᕙᓂ 

ᐊᑐᓲᖑᔪᑦ. 

 

ᐄ, ᒫᓐᓇ ᑖᒃᑯᐊ ᑕᒪᕐᒥᒃᑎᐊ ᖃᕋᓴᐅᔭᖃᐅᖅᑐᑦ 

ᐊᒻᒪᓗ ᐱᓕᕆᐊᖃᖅᑐᒍᑦ ᓯᕗᓪᓕᖅᐹᖅᓯᐅᑎᒥᒃ 

ᓲᖃᐃ 9 ᐃᓕᓐᓂᐊᕐᕖᑦ ᓴᓪᓖᑦ, ᐊᕐᕖᐊᑦ, 

ᖃᒪᓂᑦᑐᐊᖅ ᑲᖏᖅᖠᓂᕐᒥᓗ ᐊᒻᒪᓗ 27 

ᖃᕋᓴᐅᔭᐃᑦ ᑖᒃᑯᐊ ᐃᓕᓴᐃᔨᐅᑉ ᑐᖏᓕᒋᔭᖓᓐᓄᑦ 

ᑎᑎᕋᖅᑎᖓᓄᑦ ᐊᑐᖅᑕᐅᒐᔭᖅᑐᑦ. ᑖᒃᑯᐊ CBN-

ᖑᓂᕋᖅᑕᐅᔪᑦ ᑖᒃᑯᐊ ᒐᕙᒪᒃᑯᐊ  

ᖃᕋᓴᐅᔭᖃᕐᕕᖓᓐᓄᑦ ᐊᑐᖃᑦᑕᕐᓂᐊᖅᑐᓂᒃ, 

ᐊᒻᒪᑦᑕᐅᖅ ᑖᒃᑯᐊ 27 ᐃᖅᑲᓇᐃᔭᑏᑦ ᖃᕋᓴᐅᔭᒃᑯᑦ 

ᑎᑎᕋᕐᕕᐅᖃᑦᑕᕐᓂᐊᖅᑐᑦ ᒐᕙᒪᒃᑯᑦ ᐱᖏᓐᓂᒃ. 

ᑖᓐᓇ ᓯᕗᓪᓕᖅᐹᖅᓯᐅᑕᐅᓪᓗᓂ ᐊᒻᒪᓗ 

ᑭᖑᓂᖓᒍᑦ ᑲᔪᓯᔭᕆᐊᖃᓪᓗᓂ ᓴᖅᑭᑦᑎᓛᕐᒥᔪᒍᑦ. 

ᑖᒃᑯᐊ ᑕᒪᕐᒥᓕᒫᒃᑎᐊᖅ ᐃᓚᐅᓛᕐᒥᔭᕗᑦ ᑕᕝᕗᖓ. 

ᓄᓇᕘᑦ ᒐᕙᒪᒃᑯᑦ ᖃᕋᓴᐅᔭᒃᑯᑦ ᑐᕌᕈᑎᑖᕐᓗᑎᒃ 

ᑖᓐᓇ ᐃᑲᔫᑕᐅᓂᐊᕐᒪᑦ, ᑖᒃᑯᓇᓂ ᒐᕙᒪᓕᕆᔨᒃᑯᑦ 

ᐱᓕᕆᕕᖓᓐᓂ. 

 

ᐊᒻᒪᑦᑕᐅᖅ ᐊᑐᖁᓪᓗᒋ ᐃᓕᓐᓂᐊᑏᑦ ᒥᒃᓵᓅᖓᔪᒥᒃ 

ᑐᓴᒐᒃᓴᓂᒃ ᐱᑕᖃᐅᖁᓪᓗᒋᑦ ᐊᒻᒪᓗ ᐃᓕᓐᓂᐊᖅᑐᑦ 

ᐅᐸᖃᑦᑕᕐᓂᖏᑦ ᑎᑎᕋᖅᑕᐅᖃᑦᑕᖁᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒃᐱᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᑦᑕᐅᖅ ᑖᒃᑯᐊ ᐃᓱᒪᒋᓪᓗᒋᑦ ᖃᕋᓴᐅᔭᒃᑯᑦ 

ᑎᑎᕋᖃᑦᑕᐅᑎᖃᑦᑕᕐᓂᖅ ᐅᖃᐅᓯᕆᖅᑲᐅᔭᐃᑦ 

First Class. ᐄ ᑕᐃᒪ ᑐᑭᓯᐅᒪᒐᒪ ᓲᖃᐃ 

gov.nu.ca ᑕᐃᓐᓇ ᐊᑐᖅᑕᐅᔪᓐᓇᕐᓂᐊᖅᑐᖅ. 

ᑖᒃᑯᐊ ᑖᔅᓱᒧᖓ ᑐᓴᒐᒃᓴᓂᒃ 

ᑲᓐᖑᓇᖅᑑᔭᕆᐊᖃᕐᓂᐅᑉ ᐱᖁᔭᖓᑕ ᐊᑖᓂ ᑖᒃᑯᐊ 

First Class-ᓂ ᐊᑐᖃᑦᑕᖅᑐᑦ. ᑖᒃᑯᐊᖃᐃ ᓲᖃᐃ 

ᐃᓄᑐᐃᓐᓇᕐᓂ ᐅᐸᒃᑕᐅᔪᓐᓇᖅᐹᑦ? 

ᑐᒃᓯᕋᕐᕕᐅᓚᐅᕆᕙ ᑕᐃᒪᓐᓇᑐᐃᓐᓇᖅᑕᐅᖅ 

ᒐᕙᒪᒃᑯᑦ ᓄᓇᕗᒻᒥ ᑐᒃᓯᕋᖅᑐᑦ ᑕᑯᔪᓐᓇᖁᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᐊᓕᐊᑦ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ.  

ᑖᒃᑯᐊ ᒐᕙᒪᒃᑯᓐᓄᑦ ᑐᕌᕈᑎᖃᓕᑐᐊᖅᐸᑕ 

ᑕᐃᒪᓐᓇᑦᑕᐅᖅ ᒐᕙᒪᒃᑯᓐᓄᑦ 

ᖃᐅᔨᓴᖅᑕᐅᔪᓐᓇᕐᓂᖏᑦ 

ᑕᐃᒪᓐᓇᐃᑐᐃᓐᓇᕋᔭᕐᒥᔪᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒃᓴᑲᓐᓂᐅᔪᖅ ᒫᓐᓇᐅᔪᖅ ᐃᒻᒪᖃ 

ᐅᑭᐅᖅᑕᖅᑐᒥ ᓄᓇᓖᑦ ᑕᐃᒃᑯᐊ ᐊᑎᖓᐅᖦᖤᕈᓂ 

ᕿᑭᖅᑕᓂ… ᑕᐃᒪᓐᓇᐃᓕᖓᒐᔭᖅᑐᒃᓴᐅᒋᕗᖅ. 

ᑕᐃᒪᓐᓇᑦᑕᐅᖅ ATIPP ᒪᓕᒐᕐᓂᒃ ᐊᑐᖃᑦᑕᕆᕚᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᑕᐃᒪᓐᓇ ᒫᓐᓇ ᑕᐃᒪᓐᓇ ᐊᑐᕐᒥᔪᑦ 

ᖃᐅᔨᓴᖅᑕᐅᔪᓐᓇᕐᒥᔪᑦᑕᐅᖅ ATIPP-ᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐱᕕᒡᔪᐊᓂᐅᖃᑦᑕᖅᑐᑦ ᐊᔾᔨᒌᓐᖏᑦᑐᓄᑦ 

ᑖᒃᑯᐊ ᓲᕐᓗᖃᐃ ᖃᕋᓴᐅᔭᓕᕆᔩᑦ ᐊᔾᔨᒌᓐᖏᑦᑐᓂᒃ 

ᐊᑐᕈᓐᓇᓲᖑᒻᒪᑕ. ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᖃᕋᓴᐅᔭᓕᕆᔨᐅᖃᑦᑕᖅᑐᑦ ᑳᓐᑐᕌᓯᒪᕚ CGS-ᑯᑦ 

ᐅᕝᕙᓘᓐᓃᑦ ᑕᕝᕘᓇ ᑮᓇᐅᔭᓕᕆᔨᒃᑯᑦ 

ᖃᕋᓴᐅᔭᓕᕆᓂᕐᒧᑦ ᑲᑎᖅᓱᐃᖃᑦᑕᕐᓂᖅ 

ᑐᓴᒐᒃᓴᓂᒃ? ᐃᓕᓐᓂᐊᖅᑐᓕᕆᔨᒃᑯᓐᓃᑉᐹ 

ᐅᕝᕙᓘᓐᓃᑦ ᑖᒃᑯᓂᖓ ᒐᕙᒪᓕᕆᔨᒃᑯᓐᓂ 

ᐱᓕᕆᖃᑎᖃᓲᖑᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ  

ᑕᕝᕗᖓ ᒐᕙᒪᓕᕆᔨᒃᑯᓐᓅᖓᖕᒥᔪᑦᒧ CGS-ᑯᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᓗᐊᖏᒃᖢᖓ ᑐᑭᓯᑦᑎᐊᖏᓐᓇᒃᑯ 

ᑭᐅᔾᔪᑎᒋᔭᖓ.  

 

ᐅᐸᑦᑕᐅᔭᕆᐊᖃᓐᖏᓐᓂᖏᑦ ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᐊᐱᖅᑯᑎᒋᓚᐅᖅᓯᒪᖅᑰᖅᑕᕋ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑎᑎᕋᖅᓯᒪᔪᑦ. ᑖᒃᑯᐊ 

ᐱᓯᒪᔭᐅᓲᖑᕚᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐊᒻᒪᑦᑕᐅᖅ ᑕᐃᒃᑯᐊ CGS-ᑯᑦᑕᐅᖅ ᑖᓐᓇᖃᐃ 

ᐊᑦᑕᓇᖏᑦᑎᐊᕋᓗᐊᕐᒪᖔᑕ ᖃᐅᔨᓴᓲᖑᕙᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑎᑎᕋᖅᓯᒪᔪᑦ 

ᑕᐃᑲᓂ ᒐᕙᒪᓕᕆᔨᒃᑯᓐᓂ. ᑕᐃᒪᓐᓇᑦᑕᐅᖅ 

ᐱᑕᖃᕆᕚᑦ ᑕᐃᒪᓐᓇᐃᑦᑐᒥᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓲᖑᕙᑦ ᐅᕝᕙᓘᓐᓃᑦ 

ᒐᕙᒪᓕᕆᔨᒃᑯᓐᓂ ᑲᒪᒋᔭᐅᓲᖑᕙ? ᑖᓐᓇ 

ᐊᐱᕆᖅᑲᐅᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᓇᓐᖓᑦ ᑕᐃᒃᑯᐊ ᑳᓐᑐᕌᖏᓛᒃ 

ᐱᒋᐊᖅᑎᑦᑎᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑕᕝᕗᖓ CGS-ᑯᓐᓂ ᐊᑐᖅᖢᑎᒃ. ᑕᓐᓇ 

ᐊᐱᕆᖅᑳᕐᓗᒍ ᑕᐃᓐᓇ ᑭᖑᓪᓕᖅ ᐊᐱᖅᑯᑎᒋᔭᖓ 

ᑕᐃᒪᓐᓇᑎᒋ ᓇᓗᓇᐃᖅᓯᒪᔪᒥᒃ ᐱᓯᒪᓐᖏᓐᓇᒪ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᐊᐱᖅᑯᑎᒋᓂᐊᖅᑕᒃᑲ, ᐊᐱᕆᔪᒪᔪᖓ 

ᑖᒃᑯᓄᖓ ᐱᓗᐊᖅᑐᒥ ᐃᓕᓐᓂᐊᖅᑏᑦ ᖃᕋᓴᐅᔭᕐᒥ 

ᐊᑐᕈᓐᓇᕐᓂᖏᑦ. ᖃᐅᔨᒪᓪᓗᖓ ᖃᐅᔨᓚᐅᕋᒪ 

ᑖᒃᑯᐊ ᐃᓕᓐᓂᐊᖅᑏᑦ ᐊᒻᒪᓗ ᒐᕙᒪᒃᑯᑦ 

ᐊᑐᓕᕌᖓᒥ ᑕᐃᒃᑯᐊ ᓱᕈᓰᑦ 

ᐊᑎᓕᐅᕆᐊᖃᓲᖑᒻᒪᑕ. ᑖᓐᓇ  

ᐅᖃᐅᓯᕆᖃᑦᑕᓚᐅᖅᑕᕗᑦ. ᑕᒪᒃᑯᓂᖓ 

ᐊᑐᑦᑎᐊᕆᐊᖃᕐᒪᑕ ᖃᕋᓴᐅᔭᓂᒃ 

ᓵᓚᓯᐊᖃᕋᓱᓐᖏᓪᓗᑎᒡᓗ ᐃᓕᓐᓂᐊᖁᑎᒥᓐᓂᒃ 

ᐊᒻᒪᓗ ᖃᕋᓴᐅᔭᒃᑰᕐᓂᐊᓕᕌᖓᒥ ᐊᖏᖃᑎᒌᒍᑎᒥᒃ 

ᐊᑎᓕᐅᕆᐊᖃᓲᖅ. ᑖᓐᓇ ᐱᐅᔪᖅ. ᑭᓯᐊᓂ 

ᐊᑐᐊᒐᖅᑕᖃᖅᐹ ᑕᕝᕙᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐅᕝᕙᓘᓐᓃᑦ 

ᐃᓕᓐᓂᐊᕐᕕᖕᓂ ᑖᒃᑯᐊ ᓇᓗᓇᐃᔭᖅᓯᒪᔪᓂᒃ 

ᐊᑐᖅᑕᐅᖃᑦᑕᕐᓂᖏᑦ Facebook-ᑯᑦ 

ᐃᓕᓐᓂᐊᕐᕕᖕᒥ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᐊᑐᐊᒐᖅᑕᖃᖅᑐᖅ ᑕᒪᑐᒪ ᒥᒃᓵᓄᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖃᐃ ᖃᓄᐃᑦᑐᓂᒃ 

ᒪᓕᒐᓂᒃ ᐱᑕᖃᖅᐸ ᐅᕝᕙᓘᓐᓃᑦ ᑖᓐᓇ 

ᓴᖅᑭᑦᑎᔪᓐᓇᖅᐸ ᐊᑐᐊᒐᓂᒃ ᑖᒃᑯᓄᖓ 

ᑲᑎᒪᔨᕋᓛᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐃᓗᓕᑯᓘᔭᖏᑦ ᓯᕗᓂᓐᓃᖏᒻᒪᑕ ᑭᓯᐊᓂ 

ᑐᖓᓕᕐᒪ ᑳᑎ ᐅᒃᐱᐅᑉ ᓇᓗᓇᐃᒃᑲᓐᓂᕈᓐᓇᖅᑕᖓ 

ᑐᓴᖅᑕᐅᒃᑲᓐᓂᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 

ᐅᖃᖅᑎᓐᖑᐊᑕᖅᓯᓐᓇᕈᓐᓇᕐᒥᒐᕕᐅᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᖅᑎᓐᖑᐊᑕᖅᓯᓐᓇᕈᓐᓇᓚᐅᕐᒥᓚᒋᑦ, ᒥᔅ ᐅᑉᐱᒃ. 

 

ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᕐᒥᓕᒫᑦᑎᐊᖅ ᐃᓕᓴᐃᔩᑦ ᓄᓇᕗᒃᑯᓐᓂᑦ  



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᐅᓪᓗᑎᒃ ᑕᐃᒪᓐᓇᑦᑕᐅᖅ ᒪᓕᒐᕐᓂᑦ 

ᐊᑐᐊᒐᕐᓂᑦ ᐊᑐᕆᐊᖃᖅᑐᑦ ᖃᕆᑕᐅᔭᓄᑦ ᒫᓐᓇᒧᑦ 

ᐊᑐᕐᓂᐊᖅᑐᑎᒃ ᑖᒃᑯᓂᖓ ᒪᓕᒋᐊᖃᓲᑦ 

ᐊᒻᒪᓗᑦᑕᐅᖅ ᑎᑎᖅᑲᓂᒃ ᓇᔅᓯᐅᔾᔨᓚᐅᕋᑦᑕ ᐊᕐᕌᓂ 

ᑖᒃᑯᐊ ᑕᒪᕐᒥᓕᒫᑦᑎᐊᖅ ᐃᓕᓐᓂᐊᕐᕖᑦ ᐃᒻᒥᓄᑦ 

ᑎᑎᕋᖃᑦᑕᐅᑎᔪᓐᓇᖅᑎᓪᓗᒋᑦ. 

 

ᐃᒪᓐᓇᐃᓐᓂᐊᓕᕐᒪᑦ ᒫᓐᓇᐅᔪᖅ ᑭᓱᓂᒃᑯᐊ 

ᖃᕋᓴᐅᔭᒃ ᐅᒃᑯᐊᖅᑕᐅᔭᕆᐊᖃᓐᖏᑦᑐᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓂᑦ 

ᑕᐃᒪᓐᓇᑦᑕᐅᕉᖅ ᐊᑐᕆᐊᖃᓲᑦ ᐃᓕᓴᐃᔩᑦ 

ᑐᑭᓯᐅᑎᓗᒍ facebook ᐅᐸᑦᑕᐅᔭᕆᐊᖃᓐᖏᑦᑐᖅ, 

youtube ᐅᐸᑦᑕᐅᔭᕆᐊᖃᓐᖏᑦᑐᑦ ᑭᓯᐊᓂ ᑖᒃᑯᐊ 

ᐃᓕᓐᓂᐊᕈᑕᒃᓴᐅᔪᑦ youtube-ᒦᑦᑐᑦ 

ᐱᔭᐅᔪᓐᓇᖅᑐᑦ ᐊᒻᒪᑦᑕᐅᖅ ᑖᒃᑯᐊ 

ᐱᔾᔪᑎᒋᓗᐊᖅᑕᖓ ᖃᕋᓴᐅᔭᐃᑦ ᓱᒃᑲᔪᓐᓇᕐᓂᖏᑦ 

ᐊᑐᖅᑐᒋᑦ ᑖᒃᑯᐊ ᐱᔪᓐᓇᖃᓄᑦᑕᓕᕐᒪᑕ 

ᐊᑐᖅᑕᐅᑲᑕᑦᑐᑎᒃ ᑖᒃᑯᐊ ᑕᑯᓇᑦᑕᐅᓪᓗᑎᒃ 

ᐊᕐᓇᖅᑎᒍᑦ ᑕᒪᕐᒥᓕᒫᑦᑎᐊᖅ ᐅᐸᑦᑕᐅᕙᓪᓕᐊᔪᓪᓗ 

ᖃᐅᔨᔪᓐᓇᕋᑎᒍᑦ ᐊᒻᒪᓗ ᓇᓗᓇᐃᖅᓯᔪᓐᓇᕋᑕ 

ᖃᑦᑎᐅᒻᒪᖔᑕ ᓲᕐᓗᖃᐃ ᓯᕗᓪᓕᖅᐹᒥ 

ᐱᓇᓱᐊᕈᓯᕐᒥ 1,700 facebook-ᒧᑦ 

ᐅᐸᒃᓯᖃᑦᑕᓚᐅᕐᒪᑕ. ᐃᓱᒪᓕᓚᐅᕋᑦᑕ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔭᕆᐊᖃᕐᒪᑕ 

ᑖᒃᑯᐊ ᖃᕋᓴᐅᔭᐃᑦ. ᐊᓱᐃᓪᓛᒃ ᑖᒃᑯᐊ facebook 

ᐊᑐᖅᑕᐅᖃᑦᑕᖁᔪᓐᓃᓚᐅᖅᑕᕗᑦ youtube-ᓗ. 

 

ᐃᓕᓴᐃᔨᓄᑦ ᑭᓱᑐᐃᓐᓇᕐᓂᑦ ᖃᕋᓴᐅᔭᒃᑯᑦ 

ᐅᐸᒍᒪᒍᓂ ᑖᒃᑯᐊ ᐅᐸᑦᑕᐅᔪᓐᓇᖏᑦᑐᑦ ᐄ, ᑖᒃᑯᐊ 

ᑲᑎᒪᔨᕋᓛᖅᑕᖃᕐᒪᑦ ᑖᒃᑯᐊ ᑕᑯᓐᓇᓚᐅᖅᑎᓪᓗᑕ 

ᑖᒃᓱᒥᖓ ᐊᑐᐃᓐᓇᕈᐃᔪᓐᓇᕐᒪᑕ ᐃᓕᓴᐃᔨᓄᑦ. 

ᑖᓐᓇ ᓄᖅᑲᖅᑎᑦᑎᓇᓱᓐᖏᑦᑐᖅ ᑕᒪᐃᓐᓂᑦ ᑭᓯᐊᓂ 

ᐊᔾᔨᒋᑐᐃᓐᓇᖅᑕᕗᑦ ᑖᒃᑯᐊ ᐅᐸᒍᓐᓇᖅᑕᕗᑦ 

ᒐᕙᒪᒃᑯᓐᓂ ᖃᕋᓴᐅᔭᒃᑯᑦ ᐊᑐᕈᑦᑕ ᐊᒻᒪᓗ 

ᑭᓱᑐᐃᓐᓇᕐᒥᑦ ᑕᑯᔪᒪᔭᑦᑎᓐᓂᑦ ᐄ, 

ᑕᐃᒪᓐᓇᐃᓕᐅᕈᓐᓇᕐᒥᔪᑦᑕᐅᖅ ᐃᓕᓴᐃᔩᑦ.  

 

ᐅᐸᒃᓯᔪᓐᓇᕐᓗᓂ ᑖᓐᓇ ᐱᓇᓱᐊᕈᓯᐅᓚᐅᖅᑐᒥ 

ᑕᑯᓚᐅᖅᑕᕋ ᖃᐅᔨᓴᖅᑕᐅᖃᑦᑕᕐᓂᖏᑎᒍᑦ ᑖᒃᑯᐊ  

ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᓚᐅᕐᒪᑕ ᐊᒻᒪᓗ 

ᑕᐃᓐᓇ ᐃᓕᓐᓂᐊᕈᒪᔭᖓᑕ ᐅᐸᒍᒪᔭᖓ 

ᐅᐸᑦᑕᐅᔪᓐᓇᓚᐅᓐᖏᒻᒪᑦ ᑲᑎᒪᔨᕋᓛᓄᐊᖅᑕᐅᒻᒪᑦ 

ᐊᒻᒪᓗ ᐃᒪᓐᓇᐃᑦᑑᒻᒪᑦ  

ᑖᒃᑯᐊ ᖃᕋᓴᐅᔭᖅ ᑖᓐᓇ ᐃᓕᓐᓂᐊᖅᑎᓄᑦ 

ᐅᐸᑦᑕᐅᔪᓐᓇᖅᑐᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅ ᐅᑉᐱᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᕋᑖᕋᕕᑦ. ᑖᒃᑯᐊ ᓂᕈᐊᖅᑎᖁᑎᒃᑲ 

ᑖᓐᓇ ᓂᓪᓕᐅᑎᖃᑎᖃᓚᐅᕐᒪᑕ 

ᐅᐸᒃᓯᔪᓐᓇᖅᑎᑕᐅᓐᖏᒻᒪᑕ ᐃᓚᖏᑦ ᖃᕋᓴᐅᔭᒃᑯᑦ 

ᑐᓴᕋᓱᒃᑲᓗᐊᖅᑐᑎᒃ ᐃᓱᒫᓘᑎᖃᓚᐅᖅᑐᑎᒃ 

ᐱᔭᐅᔪᓐᓇᕋᔭᖅᑐᖅ. 

 

ᐃᓕᓐᓂᐊᖅᑏᑦ ᓄᓇᕗᒻᒥ ᐅᐸᒃᓯᔪᓐᓇᖏᒻᒪᑕ 

ᐃᓕᓐᓂᐊᕐᕕᖕᓂᑦ facebook-ᒥᓪᓘᓐᓃᑦ, 

ᑕᐃᒪᓐᓇᐅᕚ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑳᑎᐅᑉ ᐅᓂᒃᑳᑦᑎᐊᕋᑖᕐᒪᒍ ᖃᓄᐃᒻᒪᑦ 

ᑕᐃᒪᐃᒻᒪᖔᑦ ᐊᒻᒪᓗ ᖃᖓᒃᑯᑦ ᐊᑐᕈᓐᓇᕐᒪᖔᑕ 

ᐊᒻᒪᓗ ᐱᔪᓐᓇᕐᓂᖃᖅᖢᑎᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑖᓐᓇ ᓂᓪᓕᐅᑎᒋᔪᒪᖅᑲᐅᒻᒥᔭᕋ ᖃᐅᔨᒪᒐᒪ 

ᓲᕐᓗᖃᐃ ᖃᕋᓴᐅᔭᓂᒃ ᑐᖅᑲᖅᑕᕐᕕᓐᓂᑦ 

ᐅᐸᒍᓐᓇᖏᒃᑯᑦᑎᒍ facebook ᐱᕕᒃᓴᖅᑕᖃᖅᐸᑦ 

ᒐᕙᒪᒃᑯᑦ ᐱᓕᕆᐊᖃᖅᐹᑦ ᑖᔅᓱᒥᖓ 

ᐱᓕᕆᐊᖃᕈᒪᓪᓗᑎᒃ 17,000-ᓂᓪᓘᓐᓃᑦ  

ᐅᐸᑦᑕᐅᓇᓱᖃᑦᑕᖅᐸᑕ.  

ᐄ, ᑕᐃᒃᑯᐊ helpdesk ᐃᑲᔪᖅᑎᐅᖃᑦᑕᖅᑐᑦ 

ᓄᓇᕗᑦ ᒐᕙᒪᒃᑯᑦ ᓇᖕᒥᓂᖅ facebook-ᒧᑦ 

ᐱᖃᕐᒪᑕ ᐊᒻᒪᓗ ᓴᖅᑭᓚᐅᖅᓯᒪᓪᓗᓂ ᐃᓄᖕᓂᑦ 

ᐱᒋᔭᐅᓪᓗᑎᒃ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑖᒃᑯᓄᖓ facebook-ᒧᐊᕈᓐᓇᖏᑦᑐᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕐᓇᕈᓐᓃᖅᑎᓪᓗᒍ 

ᐃᓕᓐᓂᐊᕐᓇᕈᓐᓃᖅᑎᓪᓗᒍᓘᓐᓃᑦ.ᑖᒃᑯᐊ 

ᓄᑖᖑᖕᒪᑕ ᐊᑐᖅᑕᐅᓲᑦ ᐊᒻᒪ 

ᑐᑭᓯᓇᓱᒋᐊᖃᕐᓂᐊᖅᖢᒍ ᑕᒪᒃᑯᐊ 

ᒪᓕᒃᑕᐅᔭᕆᐊᓖᑦ. ᐃᓚᐅᓐᖏᓕᐅᑎᐅᖅᑰᕐᒪᑦ 

ᑕᐃᓐᓇ ᓱᒃᑲᐃᖃᑦᑕᕐᓂᖏᓐᓄᑦ ᖃᕋᓴᐅᔭᕈᓐᓇᐅᑏᑦ. 

 

ᐊᑲᐅᓐᖏᓕᐅᕈᑏᑦ ᐃᓗᐊᓐᖏᓕᐅᕈᑏᑦ ᑭᓱᓂᒃᑯᐊ 

ᐊᑲᐅᓈᕋᔭᖅᐳᑦ ᖃᕋᓴᐅᔭᒃᑯᑦ ᐊᑐᖅᑕᐅᔪᓐᓇᖅᑐᑦ. 

ᐱᓕᕆᕕᓯ ᖃᐅᔨᓇᓱᒃᐹᒃ ᑕᒪᑐᒥᖓ 

ᐋᖅᑭᒋᐊᖅᑕᐅᒋᐊᖁᓪᓗᒍ ᖃᓄᐃᑦᑑᔪᒃᓴᐅᒻᒪᖔᖅ 

ᐊᖅᑯᑎᖓ ᐊᑭᖃᖅᑎᓪᓗᒍᓗ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒫᑕᒻ 

ᒥᓂᔅᑐ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᒪᒃᑯᐊ ᓴᖅᑭᑉᐸᓪᓕᐊᔪᑦ ᐊᖅᑯᑎᖏᑦ 

ᐱᔾᔪᑕᐅᓪᓗᑎᑦ ᑐᓪᓕᐅᖏᓐᓇᖅᐸᑲᑦᑕ. ᑐᖏᓕᕋ 

ᐅᓂᒃᑳᖅᑲᐅᒻᒪᑦ ᖃᕆᓴᐅᔭᐃᑦ ᐊᖅᑯᑎᖏᑦ 

ᐱᔾᔪᑎᒋᓪᓗᒋᑦ ᐊᒻᒪ ᐃᓕᓐᓂᐊᖅᑏᑦ Facebook-

ᒧᐊᕈᓐᓇᓲᖑᒻᒪᑕ ᐃᑲᕐᕋᐃᑦ ᐃᓚᖏᓐᓂ, 

ᐃᓕᓐᓂᐊᕕᓐᓂ ᐅᐸᒃᑕᐅᒍᓐᓇᖅᑐᖅᑕᖃᖅᐳᒍᑦ 

ᐊᒻᒪᓗ ᐃᖅᑲᐅᒪᓗᒍ ᑕᒪᓐᓇ ᐊᖅᑯᑎᖓ ᒪᓕᒃᑐᒍ 

ᓯᕗᓪᓕᐅᔾᔭᐅᕙᑉᐳᑦ ᐃᓕᓐᓂᐊᓂᕐᒨᖓᔪᐃᑦ. 

ᖃᐅᔨᒪᔪᖓ ᐃᓅᖃᑎᒌᒃᑐᖅᓯᐅᑎᓕᕆᓂᖅ 

ᐊᑐᖅᑕᐅᒍᓐᓇᖅᑐᓂᑦ 

ᐃᓕᓐᓂᐊᓂᕐᒧᐊᖓᒻᒥᒻᒪᑕᑦᑕᐅᖅ, ᑭᓯᐊᓂᑦᑕᐅᖅ 

ᐃᓕᓐᓂᐊᕆᐊᓕᒃᑕᖃᓲᖑᒻᒥᒻᒪᑦ ᐊᑐᓂ ᐃᒡᓗᕈᓯᕐᓂ. 

 

ᑳᑎ ᐃᓚᒋᐊᖅᓯᓂᐊᖅᐳᖅ, 

ᐊᐱᖅᑯᑎᖃᒃᑲᓐᓂᖅᑰᖅᑲᐅᒐᕕᑦ ᓯᕗᓪᓕᖅᐹᖓᓂ 

ᐊᐱᖅᑯᑎᒋᖅᑲᐅᔭᕐᓂ ᑳᑎᒧᑦ ᑭᐅᔭᐅᖁᓂᐊᕋᒃᑯ 

ᐃᒃᓯᕙᐅᑕᖅ ᖃᓄᐃᒃᓴᖏᑉᐸᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑖᒻ ᒥᓂᔅᑐ. ᒥᔅ ᐅᑉᐱᒃ. 

 

ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑕᐅᖅᑲᐅᔪᒧᑦ ᐃᓕᓐᓂᐊᕐᕖᑦ Facebook-

ᒧᐊᕈᓐᓇᕐᓂᖏᓐᓂᑦ. ᐃᓚᖏᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᓇᒻᒥᖁᑎᒥᓂᑦ 

ᖃᕆᓴᐅᔭᒃᑰᕈᑎᖃᕐᒪᑕ ᓲᕐᓗ ᕿᓂᒃᑯᑦ. ᑖᓐᓇ 

ᑕᐃᒪᓐᓇᐃᑦᑐᓐᓇᐳᖅ 

ᐃᓅᖃᑎᒌᑦᑐᓕᕆᕕᓐᓄᐊᕈᓐᓇᕈᑕᐅᓪᓗᓂ. 

ᑭᓯᐊᓂᓕ ᒪᓕᒋᐊᓖᑦ ᒪᓕᒃᑕᐅᔭᕆᐊᓖᑦ. 

 

ᐆᑦᑑᑎᖃᕈᒪᖅᑲᐅᔪᖓ ᖃᕆᓴᐅᔭᐃᑦ ᐊᖅᑯᑎᖏᑕ 

ᐊᑭᖏᓐᓂᒃ. ᐃᓕᓐᓂᐊᖅᑏᑦ ᑕᐃᒪ 

ᐅᖓᓯᒃᑐᖅᓯᐅᑎᓂᑦ ᐃᓕᓐᓂᐊᕈᑎᖃᕈᒪᑉᐸᑕ 

ᐊᔪᖃᑦᑕᕐᒪᑕ ᖃᕆᓴᐅᔭᐃᑦ ᐊᖅᑯᑎᒋᓲᖏᓐᓂᑦ 

ᐃᓕᓐᓂᐊᕕᒻᒥ ᐅᕝᕙᓘᓐᓃᑦ. ᑕᒪᓐᓇ 

ᐱᔪᓐᓇᕐᓂᖃᕐᕕᒋᓐᖏᓇᑦᑎᒍ ᒫᓐᓇᐅᔪᖅ, ᑭᓯᐊᓂ 

ᐃᓕᓐᓂᐊᖅᑎᖁᑎᖃᖅᑐᒍᑦ ᐅᖓᓯᒃᑐᖅᓯᐅᑎᓂᑦ 

ᐃᓕᓐᓂᐊᖃᑦᑕᖅᑐᓂᑦ ᐃᓕᓐᓂᐊᖅᑐᓕᕆᓂᐅᑉ 

ᓯᓚᑖᒍᑦ. ᖃᐅᔨᓇᓱᒋᐊᓚᐅᖅᑐᒍᑦ ᓇᒻᒥᓂᖃᓐᓂᕐᒧᑦ 

ᐃᓕᓐᓂᐊᕈᑎᖃᕋᔭᕆᐊᒃᓴᖅ ᖃᐅᔨᓚᐅᕋᑦᑕ 

ᐃᓕᓐᓂᐊᖅᑏᑦ ᑲᔪᓯᓂᖃᑦᑎᐊᓲᖑᒻᒪᑕ 

ᐃᓕᓴᐃᔨᑕᖃᖅᑎᓪᓗᒍ ᐅᖓᓯᒃᑐᒧᑦ 

ᐃᓕᓐᓂᐊᕈᑎᒧᑦ. 

 

ᑕᒪᓐᓇ ᖃᐅᔨᒋᐊᓕᕋᑦᑎᒍ ᑕᕝᕗᖓᑐᐊᖅ 

ᐊᖅᑯᑎᖃᕐᓂᖓᑎᒍᑦ 2 Megabytes, 

ᐊᑭᖃᕋᔭᖅᑐᖅ $12,100 ᑕᖅᑭᑕᒫᑦ, $145,000 

ᐊᕐᕌᒍᑕᒫᑦ. ᑕᒪᑐᒨᓇ ᐊᑕᐅᓯᖅ ᐃᓕᓴᐃᔨ 

ᐃᓕᓴᐃᔪᓐᓇᖁᓪᓗᒍ ᐊᑕᐅᒃᓯᑦᑕᐃᓐᓇᖅ ᖁᓕᓂᑦ 

ᐃᓕᓐᓂᐊᖅᑎᓂᑦ. ᑕᒪᓐᓇᐅᕗᖅ ᐊᑭᒋᒐᔭᖅᑕᖓ 

ᐊᖅᑯᑎᖃᒃᑲᓐᓂᕋᔭᕈᓂ. ᐄ, 2 Megabytes 

ᐊᑭᖃᖅᑐᖅ $145,000 ᐅᖓᓯᒃᑐᒧᑦ 

ᐃᓕᓐᓂᐊᕈᑎᖃᕈᓐᓇᖁᓪᓗᑕ ᐃᓕᓴᐃᔨᖃᕐᓗᓂ 

ᐊᑐᐃᓐᓇᐅᖏᓐᓇᕋᔭᖅᑐᒥᒃ ᖃᕆᓴᐅᔭᒃᑯᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒃᐱᒃ. 

(ᑐᓵᔨᒃᑰᕈᓐᓃᖅᑐᖅ) ᑕᕝᕗᖓ ᐃᖅᑲᐃᑎᓚᐅᓪᓚᔅᓯ 

G-6-ᒦᒃᑲᑦᑕ ᒪᑉᐱᖅᑐᒐᖓᓂ. ᑖᒃᑯᐊ 

ᐃᓕᓐᓂᐊᕐᓂᓕᕆᔨᒃᑯᑦ. ᐱᓕᕆᕝᕕᐅᑉ ᓇᐃᓈᕈᑎᖓ. 

ᑮᓇᐅᔭᓕᕆᔨᐅᑉ ᐱᔨᑦᑎᕈᑎᖏᑦ. ᑲᑎᒃᖢᒋᑦ  

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ. ᓂᕈᐊᖅᑕᐅᔪᒃᓴᑦ. 

$2,824,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᒪᒃᐱᖅᑐᒐᖓ 

ᒪᒃᐱᕐᓗᒍ. ᐃᓄᒃᑎᑐᑦ ᓂ-7. ᖃᓪᓗᓈᑎᑐᑦ G-7. 

ᑖᒃᑯᐊ ᐱᓕᕆᕝᕕᐅᑉ ᓇᐃᓈᕈᑎᖓ 

ᐃᓕᓐᓂᐊᖅᑐᓕᕆᔨᒃᑯᑦ. ᐃᓕᓴᓕᓵᖅᑐᑦ 12 

ᖁᕝᕙᓯᓐᓂᓕᓐᓄᑦ. ᐊᐅᓚᔾᔪᑎᑦ. ᒥᔅᑐ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᑎᕐᕕᒋᔪᒪᔭᕋ ᐊᐱᖅᑯᑎᒋᓚᐅᖅᑕᕋ ᑕᕝᕙᓂ 

ᒪᓕᒐᓕᐅᕐᕕᖕᒥ, ᐃᑉᐸᔅᓴᖅ ᑖᒃᑯᓄᖓ 

ᐃᓕᓐᓂᐊᖅᑏᑦ ᐊᖓᕐᕌᒍᖏᑦ ᒪᓕᑦᑐᒋᑦ 

ᖁᕙᐃᖅᑎᑕᐅᖃᑦᑕᕐᓂᖏᑦ. ᑖᓐᓇ 

ᐊᖏᔪᖅᑳᕆᔭᐅᔪᖅ ᐃᓱᒫᓘᑎᖃᕈᓂ ᕿᑐᓐᖓᖓᓂᑦ 

ᒍᓚᐃᑦ 1-ᒥ 9-ᒧᑦ ᐃᓕᓐᓂᐊᖅᑎᓂᑦ ᑖᓐᓇ ᓱᕈᓯᖅ 

ᖁᕝᕙᐃᖅᑎᑕᐅᓂᐊᕐᓂᖓᓄᑦ ᑕᐃᒪᓐᓇᖃᐃ 

ᐱᑕᖃᕈᓐᓇᖃ ᐅᕝᕙᓘᓐᓃᑦ ᐃᒪᓐᓇ 

ᐅᖃᐅᑎᐅᓲᖑᕙᑦ ᖁᕝᕙᕆᐊᖅᑎᑕᐅᑲᐅᑎᒋᓲᑦ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ ᒥᔅᑕ ᓯᐅᓪ. ᒫᑕᒻ ᒥᓂᔅᑕ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᓱᓕᑭᐅᒡᒍᓯᒐ ᐃᑉᐸᒃᓴᖅ ᑭᐅᓚᐅᖅᑕᒪ, ᑕᐃᒃᑯᐊ 

ᑲᑎᒪᔨᖃᖃᑦᑕᕐᒪᑕ ᐃᓕᓐᓂᐊᕐᕕᖕᒥ ᓅᓐᓂᐊᕐᒪᖔᑦ 

ᓅᔾᔮᖏᒻᒪᖔᕐᓘᓐᓃᑦ ᖃᓄᕐᓗ 

ᐃᓕᓐᓂᐊᕆᐊᖃᖅᑕᖏᑦ ᑭᖑᕙᖅᓯᒪᖕᒪᖔᑕ 

ᓇᓕᐊᒃᑯᑦ ᑕᐃᒫᒃ ᑲᑎᒪᔨᖏᓐᓄᑦ 

ᑲᑐᔾᔨᖃᑎᒌᑦᑐᓄᑦ ᑕᒪᒃᑯᐊ ᑲᒪᒋᔭᐅᖃᑦᑕᖅᑐᑦ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᓂᔅᑕ ᐋᕆᐊᒃ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖃ 

ᑖᓐᓇ ᐋᒃᑳᖅᑐᖃᐃ ᑭᒡᔨᒍᓯᖓ ᐊᖏᔪᖅᑳᕆᔭᐅᔪᖅ 

ᐊᖏᕋᒥᑦ ᑭᓯᐊᓂᐅᒐᔭᖅᐳᖅ ᐃᓕᓐᓂᐊᖅᑏᑦ 

ᖁᕝᕙᕆᐊᖅᑎᑕᐅᓂᐊᕈᓂ ᑖᒃᑯᓇᖓᑦ 

ᑲᑎᒪᔨᕋᓛᓂᑦ ᐊᑐᖁᔭᐅᔪᓂᑦ. ᐄ, ᑖᓐᓇ 

ᑕᐃᒪᓐᓇᐃᔪᒥᓇᖏᒃᑲᓗᐊᖅᑐᓂ  

ᕿᓯᐊᓂ ᖃᐅᔨᒪᔪᐃᓐᓇᐅᖅᑰᕋᑦᑕ ᑖᓐᓇᖃᐃ 

ᑕᐃᒪᐃᒍᓂ ᐊᖏᔪᖅᑳᑦ ᐃᓚᐅᖃᑕᐅᔭᕆᐊᓖᑦ.  

 

ᑖᓐᓇ ᐊᐱᖅᑯᑎᔅᓴᕋ, ᑕᐃᒪ ᐃᓕᓐᓂᐊᖅᑏᑦ 

ᑕᐃᒪᓐᓇ ᐃᑉᐸᒃᓴᖅ ᐅᖃᓚᐅᕋᒪ 10 ᐳᓴᒥᑦ 

ᐃᓕᓐᓂᐊᕆᐊᑐᐃᓐᓇᖅᐸᓪᓗᓂ ᐊᒻᒪᓗ 

ᐱᔭᕇᖅᓯᓯᒪᖏᒃᑯᓂ. ᑕᐃᒪᓐᓇ 

ᖁᕝᕙᕆᐊᖅᑎᑕᐅᒐᔭᖅᐹ ᒍᕋᐃᑦ 1-ᒥᑦ ᒍᕋᐃᑦ 9-ᒧᑦ 

ᑕᕝᕙᓂ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ ᒥᔅᑕ ᓯᐅᓪ. ᒫᑕᒻ ᒥᓂᔅᑕ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᓐᓇ ᓯᕗᓪᓕᖅ ᐅᖃᐅᓯᕆᕋᑖᖅᑕᖓᓄᑦ 

ᐅᖃᒃᑲᓂᕐᒥᓗᖓᓗ ᐅᖃᕋᑖᕐᒪᑦ (ᑐᓵᔨᑎᒍᑦ) 

ᑲᒪᒋᕈᔪᒻᒪᒍ ᑖᓐᓇ ᐊᖏᔪᖅᑳᕆᔭᐅᔪᑦ 

ᐃᓚᒋᔭᖏᓐᓂᑦ. ᐄ, ᐊᖏᔪᖅᑳᕆᔭᐅᔪᑦ 

ᐃᓚᐅᖃᑕᐅᓲᑦ. ᐃᑉᐸᒃᓴᖅ ᐅᖃᐅᓯᕆᓚᐅᕋᒃᑯ 

ᑖᑦᓱᒧᖓ ᑭᐅᔨᓯᓐᓄᑦ. ᑖᒃᑯᐊ ᐃᓕᓐᓂᐊᕐᕕᖕᒥ 

ᐱᓕᕆᔩᑦ ᑖᕙᓂ ᐃᓚᐅᖃᑕᐅᒻᒪᑕ ᑖᒃᑯᓂᖓ 

ᐱᓕᕆᔪᓂᑦ ᑲᑎᒪᔨᕋᓛᓂᑦ ᓲᕐᓗᖃᐃ 

ᖁᕝᕙᕆᐊᖅᓯᓂᐊᓕᕌᖓᒥ ᐅᕝᕙᓘᓐᓃᑦ ᐋᒃᑲ.  

 

ᑖᓐᓇᖃᐃ ᐊᐱᖅᑯᑎᒋᒃᑲᓐᓂᕈᓐᓇᕈᕕᐅᒃ 

ᐊᐃᑉᐸᖓᓂ ᐊᐱᖅᑯᑎᒃᓴᖓ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᓂᔅᑕ ᐋᕆᐊᒃ. ᒥᔅᑕ 

ᓯᐊᓪ, ᑲᔪᓯᒋᑦ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᕋᓱᖅᑲᐅᔪᖓ ᐃᓕᓐᓂᐊᖅᑐᖅ 10-ᐳᓴᓐᑎᒥᑦ 

ᐃᓕᓐᓂᐊᕆᐊᑐᐃᓐᓇᖃᑦᑕᖅᐸᑦ ᒍᕋᐃ 1, ᒍᒋᕋᐃᑦ 

9 ᐃᓗᐊᓂ ᐊᒻᒪᓗ ᑲᔪᓯᖏᒃᖢᑎ ᑖᒃᑯᓂᖓ 

ᖁᑦᑎᓐᓂᕆᔭᕆᐊᖃᖅᓴᑕᖏᓐᓂ ᑕᐃᑯᖓ 

ᖁᑦᑎᑦᓯᑎᑕᐅᖏᓐᓇᓲᖑᕙᑦ ᒍᓚᐃ 1 ᒍᓚᐃ 9 

ᐃᓗᐊᓂ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦ ᒥᔅᑕ ᓯᐅᓪ. ᒫᑕᒻ ᒥᓂᔅᑕ. 

 



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3769 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᐊ ᓯᕗᒧᐊᖅᐸᓪᓕᐊᓂᖅ, ᐃᓕᓐᓂᐊᖅᑐᑦ 

ᓯᕗᒧᐊᒃᐸᓪᓕᐊᓂᖏᑦ ᑲᒪᒋᔭᐅᖃᑦᑕᕐᒪᑕ ᓲᕐᓗ 

ᐅᕙᓂ ᒍᕋᐃᑦ-ᖃᖅᑐᒦᒃᑯᓂ ᒍᓚᐃ 8-ᒦᒃᑯᓂ  

ᐅᐸᖃᑦᑕᓐᖏᓗᐊᕐᓂᖓᖑᓄᑦ ᑭᖑᕙᕈᑎᒋᓯᒪᔭᖏᑦ 

ᓈᓴᐅᓯᕆᓂᐅᒃᐸᑦ ᐅᕝᕙᓘᓐᓃᑦ 

ᑭᒡᓕᓯᓂᐊᕐᓂᓕᕆᔨᐅᒃᐸᑦ ᐅᕝᕙᓘᓐᓃᑦ 

ᖃᓪᓗᓈᑎᑐᑦ ᑕᒪᒃᑯᐊ ᓇᓕᐊᖕᓂᑦ 

ᑭᖑᕙᖅᓯᒪᓗᐊᖅᐸᑦ ᑖᒃᑯᐊ. ᑕᐃᑯᖓ 

ᐊᓪᓗᖅᓯᒪᓕᕋᓗᐊᖅᑎᓪᓗᒍ ᐱᓯᒪᓐᓂᖏᑕᖏᑦ 

ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᕋᔭᕐᒥᔪᑦ 

ᖃᐅᔨᓴᖅᑕᐅᓗᑎᑦ, ᐅᑯᓂᖓ 

ᐱᓐᖏᓗᐊᖅᑐᕕᓂᐅᖕᒪᑦ 

ᐃᓕᓐᓂᐊᕆᐊᖃᑦᑕᓐᖏᓗᐊᖅᑐᕕᓂᐅᖕᒪᑦ, 

ᐃᓕᓐᓂᐊᓐᖏᓗᐊᕐᓂᖏᒻᒪᑦ ᐅᐸᖃᑦᑕᖏᓐᓂᖓ 

ᐱᓪᓗᒍ. 

 

ᑕᐃᒪᓐᓇ ᑭᖑᓪᓕᕐᒥᑦ 

ᓯᕗᒧᐊᒃᑎᑦᑎᕙᓪᓕᐊᓐᖏᓗᐊᓕᕐᓂᕈᑦᑕᓗ ᖃᓄᖅ 

ᐊᕐᕌᒍᖃᖅᑐᖅ 13-ᓂ ᒍᕋᐃᑦ 4-ᒦᖃᑕᐅᔪᒪᖕᒪᖔᑦ 

ᐃᓱᒫᓗᒋᔭᕆᐊᖃᕐᒥᒐᑦᑎᒍᑦ ᑕᒪᒃᑯᐊ ᐊᔾᔨᒌᖏᑦᑐᑦ 

ᐃᓱᒫᓗᒋᔭᕆᐊᖃᕋᑦᑎᒍᑦ 

ᓯᕗᒧᐊᒃᐸᓪᓕᐊᑎᓐᖏᓗᐊᕐᓂᕈᑦᑎᒍᑦ 

ᐊᖏᓛᖑᓗᑎᑦ ᒥᑭᑦᑐᒦᖃᑕᐅᔪᒪᓇᔭᖅᐹᑦ, 

ᒪᑯᐊᒐᓚᐃᑦ ᐊᓯᖏᑦ ᐃᓱᒪᒋᔭᕆᐊᖃᖃᑦᑕᕐᒥᖕᒪᑕ. 

ᒫᓐᓇᓗᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᖅᑐᖅ 

ᖃᐅᔨᓴᖅᐸᓪᓕᐊᓕᖅᑐᑦ ᑕᒪᑐᒥᖓ ᖃᓪᓗᓈᑎᑐᑦ 

ᐊᑎᖓ ᐅᖃᕈᒃᑯᑦ Student Placement 

Directives ᑖᒃᑯᓂᖓ ᒫᓐᓇ ᐱᓕᕆᔪᑦ ᖃᓄᖅ 

ᑕᒪᓐᓇ ᐋᖅᑭᒋᐊᒃᑲᓐᓂᕈᓐᓇᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖃ 

ᑐᑭᓕᐅᑎᓐᓂᐊᖅᐳᖓ ᐅᔪᕈᖃᓚᐅᕋᒪ ᑭᓐᖓᓂ 

ᐃᓕᓐᓂᐊᕆᐊᖃᑦᑕᖅᑐᑦ 7, 8, 9 ᐊᒻᒪᓗ 

ᓴᖅᑭᒐᔪᓐᖏᑦᑎᐊᐸᓗᒃᖢᓂ ᐃᓕᓐᓂᐊᕆᐊᖅᑐᓂ 

ᑭᓱᑐᐃᓐᓇᕐᓂ ᐱᔾᔪᑎᖃᖅᑐᓂᒃ ᐊᒻᒪᓗ 

ᖁᑦᑎᓯᕙᓪᓕᐊᑐᐃᓐᓇᖅᑐᐃᑦ 7, 8, 9. ᒍᓚᐃᑦ 9-

ᒧᑦ ᓅᑕᐅᓪᓗᓂ ᐊᒻᒪᓗ ᐃᖃᓗᓐᓅᓐᖓᕋᒪ 

ᖁᑦᑎᓐᓂᓕᒃ 10-ᒧᐊᕆᐊᖃᓕᖅᖢᓂ ᐊᒻᒪᓗ 

ᐅᖄᓚᕕᐅᓚᐅᖅᑐᖓ ᑕᐃᑲᓂ ᖁᑦᑎᓐᓂᓕᒃ 10 

ᐃᓕᓴᕕᒻᒥ ᐃᓗᐊᓐᖏᓗᐊᕈᑎᖃᖅᑐᐋᓗᒐᑦᑕ ᑖᓐᓇ 

ᐅᖃᓕᒫᕈᓐᓇᕋᓗᐊᖅᖢᓂ ᖁᑦᑎᓐᓂᓕᒃ 2-ᑎᑐᑦ 

ᐊᒻᒪᓗ ᖁᑦᑎᓐᓂᓕᒃ 10-ᒦᒃᖢᓂ.  

 

ᑖᓐᓇ ᐊᐱᖅᑯᑎᒃᓴᖅ, ᖃᓄᕐᓕ 

ᖁᕝᕙᕆᐊᖅᑎᑦᑎᓲᖑᕕᓯ ᐊᕐᕌᒍᑕᒫᑦᑎᐊᖅ ᓱᕈᓯᕐᓂ 

ᐊᒻᒪᓗ ᓲᕐᓗᖃᐃ ᐱᔭᕇᖅᑎᑕᐅᕙᒃᖢᑎᑦ  

ᐱᔪᓐᓇᓐᖏᑎᒍᑦ? ᑖᓐᓇ ᐊᐱᖅᑯᑎᒃᓴᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᑦᑎᐊᖅᑐᐃᓐᓇᐅᔭᕆᐊᖃᕋᑦᑕ 

ᐃᓕᓐᓂᐊᖅᑐᖅ ᑕᑉᐸᐅᖓ 

ᓯᕗᒧᐊᒃᐸᓪᓕᐊᑎᐊᕐᓂᐊᕈᓂ ᖁᑦᑎᖕᓂᓕᖕᓄᑦ 12-

ᒧᑦ ᐃᓕᓐᓂᐊᕆᐊᖃᑦᑕᕆᐊᖃᕐᒪᑦ. 

ᐃᓕᓐᓂᐊᕆᐊᖃᑦᑕᓐᖏᑐᐊᕈᓂ 

ᑭᖑᕙᖅᓯᒪᐃᓐᓇᑦᑎᐊᕐᓂᐊᕐᒪᑦ. ᑖᓐᓇᓗ ᑕᕝᕙ 

ᐃᓕᓴᕆᐅᒪᑦᑎᐊᕆᐊᖃᖅᑕᕗᑦ ᖃᐅᔨᒪᑦᑎᐊᕐᓗᑎᒍ 

ᐃᓕᓐᓂᐊᕆᐊᖃᑦᑕᑦᑎᐊᕈᓂ ᑭᓯᐊᓂ 

ᓯᕗᒧᐊᒃᐸᓪᓕᐊᑎᐊᕐᓂᐊᕐᒪᑦ. ᑖᓐᓇᓕ ᑐᖏᓕᓐᓄᑦ 

ᐃᓚᔭᐅᑎᒃᑲᓐᓂᖁᓪᓗᒍ, ᐃᒃᓯᕙᐅᑖᖅ, ᑕᒪᓐᓇ 

ᐊᐱᖅᑯᑎᒋᕋᑖᖅᑕᖓ. ᐅᖃᒃᑲᓐᓂᕈᒪᓪᓗᖓ 

ᐃᓕᓐᓂᐊᕆᐊᖅᑎᑦᑎᖃᑦᑕᐃᓐᓇᑦᑎᐊᕆᐊᖃᕋᓗᐊᕋᑦ

ᑕ ᕿᑐᕐᖓᑎᓐᓂᒃ ᐃᕐᖑᑕᑦᑎᓂᓪᓗ 

ᓯᕗᒧᐊᒃᑎᐊᖁᓪᓗᒋᑦ ᐃᓕᓐᓂᐊᕐᓂᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖓᓕᓐᓄᑦ ᐃᓚᖓ 

ᑭᐅᓂᐊᓂᐊᕐᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅ ᐅᒃᐱᒃ.  

 

ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓐᓇ ᒥᓂᔅᑕ ᐅᖃᓚᐅᕐᒪᑦ ᑕᐃᒃᑯᐊ 

ᖃᐅᔨᓴᖅᐸᓪᓕᐊᔭᕗᑦ ᒫᓐᓇ ᐃᓕᓐᓂᐊᖅᑏᑦ 

ᐊᑐᕆᐊᖃᖅᑕᖏᑦ. ᑖᓐᓇ ᐃᓕᓐᓂᐊᖅᑐᓕᕆᓂᐅᑉ 

ᒪᓕᒐᖓᓃᒻᒪᑦ ᑖᒃᑯᐊ ᐋᖅᑭᓯᒪᔪᑦ ᑕᐃᒪᓐᓇ 

ᐅᓂᒃᑲᐅᓯᐅᖃᑦᑕᒥᒻᒪᑦ ᑖᒃᑯᐊ ᐋᖅᑭᒃᓯᓲᖑᖕᒪᑕ 

ᐃᓕᓐᓂᐊᕐᕕᖕᒥ ᐱᓕᕆᔨᓂᒃ ᐊᒻᒪᓗ ᑐᓴᒐᒃᓴᓂᒃ 

ᑐᓴᐅᒪᑎᑦᑎᓇᓱᒃᑐᒍᑦ ᑖᒃᑯᐊ ᑕᒪᕐᒥᓕᒫᑦᑎᐊᖅ 

ᒪᓕᒃᑕᐅᔭᕆᐊᓖᑦ ᐱᔾᔪᑎᒋᓪᓗᒍ. ᑖᓐᓇ 

ᓯᕗᓪᓕᖅᐸᐅᑎᒋᓯᒪᔭᕗᑦ ᑕᕝᕙᓂ ᐊᕐᕌᒎᑉ ᐃᓗᐊᓂ 

ᐊᒻᒪᓗ ᐅᑭᐊᔅᓵᒧᑦ ᑎᑭᐅᑎᓗᒍ.  

ᑭᓯᐊᓂ ᐅᖃᐅᓯᕆᒃᑲᓐᓂᕈᒪᔭᕋ ᑖᓐᓇ ᐃᒻᒪᖃ ᑖᑯᐊ 

ᐱᒻᒪᕆᐅᓛᖑᖃᑕᐅᖕᒪᑕ ᐅᕙᑦᑎᓐᓄᑦ ᐱᔾᔪᑕᐅᔪᖅ 

ᐅᐸᖃᑦᑕᕐᓂᖅ ᐱᓪᓗᒍ. ᖃᐅᔨᒪᒐᑦᑕ ᐃᓕᓐᓂᐊᖅᑏᑦ 

ᐃᓕᓐᓂᐊᕆᐊᖃᑦᑕᖏᒃᑯᑎᖃᐃ 75 ᐳᓴᒥ ᒥᑭᓛᒥᒃ  

ᑲᔪᓯᑦᑎᐊᕈᓐᓇᕋᔭᓐᖏᒻᒪᑕ. ᒫᓐᓇᐅᔪᖅ 

ᐅᐸᖃᑦᑕᕐᓂᖏᑦ 11, 12 ᐃᓕᓐᓂᐊᕐᕕᓐᓂ 71.4 

ᐳᓴᐅᒻᒪᑦ. ᐊᑐᓃᓕᖓᔪᒃᑯᑦ ᑕᑯᓐᓇᖅᑐᒍ, ᑕᐃᒪᓕ 

ᓱᕈᓯᖅ ᐃᓕᓐᓂᐊᖏᑦᑐᖅ ᐊᕐᕌᒍᓂ ᐱᖓᓱᓪᓗᐊᓂ. 

ᖃᓄᖅ ᑕᐃᒪ ᓱᕈᓯᖅ ᑲᔪᓯᑦᑎᐊᕈᓐᓇᖅᑲ 

ᐃᓕᓐᓂᐊᕕᒻᒧᑦ ᐅᐸᖃᑦᑕᖏᒃᑯᓂ ᐊᕐᕌᒍᓂ 

ᐱᖓᓱᓂ ᐅᐸᖃᑦᑕᖏᒃᑯᓂ? 

 

ᑖᒃᑯᓂᖓ ᐊᑐᓕᖅᑎᑦᑎᓂᐊᖅᑐᒍᑦ 

ᐃᓕᓐᓂᐊᖅᑎᓄᑦ ᑐᓴᒐᒃᓴᓂᒃ ᐊᐅᓚᑦᑎᕕᒻᒥ 

ᐅᑭᐊᒃᓵᒥ. ᑖᓐᓇᖃᐃ ᒪᓕᑦᑎᐊᕈᓐᓇᕋᔭᕐᒪᑦ 

ᐅᐸᖃᑦᑕᕐᓂᐅᔪᓂᒃ ᐊᒻᒪᓗ 

ᐅᓂᒃᑳᓕᐅᖃᑦᑕᕈᓐᓇᓂᖅᓴᐅᓗᑕ ᑕᒪᑐᒧᖓ. 

ᐱᐅᔪᒥᒃ ᐃᓚᐅᑦᑎᐊᓂᖃᕆᐊᓖᑦ ᐊᖓᔪᖅᑳᕆᔭᐅᔪᑦ 

ᐃᓕᓐᓂᐊᕐᕕᒃ ᐊᒻᒪᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑖᔅᓱᒥᖓ ᐱᔾᔪᑎᖃᖅᖢᑎᑦ 

ᑖᔅᓱᒧᖓ ᐅᐸᖃᑦᑕᓂᕐᒧᑦ ᐊᒻᒪ ᑕᐃᒪᐃᒻᒪᑦ 

ᐅᑭᐊᔅᓵᒥ ᐅᐸᖃᑦᑕᕐᓂᐅᔪᖅ 

ᓇᓗᓇᓐᖏᓐᓂᖅᓴᐅᓕᓛᖅᑐᑦ. 

 

ᑐᑭᓯᓇᕐᓂᖅᓴᐅᓕᕐᓗᑎᓪᓗ ᐊᒻᒪᓗ ᑖᒃᑯᐊ 

ᐊᒃᑐᐃᓂᕆᖃᑦᑕᖅᑕᖏᑦ ᑐᑭᓯᓗᒍ 10 ᐳᓴᒥ 

ᐅᐸᖃᑦᑕᕈᑎ ᑲᔪᓯᒐᔭᓐᖏᒻᒪᑕ ᖁᑦᑎᓐᓂᓖᑦ 1, 2, 

3 ᑕᐃᒪᓐᓇ 10 ᐳᓴᒥ ᐅᐸᖃᑦᑕᑐᐃᓐᓇᑎᓪᓗᒋᑦ. 

ᐃᒪᓐᓇᒃ ᐱᑕᖃᓕᕋᔭᕐᒪᑦ 13-ᓂᒃ ᐅᑭᐅᓕᒃ 

ᖁᑦᑎᓐᓂᓕᒃ 1-ᒦᓪᓗᓂ ᓲᖃᐃᒻᒪ ᐊᕐᕌᒍᑕᒫᑦ 

ᑲᔪᓯᖃᑦᑕᖏᒃᑯᓂ. ᐄ, ᑖᒃᑯᐊ ᑕᑯᒍᕕᒋᑦ 

ᓈᒻᒪᓐᓂᖏᑦ 13-ᓂᑦ ᐅᑭᐅᓕᒃ ᖁᑦᑎᓐᓂᓕᒃ 1-

ᒦᓪᓗᓂ, ᖁᑦᑎᓐᓂᓕᒃ 4-ᒥ ᑐᑭᓕᐅᑎᓗᒍ. 

 

ᑲᔪᓰᓐᓇᓂᐊᖅᐳᒍ ᑖᔅᓱᒥᖓ ᐋᖅᑭᐸᓪᓕᐊᓇᓱᐊᕐᓗᒍ 

ᐊᒻᒪᓗ ᐊᒃᓱᓪᓛᓗᒃ ᐱᒻᒪᕆᐅᑎᒃᑲᑦᑎᒍ ᑕᒪᓐᓇ. ᐄ 

ᐊᖓᔪᖅᑳᓄᑦ ᑲᑎᒪᓂᖅᑕᖃᓚᐅᖅᑐ ᑖᒃᑯᐊ 

ᑕᒪᕐᒥᓕᒫᑦᑎᐊ ᒥᑭᓛᓂᒃ ᖁᑦᑎᓂᓕᖕᓄᑦ 12-ᒧ 

ᐃᖅᑲᓇᐃᔭᖅᑏᑦ ᐊᒻᒪ ᐱᒻᒪᕆᐅᓪᓗᓂ 

ᐅᖃᒪᔭᐅᑕᐅᓚᐅᖅᑐᖅ. ᑖᓐᓇ ᖃᓄᖅ 

ᐱᓕᕆᔪᓐᓇᕐᒪᖔᑦᑎᒍᑦ ᐊᒻᒪᓗ ᑖᒃᑯᐊ 

ᐊᓯᔾᔨᕆᐊᖃᕐᒪᖔᑦᑎᒍᑦ ᐃᓕᓐᓂᐊᕐᕕᑦᑎᓐᓂ. 

ᓲᕐᓗᖃᐃ ᑲᔪᓯᑦᑎᐊᖅᖢᓂ ᐃᓕᓐᓂᐊᖅᑐᐃ 

ᐱᑕᖃᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕ.  

ᐃᒃᓯᕙᐅᑕᖅ: ᕿᔭᓐᓇᒦ ᒥᔅ ᑳᑎ ᐅᒃᐱᒃ. ᒥᓂᔅᑖ, 

ᐅᖃᒃᑲᓐᓂᕈᒪᖅᑰᕋᕕᑦ ᑕᒪᑐᒧᖓ? ᓯᕗᓕᖅᑎ. 

 

ᐊᖓᔪᖅᑳᖅ ᐄᕙ ᐋᕆᐊᒃ (ᑐᓵᔨᑎᒍ): ᑖᒃᑯᐊ 

ᐃᓕᓐᓂᐊᖅᑎ ᑲᔪᓯᑦᑎᐊᕐᓂᖏᑦ 

ᐱᒻᒪᕆᐊᓘᖁᑎᒋᒐᑦᑎᒍᑦ ᐊᒻᒪᓗ 

ᑲᑐᔾᔨᖃᑎᒋᔭᐅᓪᓗᓂ.  ᐃᓕᓐᓂᐊᕐᕖᑦ, 

ᐃᓕᓐᓂᐊᖅᑐᓕᕆᔨᒃᑯ ᐊᒻᒪ ᓄᓇᓖᑦ ᑕᕝᕙᓂ 

ᐃᓚᐅᖃᑕᐅᖏᓐᓇᓲᑦ. ᑖᒃᑯᐊ 

ᐱᑕᖃᖅᑎᑦᑎᓇᓱᒡᓗᒋ ᑲᔪᓯᑦᑎᐊᕋᓗᐊᕐᒪᖔᑕ 

ᐃᓕᓐᓂᐊᖅᑎᖁᑎᕗᑦ. 

 

ᑕᐃᒪᓕ ᑳᑎ ᐅᖃᐅᓯᖃᖅᑲᐅᖕᒪ ᒫᓐᓇ 

ᑕᑯᓇᒃᐸᓪᓕᐊᒐᑦᑎᒍᑦ ᑖᒃᑯᐊ ᐱᔭᕇᖅᓯᖃᑦᑕᖅᑐᓄᑦ 

ᐱᔭᕇᕆᐊᓖᑦ ᐊᒻᒪᓗ ᐊᑐᓕᖁᔭᐅᔪᓂᒃ 

ᓴᖅᑭᖅᑎᕙᓪᓕᐊᓗᑕ ᐊᓯᔾᔨᕈᑕᐅᓂᐊᖅᑐᓂ ᐊᒻᒪᓗ 

ᑖᒃᑯᐊ ᐃᓚᖏᕐ ᐊᖏᒡᓕᒋᐊᖅᑎᑕᐅᓪᓗᑎᒃ ᑖᒃᑯᐊ 

ᓇᐃᓴᐅᓯᕆᖃᑦᑕᕐᓂᕐᒧ ᑎᑎᖅᑕᐅᔪᓐᓇᖅᑐᑦ ᐊᒻᒪᓗ 

ᐊᖏᒡᓕᒋᐊᕐᓗᒋᖅᑲᐃ ᐱᔭᐅᔭᕆᐊᓖᑦ 

ᖃᐅᔨᓴᖃᑦᑕᕐᓂᕐᒧᑦ ᐅᕝᕙᓘᓃ ᐃᓅᓯᓕᕆᓂᕐᒧ 

ᐊᒻᒪᑦᑕᐅ ᐊᖏᓪᓕᒋᐊᕐᓗᒋ ᐃᖃᐃᓕᓴᖃᑦᑕᕐᓂᕐᒧ 

ᐊᒻᒪᓗ ᑖᒃᑯᐊ ᐃᓄᒃᑎᑐᑦ 10-11-12 

ᖁᑦᑎᖕᓂᓕᖕᓂᒃ ᐱᔭᕆᐊᖃᖅᑎᑕᐅᖕᒪᑦ 

ᐱᔭᕇᖅᓯᓂᐊᕈᑎᒃ, ᑖᒃᑯᐊ ᐃᓕᓐᓂᐊᖅᑐᓕᕆᓂᖅ 

ᒪᓕᒐᖅ ᐊᑐᖅᖢᒍ. 

 

ᑖᒃᑯᐊ ᐱᔭᕇᖅᓯᔭᕆᐊᖃᖅᑐᑦ ᓄᓇᕘᒥ 

ᐃᓕᓐᓂᐊᖅᑎᓂᒃ ᐱᔭᕇᖅᓯᓪᓗᑎᒃ ᖃᓪᓗᓈᑎᑐᑦ 

ᖁᑦᑎᖕᓂᓖᑦ 10-11-12-ᓂᒃ. ᑖᓐᓇ 

ᖃᓪᓗᓈᑎᑑᖓᔪᖅ ᐊᑕᐅᓯᐊᕐᓗᓂ ᐃᓕᓐᓂᐊᖅᑏ 

ᐅᖃᓕᒫᕈᓐᓇᑦᑎᐊᖅᓯᔪᓇᖏᑦᑐᐃᓐᓇᕆᐊᖃᕐᒪ 

ᖃᐅᔨᓴᕐᓂᐊᕐᓗᓂ. ᐄ ᑕᒪᓐᓇᐃᑦᑐᓂᒃ 

ᑲᔪᓯᑲᐃᓐᓇᕐᓂᐊᕐᒪ ᐃᓕᓐᓂᐊᕐᓂᐊᕐᓗᑎᒃ 

ᐱᔪᒪᑐᐊᕈᑎᒃ. ᑕᐃᒪᐃᒻᒪᑦ ᐄ ᑖᒃᑯᐊ ᐃᓄᐃᑦ 

ᐃᓕᓐᓂᐊᖅᑏᑦ ᐃᓕᓐᓂᐊᕈᒪᔪᑦ ᓂᕈᐊᕐᓗᒋᑦ 

ᖁᑦᑎᖕᓂᓕᒃ 12 ᐃᓕᓐᓂᐊᖅᑏ ᐊᓪᐴᑕᒥᒃ 

ᖃᐅᔨᓴᐅᑎᖏᓐᓂᒃ ᑎᑎᕋᕆᐊᖃᓲᖑᔪᑦ 50 

ᐳᓴᖏᓐᓃᓪᓗᐊᓲᖑᓪᓗᑎ ᑭᖑᓪᓕᖅᐹᒥ 

ᖁᑦᑎᖕᓂᖏᑦ ᓇᓗᓇᐃᖅᓯᔾᔪᑕᐅᓂᐊᖅᑐᒥᒃ.  

 

ᐄ, ᑖᓐᓇ ᓇᓗᓇᐃᕈᓐᓇᕐᒥᔭᕋ ᑖᒃᑯᐊ 

ᐱᔭᐅᔭᕆᐊᖃᓲᖑᔪᑦ ᑎᑦᑎᖅᑕᐅᔪᓐᓇᖅᑐᑦ ᑭᓯᐊᓂ 

ᑖᓐᓇ ᐃᓕᖕᓄᑦ ᑐᓂᔪᓐᓇᕋᔭᖅᑕᕋ ᒪᓕᒐᓕᐅᖅᑎ 

ᖃᖓᑐᐃᓐᓇᒃᑯᑦ ᐅᖃᕋᓱᑐᐃᓐᓇᕋᒪ.  

ᒫᓐᓇ ᐅᖃᐅᓯᕆᔭᕗᑦ ᑲᑐᔾᔨᖃᑎᒌᓂᒃ 

ᐃᓱᒫᓗᑎᒋᔭᐅᓲᖑᖕᒪ. ᐊᒻᒪᓗ 

ᐱᓕᕆᔭᕆᐊᖃᕋᔭᖅᖢᑎᒍ ᑕᐃᒪᓐᓇ 

ᑲᑐᔾᔨᖃᑏᒌᒡᓗᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ.  ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑕ. 

ᐊᖏᖃᑎᒋᕙᕋ 15-ᓂᒃ ᐅᑭᐅᓕᒃ ᖁᑦᑎᖕᓂᓕᒃ 1 

ᒦᑦᑕᕆᐊᖃᖏᒻᒪ ᑭᓯᐊᓂᑦᑕᐅᖅ ᑕᐃᒪᓐᓇ 

ᖁᑦᑎᖕᓂᓕᒃ 9-ᒦᑦᑐᖅ, ᖁᑦᑎᖕᓂᓕᒃ 2-

ᒦᑦᑕᕆᐊᖃᕆᓪᓗᓂ, ᖁᑦᑎᖕᓂᓕᒃ 9-ᒨᕈᑎᒃ, 

ᖁᑦᑎᖕᓂᓕᒃ 10-ᒧᐊᕈᑎᒃ ᑕᐃᒪᐃᑑᓕᕈᑏᒃ 

ᓴᖅᑭᓲᖑᖕᒪᑕ. ᓲᖃᐃᒻᒪ ᑎᑎᕆᐊᖃᓕᖅᖢᑎᒃ 

ᖃᐅᔨᓴᐅᑎᓂᒃ ᐱᔪᓐᓇᖅᑎᓐᓇᒋᑦ. ᑖᓐᓇ 

ᐋᓐᓂᕈᑕᐅᓲᖑᖕᒪᑦ ᑕᐃᒃᑯᓄᖓ ᐃᓕᓐᓂᐊᖅᑎᓄᑦ 

ᐱᕙᓪᓕᐊᓂᖏᓐᓄᑦ.  

 

ᐊᒻᒪᓗ ᑖᒃᑯᐊ ᐃᓕᓴᐃᔩ ᐊᓯᖏᓐᓂ 

ᐃᓕᓐᓂᐊᖅᑎᑦᑎᓇᓱᒃᑭᓪᓗᑎᒃ ᑖᒃᑯᓂᖓ 

ᐱᕙᓪᓕᐊᑦᑎᐊᖏᑦᑐᓂᒃ ᐊᒻᒪᓗ ᑖᔅᓱᒥᖓ 

ᖁᑦᑎᖕᓂᓕᖕᓂᒃ ᐊᓯᐊᓅᕈᓐᓇᖏᑦᑐᓂᒃ ᐊᐱᖅᑯᑎᓂ 

ᐊᕐᕌᒍᓂ ᒪᕐᕉᖕᓂᒃ ᐊᓂᒍᖅᑐᓐᓇᖅᐹᑦ ᖁᑦᑎᖕᓂᓕᒃ 

9-ᒧᑦ ᖁᕝᕙᕆᐊᖅᑎᑕᐅᖏᓐᓇᕈᓐᓇᖅᐹᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᐊᖓᔪᖅᑳᖅ 

ᐄᕙ ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ (ᑐᓵᔨᑎᒍ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑕᐃᒪᐃᑦᑐᒥᒃ ᖁᔭᓐᓇᒦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᐅᑎᒍᓐᓇᖅᐹᖓ ᖃᔅᓯᐅᓯᒪᖕᒪᖔᑕ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᐊᖓᔪᖅᑳᖅ 

ᐄᕙ ᐋᕆᐊᒃ. 

 

ᐊᖓᔪᖅᑳᖅ ᐄᕙ ᐋᕆᐊᒃ (ᑐᓵᔨᑎᒍ): ᖁᔭᓐᓇᒦᒃ 

ᐃᒃᓯᕙᐅᑕ. ᑖᒃᑯᐊ ᑎᑎᕋᖅᓯᒪᔪᐃᑦ ᐱᓯᒪᓐᖏᑦᑐᖓ 

ᓵᓐᓂᑦ ᑭᓯᐊᓂ ᑕᒪᓐᓇ ᑐᑭᓯᒋᐊᕈᑎᒃᓴᖏᓐᓂᒃ 

ᑐᓂᔪᓐᓇᕐᓂᐊᖅᑕᕗ ᓯᐊᕈᒃᑲᓐᓂᖅ ᐊᒻᒪᓗ ᑖᒃᑯᐊ 

ᐅᖃᐅᓯᕆᔭᑦᑕ ᓴᓂᐊᒍᑦ ᐅᖃᕈᒪᔪᖓ 

ᐱᓕᕆᐊᕆᒐᑦᑎᒍᑦ ᒫᓐᓇᐅᔪᖅ ᑖᒃᑯᓂᖓ 

ᖁᑦᑎᖕᓂᓖᑦ 3-6 ᐊᒻᒪᓗ 9-ᓂᒃ ᖁᑦᑎᖕᓂᖃᖅᑐᖅ  

ᑕᐃᒪᓐᓇ ᓇᓗᓇᐃᖅᓯᒪᑦᓯᐊᕈᓐᓇᖁᓪᓗᒋᑦ ᖃᓄᖅ 

ᑲᒪᒋᖃᑦᑕᕐᒪᖔᑦᑎᒍᑦ ᑕᐃᒪᓐᓇ ᐱᕙᓪᓕᐊᓂᖃᕐᒪᑕ 

ᐊᑐᐃᓐᓇᐅᔾᔮᖏᑦᑐᑦ ᑭᓯᐊᓂ ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᓕᖅᐸᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. 

ᐃᖅᑲᐃᑎᓪᓗᓯ ᐅᕙᓃᒃᑲᑦᑕ ᒪᖅᐱᒃᑐᕋᖓ G-7. 

ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᕆᓚᐅᖅᓯᒪᔭᕋ ᐅᑭᐊᔅᓵᖅ 

ᐃᓕᓐᓂᐊᕆᐊᖏᑦᑐᖁᑎᒋᐊᓗᐃᑦ ᒪᑯᐊ 

ᐅᔾᔨᕐᓇᖃᑦᑕᖅᓯᒪᒻᒥᒪᑕ ᐅᖃᓕᒫᕐᓂᕐᒥᒃ 

ᓈᓴᐅᓯᕆᓂᕐᒥᒃ ᐊᒻᒪ ᑎᑎᕋᕈᓐᓇᓂᕐᒥᒃ 

ᐊᔪᓕᖅᐹᓪᓕᖅᓯᒪᖔᓂᑰᖃᑦᑕᓲᖑᓂᖏᓐᓂ. 

 

ᑕᐃᒃᑯᐊ ᐅᖃᓕᒫᕈᓐᓇᓂᕐᒥᒃ, ᑎᑎᕋᕈᓐᓇᓂᕐᒥᒃ 

ᓈᓴᐅᓯᕆᒍᓐᓇᓂᕐᒥᓪᓗ ᑖᒃᑯᐊ 

ᐱᑕᖃᕈᓐᓃᓚᐅᕐᒪᑕᒎᖅ 

ᐃᓕᓐᓂᐊᑎᑦᓯᔾᔪᑕᐅᖃᑦᑕᖅᑐᓂᒃ. ᐃᖅᑲᐅᒪᒐᒪ 

ᒥᓂᔅᑕ ᑕᒪᓐᓇᒎᖅ 

ᐅᑎᖅᑎᑕᐅᕙᓪᓕᐊᓂᐊᕋᔭᕐᓂᖓᓂ 

ᐃᓱᒪᒋᔭᐅᓯᒪᔭᕆᐊᔅᓴᖓᓂ ᑕᒪᓐᓇ ᖃᑯᒍ  

ᐅᑎᖅᑎᑕᐅᒐᔭᕐᒪᖔᑦ ᑐᑭᓯᖅᑳᕈᒪᓪᓗᒍ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐊᐱᕆᑲᐃᓐᓇᕐᓚᖓ ᐆᒥ ᑐᓵᔾᔪᑎᒥᒃ 

ᑐᓵᕋᑖᖏᓐᓇᒪ. ᑐᓵᔩᑦ ᑐᓴᖅᓴᐅᔪᓐᓃᕐᒪᑖ?  

ᖃᓪᓗᓈᑎᑑᖅᑐᕉᖅ ᑐᓴᖅᓴᐅᔪᓐᓃᕐᒪᑦ.  

 

ᐃᓚᖓᑦ ᑐᓵᔨ: ᒪᒥᐊᓇᖅ ᑕᒪᔅᓯᓐᓄᑦ. 

 

ᐃᒃᓯᕙᐅᑕᖅ: ᒪᒥᐊᓇᖅ. ᖃᓪᓗᓈᑎᑑᖅᑐᑦ 

ᑐᓴᖅᑕᐅᔪᓐᓃᕐᒪᑕᒎᖅ. ᑐᓴᖅᓴᐅᓕᖅᐹᑦ? 

ᒪᒥᐊᓇᖅ. ᐃᖅᑲᐅᒪᒍᕕᐅᒃ, ᓯᕗᓕᖅᑏ 

ᑭᐅᒋᐊᕈᓐᓇᖅᑕᐃᑦ ᐅᕝᕙᓘᓐᓃᑦ  

ᐊᐱᕆᒋᐊᓪᓚᖁᒍᕕᐅᒃ ᐅᖃᐅᑎᓚᐅᖓ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖓ ᑖᓐᓇ. 

ᑕᐃᒪᓐᖓᓕᒫᖅ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓕᓐᓂᐊᖅᑐᖅ ᓈᓴᐅᓯᕆᓂᕐᒥᒃ ᐅᖃᓕᒫᕐᓂᕐᒥᓪᓗ 

ᐱᓕᕇᓐᓇᐅᔭᕐᒪᑦ ᑕᒪᓐᓇ ᑐᑭᓯᐅᒪᖁᔭᕋ 

ᐲᖅᑕᐅᓚᐅᖅᓯᒪᓐᖏᑦᑐᖅ. ᑭᓯᐊᓂ ᐅᖃᓚᐅᕋᒪ 

ᑕᒪᓐᓇ ᓈᓴᐅᓯᕆᓂᖅ ᐅᖃᓕᒫᕆᐅᖅᓴᓂᕐᓗ 

ᐋᖅᑭᓱᖅᑕᐅᑲᓐᓂᕐᓗᓂ, ᐅᖃᖅᑲᐅᒻᒥᒐᒪ ᑕᐃᒪ, 

ᑕᑉᐸᐅᖓ ᐱᔭᕇᕋᓱᓐᓂᕐᒧᑦ (ᑐᓴᔩᑎᒎᓕᖅᑐᖅ) 

ᐊᒥᓱᓐᖑᕆᐊᕐᓗᒋᑦ ᑕᒪᒃᑯᐊ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᓕᒫᕈᓐᓇᑦᑎᐊᖁᓪᓗᒋᑦ 

ᓈᓴᐅᓯᕆᔪᓐᓇᑦᑎᐊᖁᓪᓗᒋᓪᓗ ᑕᒪᓐᓇ 

ᓈᓴᐅᓯᕆᓂᖅ ᐅᖃᓕᒫᕈᓐᓇᕐᓂᕐᓗ 

ᑎᑎᕋᕈᓐᓇᓂᕐᓗᖅᑕᐅᖅ ᑕᒪᒃᑯᐊ 

ᓴᓐᖏᑦᑎᒃᑲᓐᓂᕆᐊᕈᓐᓇᖅᐱᑎᒎᖅᑕᐅᓯᒪᒻᒪᑦ 

ᑐᖓᓕᓐᓄᑦ ᑖᓐᓇ ᐃᓚᔭᐅᒃᑲᓐᓂᖁᒐᓗᐊᖅᖢᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐃᓚᒃᑲᓂᐊᕐᔪᓪᓗᒋᖅᑲᐃ ᑖᒃᑯᐊ ᖁᑦᑎᓐᓂᓖᑦ 3, 6, 

9 ᐅᖃᐅᓯᐅᕋᑖᖅᑐᑦ. ᐱᓗᐊᖅᑐᒧᑦ ᑖᒃᑯᐊ 

ᓈᓴᐅᓯᕆᓂᕐᒧᑦ ᑐᕌᖓᓂᐊᖅᑐᑦ ᐅᓪᓛᖅ 

ᕿᒥᕐᕈᓇᖅᑎᑕᐅᖅᑲᐅᓪᓗᑕ ᖃᓄᖅ 

ᐋᖅᑭᑦᑕᐅᕙᓪᓕᐊᓂᐊᕐᒪᖔᑕ ᓲᕐᓗ 

ᖁᑦᑎᓂᓕᓐᓃᒃᑯᓂ 3-ᒦᒃᑯᓂ ᐃᒪᓐᓇ 

ᓈᓴᐅᓯᕆᔪᓐᓇᕆᐊᖃᖅᑐᖅ ᐊᒻᒪ ᓄᐊᑦᑎᓗᑕ 

ᑕᒫᖓᑦ ᓄᓇᕗᒻᒦᖔᖓᔪᓂᒃ 

ᐱᓕᕆᔭᐅᖃᑦᑕᕐᓂᑯᕕᓂᕐᓂᒃ ᑕᑯᓇᑦᑎᐊᓂᐊᕐᒪᑕ 

ᐃᓕᓴᐃᔩᑦ ᐃᒪᓐᓇ 

ᓈᓴᐅᓯᕆᔪᓐᓇᕆᐊᖃᕐᓂᐊᖅᑐᖅ.   

 

ᑕᐃᒃᑯᐊ ᐅᖃᐅᓯᓕᕆᓂᕐᒧᑦ ᒫᓐᓇ ᓄᑖᓂᒃ 

ᓴᖅᑭᑎᑦᑎᓯᒪᓕᕐᒥᔪᒍᑦ ᐃᓕᓐᓂᐊᓕᓵᖅᑐᓄᑦ 

ᖁᑦᑎᓐᓂᓕᓐᓄᑦ 6-ᒧᑦ ᐃᓄᑦᑎᑐᑦ Language 

Arts-ᖑᓂᕋᖅᑕᓄᑦ ᐃᑲᔫᑎᑦ ᐃᓕᓴᐃᔨᓄᑦ. ᑖᒃᑯᐊ  

ᐃᓕᓐᓂᐊᖅᑕᐅᓂᐊᖅᑐᑦ ᐅᑭᐊᔅᓵᖅ 

ᐃᓕᓐᓂᐊᕐᕕᓐᓂ. ᑖᒃᑯᐊ ᖃᓄᖅ ᐃᓕᓴᐃᔨᑦ 

ᐸᕐᓇᐃᔪᓐᓇᕐᒪᖔᖅ ᐋᖅᑭᓱᐃᔪᓐᓇᕐᒪᖔᖅ 

ᐊᕐᕌᒍᓕᒫᒧᑦ, ᖃᓄᖅ ᖃᐅᔨᓴᕐᓂᖃᕈᓐᓇᕐᒪᖔᖅ 

ᐃᓕᓐᓂᐊᖅᑎᓂᒃ ᐊᒻᒪᓗ ᖃᓄᖅ ᐊᑐᕆᐊᖃᕐᒪᖔᖅ 

ᐃᓕᓐᓂᐊᒐᒃᓴᓂᒃ ᐃᓕᓐᓂᐊᕈᑎᒥᒃ ᐊᒻᒪᓗ 

ᓇᓗᓴᐃᖅᓯᒪᓪᓗᑎ ᐃᒪᓐᓇ ᐸᕐᓇᓕᕌᖓᕕᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᐅᕝᕙ ᐸᕐᓇᐅᑏᑦ 

ᓇᓕᖅᑲᖏᑦ ᐅᕝᕙᓘᓐᓃᑦ ᐊᔾᔨᖏᑦ ᐅᕝᕙᐅᓪᓗᑎᒃ. 

ᑖᒃᑯᐊ ᐊᑐᖅᓯᒪᔫᒐᓗᐊᑦ ᑭᓯᐊᓂ 

ᓄᑖᓐᖑᕆᐊᖅᑕᐅᓚᐅᖅᑐᑦ ᐊᒻᒪ 

ᐃᓕᓐᓂᐊᖅᑕᐅᑲᓐᓂᓂᐊᖅᖢᑎᒃ 

ᐅᑭᐊᒃᓵᖑᓂᐊᖅᑐᒥᑦ ᐃᓕᓴᐃᔩᑦ 

ᐅᑎᖅᓯᒪᓕᕐᒥᑉᐸᑕ. 

 

ᐊᒻᒪ ᐅᑯᐊ ᐊᔾᔨᒌᖏᑦᑐᑦ ᐅᖃᐅᓯᓕᕆᓂᕐᒧᑦ 

ᑐᕌᖓᓗᐊᖅᑐᑦ ᐊᑑᑎᖃᕕᔾᔪᐊᖅᓯᒪᔪᑦ 

ᖃᐅᔨᒐᑦᑎᒍᑦ ᓴᓇᕙᓪᓕᐊᓯᒪᔭᕗᑦ DVD-ᒥᑦ 

ᓴᖅᑭᑎᑦᑎᓯᒪᓂᐊᓕᕐᒥᔪᒍᑦ. Picture writing 

induction method-ᒥ ᐊᑎᖃᖅᑐᖅ 

ᐊᑐᖅᑕᐅᓯᒪᔪᖅ ᐃᓄᑦᑎᑐᑦ ᑎᑎᕋᕆᐅᖅᓴᓂᕐᒧᓪᓗ 

ᐅᖃᓕᒫᕆᐅᖅᓴᓂᕐᒧᑦ ᐊᒻᒪ ᖃᓪᓗᓈᑎᑐᑦ 

ᑎᑎᕋᕆᐅᖅᓴᓂᕐᒧᓪᓗ ᖃᓪᓗᓈᑎᑐᓪᓗ 

ᑖᓐᓇᐅᑕᖅᑯᖅ. 

 

ᐊᒻᒪ ᑖᓐᓇ ᐊᐃᑉᐸᖓ ᐅᓇ guided reading 

ᑖᓐᓇ ᐊᑐᖅᑕᐅᕙᖏᓐᓇᑦᑎᐊᓕᖅᑐᖅ 

ᐃᓕᓐᓂᐊᕕᑦᑕ ᐃᓗᐊᓂ ᐊᒻᒪ ᐅᓇ 

ᑎᓕᔭᐅᓯᒪᔾᔪᑎᒋᓚᐅᖅᑕᕋ ᐃᑉᐸᔅᓴᖅ 

ᐃᖅᑲᓇᐃᔭᖅᑎᑎᓐᓄᑦ 

ᖃᐅᔨᓴᖅᐸᓪᓕᐊᔭᕆᐊᖃᑦᑕᖑᓱᓪᓚᕆᓕᖅᑐᑦ 

ᐃᓕᓂᐊᖅᑎᓂ ᖃᓄᑎᒋ ᐅᖃᓕᒫᕐᓂᖃᕈᓐᓇᒪᖔᑦ 

ᖃᓪᓗᓈᑎᑐᓪᓗ ᐃᓄᑦᑎᑐᑦ ᓇᓪᓕᐊᓐᓂᑦ grade 

level-ᒦᒻᒪᖔᑦ.  

 

ᑖᒃᑯᐊ ᓴᖅᑭᑎᑉᐸᓪᓕᐊᓂᐊᖅᑕᕗᑦ ᑕᕝᕙᓂ 

ᐅᑭᐊᒃᓵᖑᓂᐊᖅᑐᒥᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᑉᐱᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᒃ 

ᑭᐅᔾᔪᑕᐅᔪᑦ ᑖᒃᑯᐊ. ᐅᖃᐅᓯᕆᓚᐅᖅᑕᕋᑦᑕᐅᖑᓇ 

ᐅᒃᑯᐃᓯᕐᔪᑎᖏᓐᓂ ᒪᑉᐱᒐᖓᓂᑦ 5-

ᒦᓚᐅᖅᑐᖏᓛᖅ ᐱᔾᔪᑎᒋᓪᓗᒍ ᐊᕐᕌᒍᓂᑦ 

ᖄᖏᖅᑐᓂᑦ ᓄᓇᓕᕋᓛᕐᒥᐅᑕᐅᔪᐃᑦ ᓲᕐᓗ 

ᐊᓪᓕᐊᓇᖅᑐᒦᓐᓂᖅᓴᐅᖃᑦᑕᕐᒪᑕ ᓲᕐᓗ  

ᐃᖃᓗᒻᒥᐅᑦ ᑲᖏᖅᖠᓂᕐᒥᐅᑦ ᐊᒻᒪ 

ᐃᖃᓗᑦᑑᑦᑎᐊᕐᒥᐅᑕᑦ ᐃᓕᓐᓂᐊᖅᑎᖁᑎᖏᓐᓂᑦ 

ᐃᓕᓐᓂᐊᑲᓐᓂᕋᔭᖅᑕᒥᓂᒃ ᓲᕐᓗ 

ᐊᑐᐃᓐᓇᖃᖏᓂᖅᓴᐅᖃᑦᑕᕐᓂᑰᒻᒪᑕ 

ᐃᓕᓐᓂᐊᕐᓂᕆᔭᖓᓄᓪᓗ high school-ᓂᕐᒧᑦ 

ᐃᓕᓐᓂᐊᕈᒪᔭᖏᓐᓂ 

ᐱᑕᖃᓪᓗᐊᖏᓐᓂᖅᓴᐅᖃᑦᑕᖅᑐᑎ 

ᑕᐃᒪᐃᑦᑑᖃᑦᑕᖅᓯᒪᔫᔮᕐᒪᑕ. 
 

ᑖᓐᓇᖃᐃ ᐃᓕᓐᓂᐊᓂᕐᒧᑦ ᐱᖁᔭᖅ 

ᐊᑐᖅᐅᑕᓕᖅᐸᑦ ᐊᔾᔨᒌᔾᔪᒥᓂᖅᓴᒥᑦ 

ᓂᕆᐅᓐᓇᓂᐊᖅᐸ ᑖᒃᑯᐊ ᐃᓕᓐᓂᐊᖅᑎᖁᑎᒋᔭᕗᑦ 

ᓄᓇᕗᑦᒥ ᐊᖏᔫᒐᓗᐊᖅᐸᑦ ᓄᓇᓕᒃ 

ᒥᑭᔫᒐᓗᐊᖅᐸᓪᓗ ᐊᔾᔨᒌᓐᓂᖅᓴᒥᑦ ᓲᕐᓗ 

ᐃᓕᓐᓂᐊᓂᕐᒧᓪᓗ 

ᐱᕕᔅᓴᖃᖅᑎᑕᐅᓂᖅᓴᐅᓂᐊᖅᑑᔮᖅᐸᑦ? ᖁᔭᓐᓇᒦᒃ 

ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᓯᕗᓕᖅᑎ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑕᒪᓐᓇᐃᓛᒃ ᐃᑉᐱᒋᔭᐅᑦᑎᐊᖅᑐᖅ ᐊᒻᒪᓗ 

ᐃᓕᓴᐃᔩᑦ ᐅᓄᕐᓂᖏᑦ ᐱᔾᔪᑕᐅᖃᑦᑕᒥᒻᒪᑕ. 

ᐃᒫᖃᐃ ᐅᖃᖔᕈᒃᑯ ᐅᓄᖏᓗᐊᕐᓂᖏᑦ ᑕᕝᕙᓂ 

ᐃᓕᓐᓂᐊᕐᕕᒻᒥ. ᑖᓐᓇ ᐊᔅᓱᕉᑎᒋᒋᐊᓪᓚᓕᖅᑕᕗᑦ 

ᑕᐃᒪ ᖃᕋᓴᐅᔭᒃᑯᑦ ᐃᓕᓐᓂᐊᑲᓐᓂᖃᑦᑕᕈᓐᓇᕐᓂᖅ 

ᒪᑐᐃᖅᓯᔾᔪᑎᓂ ᐅᒃᑯᐃᓯᕐᔪᑎᓐᓂ. ᐊᒻᒪᓗ ᒫᓐᓇ  

ᖃᐅᔨᓴᖅᑐᐃᑦ ᑎᒍᓯᕙᓪᓕᐊᔪᑦ ᑕᒃᑯᓇᖓᑦ 

ᐊᔾᔨᒌᖏᑦᑐᓂᑦ ᓄᓇᓕᓐᓂᑦ ᐃᓕᓐᓂᐊᕐᕕᓐᓂ. 

ᐊᕐᕌᒍᑕᒫᑦ ᐅᓂᒃᑳᓕᐊᕆᔭᕆᖃᖅᑕᑎᓐᓄᑦ 

ᐃᓕᔭᐅᓂᐊᖅᑐᓂᑦ ᑕᒪᒃᑯᐊ ᖃᓄᐃᑦᑐᑦ 

ᐃᓕᓐᓂᐊᒻᖅᑕᐅᖃᑦᑕᖅᑐᑦ ᒥᔅᓵᓅᖓᔪᓂᑦ 

ᑐᑭᓯᓇᕈᒪ. ᖁᔭᓐᓇᒦᒃ ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᓂᖏᐅᖓᓐ. 
 

ᓂᖏᐅᖓᓐ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐊᓯᐊᓄᑦᑕᐅᖅ, ᐃᓛᒃ ᑕᒪᑐᒧᖓ ᒥᑭᓛᓂᑦ 12-ᒧᑦ 

ᒥᔅᓵᓄᑦ ᐊᐅᓚᓂᕆᖃᑦᑕᖅᑕᖓᓂᑦ 

ᐊᐱᖅᑯᑎᔅᓴᖃᕋᓗᐊᖅᑐᖓ ᐅᓇ 

ᐊᐱᖅᑯᑎᒋᑲᐃᓐᓇᕈᒪᔭᕋ ᑖᒃᑯᓄᖓ 

ᑎᑭᓪᓗᑕᓐᖏᓐᓂᕋᓂ. ᖃᓄᑎᒋ ᓱᓕ, ᐊᕐᕌᒍᑦ 

ᖃᑦᑎᐅᓕᖅᐸᑦ ᐃᓂᓪᓚᐃᒋᐊᓪᓗᐊᕕᓐᓂᐅᓂᐊᖅᑐᖅ 

ᑖᒃᓱᒥᖓ ᐱᖁᔭᒃᓴᒥᑦ ᓄᑖᒥᑦ. ᐃᓂᓪᓚᓪᓗᓂ 

ᐃᖏᕐᕋᓯᑦᑎᐊᓕᑕᐃᓐᓇᕐᓗᓂ? 
 

ᓲᕐᓗ 

ᖃᐅᓴᐃᓐᓇᑐᐃᓐᓇᖏᓐᓇᑯᑖᓗᐊᕐᓂᐊᖏᒃᑲᓗᐊᖅᐱᑖ  

ᖃᐅᔨᓴᑐᐃᓐᓇᖅᑎᓪᓗᑕ ᐃᓕᓐᓂᐊᖅᑎᖁᑎᒋᔭᕗᑦ 

ᓄᓇᕗᒻᒥ ᓲᕐᓗ 

ᐱᒃᑯᓇᐃᓕᕙᓪᓕᐊᖔᑐᐃᓐᓇᕐᓂᐊᖏᒃᑲᓗᐊᖅᐸᖅᑲᐃ 

ᐃᓱᒪᓐᓇᖃᑦᑕᕐᒪᑦ ᐃᓛᓐᓂᒃ. 

ᖃᐅᔨᔭᖃᖅᓯᒪᓂᑰᓕᕐᔫᒥᓪᓗᑕ ᖃᑲᒍᑭᐊᖅ 

ᐃᖏᕐᕋᓯᑦᑎᐊᕐᔫᒥᓕᑕᐃᓐᓇᕋᔭᕐᒪᖔᑦ ᑕᒪᓐᓇ 

ᐊᑲᐃᓪᓕᐅᕈᑕᐅᖃᑦᑕᖅᑐᓂᒃ ᓲᕐᓗ 

ᑐᓴᕋᔪᓐᖏᓂᖅᓴᐅᔾᔫᒥᓕᓛᕋᑦᑕ 

ᓯᕗᓂᕆᓂᐊᖅᑕᑦᑎᓐᓂᑦ ᑕᐃᑲᓂ. ᒍᕋᐃᑦ 12-ᒥᓪᓗ 

ᐊᓂᒍᐃᔪᐃᑦ, ᐊᓂᒍᐃᓪᓚᑦᑖᕐᓂᑰᕙᓗᖃᑦᑕᓕᕐᓗᑎᒃ 

ᐱᒃᑯᓇᖅᓯᑎᑕᐅᓂᖓ. ᑕᒪᓐᓇ ᖃᑯᒍ ᑕᒪᓐᓇ 

ᐃᓂᓪᓚᐃᒐᓱᐊᕐᓂᖅ ᐱᐊᓂᕝᕕᔅᓴᖃᖅᑑᔮᕐᒪᖔᖅ, 

ᐃᓛᒃ ᐱᐊᓂᕝᕕᒃᓴᖃᕐᒪᖔᑦ ᐱᖁᔭᒃᓴᖅ 

ᐱᔾᔪᑎᒋᓪᓗᒍ ᐊᐱᖅᑯᑎᒋᕙᕋ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᑖᒃᓱᒥᖓ ᐊᐱᕆᔪᖅ 

ᓂᕈᐊᖅᑕᐅᖃᑎᒋᓯᒪᔭᕋ. ᐊᕐᕌᒍᒐᓴᓐᓄᑦ ᑕᒪᓐᓇ 

ᓇᓗᓇᓐᖏᑦᑐᖅ ᐊᐅᓚᓂᐊᕐᒪᑦ. ᖃᐅᔨᒪᔭᒃᑯᓪᓕ 

ᑲᓇᑕᓕᒫᒥ ᐃᒃᑯᐊ ᐃᓕᓐᓂᐊᕐᓂᖅ ᐊᐅᓚᓂᖓ  



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᒃᓯᕘᖅᓯᒪᔪᖅᑕᖃᓚᐅᖅᓯᒪᓐᖏᒻᒪᑦ 

ᑕᐅᕗᖓᓕᒫᖅ ᑭᓱᑐᐃᓐᓇᐃᑦ ᓄᑖᑦ 

ᓴᖅᑭᐸᓪᓕᐊᑎᓪᓗᒋᓪᓗ 

ᐊᓯᔾᔨᒐᓛᒋᐊᖃᐃᓐᓇᓲᖑᒻᒪᑦ. 

 

ᐊᒻᒪᓗ ᐅᖃᕈᒪᓪᓗᖓ ᐃᒃᓯᕙᐅᑖᖅ, ᓄᓇᕗᒻᒥ 

ᐅᐱᒋᓪᓚᕆᒃᑲᒃᑭᑦ ᐃᓕᓐᓂᐊᖅᑐᑦ 

ᑲᑕᑦᑕᕈᒪᓐᖏᑦᑎᐊᕋᒃᑭᑦ ᑐᓵᖃᑦᑕᕐᒥᒻᒪᑕ ᑕᕝᕙᓂ 

ᐅᖃᐅᓯᕆᖃᑦᑕᖅᑕᑦᑎᓐᓂᑦ 

ᐱᐅᓐᖏᑎᑕᐅᓗᐊᖅᑰᔨᖃᑦᑕᖏᑦᑐᒋᑦ. 

ᑐᑭᓯᐅᒪᑦᑎᐊᖅᑐᖓᓗ ᐃᓱᒫᓗᒋᔭᔅᓯᓐᓂᑦ ᑕᐃᒪᓐᓇ  

ᑐᓴᕈᒪᓪᓗᑕᓗ ᐃᓱᒫᓗᒋᖃᑦᑕᖅᑕᔅᓯᓐᓂᑦ 

ᑐᓴᖅᑎᑕᐅᖃᑦᑕᕋᑦᑕ ᖁᔭᓐᓇᒦᑦᑎᐊᖅᐳᖓ.  

 

ᐊᒻᒪᑦᑕᐅᖅ ᐃᓕᓴᕆᓪᓗᒍ ᖃᐅᔨᓗᒍᓗ ᑕᕝᕙᓐᖓᑦ 

ᐱᔭᕇᖅᓯᔪᑦ 12-ᓂᒃ ᑕᐅᕗᖓ 

ᓯᓚᑦᑐᓴᕐᕕᔾᔪᐊᕐᒧᐊᖅᑐᓪᓗ, 

ᓯᓚᑦᑐᓴᕐᕕᒻᒧᐊᖅᑐᓪᓘᖃᑦᑕᕐᒪᑕ 

ᓄᓇᓕᓐᓃᓐᖔᖅᑐᑦ. ᓘᑦᑖᖃᒻᒪᕆᓕᕐᒥᒐᑦᑕᓘᓐᓃᑦ 

ᓄᓇᕗᒻᒥ ᐃᓕᓐᓂᐊᖅᑎᐊᖅᓯᒪᔪᕕᓂᕐᓂᑦ. ᑕᐃᒪ 

ᑲᔪᖏᖅᓱᑦᑎᐊᖅᐸᒃᑲ ᐃᓕᓐᓂᐊᖅᑐᖁᑎᑯᓗᑉᐳᑦ 

ᓴᐱᓕᓐᓂᖏᓪᓗᑎᒃ ᐊᒃᓱᕈᐃᓐᓇᕐᓗᑎᒃ 

ᐃᓕᓐᓂᐊᕆᐊᖏᓐᓇᕐᓗᑎᒃ ᐊᔪᓐᖏᑦᑎᐊᕐᒪᑕ 

ᓇᓗᓇᐃᖅᓯᓯᒪᓕᕐᒪᑕᓗ ᑕᐃᒃᑯᐊ ᐱᔭᕇᖅᓯᒪᔪᑦ 

ᐊᔪᓐᖏᑦᑎᐊᕐᓂᖏᓐᓂᑦ. 

ᑭᓱᓕᕆᔨᕐᔪᐊᖑᖃᑦᑕᓕᕐᒪᑕ ᐅᓄᖅᓯᕙᓪᓕᐊᓪᓗᑎᒃ. 

 

ᑕᒪᓐᓇ ᐅᐱᓐᓇᖅᑐᖅ, ᑭᓯᐊᓂᑦᑕᐅᖅ 

ᓂᕈᐊᖅᑕᐅᖃᑎᒋᓯᒪᔭᒪ ᑕᒪᕐᒥᒃ ᑖᒃᑯᐊ 

ᐅᖃᐅᓯᕆᕋᑖᖅᑕᖏᑦ ᐱᒻᒪᕆᐊᓗᐃᑦ 

ᐱᒻᒪᕆᐅᑎᓪᓗᑎᒍ ᖃᓄᖅᑑᕈᑎᒋᔭᕆᐊᖃᖅᑕᕗᑦ 

ᑕᐃᒫᒃ ᐃᓕᓐᓂᐊᕐᓂᖅ ᑕᒪᓐᓇ 

ᐋᖅᑭᓱᖅᐸᓪᓕᐊᑎᓪᓗᑎᒍ ᐊᕐᕌᒍᑦ ᖃᑦᑏᓐᓇᐃᑦ  

ᐊᓂᒍᐃᓯᒪᓕᕋᑦᑕ ᓄᓇᕗᑦ ᓴᓇᔭᐅᓯᒪᔪᒥᒃ 

ᒪᓕᒐᕐᓂᑦ ᐃᓕᓐᓂᐊᕐᓂᕐᒧᑦ ᓱᓕ. 

 

ᓇᓗᓇᓐᖏᑦᑐᖅ ᐊᕐᕌᒍᒐᓴᒃᑲᓐᓂᕐᓄᑦ ᑕᒪᓐᓇ 

ᐱᐅᓯᑎᑉᐸᓪᓕᐊᖏᓐᓇᕐᓂᐊᖅᑕᕗᑦ. 

ᐊᒃᓱᕈᐊᕇᓐᓇᕆᐊᖃᕐᓂᐊᖅᑕᕗᑦ ᓇᐅᒃᑯᑦ 

ᖃᐅᔨᒪᑦᑎᐊᕆᐊᖃᕐᓂᐊᕋᑦᑎᒍ 

ᐋᖅᑭᑉᐸᓪᓕᐊᔭᕆᐊᖃᕐᒪᖔᑦ. ᖃᐅᔨᓴᕐᓂᒃᑯᓪᓗ 

ᑭᓯᐊᓂ ᑕᒪᓐᓇ 

ᖃᐅᔨᒪᑦᑎᐊᖅᐸᓪᓕᐊᓂᖅᓴᐅᓂᐊᖅᑐᑎᒃ 

ᐋᖅᑭᓱᖅᐸᓪᓕᐊᔭᕆᐊᖃᕐᓂᖓ. 

 

ᐊᕐᕌᒍᒐᓴᐅᓕᖅᑐᓂᒃ ᑕᐃᒪᓐᖓᑦ 1950-60-ᓂᒃ 

ᓯᕗᓪᓕᖅᐹᒥ ᐃᓕᓐᓂᐊᕆᐊᓕᓚᐅᖅᓯᒪᒻᒪᑕ ᒫᓐᓇᒧᑦ 

ᐋᖅᑭᑉᐸᓪᓕᐊᔪᑦ ᐅᓄᖅᓯᓯᒪᔫᒐᓗᐊᑦ ᓱᓕ 

ᐃᓕᓴᕆᒪᕙᒃᑲ ᓱᓕ ᐋᖅᑭᒃᓱᐃᔭᕆᐊᖃᕐᓂᐊᖅᑐᒍᑦ  

ᑭᓯᐊᓂ ᑕᕝᕙᓐᖓᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᐅᔪᒥᑦ ᒫᓐᓇ ᐱᓯᒪᓕᖅᑕᑦᑎᓐᓂᑦ 

ᑕᓯᐅᖅᑕᐅᓂᐊᕋᑦᑕ ᑕᒪᒃᑯᐊ ᐋᖅᑭᑉᐸᓪᓕᐊᔪᑦ 

ᑲᔪᓯᑦᑎᐊᖁᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ ᑭᐅᔾᔪᑎᒋᔭᖓ. ᑐᑭᓯᐅᒪᔭᐅᔪᒪᔪᖓ 

ᓱᕈᖅᑎᕆᓕᕋᓱᐊᕐᓂᒧᑦ ᐃᓕᓐᓂᐊᖅᑎᖁᑎᑦᑎᓐᓂᒃ 

ᐅᖃᓐᖏᑦᑎᐊᕋᒪ. ᐋᖅᑭᑦᑎᐊᖅᓯᒪᓐᖏᓗᐊᖅᑐᒧᑦ 

ᑲᔪᓯᑦᑎᐊᒃᑲᓐᓂᕋᔭᕋᓗᐊᖅᑎᓪᓗᓂ 

ᐃᓕᓐᓂᐊᕌᓂᒃᓯᒪᓐᖏᓗᐊᕐᓂᑦᑎᓐᓄᑦ 

ᐃᓕᓐᓂᐊᖅᑐᓕᕆᓂᖅ ᐱᔾᔪᑎᒋᓪᓗᒍ 

ᐃᓚᒋᔭᐅᖃᑕᐅᕕᔾᔪᐊᕐᒥᒻᒪᑦ. ᑕᒪᓐᓇ 

ᑐᑭᓯᔭᐅᔪᒪᑦᑎᐊᖅᑐᖓ ᓄᓇᕗᒻᒥᐅᑕᓄᑦ, ᓄᓇᕗᒻᒥ 

ᐃᓕᓐᓂᐊᖅᑐᐊᐱᓐᓄᑦ ᑲᑕᑦᑎᒐᓱᐊᓐᖏᓚᔅᓯ, 

ᐋᖅᑭᑦᑎᐊᖅᓯᒪᓂᖅᓴᒥᓪᓕ 

ᓯᕗᓂᒃᓴᖅᑖᖁᕕᔾᔪᐊᖃᑦᑕᕋᒃᑭᑦ ᑖᔅᓱᒥᖓ 

ᓇᓗᓇᐃᑦᑎᐊᕈᒪᑐᐃᓐᓇᖅᑐᖓ, ᐃᒃᓯᕙᐅᑖᖅ.  

 

ᐅᓇᑦᑕᐅᖅ ᐊᐱᖅᑯᑎᒋᔪᒪᓯᒪᔭᕋ ᑕᕝᕙᓂ K-12  

ᐃᓕᓐᓂᐊᕐᕖᑦ ᐊᐅᓚᓂᖏᓐᓂ ᐊᑖᓃᖅᑰᕐᒪᑦ. 

ᑖᓐᓇᐃᓛᒃ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ 2008-

ᖑᑎᓪᓗᒍ ᑲᔪᓯᑎᑕᐅᒋᐊᕕᔅᓴᓕᐊᖑᓂᑰᒻᒪᑦ ᐊᒻᒪᓗ 

ᑖᓐᓇ ᒪᓕᒐᒃᓴᖅ ᓄᑖᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐱᔭᒃᓴᓂᒃ ᐱᓕᕆᐊᔅᓴᓂᒃ 

ᑐᓂᓯᔾᔪᑕᐅᒃᑲᓐᓂᓕᒑᓪᓗᓂ 

ᐃᓕᓐᓂᐊᕐᓂᓕᕆᔨᒃᑯᓐᓃᖔᖅᑐᒥᒃ. 

 

ᑖᓐᓇ ᐱᔾᔪᑎᒋᓪᓗᒍ ᑕᒪᒃᑯᐊᓗ ᐱᔾᔪᑎᒋᓪᓗᒍ 

DEA-ᖑᔪᐃᑦ ᐃᓕᓐᓂᐊᖅᑐᓕᕆᔨᒃᑯᑦ Coalition of 

Nunavut DEA’s ᑕᐃᒪᓐᓇᐃᑦᑐᓂᒃ 

ᐅᔾᔨᑐᖅᑎᐅᓂᐊᖅᑐᓂᒃ 

ᓯᕗᒧᐊᑎᑦᑎᔨᐅᖃᑕᐅᓂᐊᖅᑐᓂᓪᓗ 

ᐃᓂᓪᓚᐃᕙᓪᓕᐊᓯᒪᓂᑰᒻᒪᑕ. ᒥᓂᔅᑕᖃᐃ  

ᓇᓗᓇᐃᖅᓯᕕᔪᓐᓇᖅᐹᖓ ᓱᓇ 

ᐃᓱᒪᒋᔭᕆᐊᖃᓚᐅᕐᒪᖔᑕ ᑕᒪᒃᑯᐊ DEAs 

ᖑᓕᖅᑐᐃᑦ ᐃᓕᓐᓂᐊᖅᑐᓕᕆᔨᐅᔪᐃᑦ ᑖᓐᓇ 

ᐱᖁᔭᖅ ᓄᑖᖅ ᒪᓕᒋᐊᕐᓂᐊᕈᓂᔾᔪᒃ ᓱᓇᓂᒃ 

ᐃᓚᐅᒋᐊᖃᓗᐊᕐᓂᑰᒻᒪᖔᑕ? ᐃᒻᒪᖃ 

ᑕᑭᓈᓗᐊᓐᖏᒃᑲᓗᐊᕐᓗᒎᓐᓃᒃ 

ᑐᑭᓯᑎᑕᐅᕚᓪᓕᕈᒪᔪᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᓯᕗᓪᓕᖅᐹᒥᓪᓗ ᖁᔭᒋᓗᒍ ᓂᕈᐊᖅᑕᐅᖃᑎᒋᓯᒪᔭᕋ 

ᑖᓐᓇ ᐃᓕᓐᓂᐊᕐᓂᕐᒥᑦᑕᐅᖅ ᐃᒃᐱᒍᓱᓪᓚᕆᑦᑐᖅ 

ᖃᐅᔨᒪᒐᒪ ᐊᒻᒪᓗ ᓯᕗᒧᐊᒃᑎᐊᕆᐊᖃᕐᓂᖓᓂ 

ᑕᐃᒪᓐᖓᑦ ᑕᕝᕙᓂ ᑲᑎᒪᓕᐅᓕᓚᐅᕋᒥ 

ᐊᒃᓱᕈᐊᖃᐃᓐᓇᒥᒻᒪᑦ ᖁᔭᒋᕙᕋ. ᐊᒃᓱᕉᑎᒋᔭᖓ 

ᑕᒪᓐᓇ ᐃᓕᓐᓂᐊᕐᓂᖅ ᐋᖅᑭᐸᓪᓕᐊᓂᐊᕐᓂᖓ 

ᖃᐅᔨᒪᑦᑎᐊᕋᒃᑯ ᖁᔭᓐᓇᒦᖅᖢᒍ ᐊᒻᒪᓗ 

ᑕᐃᒪᓐᖓᑦ ᐊᔭᐅᕇᓐᓇᓂᐊᕐᒥᔪᖅ ᓇᓗᓇᓐᖏᑦᑐᖅ 

ᓯᕗᓂᑦᑎᓐᓂ ᐋᖅᑭᐸᓪᓕᐊᔭᕆᐊᓖᑦ ᒪᓕᓪᓗᒋᑦ. 

ᑖᒃᑯᐊ ᑕᕝᕙ ᐱᔭᒃᓴᖃᕐᒪᑕ ᓂᕈᐊᖅᑕᐅᓯᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᖏᑦ ᓄᓇᓕᓐᓂ 

ᒪᑯᓂᖓ ᑮᓇᐅᔭᓕᕆᓂᕐᒥᒃ ᐊᑐᖅᑐᒃᓴᖅ ᐊᒻᒪ 

ᐃᓕᓐᓂᐊᖅᑕᐅᔪᔅᓴᓂᒃ Program, Language of 

Instruction ᐊᒻᒪ ᖃᓄᖅ ᐅᖃᐅᓯᖃᕐᓗᑎᑦ 

ᐃᓕᓐᓂᐊᑎᑦᑎᖃᑦᑕᓂᐊᕐᒪᖔᑕ ᖃᓪᓗᓈᑎᑐᑦ 

ᐅᕝᕙᓘᓐᓃᑦ ᐃᓄᑦᑎᑐᑦ. 

 

ᐊᒻᒪᓗᑦᑕᐅᖅ ᐃᓄᐃᑦ ᐃᓕᖅᑯᓯᖏᓐᓂᒃ 

ᖃᓄᐃᓕᐅᕈᑕᐅᖃᑦᑕᕆᐊᖃᖅᑐᓂᒃ ᐊᒻᒪᑦᑕᐅᖅ 

ᐱᔭᒃᓴᖃᕐᒥᔪᑦ ᖃᖓ ᐃᓕᓐᓂᐊᕆᐊᖃᕆᐊᖃᖅᐸᑦ  

ᐅᑭᐊᔅᓵᒃᑯᑦ ᐃᓕᓐᓂᐊᕐᓂᖅ ᐱᒋᐊᓕᕌᖓᑦ 

ᖃᖓᒃᑯᓪᓗ ᓄᖅᑲᕆᐊᖃᕐᓗᑎᑦ ᐅᐱᕐᖔᒃᑯᑦ, 

ᐅᓪᓗᖅᓯᐅᑦ ᐊᒻᒪᑦᑕᐅᖅ ᐃᓕᓴᐃᔨᔅᓴᓂᒃ 

ᓂᕈᐊᖅᑎᐅᖃᑕᐅᖃᑦᑕᖅᑐᑦ ᐃᓚᖃᖅᖢᑎᑦ 

ᐃᓕᓐᓂᐊᕐᕕᐅᑉ ᐊᖓᔪᖅᑳᖏᓐᓂᒃ. ᐊᒻᒪᑦᑕᐅᖅ 

ᐊᒃᓱᒻᒪᕆᐋᓗᒃ ᐃᓚᐅᖃᑦᑕᖅᓯᒪᒻᒥᔪᑦ ᑕᒪᒃᑯᐊ 

ᐃᓐᓇᓪᓚᕇᑦ ᓄᓇᓕᓐᓂ ᓄᓇᓕᖏᓐᓂ 

ᐃᓕᓴᐃᔨᐅᖃᑦᑕᕐᓂᕐᒧᑦ 

ᐸᐃᑉᐹᖅᑖᖅᑎᑕᐅᖃᑦᑕᓂᐊᕐᓂᖏᓐᓄᑦ ᐊᒻᒪᑦᑕᐅᖅ 

ᑕᒪᒃᑯᐊ ᐊᑐᐊᒐᐃᑦ ᐃᓕᓐᓂᐊᖅᑐᑦ ᖃᓄᖅ 

ᖃᓄᐃᓕᐅᖃᑦᑕᕐᓂᖏᑦ ᒪᓕᓪᓗᒋᑦ ᐊᒻᒪ ᖃᖓᒃᑯᑦ 

ᐃᓕᓐᓂᐊᕐᕕᒃ ᒪᑐᓯᒪᖃᑦᑕᕆᐊᖃᕐᒪᖔᑦ ᓯᓚ 

ᐱᓪᓗᒍ ᒪᑯᐊᒐᓚᐃᑦ. ᑖᒃᑯᐊ ᐱᓕᕆᓕᐊᒃᓴᕆᒻᒪᒋᑦ. 

 

ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

ᐱᔭᒃᓴᖃᖅᑎᑦᑎᕚᓪᓕᖅᓯᒪᒻᒪᑦ ᓂᕈᐊᖅᑕᐅᓯᒪᔪᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓂ ᓄᓇᓕᓐᓂ ᐊᒻᒪ 

ᑖᒃᑯᓄᖓ ᓈᓚᒃᖢᑎᑦ ᐱᒋᐊᖅᓯᒪᓚᕿᓪᓗᑎᑦ 

ᑖᒃᑯᓇᓐᖓᑦ Coalition-ᖑᔪᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕐᔪᐊᕆᔭᖏᓐᓂᒃ ᐊᒻᒪ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐊᕐᕌᒍᑕᒫᑦ ᓂᕈᐊᖃᑦᑕᕐᒪᑕ ᑖᒃᑯᓂᖓ 

ᐃᓕᓐᓂᐊᖅᑎᑕᐅᑲᓐᓂᖅᖢᑎᑦ 

ᐃᓕᓐᓂᐊᖅᑐᓕᕆᔨᐅᑉ ᒪᓕᒐᖏᓐᓂ ᒪᓕᒐᕐᒥᒃ 

ᐊᒻᒪᓗ ᐊᐅᓚᔾᔪᑎᖏᓐᓂ. 

 

ᐃᓚᒃᑲᓐᓂᕐᓂᐊᕋᒃᑯᑦ ᐳᐃᒍᐃᒃᑲᓐᓂᕐᓂᕈᒪ 

ᐊᐱᖅᑯᑎᒋᔭᖓᑕ ᐃᓚᖓᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃᓛᒃ 2013-

14 ᑮᓇᐅᔭᒥᒃ ᐊᑐᖅᑕᐅᔾᔭᓐᖒᖅᑐᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᑭᓪᓕᕚᓪᓕᖔᓕᒑᒻᒪᑦ 

ᑕᐃᒪᓕ 2012-13-ᖑᓚᐅᖅᑐᓂ. ᓱᓇ 

ᐱᔾᔪᑕᐅᓪᓗᓂᑭᐊᖅ  



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᑕᐃᒪᐃᑉᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ, ᒥᓂᔅᐊ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᓯᕗᓂᖔᖓᓂᒃ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᓄᓇᓕᖕᓂ ᑲᑎᒪᔨᖏᓐᓂᒃ 

ᐃᖅᑲᓇᐃᔭᓚᐅᑲᖕᓂᐊᑐᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᓚᐅᕋᓗᐊᕐᒪᑕ 

ᑮᓇᐅᔭᖏᓪᓗ ᑲᒪᒋᓯᓐᓇᖅᖢᒋᑦ ᐃᓇᖐᖃᑦᑕᖅᑐᑦ 

ᐃᓕᓴᐃᔨᓄᑦ ᐅᕝᕙᓘᓐᓃᑦ ᓴᓗᕐᒪᖅᓴᐃᔨᓄᑦ ᒪᑯᐊ. 

ᒫᓐᓇᓕ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐃᓕᓐᓂᐊᓂᓕᕆᔨᒃᑯᓐᓂᒃ ᑲᒪᒋᔭᐅᖔᕐᓂᐊᓕᕐᒪ 

ᐊᐅᓚᑦᑎᔪᓐᓇᕐᓂᖅᓴᐅᖁᓪᓗᒋᑦ ᐊᒋᓐᓂᒃ 

ᐱᔭᕆᐊᖃᖅᑕᖏᓐᓂᒃ, ᑕᐃᒫᑦ ᑮᓇᐅᔭᐃᑦ 

ᐊᓯᔾᔨᓚᕿᓗᐊᖅᑐᑦ ᐃᓕᕆᐊᒃᓴᖏᑦ 

ᐃᖅᑲᓇᐃᔭᓚᐅᑲᖃᑦᑕᕐᓂᐊᖅᑐᓄᑦ 

ᐱᓕᕆᔪᓐᓃᕐᒪᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐋᕆᐊᒃ. 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ, (ᑐᓵᔨᑎᒍᑦ) 

ᑐᑭᓯᒋᐊᕈᑏᒃ ᑕᒡᕙᓂ ᐅᐃᒍᖅ 0-3ᒥ ᑕᒡᕙᓂ 

ᐊᑐᕈᒫᕐᓂᐊᖅᑐᓂᒃ ᑮᓇᐅᔭᓂᒃ ᐅᖃᖅᓯᒪᖕᒪᑕ 

ᑕᒡᕙᓂ ᐊᑖᓂ ᑎᑎᕋᖅᓯᒪᔪᒥᒃ ᑖᒃᑯᐊ 

ᐊᑐᕈᒫᕐᓂᐊᖅᑐᑦ ᐱᔾᔪᑎᖃᕐᒪᑕ ᑖᒃᑯᓂᖓ 

ᐃᓕᓐᓂᐊᕕᓐᓄᑦ ᐃᓯᖅᐸᓪᓕᐊᔪᓂᒃ 

ᐊᓯᔾᔨᖅᑕᐅᑐᐃᓐᓇᕆᐊᖃᖅᖢᑎᒡᓗ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑲᑎᑕᐅᖃᑦᑕᕐᒪᖔᑕ 

ᐊᒻᒪᓗᒃᑕᐅᖅ ᐱᕈᖅᐸᓪᓕᐊᔪᓂᒃ ᓄᓇᓕᖕᓂ 

ᐃᓕᓐᓂᐊᕆᐊᓐᓂᐊᖅᑐᓂᒃ ᓲᕐᓗ 

ᖃᐅᔨᒪᑦᓯᐊᖅᓯᒪᔫᔮᖕᒪᑕ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᒃᑯᐊ ᖁᓄᕐᓂᖏ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓕᓐᓂᐊᖅᑐᑦ ᓈᓴᖅᑕᐅᖃᑦᑕᕐᓂᖏᑦ 

ᐊᕐᕌᒎᕋᑖᖅᑐᒥᒃ ᑎᑎᕋᖅᑕᐅᕙᓪᓕᐊᖃᑦᑕᕐᒪᑕ. ᓲᕐᓗ 

ᐅᐱᕐᖓᒃᓵᒃᑯᑦ ᔫᓂᒥᓘᓐᓃᑦ ᐃᓕᓐᓂᐊᕐᓂᖅ 

ᓄᖃᖅᐸᑦ, ᑕᐃᒃᑯᐊ ᖃᑦᓯᐅᓚᐅᖅᐸ 

ᐃᓕᓐᓂᐊᕐᕕᐅᑉ ᐃᓗᐊᓃᓚᐅᖅᑐᑦ. ᑕᒪᒃᑯᐊ 

ᐱᓚᖏᓪᓗᒍ ᓯᕗᓂᒃᓴᖅ ᖃᔅᓯᑦ ᐃᓕᓐᓂᐊᕐᕕᖕᓄᑦ 

ᐊᓯᐊᓄᑦ ᓅᓂᐊᖅᐸᑦ ᐅᕝᕙᓘᓐᓃᑦ ᖃᔅᓯᑦ 

ᕿᑐᕐᖓᖃᖅᑐᑦ ᓄᓇᓕᖕᓄᑦ ᓅᖕᓂᐊᖅᐸᑦ. 

ᒪᑯᐊᒐᓚᐃᑦ ᑕᒪᒃᑯᐊ ᑕᐃᒪᐃᑎᓪᓗᒍ 

ᖃᐅᔨᒪᓇᓐᖏᓐᓂᖅᓴᐅᖃᑦᑕᕐᒪᑕ, ᑭᓯᐊᓂᑦᑕᐅᖅ 

ᑕᒪᓐᓇ ᒪᓕᒃᖢᒍ ᐃᓄᑭᓪᓕᒋᐊᖅ ᐃᓕᓐᓂᐊᖅᑐᐃᑦ 

ᐅᓄᕈᓐᓃᖅᐹᓪᓕᕐᓂᖅᐸᑕ ᑕᐃᒪ ᑮᓇᐅᔭᐃᑦ 

ᑐᓂᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐅᓄᕈᕐᓃᖅᑎᑕᐅᕌᔾᔪᒃᖢᑎᒃ. 

 

ᓇᓗᓇᐃᖅᓯᒪᒃᐸᑕ ᐃᓚᒋᐊᖅᑐᕕᓃᑦ 

ᐃᓕᓐᓂᐊᖅᑐᓂᒃ ᐃᓚᒋᐊᖅᓯᒪᓂᖏᑦ  

ᐃᓕᓐᓂᐊᖅᑕᖏ ᐃᓕᓐᓂᐊᕆᐊᖅᓯᒪᔪᐃᑦ 

ᐃᓚᒋᐊᕐᓂᖅᐸᑕ ᑕᒃᑯᐊᑦᑕᐅᖅ ᑮᓇᐅᔭᐃᑦ 

ᐃᓚᒋᐊᖅᑕᐅᒐᔭᕆᓪᓗᑎᒃ ᑲᑎᒪᔨᖏᓐᓄᑦ. ᑕᒪᓐᓇᓗ 

ᑲᑎᖅᓱᐃᓂᖅ ᖃᔅᓯᓂᒃ ᐃᓕᓐᓂᐊᓚᐅᕐᒪᖔᑕ 

ᓯᑎᐱᕆᐅᓕᕌᖓᑦ ᐱᔭᕇᖅᑕᐅᖃᑦᑕᕐᒪᑦ. 

 

ᐊᒻᒪᒃᑕᐅᖅ ᓇᓗᓇᓐᖏᑦᑐᖅ ᑕᐃᒃᑯᐊ ᖃᕋᓴᐅᔭᒃᑯᑦ 

ᖃᐅᔨᓴᐅᑏᑦ Student Information System. 

ᑕᐃᓐᓇ ᐋᕿᒃᓯᒪᓪᓚᕆᓕᖅᐸᑦ ᑕᒪᓐᓇ 

ᐱᔭᕐᓂᕐᓂᖅᓴᐅᓂᐊᖅᑐᖅ ᖃᐅᔨᓴᕋᓱᖕᓂᖅ ᖃᓄᖅ 

ᐃᓕᓐᓂᐊᖅᑐᑦ ᐃᓄᕈᓐᓃᖅᐸᓪᓕᐊᒻᒪᖔᑕ ᐅᕙᓂ 

ᐃᓕᓐᓂᐊᕐᕕᖕᒥ ᐅᕝᕙᓘᓐᓃᑦ ᓄᓇᓕᓐᓂ 

ᐃᓚᖏᓪᓗᒍ ᐃᓚᕙᓪᓕᐊᖕᒫᑕ. ᑖᓐᓇ 

ᐃᑲᔫᑎᓕᒻᒪᕆᐊᓘᓂᐊᖅᑐᖅ ᖃᕋᓴᐅᔭᖅ 

ᖃᐅᔨᒪᔾᔪᑎᒋᖃᑦᑕᓂᐊᖅᑕᕗᑦ Student 

Information System-ᖑᓂᕋᖅᑕᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᓯᕿᓐᖑᔭᖔᓰᑦ ᐃᖏᕌᓪᓚᑐᑦᑐᐊᓘᕙᒻᒪᑦ.  

 

(ᑐᓵᔨᑎᒍᑦ) ᒥᓂᔅᑕ ᐅᖃᐅᓯᖃᕈᓐᓇᖅᑳ ᑖᒃᑯᐊ 

ᑮᓇᐅᔭᖅᑑᑎᔅᓴᐃᑦ DEA-ᑯᓐᓅᓚᐅᖅᑐᑦ ᖃᓄᖅ 

ᓈᓴᖅᑕᐅᖃᑦᑕᕐᒪᖔᑕ ᐊᒻᒪᓗ ᐅᓂᒃᑳᕐᓗᓂ ᖃᓄᖅ 

ᑖᒃᑯᐊᓗ ᐃᑲᔫᑕᐅᔪᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 

ᐋᕆᐊᒃ. 

 



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᓂᖓ ᐋᖅᑭᔅᓯᒪᕙᒌᖅᑐᓂᑦ ᑮᓇᐅᔭᓂᑦ 

ᑐᓂᔭᐅᓲᑦ ᑕᐃᒃᑯᐊ coalition-ᖑᓂᕋᖅᑕᐅᔪᑦ ᐊᒻᒪ 

ᑕᐃᒃᑯᐊ ᐱᔪᒪᔾᔪᑎᔅᓴᐃᑦ contribution 

agreement-ᒥᑦ ᑐᓂᔭᐅᓲᖑᒻᒥᔪᑦ ᖃᓄ 

ᐱᕕᔅᓴᖃᕈᓐᓇᖁᓪᓗᒋᑦ ᓲᕐᓗᖃᐃ ᖃᓪᓗᓈᑎᑐᑦ 

ᐅᖃᕈᒃᑯ more flexibility.  
 

ᑖᓐᓇ ᓇᓗᓇᐃᒃᑲᓐᓂᕈᓐᓇᖅᑕᖓ ᐃᓗᐊᓂ 

ᐊᐅᓚᓂᐅ  

ᐃᓗᐊᓃᒻᒪᑦ ᐃᒃᓯᔭᐅᑖᖅ 

ᐅᖃᖅᑎᓐᖑᐊᑕᒃᑲᓐᓂᕈᓐᓇᕈᕕᐅᒃ ᑳᑎ ᐅᑉᐱᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅ ᐅᑉᐱᒃ. 
 

ᐅᑉᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

$665,000-ᓂᑦ ᓴᓂᕐᕙᐃᓯᒪᖃᑦᑕᖅᑐᒍᑦ ᑖᒃᑯᓄᖓ 

ᑲᑐᔾᔨᖃᑎᒌᓄᑦ ᑮᓇᐅᔭᖏᑦ ᖃᓄᖅᒻ 

ᐊᕕᑦᑐᖅᓯᒪᓂᐊᕐᒪᖔᑕᓗ 

ᓇᓗᓇᐃᖅᑐᖅᓯᒪᑦᑎᐊᖅᑐᑎᑦ ᐅᕙᑦᑎᓐᓄᑦ ᑕᒪᓐᓇ 

ᐊᔾᔨᒌᖏᓐᓂᖓ ᑐᓂᕐᕈᑕᐅᔪᑦ ᐊᒻᒪ 

ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᒃ. ᓲᕐᓗ 

ᐊᔾᔨᒌᖏᑦᑐᓂᑦ ᐱᓕᕆᓂᖃᕈᒪᑉᐸᑕ ᐃᒫᒃ 

ᑎᒍᒥᐊᖅᑕᐅᖏᓪᓗᑎᑦ ᑖᓐᓇ ᑮᓇᐅᔭᖅ ᐅᕙᓂ 

ᐊᑐᖅᑐᐃᓐᓇᐅᓂᖏᑦᑐᒥᓂᐅᑉᐸᑦ ᐃᒫᒃ 

ᐊᕐᕌᒎᓛᖅᑐᒧᑦ ᑲᔪᓯᒍᓐᓇᕐᓗᓂ ᓲᕐᓗ ᓇᒻᒥᓂᖅ 

ᐃᓕᓐᓂᐊᓂᕐᒥᑦ ᐅᕝᕙᓘᓐᓃᑦ ᓇᒻᒥᓂᖅ 

ᖃᐅᔨᓴᓂᕐᒥᑦ ᓴᖅᑭᑎᑦᑎᔪᒪᑉᐸᑕ ᑖᒃᑯᐊ 

ᐃᓱᒪᖅᓲᑕᐅᓂᖅᓴᐅᒍᓐᓇᖁᓪᓗᒋᑦ. 
 

ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᓐᖑᑉᐸᑕ ᐃᒫᒃ 

ᓇᓗᓇᐃᖅᑐᖅᓯᒪᑦᑎᐊᓲᖑᒻᒪᑕ ᐅᑯᐊ ᑕᕝᕙ 

ᑮᓇᐅᔭᓯ ᐃᒪᓐᓇ ᐊᑐᖅᑕᐅᔭᕆᐊᖃᖅᑐᑦ. ᑕᐃᒪᓐᓇᒃ 

ᐱᔾᔪᑎᒋᓪᓗᒍ ᐱᓕᕆᐊᕆᔪᒪᔪᔭᖓᑕ ᐃᓚᖓ 

ᓇᓗᓇᐃᖅᓯᓯᒪᑉᐸᑕ ᑕᕝᕙᓂ ᐊᕐᕌᒎᔪᒥᑦ 

ᐱᓕᕆᔪᓐᓇᕐᓂᐊᕐᒪᑕ ᓲᕐᓗ ᐆᑦᑑᑎᒋᓗᒍ 

ᐊᕐᕌᓂᐅᓚᐅᖅᑐᖅ ᑮᓇᐅᔭᒥᓂᒃ ᐊᑐᖅᖢᑎ 

ᖃᐅᔨᓴᕐᓂᖃᓚᐅᖅᑐᑦ ᓲᕐᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 

ᑮᓇᐅᔭᖅᑖᕆᕙᑦᑕᖏᑦ ᒐᕙᒪᒃᑯᓐᓂᑦ 

ᓈᒻᒪᒃᑲᓗᐊᖅᐹᑦ ᐃᒪᓐᓇ ᖃᐅᔨᓴᓂᕐᒥᑦ 

ᓴᖅᑭᑎᑦᑎᓚᐅᖅᓯᒪᒻᒪᑕ, ᑖᓐᓇ 

ᐆᑦᑑᑎᒋᑐᐃᓐᓇᖅᑕᕋ ᑕᐃᒪᓐᓇ ᑮᓇᐅᔭᖓ ᐅᔭᖤ 

ᓇᓗᓇᐃᖅᑐᖅᓯᒪᓪᓚᕆᖏᓪᓗᓂ 

ᐃᓱᒪᖅᓲᑕᐅᔪᓐᓇᕐᓗᓂ ᐃᒪᓐᓇ ᓇᓗᓇᐃᖅᓯᒪᔪᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᑉᐱᒃ. ᒥᔅᑕ 

ᓂᖏᐅᖓᓐ.  

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᒃᑯᐊ ᓄᓴᓕᓐᓂ ᑭᒡᒐᖅᑐᓕᕆᔩᑦ ᐅᖃᕐᕕᐅᓚᐅᕐᒪᑦ 

ᑐᑭᓯᒋᐊᕈᑎᔅᓴᖅᑖᕈᓐᓇᖏᓐᓇᒥᒎᖅ 

ᐊᐅᓚᔾᔪᑎᒃᓴᒥᓂᑦ. 

 

ᑖᓐᓇ ᒥᓂᔅᑕ ᐊᖏᔪᖅᑳᖏᓪᓘᓐᓃᑦ 

ᓇᓗᓇᐃᖅᓯᒍᓐᓇᖅᑲᑦ ᖃᓄᖅ ᑖᒃᑯᓂᖓ  

ᐃᓱᒫᓘᑎᖃᕈᑎ ᓇᒧᑦ ᐅᖃᖅᑐᔅᓴᐅᒻᒪᖔᑕ? 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑐᖏᓕᕐᓄᑦ ᑭᐅᔭᐅᓂᐊᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅ ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᐅᔪᑦ 

ᓄᓇᓕᓐᓂᑦ ᐊᐱᖅᑯᑎᖃᖅᐸᑦᑐᑦ ᑮᓇᐅᔭᖏᑕ 

ᒥᔅᓵᓄᑦ ᑕᕝᕗᖓ ᐊᕕᑦᑐᖅᓯᒪᔪᓂ ᐊᐅᓚᓂᕐᓄᑦ 

ᐊᓪᓚᕕᒋᔭᐅᔪᑦ ᐊᕕᑦᑐᖅᓯᒪᔪᓂᑦ ᑖᒃᑯᐊ 

ᑐᑦᑕᕐᕕᐅᖅᑳᓲᑦ. ᑖᒃᑯᐊ Superintendent of 

schools-ᖑᓂᕋᖅᑕᐅᔪᑦ ᐃᑲᔪᖃᑦᑕᖅᑐᑦ 

ᐃᓕᓐᓂᐊᕐᕕᓐᓂ ᐊᒻᕐᒪ ᐊᖏᔪᖅᑳᕆᔭᐅᔪᓂᑦ ᑖᒃᑯᐊ 

ᑐᓐᖓᕕᐅᖅᑳᓲᑦ. ᐊᒻᒪ ᑭᐅᔭᐅᔪᓐᓇᖏᑉᐸᑕ ᐅᕙᒍᑦ 

ᐊᖏᔪᖅᑳᖃᕐᕕᑎᓐᓂ ᑮᓇᐅᔭᓕᕆᔨᓄᑦ 

ᐱᓕᕆᓲᖑᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᑉᐱᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᕆᑲᐃᓐᓇᓕᖅᑕᕋ. 

ᐃᓕᓐᓂᐊᖅᑐᓕᕆᔨᒃᑯᖏᒃᑯᐊ ᑮᓇᐅᔭᒥᒃ 

ᐊᐅᓚᑦᑎᓂᕆᖃᑦᑕᖅᑕᖓ ᓇᒻᒥᓂᓪᓚᑦᑖᖅ 

ᐊᐅᓚᖏᑦᑐᓂᐅᖅᑰᕐᒪᑦ ᓴᓪᓕᕐᒥ ᑕᒻᒪᖅᐳᖓᓗᑭᐊᖅ. 

ᐊᑲᐃᓪᓕᐅᕈᑎᖃᖃᑦᑕᕐᒪᑕ ᑮᓇᐅᔭᒥᓪᓗ 

ᐊᐅᓚᑦᑎᓪᓚᑦᑖᕈᓐᓇᓗᐊᖏᓯᒪᕙᓗᒃᖢᑎᑦ ᒫᓐᓇ 

ᓄᓇᓕᐅᑉ ᐊᓯᖔᖓᓂ 

ᖃᒪᓂᑦᑐᐊᕐᒥᐅᖅᑰᖅᑐᖏᓐᓇ 

ᐊᐅᓚᑕᐅᓂᖅᓴᐅᕙᓗᖃᑦᑕᖅᓯᒪᕙᓗᒻᒪᑦ. ᑕᒪᓐᓇ 

ᐊᑲᐃᓪᓕᐅᕈᑕᐅᕈᓘᔭᖅᑐᐹᓗᖃᑦᑕᕐᒪᑦ, ᓇᒻᒥᓂᕐᓗ 

ᒪᑯᐊ ᐱᓕᕆᑲᐃᓐᓇᕋᔭᖅᑐᓂᒃ ᑎᒍᓯᑲᐃᓐᓇᕋᓱᒋᐊᖅ  

ᓲᕐᓗ ᐊᓯᖔᒧᑦ ᐊᐱᖅᓱᕋᓱᒋᐊᖃᓕᖅᖢᑎᑦ. ᑕᒪᒃᑯᐊ 

ᐱᓇᐃᓗᑦᑎᐅᑎᖃᑦᑕᕐᒪᑕ ᑕᒪᓐᓇ 

ᐋᖅᑭᒋᐊᖃᓪᓚᑖᖅᑰᕐᒪᑦ ᑕᒪᓐᓇ 

ᑐᑭᓯᒋᐊᕈᑕᐅᒃᑲᓐᓂᕈᓐᓇᕋᔭᖅᐸᓘᓐᓃᑦ 

ᓴᓪᓕᕐᒨᓕᖓᔪᐃᑦ ᐃᓗᓕᖁᑎᓕᒫᖏᑦ 

ᐅᓂᒃᑳᖑᓐᖏᒃᑲᓗᐊᕐᓗᑎᑦ ᒫᓐᓇ 

ᑐᑭᓯᐅᒪᖃᐅᑦᑕᐅᑎᒌᓐᓂᖅ ᐱᒋᐊᖅᑕᐅᔪᓐᓇᕋᔭᖅᐸᑦ 

ᐱᐅᑦᑕᕋᔭᕋᓗᐊ. ᑕᐃᒫᖅᑐᖓ ᖁᔭᓐᓇᒥᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓂᖏᐅᖓᓐ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᑦᑎᐊᖅᐳᖓ. ᑕᒪᒃᑯᐊ 

ᑮᓇᐅᔭᓕᕆᔨᐅᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᓄᓇᓕᓐᓂ ᐱᔪᓐᓇᕐᓂᖏᑦ 

ᐊᔾᔨᒌᓲᖑᓐᖏᒻᒪᑕ. ᐃᓕᓐᓂᐊᑲᓐᓂᕆᐊᖃᕌᖓᑕᓗ 

ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᖅᖢᑎᑦ. ᑕᐃᓐᓇ 

ᓴᓪᓕᕐᓂ ᖃᓄᐃᑦᑐᓚᑦᑖᕐᓂᖓᓂᒃ 

ᖃᐅᔨᓴᑦᑎᐊᑲᓐᓂᓂᐊᖅᐳᒍᑦ ᓇᐅᒃᑯᑦ 

ᐃᑲᔪᖅᑕᐅᑲᓐᓂᕆᐊᖃᕐᓂᖓ 

ᖃᐅᔨᓴᑦᑎᐊᕐᓂᐊᕋᑦᑎᒍ ᐊᒻᒪᓗ 

ᑐᑭᓯᐅᒪᔭᐅᑦᑎᐊᕐᓂᖏᒃᑯᑦᑕ ᑐᑭᓯᑎᑦᑎᔾᔪᑎᔅᓴᓂᒃ 

ᑐᓂᓯᔪᓐᓇᑦᑎᐊᕐᓂᐊᕋᑦᑎᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᐅᕙᓃᒃᑲᑦᑕ 

ᒪᖅᐱᒃᑐᕋᖓ G-7. ᑲᔪᓯᒋᐊᓐᖏᓂᑦᑎᓐᓂ 

ᐃᒃᓯᕙᐅᑕᐅᓪᓗᖓ ᐱᔪᓐᓇᕐᓂᖃᒡᒐᐅᑎᓐᓂᒃ 10 

ᒥᓂᔅᓯᒥᒃ ᓄᖅᑲᖓᑲᐃᓐᓇᓚᐅᖅᑕ. ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 17:02ᒥ 

ᑲᔪᓯᒃᑲᓐᓂᖅᑐᑎᓪᓗ 17:14ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᖔᓯᑦ 

ᐅᑎᖅᓴᕋᐃᑦᑐᐊᓐᓅᒐᔅᓯᓗ, ᑐᓵᒻᒪᕆᑦᑐᐊᓐᓅᒐᔅᓯ 

ᓲᖃᐃᒻᒪ ᐃᓕᓐᓂᐊᖅᑐᓕᕆᒐᑦᑕ. ᒫᓐᓇ 

ᐊᐱᖅᑯᑎᓄᑦ ᑲᔪᓯᓗᖓ, ᑕᒻᒪᑐᐃᓐᓇᕆᐊᖃᖅᑐᖓ 

ᑭᓯᐊᓂ ᐊᐱᕆᖅᑳᕈᒪᔭᕋ ᒥᔅᑕ ᑕᐹᕐᔪᒃ ᑕᕝᕙᓂ 

ᐊᑎᖃᖅᑎᖅᑰᖅᑲᐅᕙᒋᑦ? ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓂᓕ G-8-ᒥ 

ᐊᐱᖅᑯᑎᒃᓴᖃᕐᓂᐊᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, 

ᐅᑕᕿᑦᑎᐊᑯᓗᒋᓇᐃ. G-7-ᒦᒃᑲᑦᑕᓱᓕ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ, 

ᐅᖃᐅᓯᖃᒻᒪᕆᖅᑲᐅᒐᒃᑕ ᐃᓕᓐᓂᐊᖅᑐᓕᕆᓂᐅᑉ 

ᖃᓄᖅ ᐱᐅᓂᖓ 

ᐅᖃᐅᑎ…ᐃᓕᓐᓂᐊᖃᑦᑕᕆᐊᖃᖅᑐᓪᓗ 

ᐃᓕᓐᓂᐊᕐᕕᐊᓗᖕᒨᖃᑦᑕᕆᐊᖃᖅᑐᓪᓗ. ᐄ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᓈᓴᐅᑎᖃᖅᑳᑦ ᖃᓄᖅ 

ᓄᓇᕗᒥ ᐃᓕᓐᓂᐊᕐᕕᖕᓂ ᐃᓕᓐᓂᐊᕐᕕᐊᓗᓂᒃ  

ᐃᓕᓐᓂᐊᕋᔪᑉᐸ ᐊᓂᒎᑎᓚᐅᓐᖏᓐᓂᖏᓐᓂ 

ᐃᓕᓐᓂᐊᖅᑕᒥᓂᒃ ᐱᔭᕇᕋᓱᐊᓗᓂ 

ᐃᓕᓐᓂᐊᕐᕕᐊᓗᖕᒥ high school-ᒥ 

ᐃᓕᓐᓂᐊᖅᑕᒥᒃ ᐃᓱᓕᒃᓯᓂᐊᕐᓗᓂ 

ᖃᓄᑎᒋᐅᒐᔪᒃᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᔪᓐᓇᑎᒃᓴᕆᔭᕋᓗᐊᕗᑦ ᑖᓐᓇ ᑕᕝᕙᓂ 

ᓵᒃᓯᓐᓃᖏᒃᖢᓂ ᑭᓯᐊᓂ ᑕᒫᓂ 4-5 ᐊᕐᕌᒍᓂ 

ᑕᒫᓂᐸᓗ ᐃᓕᓐᓂᐊ…ᖁᑦᑎᓐᓂᒃᓴᒦᒃᓗᑎᒃ 

ᐱᔭᕇᓯᖃᑦᑕᖅᑐᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᒪᒃᐱᒐᖅ 75-ᒥ ᑖᒃᑯᓇᓂ ᐱᓕᐊᒃᑲᓴᐃᑦ 

ᐸᕐᓇᒃᑕᐅᓂᖏᑦ 2013-14 ᑖᒃᑯᐊ 

ᐱᑕᖃᖅᑎᒃᓯᓂᐊᕐᓗᓂ ᐃᑲᔪᖅᓲᑎᓂᒃ 

ᐃᓕᓐᓂᐊᖅᑎᓄᑦ, ᑖᒃᑯᐊ 

ᐃᓕᓐᓂᐊᕌᓂᒍᓐᓇᖁᓪᓗᒋᑦ. 

 

ᑐᑭᓯᐅᒪᑦᑎᐊᖁᓪᓗᒋ ᑕᖅᑲᒃᑯᐊ, ᒥᓂᔅᑕ 

ᐅᓂᒃᑳᕈᓐᓇᖅᑳ ᑭᓲᒻᒪᖔᑕ ᑕᒪᒃᑯᐊ 

ᐃᑲᔪᖅᓲᑕᐅᔪᓪᓗ ᐊᓯᔾᔨᐅᑕᐅᔪᓪᓗ ᑭᓲᒻᒪᖔᑕ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3779 

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᐊᓕᐊᑦ, ᒥᓂᔅᐊ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᒃᑯᐊ ᐊᓯᐊᒎᕈᑕᐅᒍᓐᓇᖅᑐᑦ 

ᐃᓱᒪᖅᓲᑕᐅᒍᓐᓇᖅᑐᑦ ᑭᓯᐊᓂ 

ᐱᐊᓂᒃᓯᒫᓂᓐᖏᒻᒪᑕ ᐱᓕᕆᐊᖑᕙᓪᓕᐊᖕᒪᑕ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐱᔾᔪᑎᒋᓪᓗᒋᑦ ᓂᕈᐊᖅᑕᐅᔪᓐᓇᖅᑐᑦ  

ᐃᓕᓐᓂᐊᕌᓂᒐᓱᐊᕐᓂᐊᕐᓗᓂ ᖁᑦᑎᓂᖅᓴᓄᑦ 

ᐃᓕᓐᓂᐊᕕᒻᒥ. ᒥᓂᔅᑕ ᐅᓂᒃᑳᕈᓐᓇᖅᑳ ᐅᓪᓗᒥ 

ᐊᔾᔨᒌᓐᖏᓐᓂᖏᓐᓂᒃ ᑕᒫᓂ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᒃᑯᐊ ᐊᓯᐊᒎᕈᑕᐅᒍᓐᓇᖅᑐᑦ 

ᐃᓕᓐᓂᐊᖅᑕᐅᒍᓐᓇᖅᑐᑦ ᐃᓕᓐᓂᐊᖅᑎᓄᑦ ᑖᒃᑯᐊ 

ᐃᓕᓐᓂᐊᒐᒃᓴᐃᑦ. ᑖᒃᑯᐊ ᐱᖓᓲᔪᖅᑐᑦ 

ᑎᑎᕋᐅᔭᕐᓃᑦ ᓴᓇᓐᖑᐊᖅ, ᓴᓇᔨᒻᒪᕆᐅᓂᖅ, 

ᖃᕋᓴᐅᔭᓕᕆᓂᒃ, ᑐᓴᖃᑦᑕᐅᑎᓕᕆᓂᒃ, 

ᓇᖕᒥᓂᖃᕐᓂᕐᒧᑦ ᖃᐅᔨᓴᐃᓂᕐᓗ ᒥᑭᔪᒥᒃ 

ᓇᖕᒥᓂᖃᕐᓂᕐᒥᒃ, ᐃᖅᑯᓯᓕᕆᓂᖅ, 

ᐃᓕᖅᑯᓯᓕᕆᓂᖅ ᐊᒻᒪᓗ ᓄᓇᓕᖕᓂᒃ 

ᐸᖅᑭᔨᐅᓂᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐅᓂᒃᑳᕋᕕᑦ ᐃᒪᓐᓇᐃᓕᒐᓱᐊᕋᒪ 

ᑖᓐᓇ ᑐᑭᓯᒐᓱᐊᕋᓗᐊᒃᑯ ᑕᐃᒫᒃ ᐅᑎᕈᒃᑕ 

ᓄᓇᓕᒃᑎᓐᓄᑦ ᐅᓂᒃᑳᕆᒍᓐᓇᑦᓯᐊᓛᕋᒃᑯ 

ᓂᕈᐊᖅᑕᐅᕕᒋᓯᒪᔭᕋᓄᑦ ᑖᒃᑯᐊ ᐱᖓᓲᔪᖅᑐᓂᒃ 

ᓂᕈᐊᒐᖅᑲᕐᓂᕋᖅᑲᐅᒐᕕᒋᑦ ᑖᒃᑯᐊ ᐃᓕᓐᓂᐊᖅᑏᑦ 

ᓂᕈᐊᕈᓐᓇᖅᑕᖏᑦ ᐃᓕᓐᓂᐊᕈᒪᔭᒥᓂᒃ.  

 

ᖃᖓᓕ ᑕᐃᒪ ᓂᕈᐊᖅᓯᒐᔭᖅᑲᑦ ᑖᒃᑯᓂᖓ  

ᐃᓕᓐᓂᐊᕈᒪᒍᑎᒃ ᒍᓚᐃᑦ 9-ᒦᓕᕈᑏᒃ, ᑕᒫᓂ 

ᐅᑭᐅᖃᕐᓗᑎᖃᐃ 13-ᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, 10-12ᒦᑦᑐᖅ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦ ᐃᓚᐅᒐᔭᖅᑐᑦ ᑕᒡᕗᖓ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑏ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑐᑭᓯᒪᒃᓯᐊᕐᓂᐊᕋᒪ. ᑖᒃᑯᐊ ᐃᓕᓐᓂᐊᖅᑏᑦ 

ᐃᓱᒪᖅᓱᖅᑑᑦ ᑭᓱᒥᒃ ᐃᓕᓐᓂᐊᕈᒪᔭᒥᓂᒃ 

ᐅᕝᕙᓘᓐᓃᑦ ᐃᓕᓐᓂᐊᕐᕕᐅᑉ ᐋᖅᑭᒃᑕᖓᓂᒃ. 

ᑖᒃᑯᐊ ᓇᓪᓕᐊᓂᒃ 6-ᓂᒃ ᐃᓕᓐᓂᐊᕋᔭᖅᑕᖏᓐᓂ 

ᐃᓕᓐᓂᐊᕐᕕᓕᒫᒧᓪᓘᓐᓃᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒃᓴᑦᑎᐊᕙᒃ. 

ᐃᒃᓯᕙᐅᑖᖅ, ᐊᒥᓱᒻᒪᕆᐅᒻᒪᑕ ᑖᒃᑯᐊ ᐃᓗᓕᖏᑦ 

ᑖᓐᓇ ᑐᒡᓕᕋ ᑭᐅᒍᓐᓇᕐᒪᖔᑦ ᐊᐱᕆᒍᒪᔭᕋ 

ᑕᒪᑐᒥᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅ 

ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᒪᓐᓇ ᐋᔩᖃᑎᖃᐃᓐᓇᖅᑐᑦ ᓄᓇᓕᓐᓂᑦ ᐊᒻᒪᓗ 

ᑕᒪᓐᓇ ᐱᓕᕆᐊᕆᔭᐅᓪᓗᓂ ᒫᓐᓇᐅᔪᖅ ᐃᓕᓴᐃᔩᑦ 

ᐊᖓᔪᖅᑳᖏᑦ ᐃᓕᓐᓂᐊᖅᐸᓪᓕᐊᒻᒥᔪᑦ ᖃᖓ 

ᐃᓕᓐᓂᐊᕐᕖᑦ ᐱᒋᐊᕋᔭᕐᓂᖏᓐᓂᑦ.  

ᓱᓕ ᐊᐱᖅᑯᑎᒃᓴᖃᕐᒪᑦ ᑭᐅᒋᐊᖃᖅᑕᑎᓐᓂᑦ 

ᐊᑐᓕᖅᑎᑦᑎᕙᓪᓕᐊᓂᕐᒥᑦ ᑖᒃᑯᓂᖓ 

ᓂᕈᐊᖅᑕᐅᒍᓐᓇᖅᑐᓂᑦ ᑎᑎᕋᖅᐸᓪᓕᐊᔪᒍᑦ 

ᑖᒃᑯᓂᖓ ᐊᑐᓕᖅᑎᑦᑎᔾᔪᑕᐅᕙᓪᓕᐊᓂᐊᖅᑐᓂᒃ. 

ᐊᒻᒪᓗ ᑖᒃᑯᐊ ᐋᔩᖃᑎᒌᒍᑕᐅᔪᑦ 

ᕿᒥᕐᕈᒋᐊᖃᕋᑦᑎᒍ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑖᒃᑯᓄᖓ ᓂᕈᐊᒐᒃᓴᓄᑦ. ᐃᓚᖏᑦᑕᐅᖅ ᑕᐃᒪ 

ᐋᖅᑭᑦᑐᖅᐸᓪᓕᐊᔭᕗᑦ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᓐᓂᑦ ᐃᒪᓐᓇ  

ᖃᐅᔨᒪᒍᑎᒋᖃᑦᑕᕐᓂᐊᖅᑕᖏᓐᓂᑦ ᐃᑲᔫᑎᓂᐊᖅᑐᑦ 

ᓂᕈᐊᖅᓱᖅᐸᓪᓕᐊᑎᓪᓗᒋᑦ. 

 

ᑖᒃᑯᐊ ᕿᒥᕐᕈᔭᐅᒋᐊᖃᕐᒪᑕ ᒫᓐᓇᐅᔪᖅ 

ᐃᓕᓐᓂᐊᕐᕕᐅᑉ ᐃᓂᒃᓴᖏᑦ 

ᐃᓂᖃᑦᑎᐊᕋᓗᐊᕐᒪᖔᑦ. ᒫᓐᓇᓘᓐᓃᑦ 

ᐃᓕᓐᓂᐊᖅᑎᑦᑎᔩᑦ ᒪᓕᓪᓗᒋᑦ ᑖᒃᑯᐊ 

ᐊᑐᕋᔭᕐᒪᖔᑦ ᐊᒻᒪᓗ ᑕᐃᒃᑯᐊ ᐃᓕᓴᐃᔨᐅᑉ 

ᖃᐅᔨᒪᔭᖓᓄᑦ ᕿᒥᕐᕈᔭᐅᒋᐊᖃᕋᔭᕐᒥᒻᒪᑦ 

ᐃᓕᓐᓂᐊᕐᕕᐅᓪᓗ ᐃᓂᖏᑦ. ᑕᒪᒃᑯᐊ 

ᕿᒥᕐᕈᔭᐅᖅᑳᕆᐊᖃᕋᔭᖅᑐᑦ. 

 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ 

ᐃᓱᒪᓕᐅᓕᕐᓗᑎᒃ ᓇᓪᓕᐊᓐᓂᒃ ᖃᑦᑎᓂᓪᓘᓐᓃᑦ 

ᓂᕈᐊᒐᒃᓴᓂᑦ ᐃᓕᓐᓂᐊᖅᑎᑦᑎᒍᓐᓇᓕᕐᓗᑎᒃ. 

ᑖᒃᑯᐊ ᒍᕋᐃᑦ 9, 10, 11, 12 ᐊᑐᖅᑕᐅᒐᔭᖅᑐᑦ. 

 

ᓱᓕ ᑐᓴᖃᑦᑕᐅᑎᓕᕆᔾᔪᑎᒃᓴᓂᑦ 

ᐋᖅᑭᒃᓱᐃᕙᓪᓕᐊᒐᑦᑕ ᑖᒃᑯᐊ ᓄᓇᓕᖁᑎᕗᑦ 

ᐃᓕᓐᓂᐊᖅᑏᑦ ᐃᓕᓴᐃᔩᓪᓗ 

ᖃᐅᔨᒪᑦᑎᐊᕐᓂᐊᕐᖓᑕ ᑭᓲᒻᒪᖔᑕ ᑖᒃᑯᐊ 

ᓂᕈᐊᖅᓱᖅᑕᐅᒍᓐᓇᖅᑐᑦ ᐃᓕᓐᓂᐊᒐᒃᓴᐃᑦ. 

 

ᑖᒃᑯᐊ ᐊᑐᓕᖅᑎᑕᐅᕙᓪᓕᐊᓂᖓ ᓱᓕ 

ᓴᖅᑭᖏᑦᑐᖅ ᑖᒃᑯᓂᖓ 13-ᓂᒃ ᐃᓕᓐᓂᐊᖅᑎᓂᒃ 

ᑭᖑᓪᓕᖓᓂ ᐊᕐᕌᒎᑉ ᑕᒪᓐᓇ 

ᐊᑐᓕᖅᑎᒍᒪᓂᐊᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᑉᐱᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓗᓕᑳᓪᓚᑉᐳᖓᓕ, 

ᓇᓗᓕᕆᐊᓪᓚᑐᐃᓐᓇᖅᑯᖓᓖᓛᒃ. ᐱᔾᔪᑎᒋᓪᓗᒍ 

ᐅᖃᖅᑑᔮᕋᑖᕋᕕᑦ ᖁᑦᑎᓐᓂᓕᒻᒥᑦ ᑕᐃᓐᓇ 

ᐃᓕᓐᓂᐊᕈᒪ ᐊᒥᓱᓂᓪᓗ ᓂᕈᐊᒐᒃᓴᖃᕐᓗᖓ 

ᐃᓕᓐᓂᐊᕈᓐᓇᖅᑕᒃᑲᓂᒃ. ᐅᖃᐅᑎᕕᓐᖔ ᑖᒃᑯᐊ 

ᐃᓕᓐᓂᐊᖅᑐᓕᕆᔨᕗᑦ ᓄᓇᓕᓐᓂ 

ᐃᓱᒪᓕᐅᕋᔭᖅᑐᑦ ᑎᑎᕋᐅᔭᕐᓂᕐᒧᑦ 

ᓴᓇᓐᖑᐊᕈᓘᔭᕐᓂᕐᒥᓪᓗ ᐃᓕᓐᓂᐊᕈᒪᒍᒪ ᑖᒃᑯᐊ  

ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᐃᓱᒪᓕᐅᕐᓗᑎᒃ, 

ᑖᒃᑯᐊ ᐃᓱᒪᓕᐅᕌᓂᑉᐸᑕ ᓄᓇᓕᓐᓂᑦ  

ᐃᓕᓐᓂᐊᖅᑐᓕᕆᔩᑦ ᑕᐃᒫᒃ ᓴᓇᓐᖑᐊᕈᓘᔭᕐᓂᕐᒥᒃ 

ᐃᓕᓐᓂᐊᖅᑎᑦᑎᖁᔨᑉᐸᑕ. ᑕᐃᒪᓐᓇ 

ᑐᓴᖅᑑᔮᕋᑖᕋᒪ. ᑕᒪᓐᓇ ᓇᓗᓇᐃᑦᑎᐊᖁᒐᒃᑯ 

ᑲᔪᓯᓚᐅᓐᖏᓐᓂᕋᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᒃᑲ ᑕᐃᒪᓐᓇᐅᓐᖏᑦᑐᑦ. ᑖᒃᑯᐊ 

ᐃᓕᓐᓂᐊᖅᑕᐅᒋᐊᓕᓪᓚᕇᑦ 10, 11, 12-ᒥ ᑖᒃᑯᐊ 

ᐊᓯᔾᔨᔾᔮᓐᖏᑦᑐᐃᑦ ᐊᓯᐊᒎᕐᕕᖃᓐᖏᒻᒪᑕ ᐅᑯᐊᓕ 

ᓂᕈᐊᒐᒃᓴᐃᑦ ᐱᑕᖃᕋᓗᐊᖅᑎᓪᓗᒋᑦᑕᐅᖅ ᓴᓂᐊᒍᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᓯᕗᓕᖅᑎ ᐋᕆᐊᒃ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒍᕋᐃᑦ 10-ᒦᓐᓂᕈᒪ ᐃᓕᓐᓂᐊᕐᕕᒃ ᑕᐅᑐᒋᐊᖃᖅᐸ 

ᑎᑎᕋᐅᔭᕈᓘᔭᕐᓂᕐᒥᓪᓘᓐᓂᑦ ᐃᓕᓐᓂᐊᕈᒪᑎᓪᓗᖓ 

ᖃᓪᓗᓇᐅᔭᕆᐅᖅᓴᓂᕐᒥᑦ 

ᓯᓚᑦᑐᖅᓴᕐᕕᒻᒨᓐᓂᐊᕐᓗᖓ, 

ᓯᓚᑦᑐᖅᓴᕐᕕᔾᔪᐊᕐᒧᓪᓘᓐᓃᑦ, ᑕᐃᒪ ᑖᓐᓇ 

ᓂᕈᐊᕈᓐᓇᕋᔭᖅᐸᕌ ᖃᓪᓗᓇᐅᔭᕆᐅᖅᓴᒃᑲᓐᓂᖅ 

ᐃᓕᓐᓂᐊᒃᑲᓐᓂᕐᓂᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑳᑎᒧᑦ ᑖᓐᓇ ᑭᐅᔭᐅᑎᒃᑲᓂᕐᓂᐊᕋᒃᑯ ᑳᑎᒧᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. 

ᖃᓄᐃᒃᓴᖏᑦᑐᖓ. ᒥᔅ ᐅᑉᐱᒃ.  

 

ᐅᑉᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᐃᓕᓐᓂᐊᖅᐸᓪᓕᐊᓂᖅ ᐱᔾᔪᑎᒋᓪᓗᒍ  

ᑕᐃᒪ ᑐᑭᓯᒋᐊᕈᑎᒃᓴᑦ ᐱᓂᐊᖅᓯᒪᒐᑦᑎᒍ 

ᑲᑎᒪᔨᕋᓛᓂᑦ. 

 

ᑖᒃᑯᐊ ᐃᓕᓐᓂᐊᖅᐸᓪᓕᐊᓂᖅ ᖃᓪᓗᓈᑎᑐᑦ 

ᑕᐃᒃᑯᐊ ᖁᑦᑎᓂᖅᓴᓄᑦ 

ᐃᓕᓐᓂᐊᖅᐸᓪᓕᐊᓂᐊᕐᓗᓂ 30-1-2-ᒥᓪᓗ ᑖᒃᑯᐊ 

ᐃᓕᓐᓂᐊᖅᑕᐅᒍᓐᓇᖅᑐᑦ. 30-2 ᑖᒃᑯᓄᖓ 

ᐃᓯᕈᓐᓇᕈᑎᒋᒐᔭᖅᑕᐃᑦ ᖁᑦᑎᓐᓂᖅᓴᓄᑦ. 30-2-ᓕ 

ᐃᒪᓐᓇ ᓯᓚᑦᑐᓴᕐᕕᓐᓄᑦ ᐃᓯᕐᕕᒋᒍᓐᓇᕋᔭᖅᑕᐃᑦ 

ᐃᓕᓐᓂᐊᕐᓃᓪᓗ ᖁᕝᕙᕆᐊᕋᓱᐊᕐᓗᒍ. ᐃᓚᖏᑦ 

30-1-ᒥ ᐃᓕᓐᓂᐊᑎᑦᑎᖏᒻᒪᑕ ᐃᓕᓐᓂᐊᕐᕖᑦ 

ᐃᓚᖏᑦ.  

 

ᑕᐃᒃᑯᐊ ᐊᓯᐊᒎᕈᑕᐅᒍᓐᓇᖅᑐᑦ ᐃᓕᓐᓂᐊᖅᑏᑦ 

ᐃᓕᓐᓂᐊᒃᑲᓐᓂᕐᓗᑎᑦ ᖃᓪᓗᓇᐅᔭᕆᐅᒃᓴᓂᕐᒧᑦ 

ᑖᒃᑯᐊ ᓈᓴᐅᓯᕆᓂᖅ ᖁᑦᓯᕐᓂᖅᓴᖅ Chemistry 

ᑭᓱᑐᐃᓐᓇᐃᑦ ᓴᓇᒪᓂᖏᑦ ᖃᐅᔨᒐᓱᐊᕐᓂᖅ ᑖᒃᑯᐊ 

ᐃᓕᓐᓂᐊᒐᒃᓴᐅᔪᑦ ᐊᓯᖃᕐᒥᔫᒐᓗᐊᑦ ᑭᓯᐊᓂ 

ᑕᐃᓯᒪᓐᖏᑕᒃᑲ ᑖᒃᑯᐊ 

ᐃᓕᓐᓂᐊᖅᑕᐅᑲᓐᓂᕈᓐᓇᖅᑐᑦ ᖁᑦᑎᓐᓂᓕᓐᓄᑦ 

12-ᒥᒃ ᑕᒃᑯᓄᖓ ᐃᓕᓐᓂᐊᖅᑕᐅᒐᔪᒃᑐᑦ. 

 

ᐱᕕᒃᓴᐅᔪᑦ ᐃᓕᓐᓂᐊᖅᑎᓄᑦ ᐊᑐᖅᑕᐅᒍᓐᓇᖅᑐᑦ 

ᑖᒃᑯᐊ ᖃᕋᓴᐅᔭᒃᑯᑦ ᐃᓕᓐᓂᐊᕐᓗᑎᑦ ᐋᓪᐴᑕᒥ. 

ᑕᐃᒪ ᕿᒥᕐᕈᒐᑦᑕ ᓴᖅᑭᑎᑦᑎᒋᐊᔅᓴᖅ ᑖᒃᑯᓂᖓ  

ᐅᖓᓯᑦᑐᒥᐅᒐᓗᐊᖅ ᐃᓕᓐᓂᐊᕈᓐᓇᕐᓗᑎᑦ 

ᐃᑲᔪᖅᓲᑎᒃᓴᐅᒐᔭᖅᑐᓂᒃ ᐃᓕᓐᓂᐊᖅᑎᓄᑦ ᐊᒻᒪᓗ 

ᐅᖃᓕᒪᖃᑎᖃᕈᓐᓇᕐᓗᓂ ᓲᕐᓗ ᐆᒃᑑᑎᖃᕐᓗᓂ 

ᐊᑕᐅᓯᕐᒥᒃ ᐃᓕᓐᓂᐊᖅᑎᖃᖅᑲᑦ ᓄᓇᓕᒻᒥ 

ᐊᓯᐊᓂᓗ ᒪᕐᕉᓗᑎᒃ ᑖᒃᑯᐊ ᐱᖓᓲᒐᔭᕐᒪᑕ  

ᐊᑕᐅᓯᕐᒥᒃ ᐃᓕᓴᐃᔨᖃᕐᓗᑎᑦ. ᑕᒪᓐᓇ  

ᐱᓕᕆᐊᕆᕙᓪᓕᐊᔭᕗᑦ ᒫᓐᓇᐅᔪᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᒥᔅᑕ 

ᐃᐊᓕᐊᑦ.   

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᐊ ᐅᓂᒃᑳᕆᔭᐅᓂᐊᖅᑑᑦ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᓐᓄᑦ ᐃᖅᑲᓇᐃᔭᖅᑎᓄᓪᓗ? 

ᑕᐃᒪ ᐃᓱᒫᓘᑎᖃᕋᒪ ᐅᖃᐅᔾᔭᐅᓯᒪᓪᓗᑕ 

ᓈᓴᐅᑎᖏᓐᓂ ᑕᒪᒃᑯᐊ ᖃᑦᑎᐅᓂᖏᑦ 

ᐃᑲᔪᖅᑎᐅᔪᐃᑦ ᐃᓅᓯᓕᕆᔨᐅᔪᑦ. ᑕᒪᓐᓇ 

ᖁᑦᑎᓐᓂᓕᓐᓂ 10-ᒥ ᐊᖏᔪᑲᓪᓚᐅᒻᒪᑦ 

ᐃᓱᒪᓕᐅᕈᑎᒋᓂᐊᕐᓗᒍ. ᑕᐃᒪ 

ᓂᕈᐊᖅᓯᕐᓂᐊᖅᑎᓪᓗᒋᑦ 

ᐃᑲᔪᖅᓱᐃᔨᖃᖁᓇᕋᓗᐊᕐᒪᑕ 

ᐃᓕᓐᓂᐊᓂᐊᖅᑕᖏᓐᓂ. ᐱᓕᕆᕕᓰ ᐃᓱᒪᕙ ᑖᒃᑯᐊ 

ᓈᒻᒪᑦᑐᓂᒃ ᐃᑲᔪᖅᓲᑎᔅᓴᖃᕆᐊᖏᑦ? ᖁᔭᓐᓇᒦᒃ 

ᐃᒃᓯᕙᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᓯᕗᓂᐊᓂ ᖁᑦᑎᓐᓂᖓ ᐃᓕᓐᓂᐊᕐᓂᖓ 10 

ᓯᕗᓂᐊᓂ ᑭᓱᒥᒃ ᐱᔪᒪᔭᖃᕐᒪᖔᑦ ᓲᕐᓗᖃᐃ 

ᐃᖅᑲᓇᐃᔮᕆᔪᓐᓇᕋᔭᓐᖑᐊᕋᔭᓛᖅᑕᒥᓄᑦ ᑕᒫᓂ 

ᖁᑦᑎᓐᓂᖃᖅᑎᓪᓗᒋᑦ 7-ᓂ 

ᐃᑲᔪᖅᑕᐅᓇᓲᒋᐊᓕᖃᑦᑕᖅᑐᑦ ᐃᓕᓐᓂᐊᖅᑕᖏᑦ 

ᑕᐅᕗᖓ ᐃᓕᓐᓂᐊᕈᒪᔭᖓᓄᑦ 

ᑐᕌᖓᓂᖅᓴᐅᖁᓪᓗᒍ.  

 

ᐊᐱᕆᒃᑲᓂᖅᑰᕋᑖᕋᓗᐊᕐᒥᒑᖓ  



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᐃᒍᐊᓪᓚᒃᑲᒃᑯ ᑕᐃᓐᓇ ᑭᖑᓪᓕᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᑦᑎᓐᓂᓕᓐᓂ 10-ᓂ ᐃᓕᓐᓂᐊᕐᓂᕈᒪ ᑖᒃᑯᓇᓂ 

ᓴᓇᓐᖑᐊᕈᓘᔭᕐᓂᕐᒧᑦ ᐃᓕᓐᓂᐊᕐᓗᖓ ᐊᕐᕌᒍ  

ᐅᖓᑖᓄᓪᓘᓐᓃᑦ ᐃᓕᓐᓂᐊᓚᐅᕐᓗᖓ 

ᐃᓱᒪᓕᐅᖅᑐᖃᖅᑲᑦ ᐊᓯᔾᔨᖅᐸᓪᓘᓐᓃᑦ ᐃᓅᓯᖅ 

ᖁᕕᐊᒋᒍᓐᓃᕈᒃᑯᓘᓐᓃᑦ ᐊᓯᐊᓄᓪᓘᓐᓃᑦ 

ᓯᓚᑦᑐᓴᕐᕕᔾᔪᐊᒨᕈᒪᒍᒪ. ᑕᒪᒃᑯᐊ 

ᐃᓕᓐᓂᐊᖅᑕᕋᓗᐊᕋᖓᓃᑦ ᐊᓯᔾᔨᖅᑕᐅᒍᓐᓇᖅᑲ 

ᐊᓯᐊᓄᑦ? ᐊᑕᐅᓯᕐᒧᑦ ᐃᓕᓐᓂᐊᓂᐊᕈᕕᑦ ᑕᕝᕗᖓ 

ᐊᓯᐊᓄᑦ ᓴᖑᒍᓐᓇᕋᔭᓐᖏᓚᖅ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐅᖃᖅᑲᐅᒐᒪ ᑕᒪᓐᓇ ᐱᓕᕆᐊᖑᕙᓪᓕᐊᒻᒪᑦ 

ᑕᒪᔾᔭ ᑕᒪᒃᑯᐊ ᐊᐱᖅᑯᑎᐅᓇᔭᖅᑐᑦ ᑭᒡᒍᓯᔅᓴᖏᑦ 

ᓱᓕ ᐋᖅᑭᓪᓚᕆᔅᓯᒪᓐᖏᑦᑐᑦ. ᐊᐱᖅᑯᑎᑦᑎᐊᕙᒃ. 

ᑕᒪᒃᑯᐊ ᐱᓕᕆᐊᖑᔭᕆᐊᖃᕐᓂᐊᕐᒪᑕ. ᖁᔭᓐᓇᒦ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᕝᕙᓂ ᒪᒃᐱᒐᖓᓂ 76 ᑖᒃᑯᐊ ᐱᓕᕆᐊᔅᓴᖏᑦᑕ 

ᐸᕐᓇᐅᑎᒋᓯᒪᔭᖏᓐᓂ ᓯᕗᓪᓕᐅᑎᖃᖅᓯᒪᒻᒪᑦ 

2013-2014-ᒥ ᐅᖃᖅᓯᒪᓪᓗᓂ ᑖᒃᑯᐊ ᖃᓄᖅ 

ᐃᓕᓴᐃᔩᑦ ᐊᑐᑦᓯᐊᕈᓐᓇᕐᒪᖔᑕ 

ᐊᔪᕆᑦᓲᔾᔭᐅᒋᐊᖃᕐᓂᖏᑦ ᐃᓕᓐᓂᐊᖅᑎᑕᐅᓗᑎᑦ 

ᐅᓪᓘᓐᓄᒃ ᒪᕐᕉᓐᓄᒃ ᑖᒃᑯᓂᖓ ᑕᐅᑐᒐᕆᓗᒋᑦ 

ᐃᓄᐃᑦ ᐃᓕᖅᑯᓯᖏᑦ.  

ᑖᒃᑯᐊ ᐋᖅᑭᑦᓯᒪᑦᑎᐊᓕᖅᐹᑦ ᐊᑐᖅᑕᐅᒍᓐᓇᓕᕐᓗ? 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓱᓕ ᑕᒪᓐᓇ ᐱᓕᕆᐊᖑᔪᖅ ᑕᐃᓐᓇ ᖃᕋᓴᐅᔭᒃᑯᑦ  

ᐃᑭᐊᖅᑭᕕᒃᑯᑦ ᖃᐅᔨᓴᕆᐊᕐᕕᐅᒐᔭᖅᑐᖅ ᓱᓕ 

ᐱᔭᕇᖅᓯᒪᖏᑦᑐᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᒃᑯᐊ ᐱᔾᔪᑎᒋᓪᓗᒋᑦ ᐱᐊᓂᑦᑕᐅᒐᔭᕐᓂᖏᑦ 

ᖃᕆᓴᐅᔭᖅ ᐃᑭᐊᕐᕆᕕᒃ ᐋᒡᒋᓯᕈᓚᐅᖅᑎᓐᓇᒎ 

2013 ᐋᖅᑭᑦᓯᒪᓕᕐᓂᐊᖅᑲ ᓄᑖᑦ ᐃᓕᓴᐃᔩᑦ 

ᑎᑭᒪᐅᖏᓐᓂᖏᓐᓂ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑖᖅ. ᑖᓐᓇ ᐃᑭᐊᕐᕆᕕᔅᓴᖅ ᒫᓐᓇ 

ᐋᖅᑭᓱᖅᑕᐅᒻᒪᑦ ᐊᒻᒪᓗ ᒪᓂᒪᓕᕐᓂᐊᖅᑐᓂ 

ᐊᑐᖅᑕᐅᒍᓐᓇᓕᕐᓂᐊᖅᑐᖅ 2013-14 

ᐃᓕᓐᓂᐊᕐᓇᕐᓂᖓᓂᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᐊᒻᒪᑦᑕᐅᖅ 76-ᒥ ᓯᕗᓪᓕᐅᔾᔭᐅᓯᒪᔪᓂᑦ 

ᐱᐊᓂᓐᓂᐊᖅᓯᒪᒻᒪᑕ ᐃᒪᓐᓇ ᐃᑲᔪᖅᑕᓂᔅᓴᖏᓐᓂᑦ 

ᐃᓕᓴᐃᔩᑦ ᓄᑖᖑᔪᑦ. ᑕᒪᓐᓇ ᐅᖃᐅᓯᒃᑯᑦ 

ᐊᐱᖅᓱᖅᑎᓪᓗᒍ ᐊᐱᕆᒐᒪ ᑕᐃᑲᓂ ᓄᓇᕗᑦ 

ᓯᓚᑦᑐᓴᕐᕕᒻᒥ ᓄᑖᓂ ᐃᓕᓴᐃᔨᓂᑦ ᐅᖃᐅᓯᖃᕋᕕᑦ 

ᑖᒃᑯᓄᖓ ᓄᓇᕗᑦ ᐃᓕᓴᐅᔨᕈᖅᓴᖅᑐᓄᑦ 

ᐃᓕᓐᓂᐊᓚᐅᖅᑐᓂᑦ  

ᐅᕝᕙᓐᓃᑦ ᖃᓪᓗᓈᑦ ᓄᓇᖏᓐᓃᖔᖅᑐᓂᑦ 

ᐅᖃᐅᓯᖃᖅᑭᑦ ᑖᒃᑯᓂᖓ ᐃᑲᔪᖅᑕᐅᒐᔭᕐᓂᖏᓐᓄᑦ 

ᐱᖃᑎᖃᕐᓗᑎᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑖᖅ. ᑖᓐᓇ ᓄᑖᓕᒫᓄᑦ ᐃᓕᓴᐃᔨᓄᑦ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐅᕙᖓᑯᓗᑦᑕᐃᒪ. 

ᑖᑦᓱᒧᖓ ᒥᔅᑕ ᐃᐊᓕᐊᑦ ᐊᐱᖅᓲᑎᒋᔭᖓᓄᑦ 

ᐃᓚᒃᑲᓂᐊᕐᔪᒍᒪᒧᑦ ᐃᔅᓯᕙᑖᓗᓐᓄᐊᓚᑲᕋᑖᕋᒪ. 

ᑕᐃᒃᑯᐊ ᖃᐅᔨᒋᐊᒃᑲᓐᓂᕈᒪᓪᓗᒋᑦ 

ᓂᕈᐊᕐᕕᐅᔪᓐᓇᕐᓂᐊᓕᖅᑐᒡᒎᖅ 10, 11, 12-ᒥ 

ᐃᓕᓐᓂᐊᕐᓂᐅᑉ ᐃᓗᐊᓂ. 

ᑐᑭᓯᐅᒪᑦᑎᐊᖏᓐᓂᒧᖔᓯᖅᑲᐃ 

ᐃᓱᒫᓘᑎᒋᓪᓚᖃᒃᑭᑦ. ᐆᒥᖓ ᐊᐱᕆᖅᑳᓚᐅᕐᓚᖓ 

ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ 

ᓄᓇᓕᓐᓂ ᓂᕈᐊᖃᑕᐅᓂᐊᕐᒪᑕᒎᖅ, ᓇᓪᓕᐊ ᑖᒃᑯᐊ 

6-ᖑᔪᑦ ᐃᓕᓐᓂᐊᕐᕕᖁᑎᒥᓐᓂ 

ᐊᑐᖅᑕᐅᓂᐊᕐᒪᖔᑕ, ᑕᕝᕙᖓᒡᒎᖅ 

ᓂᕈᐊᕆᐊᖃᓂᐊᕐᒪᑕ 6-ᖑᔪᓂᑦ. ᖃᑦᓯᓂᑦ 

ᓂᕈᐊᕈᓐᓇᓂᐊᖅᐸᑦ ᐊᑐᓂ ᐃᓕᓐᓂᐊᕐᕖᑦ? ᑖᓐᓇ 

ᐊᐱᖅᑯᑎᒋᖅᑳᓚᐅᕐᓚᒍ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑕᐃᒪ ᑕᒪᒃᑯᐊ ᓄᓇᓖᑦ ᐊᑐᐃᓪᓇᐅᔪᑦ 

ᑭᓱᑐᐃᓐᓇᐃᑦ ᓄᓇᓕᖏᓐᓂᑦ ᐊᔾᔨᒌᖏᒻᒪᑕ ᐊᒻᒪᓗ 

ᐃᓕᓐᓂᐊᖅᑏᑦ, ᐃᓕᓴᐃᔩᑦ ᐃᓕᓐᓂᐊᕐᕕᓐᓂ 

ᐊᔾᔨᒌᖏᒃᑭᓪᓗᑎ ᐃᓕᓐᓂᐊᖅᑎᑦᑎᔪᓐᓇᖅᑐᑦ 

ᓄᓇᓕᓐᓂ ᐃᓕᓐᓂᐊᕐᕕᖏᓐᓂ ᑕᒪᓐᓇ 

ᑕᐅᑐᑦᑕᐅᒐᔭᖅᑐᖅ ᓂᕈᐊᕋᓱᑦᑎᓪᓗᒋᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂᑦ ᑖᒃᑯᐊ 6-

ᖑᒻᒪᑕ ᑕᕝᕙᓐᖓᑦ 6-ᓂ ᖃᑦᓯᓂᑦ 

ᓂᕈᐊᕆᐊᖃᖅᐸᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᒫᓐᓇ ᓱᓕ ᓇᓗᓇᐃᖅᓯᒪᖏᑦᑐᖅ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᓕᐊᓇᐃᓪᓗ 

ᑖᓐᓇ ᑐᓴᕋᑦᑎᒍ ᓄᓇᕗᒻᒥᐅᑎᒍᑦ ᒥᑦᑎᒪᑕᓕᒻᒥᓗ 

ᐅᖃᐅᔾᔭᐅᓚᐅᕋᑦᑕ ᐱᖓᓱᓄᒡᒎᖅ ᑎᑭᑦᑐᓐᓇᖅᑐᑦ 

ᐅᖓᑖᓅᖏᑦᑐᖅ. ᐊᓕᐊᓇᐃᑦ ᒥᓂᔅᑕ 

ᓇᓗᓇᐃᖅᓯᑲᓐᓂᕐᒪᑦ ᑕᒪᓐᓇ ᓱᓕᒎᖅ 

ᓇᓗᓇᐃᖅᑕᐅᓯᒪᖏᑦᑐᖅ 

ᐅᖃᐅᔾᔭᐅᓚᐅᕋᓗᐊᖅᑎᓪᓗᑕ ᒥᑦᑎᒪᑕᓕᒻᒥ. 

ᑕᐃᒪᐃᑦᑐᓕᕆᓂᐊᖅᑎᓪᓗᒋᑦ. ᑕᐃᒪ ᑖᒃᑯᐊ 

ᐊᑐᓕᖅᑎᑕᐅᑉᐸᑕ ᖃᓄᑭᐊᖅᑕᐃᒪᐃ ᐊᕐᕌᒍᓄᑦ 

ᐅᓄᖅᑎᒋᔪᓄᑦ ᐋᖅᑭᓯᒪᑲᐃᓐᓇᓛᓕᕆᕙᑦ 

ᖃᐅᔨᓴᐅᑎᕈᓘᑐᐃᓐᓇᑦᑎᐊᖑᖅᑰᔨᓕᕐᒪᑕ 

ᐃᓕᓐᓂᐊᖅᑎᖁᑎᑯᓗᖅᐳᑦ. ᐃᒪᐃᒋᐊᓚᐅᑲᖅᖢᑕ 

ᐋᒡᒐᒎᖅ ᐃᒪᓐᓇᖔᒎᖅ. 

 

ᐃᒪᐃᓕᐅᖅᑎᕈᓗᑐᐃᓐᓇᑦᑎᐊᖑᖅᑰᔨᓕᕋᑦᑕ 

ᐃᓕᓐᓂᐊᖅᑎᖁᑎᑯᓗᑉᐳᓪᓕ ᓲᖃᐃᒻᒪ ᐃᓛᓐᓂ 

ᐊᒃᓱᕈᖃᑦᑕᖅᖤᕋᒥ 

ᐃᓕᓐᓂᐊᑎᑦᑎᐊᕚᓘᒐᓗᐊᖅᖢᑎᒃ ᐅᕙᒍᖔᕌᓗᒃ 

ᑐᑭᓕᐊᑎᑦᑎᑎᐊᖏᖅᑰᔨᖃᑦᑕᕋᑦᑕ 

ᖃᐅᔨᓴᓚᐅᑲᖅᖢᑕ ᐋᒡᒐᒎᖅ ᐊᓯᖔᖓᓄᒡᒎᖅ 

ᐃᒪᓐᓇᖔᕉ. ᑖᒃᑯᐊ ᐋᖅᑭᑦᑕᐅᔪᑦ 

ᖃᐅᔨᓴᐅᑕᐅᑐᐃᓐᓇᓂᐊᕐᒥᔪᓄᑯᐊ? ᐅᕝᕙᓘᓐᓃᑦ 

ᐋᖅᑭᓯᒪᓚᐅᑲᐱᓪᓚᑕᐃᓐᓇᕐᓂᐊᓵᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᐊ ᐱᒻᒪᕆᐅᑎᒃᑲᑦᑎᒍ ᐃᓕᓐᓂᐊᖅᑐᖁᑎᕗᑦ 

ᐃᓕᓐᓂᐊᕐᕕᐅᑉ ᐃᓗᐊᓃᑦᑐᑦ. ᑕᐃᒪ 

ᐊᑐᓕᖅᑎᓪᓗᒋᑦ ᓲᓇᐅᕝᕙᓕᐅᑯᐊ 

ᓱᕙᓕᑭᐊᕆᔭᐅᔪᕕᓃᑦ ᐃᓕᓐᓂᐊᖅᑐᓄᑦ 

ᓲᕐᓗ ᑲᑎᒪᔨᖏᓐᓄᓪᓘᓐᓃᑦ ᐅᕝᕙᓘᓐᓃᑦ 

ᐊᖓᔪᖅᑳᕆᔭᐅᔪᓄᑦ 

ᑕᐃᒪᓐᓇᐃᓕᔪᖃᕈᓐᓇᓛᑐᐃᓐᓇᕆᐊᖃᕐᒥᒻᒪᑦ  

ᓯᕗᓂᑦᑎᓐᓂ.  

 

ᑕᐃᒪ ᐱᔪᒪᔭᐅᓐᖏᑉᐸ ᖃᓄᖅ ᑭᓱᖔᒥᓪᓕ 

ᐱᔭᕆᐊᖃᖔᕐᓂᕋᓗᐊᖅᐸᑕ ᐃᒪᓐᓇ 

ᒪᑐᐃᖓᔪᓐᓇᓛᕐᒥᔪᖅ ᓯᕗᓂᑦᑎᓐᓂ. ᒫᓐᓇᓕ ᑕᕝᕙ 

ᑖᒃᑯᐊ ᐋᖅᑭᑦᑕᐅᓯᒪᔪᑦ ᐊᒻᒪᓗ, ᐃᓕᓴᐃᔩᑦ 

ᐃᓕᓴᐃᔪᓐᓇᖅᑐᑦ ᑖᒃᑯᓂᖓ ᐊᑐᐃᓐᓇᐅᓂᖏᑦ 

ᒪᓕᓪᓗᒋᑦ ᐱᔭᐅᖃᑦᑕᕐᓂᐊᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᓂᕈᐊᕐᕕᐅᔪᓐᓇᓛᖅᑐᒡᒎᖅ 6-ᖑᒻᒪᑕ 

ᓇᓗᓇᕈᓐᓃᑲᓪᓚᑉᐸᒡᒎᖅ ᐃᓕᓐᓂᐊᖅᑐᑯᓗᓐᓂᒃ 

ᓱᕙᓕᑭᐊᕆᔭᐅᒧᑦ ᐊᑐᖅᑕᐅᔪᒪᓐᖏᑐᓪᓘᓐᓃᑦ 

ᐊᓯᔾᔨᑐᐃᓐᓇᕆᐊᖃᕆᓪᓗᑎᒃ. ᐊᐱᖅᑯᑎᒐ ᐅᓇ, 

ᑭᓇᓕ ᑕᐃᒪ ᒫᓐᓇ ᐊᐱᖅᓱᖅᑕᐅᓚᐅᕋᒥ 

ᑐᑭᓯᒋᐊᕐᕕᐅᓚᐅᕋᒥᓘᓐᓃᑦ 

ᑐᓴᕋᓱᕝᕕᐅᓚᐅᕋᒥᓘᓐᓃᑦ ᑖᒃᑯᐊ ᒫᓐᓇ 6-ᖑᔪᑦ 

ᑕᐃᒪᐃᑦᑐᒥ ᐃᓗᓕᖃᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᑎᑎᕋᖅᓯᒪᔪᑦ 

ᐊᑑᑎᖃᖅᑐᐃᓐᓇᐅᒻᒪᒐᓗᐊᕐᒪᑕ ᓄᓇᑦᑎᓐᓂ 

ᓲᕐᓗᖃᐃ ᑕᒪᓐᓇ ᐆᒃᑑᒪᔭᐅᓯᒪᓚᐅᕐᒥᒻᒪᑦ ᑕᐃᑲᓂ 

ᑕᒪᒃᑯᐊ Trades & Technology-ᓂᕋᖅᑕᐅᔪᑦ, 

ᐃᓄᑦᑐᑦ ᐊᑎᖃᑦᑎᐊᖅᑐᐋᓘᖅᑰᕐᒥᔫᒐᓗᐊᑦ 

ᐳᐃᒍᐊᓪᓚᒻᒥᒐᒃᑯ, ᑖᓐᓇ ᖃᐅᔨᓴᖅᑕᐅᓚᐅᕐᒪᑦ 

ᑕᐃᑲᓂ ᖁᕐᓗᖅᑐᒥ ᐃᓕᓐᓂᐊᕐᕕᖏᓐᓂ ᑕᒪᒃᑯᐊ 

ᐅᔭᕋᓐᓂᐊᕐᕖᓪᓗ ᑕᒪᒃᑯᐊᕈᔪᐃᑦ 

ᓴᖅᑭᐸᓪᓕᐊᓂᐊᖅᑎᓪᓗᒋᑦ ᑕᒪᓐᓇ 

ᐊᑑᑎᖃᓪᓚᕆᒻᒪᑦ.  

ᑖᒃᑯᐊᓕ ᑭᒃᑯᑦ ᓇᑭᓐᖓᖅᖢᓂ ᑖᒃᑯᐊ 

ᓴᖅᑭᑕᕐᓂᕐᒪᖔᑕ ᑳᑎ-ᒧᑦ ᑭᐅᔭᐅᑎᖁᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᑎᓕᔭᐅᔾᔪᑎᕗᑦ ᓴᖅᑭᒋᐊᓐᖓᓚᐅᖅᓯᒪᔪᑦ ᑕᐃᒃᑯᐊ 

ᑕᒪᑉᑕᓃᖔᖅᑐᓂᒃ ᑎᓕᔭᐅᓪᓗᑕ ᓴᖅᑮᖁᔭᐅᓪᓗᑕ 

ᐊᔾᔨᐅᖏᑦᑐᒥᒃ ᐃᓕᓐᓂᐊᖅᑕᐅᔪᓐᓇᖅᑐᒥᒃ. ᑖᓐᓇ 

ᐱᔾᔪᑎᒋᓪᓗᒍ ᑎᓕᔭᐅᓂᕗᑦ ᑖᓐᓇ 

ᐱᒋᐊᕈᑎᒋᓚᐅᖅᓯᒪᔭᕗᑦ. 

 

2003-ᖑᑎᓪᓗᒍ ᐃᓕᓐᓂᐊᕐᓂᓕᕆᔨᒃᑯᑦ ᑕᖅᑲᐅᖓ 

ᑐᓴᕆᐊᓪᓚᑦᑐᑕ ᓄᓇᕗᒻᒥᐅᓂᒃ ᑭᓱᓂᒃ 

ᑕᑯᔪᒪᒐᓗᐊᓐᖑᐊᕐᒪᖔᑕ 

ᐃᓕᓐᓂᐊᖅᑕᐅᔪᓐᓇᕋᔭᖅᑐᓂᒃ ᐃᓕᓐᓂᐊᕐᕕᓐᓂ. 

ᑖᒃᑯᐊ ᑕᕝᕘᓇ ᑖᒃᑯᐊ 6-ᖑᔪᑦ ᓴᖅᑭᑕᐅᓂᑰᕗᑦ 

2003-ᖑᑎᓪᓗᒍ. ᑕᐃᒪᓐᖓᓂᒃ ᑖᒃᑯᐊ 

ᑲᑎᒪᔨᕋᓛᓂᒃ ᓴᖅᑭᑎᑦᑎᓪᓗᑕ ᐊᒻᒪ ᑖᒃᑯᐊ 

ᓇᓗᓇᐃᖅᑕᐅᒻᒪᑕ 6 ᐊᔾᔨᒌᓐᖏᑦᑐᑦ ᑖᒃᑯᐊ ᐊᑐᓂ 

ᑲᑎᒪᔨᑖᖅᑐᐃᓐᓇᐅᓚᐅᖅᓯᒪᔪᑦ ᐊᕐᕌᒎᓐᓄᒃ 

ᒪᕐᕉᓐᓄᒃ. 

 

ᓲᕐᓗ ᐃᓐᓇᕐᓂᒃ ᑲᑎᒪᔨᖃᖅᖢᑕ ᐊᒻᒪ 

ᐃᓕᓐᓂᐊᕐᕕᓐᓃᖔᖓᔪᓂᒃ ᐊᒻᒪ ᐃᓄᐃᑦ 

ᑲᑐᔾᔨᖃᑎᒌᖏᓐᓃᖔᖅᑐᓂᒃ ᐊᒻᒪ ᐊᔾᔨᒌᖏᑦᑐᓂᒃ 

ᒐᕙᒪᒃᑯᑦ ᐊᓪᓚᕝᕕᖏᓐᓃᖔᖅᑐᓂᒃ ᐊᒻᒪ ᓲᕐᓗ 

ᐃᑦᑕᕐᓂᓴᓕᕆᓂᕐᒧᑦ ᐱᓕᕆᒍᑦᑕ ᑖᒃᑯᐊ ᐃᓄᐃᑦ 

ᐃᑦᑕᕐᓂᓴᕐᓄᑦ ᐸᐸᑦᑎᔨᒃᑯᑦ ᐃᓚᐅᓚᖅᓯᒪᑦᑕᖅᑯᑦ 

ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓃᖔᖅᑐᓂ ᐊᒻᒪ ᑕᐃᒃᑯᐊ 

ᕿᑎᕐᒥᐅᑦ ᐃᑦᑕᕐᓂᓴᖃᕐᕕᒻᒦᖔᖅᑐᖃᑐᓂ 

ᑲᑎᒪᔨᖃᓚᐅᖅᓯᒪᔪᒍᑦ. ᕕᒃᑐᐊᕆᔭ ᐃᓕᓐᓂᐊᕕᔾᔪᐊ 

ᐊᒻᒪ ᐊᔾᔨᒌᓐᖏᑦᑐᓂ ᓇᓗᓇᐃᕆᓪᓗᑎᒃ. ᐃᓇ 

ᐃᓕᓐᓂᐊᖅᑕᐅᓂᐊᕈᓂ, ᐅᑯᐊ ᑕᕝᕙ ᐃᓕᓐᓂᐊᖅᑏ 

ᐅᑯᓂᖓ ᐃᓕᓐᓂᐊᕆᐊᖃᕐᓂᐊᖅᐳᖅ ᑖᔅᓱᒥᖓ 

ᐱᓕᐊᖃᕈᒪᓂᐊᕈᓂ. 

 

(ᑐᓵᔨᑎᒍᑦ) ᓇᓗᓇᐃᓯᓂᐊᕈᒃᑕ ᐱᔪᓐᓇᕐᓂᖏᑦ 

ᐊᔪᓐᖏᓐᓂᖏᑦ ᖃᐅᔨᒪᔭᕆᐊᖃᕐᓂᖏᓪᓗ 

ᖁᕙᓯᓐᓂᓖᑦ ᐊᔾᔨᒌᓐᖏᑦᑐᑦ.  

ᑕᐃᒪᓐᓇ ᐱᒋᐊᓚᐅᖅᓯᒪᔪᑦ ᑖᒃᑯᐊ ᐱᖓᓲᔪᖅᑐᑦ 

ᓂᕈᐊᖅᑕᐅᑎᓪᓗᒋ ᐊᑐᐃᓐᓇᕈᖅᑎᑕᐅᓂᐊᖅᑐᑦ 

ᐊᒻᒪ ᑲᑎᒪᔨᕋᓛᓂᒃ ᓇᓖᕌᓕᕆᔨᓂᒃ ᓇᓖᕌᕈᑎᓂᒃ  

ᕿᒥᕐᕈᔨᓂᒃ ᓴᖅᑭᑦᑎᓪᓗᑕ ᓇᓖᕌᕈᑎᑦ ᐃᓘᓐᓇᖏᑦ 

ᐃᓕᓐᓂᐊᕈᑎᒃᓴᐃᓪᓗ ᖃᓪᓗᓇᐅᔭᕐᓂᖅ, 

ᓈᓴᐅᓯᕆᓂᖅ ᑕᒪᒃᑯᐊᕈᓘᔭᐃᑦ 

ᐊᑐᖅᑕᐅᓪᓚᕆᒋᐊᓖᑦ ᐱᔭᕇᕐᓂᐊᕈᕕᑦ 

ᑕᐃᑲᓃᖏᓐᓇᕋᓗᐊᖅᑎᓪᓗ ᐅᑯᐊᑦᑕᐅᖅ 

ᓇᓖᕌᕈᑏᑦ ᓴᖅᑭᑕᐅᓚᐅᖅᓯᒪᔪᑦ. 

 

ᐃᖅᑲᓇᐃᔮᕆᓪᓚᕆᒃᑖᓗᒋᓚᐅᖅᓯᒪᔭᕗᑦ ᑖᒃᑯᐊ 

ᓇᓖᕌᕈᑎᒡᓗ ᖃᓄᐃᒃᑑᓂᖏ, ᐃᓕᓐᓂᐊᕈᑎᒃᓴᓪᓗ 

ᐊᑐᐃᓐᓇᕈᖅᑎᑕᐅᔪᑦ, ᑕᑯᕐᕈᑎᔪᓐᓇᖅᑕᕗᑦ 

ᐊᑐᓕᑎᑕᐅᕙᓪᓕᐊᓂᖓ ᐸᕐᓇᐅᑏᑦ ᐱᔭᕇᕈᑦᑎᒃᑯᑦ 

ᐊᒻᒪᓗ ᑐᓴᐅᒪᔾᔪᑎᓕᕆᓂᖅ ᐱᔭᕇᕈᑦᑎᒃᑯᑦ 

ᐃᓘᓐᓇᑕ ᖃᐅᔨᒪᓕᕐᓂᐊᖅᑐᒍᑦ ᓇᓕᐊᑦ 

ᓂᕈᐊᖅᑕᐅᔪᓐᓇᕐᒪᖔᖏᑦ. 
 

ᐊᒻᒪᓗ ᑕᐃᒃᑯᐊ ᒪᕐᕉᒃ ᓇᓖᕌᕈᑏᒃ 

ᐊᑐᓕᖅᑎᑦᑎᓯᒪᓕᖅᑐᑦ ᖁᓪᓗᖅᑑᕐᒥᓗ 

ᐊᑐᖅᑕᐅᑦᑎᐊᓚᐅᖅᓯᒪᓪᓗᓂ ᐊᒻᒪ 

ᓴᓂᔨᒃᓴᓐᖑᕆᐅᖅᓴᕐᓂᖅ ᑲᖏᖅᖠᓂᕐᒥᓗ ᑕᐃᓐᓇ 

ᓂᕈᐊᖅᑕᐅᓚᐅᖅᑐᑦ ᓇᒻᒥᓂᖁᑎᓕᕆᓂᕐᒨᖓᔪᑦ 

ᐃᖏᕐᕋᑦᑎᐊᖅᑐᕐᔪᐊᖕᒪᕆᐊᓘᓚᐅᖅᑐᑦ. ᑖᒃᑯᐊ 

ᐆᒃᑑᑕᐅᒡᓗᑎᒃ ᓴᖅᑭᑕᐅᓚᐅᖅᑐᑦ. 
 

ᓇᒻᒥᓂᖁᑎᕋᓛᕐᒥᒃ ᐱᒋᐊᖅᓯᓯᒪᔪᖅᑕᖃᓕᖅᖢᓂ, 

ᑖᒃᑯᐊ ᐃᓕᓐᓂᐊᕆᐊᖃᖅᑕᖏᑕ 

ᖄᒃᑲᓐᓂᐊᒍᑐᐃᓐᓇ ᐊᑐᓐᓇᕈᖅᑎᑕᐅᓯᒪᔪᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓕᕈᔪᒃᑲᒫᓯᑦ 

ᑖᔅᓱᒧᖓ. ᒪᑯᐊ ᖃᓄᐃᓕᐅᕐᓂᓕᒫᑦᑎᓐᓂ  

ᖃᓄᐃᓕᐅᖅᑕᐅᔪᒪᔪᓕᒫᓂᓗ ᐃᓕᓐᓂᐊᕐᕕᐅᑉ 

ᐃᓗᐊᓂ, ᐃᓕᓐᓂᐊᑦᑎ 

ᓯᕗᓪᓕᖅᐸᔭᕆᐊᖃᕋᓱᒋᒐᒃᑲ, 

ᓯᕗᓪᓕᖅᐸᔭᕆᐊᖃᕋᓱᒋᔭᐃᓐᓇᖂᖅᖢᑎᒍᓗ. 

ᐅᑯᐊᒎᖅ ᓂᕈᐊᖅᑕᐅᓯᒪᔪᑦ 

ᐊᑐᖅᑕᒃᑎᐊᓐᖏᑳᓪᓚᑐᕈᓘᓐᓂᖅᐸᑕ 

ᐊᓯᔾᔨᕈᒫᕐᒥᖕᒪᑕ, ᐃᒪᐃᓕᔪᖃᖅᑲᐅᖕᒪᑦ, 

ᐱᐅᓂᖅᓴᓂᒡᓘᓐᓃᑦ ᖃᓄᐃᒋᐊᕈᒫᕋᑦᑕᒎᖅ 

ᐱᕕᖃᕈᓐᓇᕈᒫᕋᑦᑕᒎᑦ. 
 

ᐃᓕᓐᓂᐊᖅᑎᑯᓗᐃᓪᓕ ᑖᒃᑯᐊ ᑖᒃᑯᓂᖓ 

ᐊᑐᕋᔭᖅᑐᑦ 

ᐊᐱᖅᓱᖅᑕᐅᖃᓯᐅᔾᔭᐅᖃᕐᖓᐅᑕᐅᖃᑕᐅᓚᐅᓐᖏᒻᒪᑖ? 

ᑐᓴᕋᓱᒃᕕᐅᓛᖑᒐᔭᓐᖑᐊᖅᖢᑎᒃ 

ᐅᖃᖅᐸᒌᓯᑲᐅᑎᔨᓪᓗᑕᓗᐊᓯᒃ ᐅᑯᐊᒎᖅ 

ᐃᓕᓐᓂᐊᖅᑐᓂᒃ ᐊᑐᖅᑕᐅᓐᖏᑐᐃᓐᓇᕆᐊᓖᑦ. 

ᑐᑭᓯᑦᑎᐊᖏᓪᓚᕆᓕᖅᑐᖔᓯᑦ ᐃᒃᓯᕙᐅᑖᖅ, 

ᑐᑭᓯᑎᑕᐅᓪᓚᕆᓚᐅᓪᓚᖓᑐᖅ ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. 

ᐅᖃᑯᑖᑦᑖᓗᒋᕋᑖᖅᑕᐃᑦ ᑕᐃᓐᓇ 

ᑐᑭᓯᑦᑎᐊᕋᑖᖅᑕᕋ. ᒥᓂᔅᑕ ᐋᕆᐊᒃ. 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐅᖃᖅᑲᐅᒐᒪ ᑐᑭᓯᓇᕋᓱᓗᐊᒧᑦ 

ᑐᑭᓯᒍᓐᓃᖅᑎᑦᑎᖔᖅᑰᕐᓂᕋᒪ. 

 

ᑖᒃᑯᐊ ᐋᖅᑭᒃᓱᖅᑕᐅᔪᑦ ᐃᓅᓯᓕᒫᒧᑦ 

ᑐᕌᖓᓐᖏᑦᑐᑦ ᐃᒪᓐᓇᐃᓕᓇᓱᖅᑲᐅᔪᖓ, 

ᐅᖃᖅᑲᐅᖏᑦᑐᖓ ᐃᖅᑳᒍᑦ ᐊᓯᔾᔨᕇᕐᓂᐊᖅᑐᑦ 

ᐃᒪᓐᓇᐅᖏᑦᑐᖅ. ᓄᓇᑦᑎᓐᓂ 

ᖃᓄᐃᓕᐅᖅᐸᓕᐊᔪᑦ ᒪᓕᒡᓗᒋ 

ᐃᓕᓐᓂᐊᖅᑐᖁᑎᕗ 

ᐃᓕᓐᓂᐊᖅᑎᐊᕈᓐᓇᕐᓂᖅᐹᖏᒥᖕᓂᒃ ᐊᑑᑎᓕᓐᓂᒃ 

ᐱᖁᒧᑦ. ᑖᒃᑯᐊ ᐃᓗᓕᓪᓚᕆᖏᑦ 2003-ᖑᑎᓪᓗᒍ 

ᖃᐅᔨᓴᕐᓂᐅᓚᐅᖅᑐᑦ ᐃᓕᓐᓂᐊᖅᑏᑦ 

ᐃᓚᐅᖃᑕᐅᓐᓂᕐᒪᖔᑕ ᑖᓐᓇ ᖃᐅᔨᒋᐊᕈᓐᓇᖅᑐᒍᑦ 

2003-ᒥᑦ ᖃᐅᔨᓴᖅᑐᒥᓂᐅᑎᓪᓗᒋᑦ ᒫᓐᓇ 

ᓯᕗᓂᓐᓃᖏᒻᒪᑕ. ᒫᓐᓇ ᐃᓕᓐᓂᐊᕐᕕᖕᒥ. 

 

(ᑐᓵᔨᑎᒍᑦ) ᐃᓕᓐᓂᐊᕐᕖᑦ ᑲᑎᒪᔨᖏᓪᓗ 

ᐅᖃᖃᑎᒌᖕᓂᐊᖅᑐᑦ ᓇᓗᓇᐃᖅᓯᓇᓱᒡᓗᑎᒃ 

ᓇᓕᐊᑦ ᓇᓖᕌᕈᑦ ᐊᑐᖅᑕᐅᒃᐸᑦ ᐃᓕᓐᓂᐊᕐᕕᖕᒥᑦ 

ᐱᐅᓛᖑᓂᐊᕐᒪᖔᑦ ᒪᓕᒡᓗᒋ 

ᐃᖅᑲᓇᐃᔭᖅᑐᓕᕆᕕᒃ. ᐅᖅᓱᖅᑑᕐᒥ ᑎᒥᒥᒍᑦ 

ᐊᔪᕈᑎᓕᒻᒥᑦ ᐃᓪᓗᑕᖃᖅᑎᓪᓗᒍ ᑖᓐᓇ ᓇᓖᕌᕈᑦ 

ᑕᕝᕗᖓ ᐃᓕᖃᓯᐅᔾᔭᐅᓚᐅᖅᑐᖅ. 

ᖃᓄᐃᑦᑐᖃᖅᐸᑦ ᐊᑑᑎᓂᖅᓴᐅᒐᔭᖅᑐᖅ ᑖᒃᑯᓇᓂ 

ᓂᕈᐊᒐᒃᓴᓂᑦ ᐱᔪᒪᔭᐅᓂᖅᓴᐅᓇᔭᕐᒪᑦ, 

ᑕᐃᒪᓐᓇᐃᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᓄᑦ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᑭᖑᓪᓕᖅᐹᖁᓕᖅᑕᕋᓗᐊᕋ, 

ᑭᖑᓪᓕᖅᐹᖑᑎᒋᐊᕐᓂᐊᖅᑐᒍᓗ.  

 

ᑖᒃᑯᐊ ᐃᓕᓐᓂᐊᕐᕖᑦ ᓄᓇᕗᑦ ᐃᓗᐊᓂ 

ᐅᓄᖅᑐᒻᒪᕆᐊᓘᒻᒪᑕ ᒍᓚᐃ 12-ᒧᐊᖓᔪᑦ 

ᐅᓄᑲᓪᓚᒻᒪᑕ ᓄᓇᓕᓕᒫᓂᐅᒻᒪᑦ. ᐅᖃᖃᑦᑕᖅᑐᑕᓗ 

ᓄᓇᕗᒻᒥ ᐊᔾᔨᒌᔾᔫᒥᒥᒎᖅ 

ᑐᓐᖓᕕᖃᕆᐊᖃᕋᓗᐊᖅᑐᒍᑦ ᑭᓱᓕᕆᒋᐊᕌᖓᑦᑕ 

ᓄᓇᕗᑦ ᐃᓗᐊᓂ. ᐅᑯᐊ ᓇᓖᕌᒍᑕᐅᔪᓐᓇᕐᓂᐊᖅᑐᑦ 

6-ᖑᔪᑦ ᐃᓕᓐᓂᐊᕐᕖᑦ ᐊᑐᓂ 

ᐃᓱᐊᖅᓯᑦᑎᐊᕐᓂᐊᖅᐸᓚᑦᑎᒻᒪᑕ ᓇᓕᐊᓐᓂᑦ 

ᓂᕈᐊᕈᒪᒍᑎᒃ. ᑖᓐᓇ ᐱᐅᒋᔭᕋ, ᑭᓯᐊᓂ 

ᐊᔾᔨᒌᓐᖏᑦᑐᐊᓘᑎᑦᑎᓕᕐᓂᐊᓕᕆᕕᑕ ᑕᐃᒫᒃ 

ᐃᓕᓐᓂᐊᕐᕕᖁᑎᑦᑎᓐᓂᑦ ᐊᔾᔨᒌᓐᖏᑦᑐᐊᓗᒻᒥᑦ 

ᐱᓕᕆᐊᒃᓴᖃᐅᓕᕐᓗᑎᒃ ᒪᓕᓪᓗᒍ ᓇᓕᐊᓐᓂᑦ 

ᓂᕈᐊᕐᒪᖔᕐᒥᓂᒃ.  

 

ᐅᕆᒍᕕᐊᓪᓚᐃᖅᑰᔨᓯᒪᓪᓚᕆᑦᑐᖅ, 

ᑐᓐᖓᕕᖃᑦᑎᐊᕋᓱᖃᑦᑕᖦᖤᖅᐳᒍᓪᓕ ᐅᑯᐊᓗ 

ᓇᓖᕌᕈᓘᔭᖅᑐᐊᓘᔪᓐᓇᖅᓯᓂᐊᖅᑐᑦ. 

ᑕᐃᒪᐃᔾᔮᓐᖏᓐᓂᕋᖅᑕᐅᑉᐸᑦ ᐊᓕᐊᓇᐃᑦ. 

ᐅᖃᔾᔭᐅᓚᐅᕐᓚᖓᑐᖅ ᑕᐃᒪᐃᔾᔮᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᑕᕝᕙ ᓇᓗᓇᐃᖅᓯᒪᕗᑦ 

ᓂᕈᐊᖅᑕᐅᔪᓐᓇᕐᓂᐊᖅᑐᑦ,  

ᐅᓄᖅᑐᐊᓘᓐᖏᑦᑐᑦ. ᓂᕈᐊᕈᓐᓇᕐᓂᐊᕐᒪᑕ ᓄᓇᓖᑦ 

ᓲᖃᐃᒻᒪ ᒪᑐᐃᖓᖁᔨᑦᑎᐊᕋᑦᑕ 

ᐃᓕᓐᓂᐊᕋᒃᓴᐅᔪᓂᒃ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᖅᑐᑦ ᐊᔾᔨᒌᓐᖏᑦᑐᓂᒃ ᐱᔪᒪᔭᖃᕐᒪᑕ 

ᐃᖅᑲᓇᐃᔮᖃᓛᕈᒪᒻᒪᑕᑦᑕᐅᖅ  

ᐊᔾᔨᒌᓐᖏᑦᑐᓂᒃ ᑖᒃᑯᐊ ᓲᕐᓗ ᖃᓪᓗᓈᑎᑐᑦ 

ᐅᖃᕈᒃᑭᑦ ᐊᒥᓱᑦ ᓇᓕᕌᒐᒃᓴᐅᒻᒪᑕ. 

 

ᑕᐃᒃᑯᐊᓕ ᐃᓕᓐᓂᐊᕆᐊᖃᓪᓚᕆᑦᑕᖏᑦ 

ᖁᑦᑎᓐᓂᓕᓐᓄᑦ ᑕᑉᐸᐅᖓ 12-ᓄᑦ 

ᐱᔭᕇᖅᓯᓂᐊᖅᑎᓪᓗᒍ ᓱᕐᕋᔾᔮᓐᖏᒻᒪᑕᓕ. 

ᐃᓕᓐᓂᐊᕈᑎᓪᓗᐊᑕᐃᑦ ᖁᑦᑎᓂᖅᓴᓄᑦ 

ᐃᓕᓐᓂᐊᕕᓐᓄᑦ ᐊᒥᓱᓂᑦ ᓇᓕᕌᒐᒃᓴᓂᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᖅ. ᒥᑭᓛᓂᑦ ᒍᓚᐃ 12-ᒧᑦᓄ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᑲᑎᓪᓗᒋᑦ 

$155,747,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. G-8. 

ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓪᓕᑎᖅᓯᒪᔪᑦ 

ᐃᓕᓐᓂᐊᕈᑎᒃᓴᑦ ᐃᓕᓐᓂᐊᕐᕕᓕᕆᓂᕐᒧᓪᓗ 

ᐱᔨᑦᑎᕈᑏᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᕿᒥᕐᕈᓪᓗᒍ ᐃᓕᓐᓂᐊᕐᕕᓐᓄᑦ ᐱᔨᑦᑎᕋᕐᓂᕐᒧᑦ 

ᐊᒻᒪᓗ ᐃᓚᖃᖅᑐᓂ ᑕᒪᒃᑯᓄᖓ ᐃᓕᓴᐃᔨᓄᑦ 

ᐱᔪᓐᓇᐅᑎᑖᖅᑎᑦᑎᓂᖅ ᐊᒻᒪᓗ ᑕᒪᒃᑯᓄᖓ 

ᖃᓄᖅ ᐃᓕᓐᓂᐊᑦᑎᐊᖅᑎᒋᒻᒪᖔᑕ 

ᖃᐅᔨᓴᖅᑕᐅᓂᖏᑦ. ᐅᓇᓕ ᐊᐱᖅᑯᑎᒋᔪᒪᔭᕋ 

ᐃᒃᓯᕙᐅᑖᖅ, ᑕᒪᒃᑯᐊᓕ ᐃᓕᓴᐃᔩᑦ 

ᖃᐅᔨᓴᖅᑕᐅᓂᖏᑦ, ᖃᐅᓴᖅᑕᐅᓲᖑᕚᑦ 

ᖃᐅᔨᓴᖅᑕᐅᔭᕆᐊᖃᖅᐸᑦ ᐃᓕᓴᐃᑦᑎᐊᕈᓐᓇᖅᑐᖅ. 

ᑕᒪᒃᑯᐊᓕ ᐃᓕᓴᐃᔩᑦ ᖃᓄᕐᓕ 

ᖃᐅᔨᓴᖅᑕᐅᓲᖑᕙᑦ, ᓲᖃᐃᒻᒪ ᐱᔪᓐᓇᐅᑎᖃᕋᒥᒃ 

ᐃᓕᓴᐃᔨᓐᖑᖅᑎᑕᐅᓯᒪᔫᒐᓗᐊᑦ ᑐᑭᓯᒐᓗᐊᖅᑐᖓ. 

ᑖᒃᓱᒪᖃᐃ  



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᑎᑦᑐᓐᓇᖅᐹᖓ ᐃᒃᓯᕙᐅᑖᖅ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᓯᕗᓕᖅᑎ, 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐃᓕᓴᐃᔩᑦ ᐸᐃᑉᐹᖅᑖᕋᓱᐊᕐᓂᕐᒧᑦ 

ᐊᑐᕆᐊᖃᓲᖑᒻᒥᔪᑦ ᑕᐃᒃᑯᐊ ᐸᐃᑉᐹᖃᓐᖏᑦᑐᑦ 

ᐸᐃᑉᐹᖅᑖᓚᐅᑲᒍᓐᓇᖅᑎᑕᐅᔪᓐᓇᖅᖢᑎᑦ ᑖᔅᓱᒧᖓ 

ᒥᓂᔅᑕᐅᑉ ᑐᖓᓕᖓᓄᑦ Certificate-ᒥ 

ᖃᓪᓗᓈᑎᑐᑦ ᐊᑎᖃᖅᑐᑦ, ᒪᒥᐊᓇᖅ ᑎᑎᖅᑲᑎᒍᑦ 

ᐱᔪᓐᓇᕐᓂᖅᑖᖅᑎᑕᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᐅᕝᕙᓗᑭᐊᖅ. ᐃᓛᒃ ᑐᑭᓯᒃᑲᓂᕐᓚᖓ 

ᑐᑭᓯᑦᑎᐊᖅᑰᔨᖏᓐᓇ. ᐃᒪᓐᓇ 

ᐊᐱᖅᑯᑎᒋᖅᑲᐅᒐᒃᑯ, ᐃᓕᓴᐃᔩᑦ 

ᐃᓕᓴᐃᔪᓐᓇᖅᓯᓗᑎᑦ ᓲᖃᐃᒻᒪ 

ᐱᔪᓐᓇᐅᑎᑖᓲᖑᒻᒪᑕ ᐃᓕᓴᐃᓕᕋᓗᐊᖅᑐᑎᒃ 

ᐃᓕᓴᐃᔨᑦᑎᐊᕙᐅᓂᖏᑦ 

ᐃᓕᓴᖅᓯᑎᑦᑎᐊᕐᓂᖏᓐᓂᓪᓗ 

ᐱᕙᓪᓕᐊᑎᑦᑎᐊᕐᓂᖏᓐᓂᓪᓗ ᖃᐅᔨᓴᖅᑕᐅᓲᖑᕚ? 

ᑖᔅᓱᒥᖓᓕ ᐊᐱᕆᓇᓱᖅᑲᐅᒐᓗᐊᖅᑐᖓ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᑖᒃᑯᐊ ᖃᐅᔨᓴᖅᑕᐅᓂᕐᒧᑦ ᐱᑕᖃᓲᖑᒻᒥᔪᖅ 

ᐃᓕᓴᐃᔨᓄᑦ. ᑖᓐᓇ ᐃᓕᓴᐃᔨᑦ ᐊᖓᔪᖅᑳᖓ 

ᐃᓚᐅᕙᒃᖢᓂ ᖃᓄᖅ ᖃᓄᐃᓕᖓᓪᓗᑎᑦ 

ᐃᓗᓕᑯᓘᔭᖏᓪᓘᓐᓃᑦ ᓇᓗᓇᐃᑦᑎᐊᕈᓐᓇᖅᑕᖏᑦ 

ᑐᖓᓕᕐᒪ ᑳᑎᐅᑉ. ᐃᒃᓯᕙᐅᑖ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅ ᐅᒃᐱᒃ.  

ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓴᐃᔩᓂᒃᑯᐊ 

ᖃᐅᔨᓴᖅᑕᐅᑦᑎᐊᖃᑦᑕᖅᑐᑦ ᐃᓕᓴᕐᕕᒻᒥᓗ  

ᐊᖓᔪᖅᑳᑦ ᐱᔭᒃᓴᖏᑎᒎᖅᑎᑕᐅᓪᓗᑎᑦ. 

ᐆᒃᑑᑎᒋᓗᒍ ᐸᕐᓇᐃᓂᖅ ᐃᓕᓴᕐᕕᓐᓂ 

ᐅᓄᖏᑦᑐᑯᓗᓐᓂᒃ ᓇᓗᓇᐃᖅᖢᓂ. ᐃᓕᓴᐃᔨᑖᓵᑦ 

ᖃᐅᔨᓴᖅᑕᐅᖏᓐᓇᐅᔭᕆᐊᓖᑦ ᐊᕐᕌᒎᓐᓄᒃ ᒪᕐᕉᓐᓄᒃ 

ᓯᕗᓪᓕᕐᒥ ᐃᓕᓴᐃᑎᓪᓗᒍ.  

 

ᐊᒻᒪ ᐋᖅᑭᓱᐃᓂᐊᕐᒥᔪᒍᑦ ᖃᕋᓴᐅᔭᒃᑰᖅᑎᑕᐅᓗᑎᑦ 

ᖃᐅᔨᒪᖃᑦᑕᕐᓂᐊᕋᑦᑕ ᐃᓕᓴᐃᔩᑦ 

ᖃᓄᐃᑉᐸᓪᓕᐊᓕᕐᒪᖔᑦ ᓇᐅᒃᑯᓪᓗ 

ᐃᓕᓐᓂᐊᑲᓐᓂᕆᐊᖃᕐᒪᖔᖏᑦ ᓲᕐᓗ 

ᐃᓕᓐᓂᐊᕐᕕᐅᑉ ᐃᓗᐊᓂ ᐃᓪᓗᕈᓯᕐᒥ 

ᐊᐅᓚᑦᑎᑦᑎᐊᓂᖅᓴᐅᓂᕐᒥᒃ ᐃᓕᓐᓂᐊᕆᐊᖃᖅᑐᑦ 

ᐅᓄᖅᐸᑕ ᐃᓕᓐᓂᐊᕈᑎᔅᓴᓕᐅᕈᓐᓇᖅᑐᒍᑦ. 

ᖃᐅᔨᓴᐅᑎᔅᓴᒥᒃ ᑕᑎᑎᕆᐊᓕᓐᓂᒃ 

ᐃᓕᔅᓯᓅᖅᓯᒍᓐᓇᖅᑐᒍᑦ ᖃᐅᔨᓂᐊᕋᔅᓯ ᖃᓄᑎᒋ 

ᖃᐅᔨᓴᖅᑕᐅᑎᒋᓪᓚᕆᖃᑦᑕᕐᒪᖔᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᖃᓄᑎᒋ 

ᐊᑯᓚᐃᑎᒋᔪᒥᒃ ᖃᐅᔨᓴᖅᑕᐅᓲᖑᕙᑦ ᑕᒪᒃᑯᐊ 

ᐃᓕᓴᐃᔩᑦ? ᐊᑕᐅᓯᐊᖅᑐᐋᓘᓪᓗᑎᓪᓘᓐᓃᑦ ᑕᕝᕙ 

ᖃᐅᔨᓴᖅᑕᐅᓂᐊᖅᐹᑦ ᐃᓕᓴᐃᔨᐅᓕᒫᕐᒥᓂ ᑕᕝᕙᓂ 

ᐅᕝᕙᓘᓐᓃᑦ ᐊᕐᕌᒍᑕᒫᑦ ᖃᐅᔨᓴᖅᑕᐅᔭᕆᐊᓖᑦ 

ᐅᕝᕙᓘᓐᓃᑦ ᖃᓄᖅ ᑖᓐᓇᑐᖅ 

ᑐᑭᓯᑦᑎᐊᑲᓐᓂᓪᓚᓚᐅᕐᓚᒍ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᐃᓕᓴᐃᒋᐊᓕᖅᑎᓪᓗᒋᑦ 

ᐃᒃᓯᕚᖃᑎᒋᔭᐅᓲᑦ ᖃᓄᖅ 

ᖃᓄᐃᓕᐅᕐᓂᐊᖅᑕᖏᓐᓂᒃ ᓇᓗᓇᐃᕆᓪᓗᑎᒃ.  

ᑭᖑᓂᐊᒍᑦ ᑕᕝᕙᓂ ᐊᕐᕌᒎᑉ ᐃᓗᐊᓂ  

ᐊᑕᐅᓯᐊᓐᖏᒃᖢᑎᒃ ᑕᐃᒫᒃ ᑲᑎᒃᑲᓐᓂᓲᑦ. 

ᓇᒧᓐᖓᖅᐹᓪᓕᕆᐊᖃᕐᒪᖔᑦ ᓇᒦᓕᕐᒪᖔᓪᓗ 

ᖃᐅᔨᓴᒃᑲᓂᖅᖢᑎᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ. ᐅᓇ ᐊᐱᖅᑯᑎᒋ ᑖᔅᓱᒪ 

ᒥᔅᓵᓅᖓᔪᒥᒃ ᑐᑭᓯᒃᑲᓂᕐᓚᖓ. 

ᖃᐅᔨᓴᖅᑕᐅᕌᓪᓚᓚᐅᕐᓗᑎᑦ ᐅᓇ ᐊᔪᕐᓂᐊᖅᑰᕐᒪᑦ 

ᖃᐅᔨᓴᐅᑎᖏᑦᑎᒍᑦ ᐱᑦᑎᐊᖅᑰᖏᑦᑐᖑᓇ 

ᐊᔪᓗᐊᖅᑰᖅᑐᖅ ᐲᖅᓯᓯᒪᓕᖅᐱᓰ 

ᑕᐃᒪᐃᓐᓇᐃᔅᓯᒪᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᓲᕐᓗ ᐃᖅᑲᓇᐃᔭᑲᐃᓐᓇᓂᐊᕈᓂ ᖃᔅᓯᒧᑦ 

ᐃᓱᖃᖅᑐᒧᑦ ᐅᕝᕙᓘᓐᓃᑦ ᐃᓕᓴᐃᔨᔅᓲᔭᕐᓂᐊᕐᓗᓂ 

ᑕᕝᕙᓂ, ᓇᐅᒃᑯᑦ ᐃᑲᔪᒃᑲᓐᓂᕆᐊᖃᕐᒪᖔᑦ 

ᖃᐅᔨᓴᖃᑦᑕᖅᑐᑦ ᐃᑲᔪᖅᑕᐅᑲᓐᓂᕆᐊᖃᕐᕕᒋᔭᖓ 

ᐱᓕᕆᐊᖑᒐᔭᕐᒪᑦ ᑕᕝᕙᓂ ᐃᓕᓐᓂᐊᕐᕕᐅᑉ 

ᐊᖏᔪᖅᑳᖓᑕ. ᐊᒻᒪ ᓇᖕᒥᓂᖅ ᑖᓐᓇ 

ᐱᓕᖕᒪᒃᓴᒃᑲᓐᓂᕆᐊᖃᓂᖓ 

ᓇᓗᓇᐃᖅᑎᐊᖅᓯᒪᒃᐸᑦ ᑖᓐᓇ ᑲᒪᒋᔭᒐᔭᕐᒥᔪ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐃᓛᒃ 

ᑐᓴᕈᑎᒋᔪᒪᓗᐊᖅᑕᕋ ᐊᒃᓱᕈᖅᓱᖅᖢᑕ ᐃᓄᐃᑦ 

ᐃᓄᖕᓂᒃ ᐃᓕᓴᐃᔨᖑᖅᑎᑦᓯᓇᓱᐊᕋᒃᑕ ᐊᒻᒪᓗ 

ᐊᖓᔪᖅᑳᖑᔭᕆᐊᖃᕐᓂᖓᓂᒃ ᑖᒃᑯᐊ ᐃᓄᓐᓄᑦ 

ᑕᐃᒪ ᐃᑲᔪᓪᓚᕆᓐᓂᐊᕋᓗᐊᖅᐱᑖ ᐅᕝᕙᓘᓐᓃᑦ 

ᑕᒪᓐᓇᐅᓇ ᐃᓅᒻᒪᑦ ᐃᓕᓴᐃᔨᓐᖑᖅᑎᓐᓂᐊᖅᑕᕗᑦ, 

ᐃᓕᓴᐃᔪᓐᓇᑦᑎᐊᖅᑰᔨᓐᖏᒃᑲᓗᐊᑦᑎᓪᓗᒍ. ᑖᓐᓇ 

ᐃᓱᒫᓗᒋᒧᑦ ᑖᓐᓇ ᐊᐱᖅᑯᑎᒋᓗᐊᖅᑕᕋ. ᐅᓇ 

ᑮᓇᐅᔭᖅᑑᑎᒋᔪᒪᔭᖏᓐᓂ ᑕᕝᕙᓂ ᐃᓕᓴᐅᑎᒃᓴᐃᑦ. 

ᐃᓕᓐᓂᐊᕐᕕᖕᓄᑦ ᐱᔨᑦᑎᕋᐅᑎ, ᑕᕝᕙ 2013-14 

ᐅᓄᖅᓯᒋᐊᓪᓚᕆᖕᓂᐊᕐᒪᓂᓛᒃ ᐃᓕᓴᐅᑎᒃᓴᓄᒡᓗ 

ᐊᒻᒪᓗ ᑕᒪᒃᑯᓄᖓ ᐱᓕᖕᒪᒃᓴᐅᑕᐅᔪᓐᓇᖅᑐᓄᑦ. 

ᑭᓱᑭᐊᖅᑕᐃᒪᐃ ᐅᓄᖅᓯᒋᐊᕈᑕᐅᒪᔮᒃᐸ 2013-14 

ᑖᒃᑯᓄᖓ ᑐᕌᖓᔪᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐃᖅᑲᓇᐃᔭᖅᑐᖅ ᐃᓂᖓ 

ᐃᓄᖃᖏᓚᐅᕐᓂᖓᓄᑦ ᑮᓇᐅᔭᐃᑦ ᐅᑎᖅᓯᒪᒻᒪᑕ 

ᑕᕝᕗᖓ ᐃᓚᒋᐊᕈᑎᓯᒪᕙᐃᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. Vacancy factor-ᓂᕋᖅᑕᐅᔪᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ. ᒥᔅᑕ ᑕᐹᕐᔪᒃ  

 

ᑕᐹᕐᔪᒃ: ᑖᒃᑯᐊ ᑮᓇᐅᔭᐃᑦ ᐅᓄᖅᓯᒋᐊᕈᑎᒋᓯᒪᐃᑦ 

ᑖᔅᓱᒧᖓ ᑲᒪᓇᔭᖅᑐᒥᒃ ᐃᓄᖃᖏᓗᐊᕐᓂᑯᐊᓄᑦ 

ᑕᐃᒪᓐᓇ ᑐᑭᓯᔪᖓ, ᐃᒃᓯᕙᐅᑖᖅ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑐᖓᓕᕐᒪ ᓇᓗᓇᐃᑦᑎᐊᕐᓂᐊᕐᒪᒍ 

ᐊᐅᓚᓂᓕᕆᓂᐅᑉ ᐃᓗᐊᓃᒻᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᓂᖓ 

ᐱᔾᔪᑎᖃᓪᓗᐊᖅᑐᒍᑦ ᐱᖓᓱᓂᒃ ᑕᐃᒃᑯᐊ 

ᑮᓇᐅᔾᔭᔅᓵᕆᔭᐅᓂᐊᖅᑐᑦ ᐃᓕᓴᐃᔨᓄᑦ 

ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎᖏᓐᓄᑦ 

ᐊᑭᑦᑐᕆᐊᕆᓂᖏᑦ, ᐊᒻᒪᓗ ᐊᐃᑉᐸᖏᓐᓄᑦ  

ᓄᓇᕗᑦ ᐃᖅᑲᓇᐃᔭᖅᑎᖁᑎᖏᑕ ᐊᖏᕈᑎᖏᓐᓄᑦ 

ᑕᐃᒃᑯᐊ ᐊᑭᑦᑐᕆᐊᕐᓂᖏᓐᓄᑦ. 

 

ᐊᒻᒪ ᐊᕐᕌᒍᒐᔭᓐᓂᒃ ᐅᕝᕙᓐᖓᐅᖏᑦᑐᖅ ᑕᐃᒃᑯᐊ 

ᒪᓕᒐᓕᐅᕐᕕᑉ ᓯᕗᓪᓕᖅᐹᖓᓐᓂ ᐊᐃᑉᐸᖓᓐᓂᓪᓗ 

ᑕᐃᒃᑯᐊ ᐃᒃᐸᔅᓴᖅ ᐅᖃᐅᓯᕆᐱᓪᓚᓚᐅᖅᑕᒃᑲ 

ᓄᑖᓂᒃ ᐃᖅᑲᓇᐃᔭᖅᑎᑖᕐᓂᐊᑎᓪᓗᑕᓘᓐᓃᑦ 

ᐅᕝᕙᓘᓐᓃᑦ ᓄᑖᓂᒃ ᐱᔨᑦᑎᕋᕈᑎᓂᒃ 

ᓴᖅᑭᓐᓇᓱᒃᑎᓪᓗᑕ ᐅᖃᐅᔾᔭᐅᓚᐅᖅᓯᒐᑦᑕ, ᐊᑏ 

ᓇᖕᒥᓂᖅ ᑮᓇᐅᔭᓯ ᐊᑐᕐᓗᓯᐅᒃ ᑖᒃᑯᐊ 

ᐱᔨᖅᑎᕋᖅᓯᐅᒃ. ᓄᑖᓂᒃ ᑮᓇᐅᔭᓂᒃ 

ᖃᐃᑦᑎᔭᐅᓇᑕ. 

 

ᐅᑦᑑᑎᒋᓗᒍ ᐃᑲᔫᓯᐊᖅᑐᓕᕆᓂᕐᒧᑦ ᑕᐃᒃᑯᐊ 

ᐊᑭᑦᑐᕆᐊᖅᑕᐅᓚᐅᖅᓯᒪᖕᒪᑕ 

ᐃᑲᔫᓯᐊᖅᑖᕆᔭᐅᖃᑦᑕᕐᓂᐊᖅᑐᑦ ᓂᕿᑖᕈᑎᓄᑦ 

$1.5 ᒥᓕᐊᓐ ᑖᒃᑯᐊ ᐆᑦᑐᒋᓐᖑᐊᕐᓗᒋᑦ, ᓇᖕᒥᓂᖅ 

ᐃᓗᐊᓂ ᐃᓕᓐᓂᐊᕐᓂᓕᕆᔨᒃᑯᑦ 

ᑮᓇᐅᔭᖁᑎᖏᓐᓂᒃ ᐊᑐᕆᐊᖃᓚᐅᕋᑦᑕ. 

ᑖᒃᑯᓇᓐᖓᑦ ᑎᒍᓯᓪᓗᑕ ᐃᖅᑲᓇᐃᔭᖅᑎᓄᑦ 

ᐃᓂᒋᔭᐅᖏᑦᑐᓂᑦ ᐃᓐᓄᒃᓯᒪᓐᖏᑦᑐᓂᒃ, ᓲᕐᓗ 

ᖁᐊᖅᑎᓚᐅᐱᓪᓚᒃᖢᑎᒃᑯ. 

 

ᑕᐃᒪ ᒫᓐᓇᕋᑖᖑᓚᐅᖅᑐᖅ ᑖᒃᑯᐊ ᐊᕕᑦᑕᐅᖕᒪᑎ 

ᑖᒃᑯᐊ Family Services-ᓄᑦ 

ᓅᑦᑕᐅᓂᐊᖅᑎᓪᓗᒋᑦ. ᑕᐃᒃᑯᐊ ᑮᓇᐅᔭᖁᑎᕗᑦ 

ᐃᓗᑦᑐᓐᖑᖅᑎᑕᐅᑕᐃᓐᓇᓚᐅᕐᒪ, ᑖᓐᓇ 

ᐱᔾᔪᑎᒋᓪᓗᒍ ᑖᒃᑯᐊ ᑮᓇᐅᔭᐃᑦ ᑕᕝᕙᓐᖓᑦ 

ᐊᑐᖃᑦᑕᓚᐅᖅᑕᕗᑦ ᑖᒃᑯᐊ ᓂᕿᑖᕈᑎᓄᑦ 

ᐱᔨᑦᑎᕋᖅᑕᓂᐊᖅᑎᓪᓗᒋᑦ ᐅᑎᕐᒪᑕ 

ᐃᓗᐃᑦᑐᓐᖑᖅᐳᑦ ᑮᓇᐅᔭᕗᑦ.  

 

ᑕᐃᒪᓐᓇ ᐅᖃᐅᓯᕆᔪᓐᓇᖅᐸᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑲᑎᒪᐅᑎᑦᑎᓐᓂ 

ᐅᖃᓕᒫᕈᒪᓪᓚᕆᖕᓂᐊᖅᖢᒋᓪᓗ  

ᐊᐱᖅᑯᑎᒃᓴᖃᒃᑲᓐᓂᕐᓂᐊᖅᖢᖓ, ᑭᓯᐊᓂ 

ᐱᕕᑭᓗᐊᓕᕋᑦᑕ ᐱᒋᐊᖅᑎᑦᑎᔪᒪᓕᕋᒪ 

ᓄᖅᑲᕈᒪᓕᖅᖢᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑕᐹᕐᔪᒃ. ᒫᓐᓇ 

ᐱᒋᐊᖅᑎᑦᑎᔾᔪᑎᑕᖃᕐᒪᑦ ᑖᓐᓇᓗ 

ᑭᐅᒪᔭᐅᔪᓐᓇᕋᓂ. ᑖᔅᓱᒧᖓ ᐱᒋᐊᖅᑎᑦᑎᔨᒧᑦ 

ᓈᒻᒪᒃᓴᖅᑐᑦ. ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. 

ᓂᕈᐊᓐᖏᑦᑐᑦ. ᒫᓐᓇ ᑖᓐᓇ ᐱᖁᔨᕗᖔᕈᑦ 

ᑲᔪᓯᖕᒪᑦ ᒫᓐᓇ ᓇᖏᖅᓯᓂᐊᖅᐳᖓ 

ᐅᓂᒃᑳᕐᓂᐊᕐᓗᖓᓗ ᐅᖃᖅᑎᒧᑦ.  

 

ᐃᖅᓱᒃᑎ, ᐃᖅᑲᓇᐃᔭᖅᑏᑦ ᐊᓂᑎᑲᐃᓐᓇᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᑲᔪᓯᖕᒥᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 21. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᒪᓕᒐᒃᓴᒥᒃ 49, ᐅᖃᕈᓐᓇᖅᓯᓪᓗᑎᒡᓗ 

ᐱᔭᕇᖅᐸᓪᓕᐊᓂᕋᖅᖢᑎᒃ. ᐅᖃᖅᑎ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅᑕ ᓂᓐᖓᖅ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

22. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒫᑦᑎ 7-ᒧᑦ: 

 



ᕿᑎᖅᑰ, ᒫᑦᓯ 7, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3790 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 47 

 ᒪᓕᒐᒃᓴᖅ 48 

 ᒪᓕᒐᒃᓴᖅ 49 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ  

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᑲᑎᒪᓂᖅᐳᑦ ᓄᖅᑲᖓᓂᐊᓕᕐᒥᔪᖅ 

ᐅᓪᓗᑐᐃᓐᓇᓐᖑᕋᓱᐊᕐᓂᖓᓂ, ᒫᑦᓯ 8-ᒥ, 9:00-

ᒧᐊᖅᑎᓪᓗᒍ ᐅᓐᓄᓴᒃᑯᑦ.  

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:04ᒥ



 

 

 


